
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒫᔾᔨ 19, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ 
ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ 
ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᖅ 
 
ᐅᖃᖅᑎ (`ᐅᐳᕋᐃᔭᓐ): ᒥᔅᑕ ᕼᐊᕕᐅᔭᖅ ᑐᒃᓯᐊᖁᓂᐊᕋᒃᑯᑦ ᒪᑐᐃᕐᓯᔾᔪᑎᒥᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᕿᓚᕝᕙᖅᔭ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖓᑦ 134-1(6): ᐃᑲᔫᓯᐊᖃᑦᑕᖅᑐᓄᑦ ᐃᖅᑲᓇᐃᔭᖅᑎᒧᑦ ᐃᓕᓐᓂᐊᕐᓂᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐅᓐᓄᓴᒃᑯᑦ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ, ᑐᓴᖅᑎᒍᒪᓪᓗᒋᑦ 
ᑲᑎᒪᔨᐅᖃᑎᒃᑲ ᐊᖏᕐᑐᓂᒃ ᐃᓕᓐᓂᐊᕐᓂᐅᓂᐊᖅᑐᓂᒃ ᒪᑯᓄᖓ ᓄᓇᓕᓐᓂ ᐃᑲᔫᓯᐊᖃᑦᑕᖅᑐᓄᑦ 
ᐃᖅᑲᓇᐃᔭᖅᑎᖏᓐᓄᑦ. ᐊᒻᒪᓗ, ᐅᖃᖅᑎ, ᖁᔭᓐᓇᒦᕈᒪᓪᓗᖓ ᑖᒃᑯᐊ 40 ᐃᖅᑲᓇᐃᔭᖅᑎᐅᔪᑦ ᐊᒃᓱᕈᓐᓇᖅᑐᒥᕐ 
ᐱᓕᕆᐊᖃᖃᑦᑕᖅᑐᑦ ᖃᐅᑕᒫᑦ ᑲᒪᒋᔭᖃᑦᑐᑎᒃ ᐃᑲᔫᓯᐊᕐᓂᕐᒥᒃ. 
 
ᑐᓴᓚᐅᕋᑦᑕ ᕿᒥᕐᕈᔭᐅᓂᖃᑦᑎᓪᓗᒍ ᐃᑲᔫᓯᐊᖑᕙᑦᑐᑦ ᓂᓪᓕᐊᒍᑕᐅᑎᓪᓗᒍ ᑖᒃᑯᐊ ᐃᖅᑲᓇᐃᔭᕐᓂᕐᒧᑦ 
ᐅᖃᖃᑎᖃ̀ᓱᑦ ᐱᔪᕐᓇᕐᓂᒃᑯᑦ ᖃᓄᑐᐃᓐᓇᖅ ᐋᖅᑭᑕᐅᔭᕆᐊᓕᒃ ᓄᓇᓕᓕᒫᓄᑦ ᐊᒻᒪᓗ ᑕᒪᒃᑯᐊ ᐃᑲᔫᓯᐊᑉᐸᑦᑐᓄᑦ 
ᐃᑉᐱᒍᓱᓗᐊᕆᐊᖃᑦᑐᖅ ᕿᒥᕐᕈᔭᐅᑎᓪᓗᒋᑦ ᐊᒻᒪᓗ ᓈᒻᒪᑦᑐᒥ ᐃᓕᔭᐅᓂᖃᑦᑎᓪᓗᒋᑦ ᐃᓕᓐᓂᐊᕐᕆᐊᖃᑦᑕᖓᓂᒃ 
ᐊᒻᒪᓗ ᐃᖅᑲᓇᐃᔮᕆᔭᕆᐊᖃᑦᑕᖓᓂᒃ ᐱᕕᐅᒍᓐᓇᖅᑐᑦ ᑕᒪᒃᑯᓄᖓ ᐃᑲᔫᓯᐊᖅᐸᑦᑐᓄᑦ. 
 
ᐅᖃᖅᑎ, ᐅᑉᐱᕈᓱᒃᑲᒪ ᑕᒪᓐᓇ ᐃᓕᓐᓂᐊᕐᓂᐅᔪᖅ ᓯᕗᓪᓕᐅᒪᑦ ᐊᑐᖅᑕᐅᓂᐊᕐᓂᖓᑕ ᐱᕕᖃᑦᑎᑕᐅᓗᑎᒃ 
ᐱᕙᓪᓕᐊᖁᓪᓗᒋᑦ ᐊᒻᒪᓗ ᐃᓕᔭᐅᖃᑦᑕᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔮᖃᓂᕐᒧᑦ 
ᐱᕕᒃᓴᖃᓐᓂᐅᕙᑦᑐᒃᑯᑦ ᐊᑐᐃᓐᓇᐅᔪᑎᒍᑦ. 
 
ᐅᖃᖅᑎ, ᐃᓕᓐᓂᐊᕐᓂᖅ ᐃᓚᖃᓐᓂᐊᖅᑐᖅ ᒪᑯᓂᖓ ᐊᑐᖅᑕᐅᓂᐅᕙᑦᑐᖅ ᐃᖅᑲᓇᐃᔮᖃᕐᓂᕐᒧᑦ 
ᐅᖃᖃᑎᒌᓐᓂᖅ, ᐊᐱᖅᓱᕐᓂᕐᒧᑦ ᐱᔪᓐᓇᕐᓃᑦ, ᖃᐅᔨᒪᖃᑎᒌᓐᓂᕐᒧᑦ ᐱᔪᓐᓇᕐᓃᑦ, ᐊᑲᐅᖏᓕᐅᕈᑎᐅᔪᓂᒃ ᑲᒪᓂᖅ, 
ᐃᓕᖅᑯᓯᐅᒍᓐᓇᖅᑐᐃᑦ ᐱᓕᕆᐊᖃᑦᑐᓄᑦ ᐊᖅᕕᐊᕈᑎᐅᔪᓂᒃ; ᓴᖅᑮᓯᓂᖅ ᐃᖅᑲᓇᐃᔮᓂᒃ ᖃᒻᒪᓗ 
ᐃᓕᓐᓂᐊᕐᓂᕐᒧᑦ ᐱᒋᐊᕈᑎᐅᔪᓂᒃ ᐸᕐᓇᐅᑎᑦ ᐊᒻᒪᓗ ᐱᓕᕆᐊᕐᒧᑦ ᐸᓐᓇᑎᕆᓂᕐᒥᒃ. 
 
ᐃᓕᓐᓂᐊᕐᓂᐅᓂᐊᖅᑐᑦ ᐃᖃᓗᑦᑑᑎᐊᕐᒥ, ᑲᖏᖅᓖᓂᕐᒥᒃ, ᐊᒻᒪᓗ ᐃᖃᓗᓐᓂ ᑭᖑᓪᓕᓂ ᐱᓇᓱᐊᕈᓯᖏᑕ ᐱᖓᓱᑦ 
ᒫᑦᓯᒥ ᐊᒻᒪᓗ ᐃᓚᐅᔪᖃᓐᓂᐊᖅᑐᓂᒃ ᐃᒪᓐᓇᓪᓗᐊᓂ 50-ᓂᑦ. ᓴᖅᑭᐅᒪᑎᑦᑎᓂᖅ ᑕᒪᑐᒥᖓ 
ᐃᓕᓐᓂᐊᖅᑕᐅᔭᕆᐊᖃᓪᓚᕆᑦᑐᒥᒃ ᐱᔪᒪᔭᐅᕙᑦᑐᒥᒃ ᐃᑲᔪᖅᑐᐃᓂᐊᕐᒪᑦ ᐃᖅᑲᓇᐃᔮᒧᑦ ᖁᕕᐊᒋᔭᐅᓂᖅᓴᐅᓕᕐᓗᓂ 
ᐊᒻᒪᓗ ᐊᖏᓪᓕᕚᓕᑎᑦᑎᓗᓂ ᑎᒍᒥᐊᖅᑕᐅᓂᖓᓂᒃ ᐃᑲᔫᓯᐊᖅᐸᑦᑐᓄᑦ ᐃᖅᑲᓇᐃᔭᖅᑎᓂᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖓᑦ 135-1(6): 2002 ᑖᒃᓯᔭᕐᓂᕐᒧᑦ ᑎᑎᕋᓐᓂᖅ ᓄᓇᓕᓐᓂ ᐃᑲᔪᖅᑎᐅᕙᑦᑐᑦ 
ᐅᑎᖅᑐᓴᓕᕆᓂᕐᒧᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᓂᒃᑳᕈᒪᓪᓗᖓ ᐱᕙᓪᓕᐊᓂᕆᔭᖓᓂᑦ ᐱᓕᕆᕕᖓᑕ 
ᑮᓇᐅᔭᓕᕆᔨᒃᑯᑦ ᐊᒻᒪᓗ ᑲᓇᑕᒥ ᐊᐅᓚᖅᑐᓄᑦ ᑲᒪᔩᑦ ᐊᒻᒪᓗ ᑖᒃᓰᔭᖅᑐᓕᕆᔨᒃᑯᑦ ᐋᖅᑭᒃᑕᐅᓂᖓᑕ ᓄᓇᓕᓐᓂ 
ᐃᑲᔪᖅᑎᐅᔪᑦ ᐅᑎᖅᑐᒃᓴᓕᕆᔪᓄᑦ ᐲᔭᖅᑕᐅᓂᑯᓄᑦ ᓄᓇᕗᒻᒥ. ᐅᐱᒋᔪᒪᔭᒃᑲ ᑕᒪᒃᑮᒃ ᐱᓕᕆᔨᐅᕙᑦᑐᑦ ᑖᒃᑯᓄᖓ 
ᑲᑐᔾᔭᐅᓂᒃᑯᑦ ᐱᓇᓱᐊᕐᓂᐅᕙᑦᑐᖅ ᑕᒪᑐᒧᖓ. 
 
ᐅᖃᖅᑎ, ᓄᓇᓕᓐᓂ ᐃᑲᔪᖅᑎᐅᔪᑦ ᐅᑎᖅᑐᒃᓴᓕᕆᔪᓄᑦ ᐲᔭᖅᑕᐅᓂᑯᓄᑦ ᓄᓇᓕᓐᓃᐸᑦᑐᖅ ᐱᓕᕆᐊᖑᓂᖓ 
ᐃᑲᔪᕈᑎᐅᓪᓗᓂ ᑕᒪᒃᑯᓄᖓ ᑮᓇᐅᔭᒃᓴᓂᑭᑦᑐᒥᓂᕐᓄᑦ ᑲᓇᐃᑎᐊᒥᐅᓄᑦ ᑎᑎᕋᖅᑕᐅᒋᐊᖃᓐᓂᖏᓄᑦ 
ᐅᑎᖅᑐᒃᓴᖏᑦ ᐊᑭᖃᓐᓇᒋᑦ. ᐃᑲᔪᖅᑎᐅᕙᑦᑐ ᐊᑭᖃᖏᑦᑐᒥᒃ ᑲᓇᐃᑎᐊᖑᒻᒪᑕ ᐱᓕᕆᖃᑦᑕᖅᓯᒪᓂᑰᓪᓗᑎᒃ 
ᐅᑎᖅᑐᒃᓴᓄᑦ ᑎᑎᕋᖅᑕᐅᓂᖏᒍᑦ ᐊᓯᖏᓐᓂᒃ ᐱᔭᒃᓴᖃᕋᓗᐊᕆᓪᓗᑎᒃ ᐊᒻᒪᓗ ᐃᑲᔪᕈᒪᖃᑦᑕᕐᒪᑕ. 
 
ᐊᕐᕌᓂ, ᐱᓕᕆᕕᐊ ᑮᓇᐅᔭᓕᕆᔨᒃᑯᑦ ᐃᓚᐅᓕᓚᐅᕐᒪᑕ ᑕᒪᑐᒧᖓ ᐱᓕᕆᐊᖑᔪᒧᑦ ᓯᕗᓪᓕᖅᐹᑦᑎᐊᒥ. ᑕᓪᓕᒪᐅᔪᑦ 
ᐃᖅᑲᓇᐃᔭᖅᑎᖏᑦ ᐃᑲᔪᖃᑕᐅᓚᐅᖅᑐᑦ ᐃᖃᓗᒻᒥᐅᓂᑦ ᑎᑎᕋᖅᑕᐅᑎᓪᓗᒋᑦ ᐅᑎᖅᑐᒃᓴᖏᑦ ᐊᒻᒪᓗ ᑲᑎᑦᑐᒋᑦ 7-
ᐅᓪᓗᑎᒃ ᐃᑲᔪᖅᑐᐃᑦ ᐃᖃᓗᑦᑑᑎᐊᕐᒥ ᐊᒻᒪᓗ ᑲᖏᖅᖠᓂᕐᒥ. ᖁᕕᐊᓱᒃᐳᖓ ᐅᓂᒃᑳᕆᐊᖅᓴᖅ ᑕᒫᓂ ᐊᕐᕌᒍᒥ, 
ᐅᖓᑖᓂ 50 ᐃᓄᐃᑦ ᐊᑎᓕᐅᖅᓯᒪᔪᑦ ᐃᑲᔪᕈᒪᓯᒪᓪᓗᑎᒃ ᐃᖃᓗᓐᓂ, 16 ᖃᖏᖅᖠᓂᕐᒥ, 12 ᐃᖃᓗᑦᑑᑎᐊᕐᒥ 
ᐊᒻᒪᓗ ᑲᑎᑦᑐᒋᑦ ᐃᓘᓇᑎᒃ 9-ᖑᔪᑦ ᑖᒃᑯᓇᓂ ᓄᓇᓕᐅᔪᓂ. 
 
ᐅᖃᖅᑎ, ᐱᒻᒪᕆᐅᓂᖓ ᐅᑎᖅᑐᒃᓴᓂᒃ ᑎᑎᕋᓐᓂᖅ ᓇᓗᓇᐃᖅᑕᐅᑲᓐᓂᕈᓐᓇᖏᑐᐃᓐᓇᖅᑯᖅ. ᐊᒥᓱᑲᓪᓚᐅᒻᒪᑕ 
ᐅᑎᖅᑎᑕᐅᒍᓐᓇᖅᑐᑦ ᐃᑲᔫᑎᐅᔪᑦ ᐊᑐᐃᓐᓇᐅᔪᑦ ᓄᓇᕗᒻᒥᐅᓄᑦ, ᐱᖃᓯᐊᑎᓪᓗᒍ ᔨᐃᐊᔅᑎ ᑮᓇᐅᔭᖅᑖᕆᔭᐅᓲᖅ, 
ᓱᕈᓯᓄᑦ ᐅᑎᖅᑐᒃᓴᖅ, ᓄᓇᕗᒻᒥ ᓱᕈᓯᓄᑦ ᐃᑲᔫᑎᐅᔪᖅ, ᓄᓇᕗᑦᒥ ᐃᖅᑲᓇᐃᔭᖅᑎᓄᑦ ᐃᑲᔫᑎᑦ, ᐊᒻᒪᓗ ᐊᑭᖏᑦ 
ᐃᓅᓇᓱᐊᕐᓂᕐᒧᑦ ᑖᒃᓯᖓᓄᑦ ᐅᑎᖅᑐᒃᓴᖅ, ᑭᓯᐊᓂᓕ, ᑕᒪᒃᑯᐊ ᐱᔭᐅᒍᓐᓇᖅᑐᑦ ᐅᑎᕈᓐᓇᕐᒪᑕ 
ᑎᑎᕋᖅᑕᐅᑎᑦᑎᒍᑦ ᐅᑎᖅᑐᒃᓴᒥᓂᑦ. ᐊᒥᓱᑦ ᓄᓇᕗᑦᒥᐅᑕᐃᑦ ᔭᒐᐃᑐᐃᓐᓇᕆᐊᖃᒻᒪᑕ 
ᐅᑎᖅᕕᐅᒍᓐᓇᕋᔭᓚᐅᕋᓗᐊᕐᓗᑎᒃ ᑎᑎᕋᓐᓂᖏᒃᑯᑎᒃ ᐅᑎᖅᑐᒃᓴᒥᓂᑦ ᐱᑦᔪᑎᒋᓪᓗᒍ, ᑮᓇᐅᔭᓕᐅᕋᓱᐊᕐᓂᕐᒧᑦ, 
ᐅᖃᐅᓯᖃᓐᓂᒐᒍᓪᓗ, ᐊᓯᖏᓪᓗ ᐊᖅᕕᐊᕈᑕᐅᔪᓂᒃ. ᐃᑲᔪᖅᑎᐅᔪᑦ ᐅᑎᖅᑐᒃᓴᓕᕆᓂᕐᒧᑦ 
ᐃᑲᔪᓐᓂᖃᒻᒪᕆᓐᓂᐊᖅᑐᖅ ᑕᒪᒃᑯᓂᖓ ᐊᖅᕕᐊᕈᑎᐅᔪᓂᒃ. 
 
ᐅᖃᖅᑎ, ᐊᑦᑑᕙ 2002-ᒥ, ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᑲᓇᑕᒥ ᐊᐅᓚᖅᑐᓄᑦ ᐊᒻᒪᓗ ᑖᒃᓰᔭᖅᑐᓕᕆᔨᒃᑯᓐᓄᑦ 
ᐊᑎᓕᐅᖅᓯᒪᔪᑦ ᐱᓕᕆᓂᕐᒧᑦ ᐊᐅᓚᑦᑎᓂᖅ ᐋᖅᑭᓯᒪᓂᖓᑕ ᐊᖏ ᖃᑎᒌᒍᑕᐅᔪᖅ. ᐊᖏᓪᓕᒋᐊᕐᓂᖓ 
ᐃᑲᔪᖅᐸᑦᑐᐃᑦ ᐊᑭᓕᖅᓱᖅᑕᐅᓇᑎᒃ ᑕᕝᕘᓇᑎᒍᑦ ᑎᑎᕋᓐᓂᒃᑯᑦ ᑕᒫᓂ ᐊᕐᕌᒍᒥ ᓱᑲᑦᑐᒥᒃ ᐃᓕᔭᐅᕙᓪᓕᐊᓂᖓᓂᒃ 
ᑲᑐᔾᔨᓂᐅᔪᒥᒃ ᐊᖏᖃᑎᒌᒍᑎᐅᔪᒥ ᐃᓚᖓᓂ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. ᐃᓘᓇᓕᒫᑎᒃ ᐱᖃᑕᐅᔪᑦ 
ᖁᔭᒋᔭᐅᕗᑦ ᐱᓕᕆᓂᖏᒍᑦ. 
 
ᐅᖃᖅᑎ, ᑐᓴᖅᑎᑦᑎᓛᖅᑯᖓ ᒪᓕᒐᓕᐅᖅᕕᒻᒥᒃ ᐃᓚᒋᔭᐅᓚᐅᖅᑐᐃᑦ ᐊᒥᓲᓂᖏᓐᓂᒃ ᓄᓇᕗᑦᒥᐅᑦ 
ᐊᑭᓖᖃᑦᑕᖅᑐᑦ ᑖᒃᓯᔭᓐᓂᒃᑯᑦ ᑕᒪᐅᓇᑎᒍᑦ ᐱᓕᕆᐊᖑᓂᒐᒍᑦ ᑕᐃᒃᑯᐊ ᐊᑐᐃᓐᓇᐅᑎᑕᐅᓕᖅᑲᑕ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖓᑦ 136–1(6): ᓯᕗᒻᒧᑦ II ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᓄᑦ ᑲᑎᒪᓂᖅ 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒃᑲᐃᒍᒪᔪᖓ ᐅᕙᓂ ᑲᑎᒪᕕᒻᒥ 
ᐊᖏᐸᓪᓕᐊᔪᒥᒃ ᓯᕗᒧᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᓄᑦ ᑲᑎᒪᓂᖅ, ᑲᑎᒪᓂᐅᓛᖅᑐᖅ ᐱᒋᐊᕐᓗᓂ ᒫᑦᓯ 21-
ᒥᑦ 24-ᒧᑦ, 2003 ᑲᖏᖅᖠᓂᕐᒥ. ᑲᑎᒪᓂᐅᓛᖅᑐᖅ ᑲᔪᓯᓂᐅᑐᐃᓐᓇᖅᑐᖅ ᓯᕗᒻᒧᑦ ᑲᑎᒪᓂᐅᓚᐅᖅᓯᒪᔪᒥᒃ I 
ᐅᑯᑎᒎᓇ ᓄᓇᕗᑦ ᑐᓐᖓᕕᒃᑯᑦ ᓴᖅᑭᑎᒃᓯᒪᔭᖓ 1994-ᖑᑎᓪᓗᒍ. ᐱᓕᕆᐊᖑᓚᐅᖅᑐᖅ ᐊᐃᑉᐹᓂᑦ ᑭᖑᓪᓕᖅᐹᒥ 
ᐊᑐᖅᑕᐅᓂᑯ ᓇᐅᔮᑦ ᐊᒃᓱᕈᑎᐅᔪᓄᑦ ᐱᓕᕆᐊᖑᓂᕐᒧᑦ, ᑖᒃᓱᒪ ᓯᕗᓕᖅᑎᐅᑉ ᐊᒻᒪᓗ ᐅᕙᖓ 
ᑐᓴᖅᑕᐅᑎᓚᐅᖅᑕᕗ ᐃᒪᐃᓕᖅᑎᓪᓗᒍᑦ ᐊᕐᕌᓂ. 
 
ᑲᑎᒪᓂᐅᓛᖅᑐᖅ ᑲᑎᑎᑦᑎᓂᐊᖅᑐᖅ 150-ᓂᑦ ᐃᓄᓐᓂᑦ ᑭᒡᒐᖅᑐᐃᔪᓂᒃ ᒐᕙᒪᑐᖃᒃᑯᓐᓂᑦ, ᓄᓇᕗᒻᒥᑦ ᐊᒻᒪᓗ 
ᓄᓇᓖᑦ ᒐᕙᒪᖏᓐᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓇᒻᒥᓂᖃᑦᑎᐅᔪᓂᒃ, ᒐᕙᒪᑎᒎᖏᑦᑐᑦ ᑲᑐᔾᔨᖃᑎᒌᑦ, 
ᑯᐊᐸᐃᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᑲᑎᓐᖓᔪᑦ ᐃᓚᐅᓂᐊᕐᒥᔪᑦ. 
 
(ᑐᓵᔨᑎᒎᖏᑦᑐᖅ) ᑲᑎᒪᔨᐅᔪᑦ ᐅᕙᓂ ᒪᓕᒐᓕᐅᖅᕕᒻᒥ ᐃᖅᑲᐅᒪᓂᐊᖅᑐᑦ, ᐅᖃᖅᑎ, ᑕᐃᒃᓱᒪᓂ 
ᓴᖅᑭᖅᓯᓚᐅᖅᓯᒪᒐᑦᑕ ᐊᒃᓱᕉᑕᐅᓂᐊᖅᑐᒥᒃ ᓄᓇᕗᒻᒥᐅᓕᒫᓄᑦ ᑐᓂᓯᒍᓐᓇᖁᓪᓗᒋᑦ ᐸᕐᓇᑕᐅᕙᓪᓕᐊᓂᖓᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐃᓂᕐᒥᒃ ᓄᓇᕗᒻᒧᑦ. ᐅᖃᖃᑎᒌᓐᓂᖃᑦᑎᓪᓗᒋᑦ, ᓄᓇᓖᑦ, ᐱᓕᕆᕕᐅᔪᑦ, ᐊᒻᒪᓗ 
ᐃᓄᐃᑦ ᑲᑐᔾᔨᖃᑎᒌᖏᑦ ᑭᐅᑦᑎᐊᓚᐅᖅᑐᑦ. ᐃᓘᓇᑎᒃ ᐃᓚᐅᔪᒪᔪᐃᓐᓇᐅᓚᐅᖅᑐᑦ ᐋᖅᑭᓱᖅᑕᐅᓂᖓᓂᒃ ᐊᒻᒪᓗ 
ᐊᑐᖅᑕᐅᕙᓪᓕᐊᓂᖓᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᑐᐊᒐᖅ ᓄᓇᕗᒻᒧᑦ. 
 
ᑐᑭᒋᔭᖓ ᑖᒃᓱᒪ ᓇᐅᔮᑦ ᐊᒃᓱᕈᓐᓂᖏᓐᓄᑦ ᐃᒪᐃᑦᑑᓚᐅᖅᑐᖅ “ᐱᓕᕆᖃᑎᒌᓐᓂᖅ.” ᖃᐅᔨᒪᔪᒍᑦ ᑲᑐᔾᔨᓗᓂ 
ᑭᓯᖃᓂ ᐊᓯᒥᒍᑦ ᐃᓚᐅᔪᓄᑦ ᐱᕙᓪᓕᐊᓂᕆᔭᖓᓄᑦ ᑮᓇᐅᔭᓕᐅᕐᓂᕐᒧᑦ ᐊᑑᑎᖃᑦᑎᐊᕈᓐᓇᖅᑐᒍᑦ ᐸᕐᓇᑕᐅᔪᐃᑦ. 
ᑕᐃᒪᐃᒻᒪᑦ, ᐅᖃᖅᑎ, ᒥᓂᔅᑕᖃᕝᕕᖓ ᑭᐅᑦᑕᐅᑎᒋᓚᐅᖅᑐᑦ ᐊᖏᔪᖅᑳᖓ ᓄᓇᕗᑦ ᑐᓐᖓᕕᒃᑯᑦ, ᑳᑎ ᑕᐅᑐᓐᖏ, 
ᓴᖅᑮᓯᒍᒪᒻᒪᑦ ᓯᕗᒧᑦ ᐱᕙᓪᓕᐊᔪᓕᕐᓂᒃᒥᒃ ᐱᓕᕆᔨᐅᔪᓂᒃ ᐋᖅᑭᒃᓯᒍᒪᒻᒪᑦ. 
 
ᑕᐃᒃᑯᐊ ᐱᓕᕆᔨᐅᔪᑦ ᓯᕗᒧᐊᑦᑎᑕᐅᔪᑦ ᐅᑯᓇᓐᖓᑦ ᐱᓕᕆᕕᖓᑕ ᐃᑯᐱᑦᑐᓕᕆᔨᒃᑯᑦ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ, ᐊᒻᒪᓗ ᑭᖑᓪᓕᖅᐹᖓᓂ ᐸᕐᓇᑎᕆᓕᖅᑐᑦ ᓄᓇᕗᒻᒥ ᐱᕙᓪᓕᐊᔪᓕᕐᓂᒃᒧᑦ ᐸᕐᓇᐃᑎᓪᓗᒋᑦ. 
ᑲᖏᖅᖠᓂᕐᒥ, ᐅᖃᖅᑎ, ᓄᓇᕗᒻᒥᐅᑦ ᐱᕕᖃᓐᓂᐊᖅᑐᑦ ᕿᒥᕐᕈᓗᑎᒃ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᑕᐅᓂᖅ, ᐊᒻᒪᓗ 
ᐊᓯᔾᔩᒋᐊᕈᑎᓂᒃ ᓄᐃᑦᑎᒍᓐᓇᕐᓗᑎᒃ ᐅᖃᕈᑎᖃᓐᓂᒃᑯᑦ ᐊᒻᒪᓗ ᐃᓕᓐᓂᐊᕐᓂᒃᑯᑦ ᐊᑐᖅᑕᐅᓂᐊᖅᑐᑎᒍᑦ. 
ᓂᕆᐅᒋᔭᖃᑦᑎᐊᖅᐳᖓ ᑕᒪᑐᒧᖓ ᐊᑦᔨᐅᖏᑦᑐᒥᑦ ᓯᕗᒧᑦ II ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐃᓂᖅ ᑲᑎᒪᓂᐅᔪᖅ 
ᐊᒻᒪᓗ ᐅᓂᒃᑳᓛᕆᐊᖅᓴᖅ ᐅᕗᖓ ᑲᑎᒪᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᖅᑳ ᓱᓕ ᒥᓂᔅᑕᐅᑉ ᐅᖃᐅᓯᖏᓐᓂᑦ. ᐱᑕᖃᖏᑉᐸᑦ, ᓅᓐᓂᐊᕋᑦᑕ 
ᑲᑎᒪᐅᑎᒃᓴᖅ 3, ᑲᑎᒪᔩᑦ ᐅᖃᐅᓯᖏᓐᓄᑦ. ᐃᒃᑲᕐᕆᐊᓗᑦ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖓᑦ 446–2(6): ᐃᒡᓗᓄᑦ ᐊᑐᖅᑐᐊᕈᑎᓄᑦ ᐊᑭᒋᔭᐅᕙᓚᐅᖅᓯᒪᔪᐃᑦ 
 
ᐃᒃᑲᕐᕆᐊᓗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᑕᖃᖏᑦᑕᖓ ᑎᑎᕋᖅᓯᒪᔪᓂᒃ ᑲᑎᒪᔩᑦ ᐅᖃᐅᓯᖏᓐᓂᑦ 
ᒫᓐᓇᐅᔪᖅ ᑭᓯᐊᓂ ᖃᐅᔨᒃᑲᐃᕚᓕᕈᒪᔪᖓ ᓱᕈᓯᖁᑎᑦᑎᓐᓂᑦ ᐃᖅᑲᐅᒪᔭᕆᐊᖃᒻᒪᑕ ᓯᕗᓂᒃᓴᒥᓂᑦ.. 
 
1960-ᖏᓐᓂ, ᐃᓪᓗᒨᖅᑲᐃᓂᖅ ᐊᑭᖃᓚᐅᖅᓯᒪᕗᖅ $2. 1969-ᒥ, $16-ᖑᓕᖅᑐᓂ ᓄᓇᕗᒻᒥ. 1972-ᒥ, 
ᐃᓪᓗᒨᖅᓯᓂᖅ ᐊᑭᑦᑐᕆᐊᖅᑐᓂ $50-ᒧᑦ. ᑕᑯᑦᓱᒋᑦ ᖃᑦᓰᖃᑦᑕᓂᕆᔭᖏᓄ ᐃᓪᓗᓂ ᐊᓂᒍᖅᓯᒪᓕᕐᑐᐃᑦ 
ᐊᕐᕌᒍᕋᓴᑦ, ᐊᑭᖏᓄ ᐳᖅᑐᓯᓯᒪᔪᒋᐊᓪᓚᐅᓪᓗᑎ ᐃᓗᐊᓂ ᖃᑦᓯᕋᔭᓴᓄᑦ ᐊᑑᑎᖃᓂᖁᓪᓗᒍ 
ᓯᕗᓂᕆᓂᐊᖅᑕᑎᖕᓄ ᐊᑑᑎᑲᓂᓂᐊᕐᒪᑕ ᖃᐅᔨᒪᓂᐊᕐᒪᑕᓗ ᑕᒪᑐᒧᖓ. ᑕᐃᒪᐃᒧᓪᓗ ᕿᒥᖅᕈᓇᕆᐊᖃᕐᓱᓯᐅ, 
ᐃᓪᓗᓕᕆᔨᑯᓐᓄ ᐊᑭᓕᖅᓲᑎᐅᔪᓄ ᐱᕙᑦᑕᑎᖕᓄ, ᐱᓯᒪᑦᓯᒐᓗᐊᖅᓱᖓᓗ ᕿᒥᖅᕈᒍᓐᓇᕐᓱᒋᓪᓗ ᑕᑯᔪᒻᒪᕈᕕᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 447–2(6): ᐃᖕᓇᐃᑦ ᐱᓕᕆᐊᕆᔭᕕᓂᖏᑦ ᐅᖃᐅᔾᔨᒋᐊᖅᑎᐅᓂᕐᒧᑦ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᐱᑕᖃᖅᒪ ᐊᒥᓱᓂ ᓱᑲᖓᑎᖅᓯᒪᓇᐅᔪᓂ ᐃᒪᐃᒻᒪᓪᓗ 
ᒪᒃᑯᑦᑐᐃᑦ ᐊᒻᒪ ᒪᒃᑯᑦᑑᓂᖅᓴᐅᔪᐃᑦ ᐊᐃᑉᐸᕇᑦ ᐱᓕᕆᔭᖏᓐᓄᓪᓗ ᐅᓪᓗᒥᐅᔪᖅ. ᐃᓕᖁᓯᕆᔭᖅᓂᐅᕙᖓ, 
ᐱᕈᖅᓴᐸᓪᓕᐊᑎᓪᓗᖓ, ᐃᓚᖓᓐᓂ ᐅᖃᖃᑎᖃᖅᐸᓚᐅᕐᓯᒪᔪᒍᑦ ᐃᖕᓇᕆᔭᑎᖕᓄ ᒥᑦᓵᓄ ᖃᓄᐃᓐᓂᕆᔭᑎᖕᓄ 
ᐃᓅᓯᕆᔭᑎᖕᓂ. 
 
ᐅᖃᖅᑎ, ᐊᑭᕋᖅᑐᔾᔭᖏᑦᑐᖓ ᖃᐅᔨᒪᓕᑕᐅᔪᓂ ᓄᓇᓕᑭᓐᓂᖅᓴᐅᔪᓂ, ᐃᖃᓇᐃᔮᖃᖅᐸᑦᑐᓂ 
ᐅᖃᕆᐊᖅᑎᐅᓪᓗᑎ ᐃᓄᖕᓄ ᐃᓚᖓᓐᓂ ᐊᑲᐅᖏᓕᐅᖅᑎᓪᓗᒋᑦ. ᑕᒪᒃᑯᐊ ᖃᐅᔨᒪᓕᑕᐃᑦ ᐃᓱᓕᑦᓯᓯᒪᓂᑰᓪᓗᑎ 
ᖃᓪᓗᓈᓂ ᓯᓚᑦᑐᓴᖅᕕᔾᔪᐊᖏᓐᓂ, ᐃᓕᓯᒪᓂᑰᑦᓱᑎ ᖃᐅᔨᒪᓕᑕᐅᓂᖅᓄ ᐱᓕᕆᔭᖃᓂᐊᕐᓱᑎ ᐊᒥᓱᓄ 
ᐊᑲᐅᖏᓕᐅᕈᑎᐅᔪᓄ. 
 
ᐅᖃᖅᑎ, ᑕᐃᒪᓗ ᐃᓅᓂᖅᓂᐅᕙᖓ, ᐃᖕᓇᖅ ᐃᑲᔪᖅᓯᒪᓂᖃᕐᓯᐊᖅᑐ ᐃᓱᒪᒋᔭᐅᓂᖃᕐᓯᐊᖅᓯᒪᔪᖅᓗ ᐃᓚᒌᖑᔪᓄ 
ᐅᕝᕙᓗ ᐃᓚᒌᓂ ᖃᐅᔨᒃᑲᖅᑕᐅᑦᓱᓂ ᐅᖃᖃᑎᖃᕐᓱᓂ ᐃᓄᖕᒥ ᑲᑐᑎᖃᑎᒌᓂᓪᓘᓐᓃᑦ ᒥᑦᓵᓄᑦ ᖃᓄᐃᓐᓂᐅᔫᑉ. 
ᑕᒪᓐᓇᓗ ᖃᓄᐃᑑᓂᕆᔭᖏᓄ ᐱᐅᑦᓱᓂᓗ ᐱᔾᔪᑎᒋᑦᓱᓂᐅ ᐅᖃᖃᑎᖃᓂᕐᓄᕕᑦ ᐃᖕᓇᕆᔭᒧ, ᓄᓇᓕᖕᒥᓗ 
ᐃᓱᒪᒋᔭᐅᑦᓯᐊᓂᖅᓅᕕᑦ. ᖁᓪᓕᖓᒍᑦ ᑕᒪᒃᑯᐊ ᖃᐅᔨᒪᒋᐊᑕᐅᑲᓐᓂᓂᐊᕋᕕ ᐊᑐᐃᓐᓇᐅᕕᐅᑦᓱᑎ ᐱᔾᔪᑎᒋᑦᓱᓂᐅ 
ᐃᖕᓇᕆᔭᕗᓪᓗ ᓄᓇᓕᖕᒥᐅᖑᒻᒪᑕ. 
 
ᐊᑕᐅᓯᖅ ᖃᓄᐃᑦᓯᒪᓂᐅᔪᖅᓂᓗ ᐃᒪᐃᒋᐊᖃᕐᓱᑕᓗ ᐊᑑᑎᒋᐊᖃᕐᓱᑎᒍ ᐃᖕᓇᐃᑦ ᐃᓚᒋᔭᐅᓗᑎ ᖃᐅᔨᒪᓕᑕᐃᑦ 
ᖃᐅᔨᒪᖃᑎᒌᓐᓂᐊᕋᓐᓄ ᖃᕿᐊᖅᑕᐅᓂᕆᔭᐅᔪᓄ ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᒃᑲᓐᓄᐊᖅ. ᑲᑎᒪᔩᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 448-1(6): ᐱᖑᐊᖅᓂᐅᔪᐃᑦ ᓄᓇᕗᒥ 
 
ᕼᐊᕕᐅᔭᖅ (ᑐᒫᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑕᕝᕙᓂ ᑲᑎᒪᕕᖕᒥ ᐅᖃᖅᕕᖃᕈᒪᑦᓱᖓ 
ᐃᓄᖕᓄ ᒥᑦᓵᓄᑦ ᑐᓴᕈᒥᓇᑦᓯᐊᖅᑐᓄ ᐃᒪᐃᒻᒪ ᐃᓄᐃᓪᓗ ᑐᓴᐅᒪᑦᓱᑎ ᒥᑦᓵᓄᑦ ᓄᓇᓕᒋᔭᖅᑎᖕᓂ.  

ᐃᓕᓐᓂᐊᓂᖃᕐᓯᒪᓂᑰᓪᓗᑎ ᖁᓪᓗᖅᑑᖅᒥ ᐃᓚᖏᓐᓄ ᐊᖓᔪᖃᐅᑎᐅᔪᓄ ᓯᓚᑖᓂ ᓄᓇᓕᐅᔪᐃᑦ. 
 
ᑲᑎᒪᔩᓪᓗ ᖃᐅᔨᒪᑦᓱᑎ, ᐃᓚᒋᔭᐅᓪᓗᑎ ᐱᖑᐊᓂᖅᐅᔪᓂ ᐃᓚᒋᔭᐅᓗᓂ ᒪᒃᑯᑦᑐᓄ ᐃᒪᐃᓂᐊᕐᓗᑎ 
ᐱᕙᓪᓕᐊᑎᑦᓯᓂᐊᕐᓗᑎ ᖃᓄᐃᑑᓂᕆᔭᖅᒥᓄ. ᐱᖑᐊᖅᓂᐅᔪᐃᓪᓗ ᐱᓕᑦᓯᒍᓐᓇᖅᒪᑕ ᐊᖔᖏᓂᖅᓂ ᐃᒥᐊᓗᖕᒧ 
ᐊᒻᒪ ᓱᖅᕋᓇᖅᑐᓄ ᐊᑐᑎᓂᖅᓗᓂᖕᓄ, ᑕᐃᒪᐃᒧ ᐃᓱᒫᓘᑎᖃᓗᐊᕆᐊᑐᖏᑦᑐᐃᑦ ᑕᒪᒃᑯᐊ ᐊᑲᐅᖏᓕᐅᕈᑎᐅᔪᓄ 
ᓴᓂᐊᓂ ᐃᓄᐃᑦ ᖃᓄᐃᓐᓂᕆᔭᖏᓄ. ᑕᐃᒪᐃᒧ ᐱᔪᓐᓇᖅᓯᓂᐊᕐᒪᑕ ᐃᓅᓯᑦᓯᐊᕆᓐᓂᓴᐅᓂᕐᒪᑕᓗ. 
 
(ᑐᓵᔨᑎᒍ ᐃᓱᓕᑦᑐ) ᐅᖃᖅᑎ, ᖁᓪᓗᖅᑑᖅᒥ ᐱᖑᐊᖅᓂᐅᔪᓄ ᐱᔭᑦᓴᐅᔪᒧ ᐱᕈᖅᐸᓪᓕᐊᖏᓐᓇᕐᑐ. ᐊᕐᕌᓂ 
ᐃᓕᓐᓂᐊᑎᑦᓯᔩᑦ ᐊᐅᓚᑦᓯᔨᒋᔭᖏᓗ ᐱᓕᕆᖃᑎᒌᑦᓱᑎ ᐋᖀᕙᓪᓕᐊᑦᓱᑎ ᖃᓄᐃᑑᓂᐊᕐᓂᕆᔭᖏᓄ 
ᑲᑎᖓᓂᖃᖃᓯᐅᑎᓪᓗᑎ ᐃᓕᓐᓂᐊᖅᓗᑎ, ᐱᕚᓪᓕᑎᓯᓂᐊᕐᓱᑎ ᖃᓄᐃᓐᓂᐅᔪᓂ ᐃᓕᓐᓂᐊᖅᕕᖕᒥ 
ᐱᖑᐊᓂᐅᔪᓄ ᐊᒻᒪ ᐱᓕᐅᓯᐊᓐᓂᐅᔪᓄ ᑕᒪᒃᑯᓄ ᐃᓚᐅᔪᓄ ᐱᖑᐊᖅᓂᐅᔪᓄ. 
 
ᑕᐃᒪᐃᒧ, ᐃᓚᖏ ᐃᓕᓐᓂᐊᖅᑏᑦ ᐃᓕᓐᓂᐊᖏᓐᓇᕐᑐᐃᑦ ᐃᓕᓐᓂᐊᖅᕕᖕᒥ. ᐃᓚᐅᕙᑦᑐᐃᑦ ᐃᓕᓐᓂᐊᖅᕕᐅᔪᓂ 
ᐱᓕᕆᔭᖅᓂ ᐳᖅᑐᓯᓂᑰᓪᓗᑎ, ᐊᒻᒪᓗ ᖁᓪᓗᖅᑑᖅᒥ ᐱᖑᐊᓂᖅᓄᖓᔪᓂ ᐱᑦᑕᓯᐊᖏᓐᓇᖅᓱᑎ ᑕᐃᒪᖓᓂ. 
ᐅᖃᖅᑎ, ᐅᐱᑦᑐᒋᐊᓪᓚᐅᕗᖓ ᖃᐅᔨᒃᑲᐃᒋᐊᒧ ᐃᒪᐃᒻᒪ ᖁᓪᓗᖅᑑᖅᒥ ᐱᖑᐊᓂᖅᔪᓄ ᐱᔭᑦᓴᒧ 
ᖃᐅᔨᒪᔭᐅᕙᓪᓕᐊᓕᖅᓱᑎ ᑐᓴᖅᑐᓕᕆᔨᑯᒍ, ᖃᓄᐃᑑᓂᐅᔪᓄᓪᓗ ᐱᖑᐊᖅᐅᓂᔪᓄ ᓯᓚᖅᔪᐊᕐᒥ. 
 
ᐅᖃᖅᑎ, ᐃᒪᐃᒻᒪ, ᑖᑦᓱᒧᖓᑑᖏᑦᑐ ᖁᓪᓗᖅᑑᖅᒥ ᐱᔭᑦᓴᒧ ᐊᑑᑎᖃᕐᐸᓪᓕᐊᒪ ᐃᓕᑕᕆᔭᐅᕙᓪᓕᐊᑦᓱᑎ, ᑭᓯᒥ 
ᐊᑑᑎᒍᑎᐅᓂᐊᕐᓱᓂᓪᓗ ᑕᐃᒪᐃᑦᑐᓄ ᐱᖑᐊᓂᐅᔪᓄ ᐱᕙᓪᓕᐊᑎᓐᓂᐊᕐᓗᒋ ᑕᒪᐃᓂ ᑲᓇᑕᒥ ᐅᑯᑎᒎᓇ ᑲᓇᑕᒥ 
ᐱᖑᐊᖅᓂᐅᔪᓄ ᖃᓄᐃᓐᓂᕆᔭᖏᓄ ᐱᖑᐊᓂᖅᓂ. 
 
ᐅᖃᖅᑎ, ᖃᐅᔨᒪᑦᓱᖓᓗ ᐊᓯᒃᑲᓗ ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ ᑐᑭᓯᓂᐊᖅᑐᐃᑦ ᖃᓄᑎᒋ ᐅᐱᒋᐊᑦᓴᓐᓅᕙᖓ 
ᐃᒪᐃᒋᐊᑦᓴᒪᓗ ᖁᓪᓗᖅᑑᖅᒥ ᐱᖑᐊᓂᐅᔪᓄ ᐱᔭᑦᐅᓴᔪᒧ. ᐃᓱᒪᒋᑦᓱᒍ ᑲᑎᒪᔩᑦ ᐃᓚᒋᓕᐅᑎᓂᐊᕐᓂᖏᓄ 
ᐃᓕᑕᖅᓯᓂᖅᓄ ᐱᕚᓕᖅᑎᑕᐅᓂᕆᔭᖏᓄ ᑖᒃᑯᓇᓂ ᐃᓕᓐᓂᐊᑎᑦᓯᔨᓂ, ᐊᐅᓚᑦᓯᔨᓂ, ᐊᒻᒪ ᐱᓗᐊᖅᑐᒥᑦᑕᐅᖅ, 
ᒪᒃᑯᑦᑐᐃᑦ ᓄᓇᓕᖕᒥ. ᖁᔭᓐᓇᒦᒃ, ᐅᖃᖅᑎ. 
 
>> ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᒃ ᐅᖃᐅᓯᑦᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 449-1(6): ᐃᓱᒪᒋᔭᖃᖅᓂᐅᔪᖅ ᐊᐅᓱᐃᑦᑐᖅᒥ ᐃᓚᒌᓂ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑉᐳᖓ ᑲᑎᒪᕕᒻᒥ ᕿᒃᓵᕐᓇᖅᑐᓂᒃ ᑐᓴᒐᒃᓴᖃᕐᓗᖓ. 
ᑕᒪᓐᓇ ᐃᓅᓯᑦᑕ ᐃᓚᖓᒍᑦ ᐊᑐᕆᐊᖃᖅᓯᒪᖕᒪᑦ. 
 
ᐅᓪᓛᖑᔪᖅ ᖃᐅᓱᐃᑦᑐᕐᒥᐅᑦ ᑐᓴᖅᑎᑦᑎᖅᑲᐅᒻᒪᑕ ᒥᓂ ᐊᓚᒃᑲᕆᐊᓪᓚᒃ ᐅᓪᓗᒥ ᐃᓅᔪᓐᓃᕐᓂᖓᓄᑦ 
ᐊᓈᓇᑦᑎᐊᖑᓚᐅᕐᑐᖅ ᐊᒪᐅᕆᔭᐅᓪᓗᓂᓗ ᐊᒻᒪᓗ ᖃᐅᔨᒪᑦᑎᐊᓚᐅᖅᑕᕋ. ᐃᕐᖑᑕᖏᑦ ᐃᓚᖏᓪᓗ 
ᖃᐅᓱᐃᑦᑐᕐᒥᐅᑕᐅᔪᑦ, ᐃᒃᐱᐊᕐᔪᒻᒥᐅᑕᐅᔪᑦ ᐊᒻᒪᓗ ᑯᐸᐃᒃ ᑕᕐᕋᖓᓂ, ᐃᓚᒌᓕᒫᓂᒃ ᓇᒡᓕᒍᓱᒃᑲᓗᐊᖅᐳᒍᑦ. 
 
ᖃᐅᔨᒪᔪᒍᑦ ᒥᓂ ᐊᓚᒃᑲᕆᐊᓪᓚᒃ ᐊᒃᓱᕈᖃᑦᑕᓚᐅᕐᑐᖅ ᓱᕈᓯᖏᑦ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ 
ᖃᐅᔨᑎᑦᑐᒪᑐᐃᓐᓇᖅᐸᓯ ᒥᓂ ᐊᓚᒃᑲᕆᐊᓪᓚᒃ ᐅᓪᓛᖑᔪᖅ ᐃᓅᔪᓐᓃᖅᑲᐅᓂᖓᓄᑦ ᐊᒻᒪᓗ ᓇᒡᓕᒍᓱᒃᐳᒍᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᒃᖓᑦ 450–1(6): ᕿᑎᕐᒥᐅᑦ ᐊᐅᓪᓚᕐᓗᑎᒃ ᐋᓐᓂᐊᕕᓕᐊᕆᐊᖅᐸᒃᑐᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖁᑦᑎᒃᑐᒧᑦ ᒪᓕᒐᓕᐅᕐᕕᒻᒥ, ᖁᔭᓐᓇᒦᒃ 
ᑐᓴᖅᑎᑕᐅᔪᓐᓇᕋᑦᑕ ᐊᕐᓇᑦᑎᐊᕚᓗᒃ ᐃᓅᔪᓐᓃᕐᓂᖓᓄᑦ. 
 
ᐅᓪᓗᒥ ᒪᑭᑉᐳᖓ ᐅᖃᐅᓯᖃᕈᒪᓪᓗᖓ ᕿᑎᕐᒥᐅᓂᒃ ᑭᒡᒐᖅᑐᐃᑎᓪᓗᖓ, ᓄᓇᖁᑎᒋᔭᓐᓂ, ᓯᕗᓪᓕᕐᒥᑦ 
ᐃᕐᖑᑕᓐᓄᑦ ᑕᕝᕙᐅᕗᑏᖅᐳᖓ. ᕿᑎᕐᒥᐅᓂ, ᐋᓐᓂᐊᕕᓕᐊᖅᐸᒃᑐᑦ ᓄᓇᓕᐅᔪᒥᑦ ᐊᐅᓪᓚᕆᐊᖃᖃᑦᑕᖅᑐᑦ 
ᐋᓐᓂᐊᕕᓕᐊᕐᓗᑎᒃ, ᑖᒃᑯᐊ ᓇᔾᔨᔪᑦ ᓄᓇᒋᔭᖓᓂᑦ ᐊᐅᓪᓚᕆᐊᖃᖃᑦᑕᕐᒪᑕ ᐋᓐᓂᐊᕕᓕᐊᕆᐊᖃᕐᓂᕐᒧᑦ. 
 
ᐃᓛᓐᓂᒃᑯᑦ ᐊᑯᓂᐊᓗᒃ ᓄᓇᒋᔭᖓᓂᑦ ᐊᓪᓚᖅᓯᒪᔭᕆᐊᖃᖃᑦᑕᕐᒪᑕ. ᐊᒻᒪᓗ ᐃᓛᓐᓂᒃᑯᑦ 
ᐋᓐᓂᐊᕕᓕᐊᖅᑐᖃᖃᑦᑕᕐᒥᖕᒪᑦ ᐃᓄᑐᖃᓂᒃ ᐊᐃᑉᐸᕆᔭᖃᕐᓗᑎᒃ ᐊᐅᓪᓚᖃᑎᖃᕆᐊᖃᖃᑦᑕᕐᒪᑕ 
ᑐᓵᔨᒋᓪᓗᑎᒃᑕᐅᖅ, ᐋᓐᓂᐊᕕᓕᐊᖃᑎᒋᔭᐅᓗᑎᒃ ᐊᒻᒪᓗ ᑐᔪᕐᒥᕕᖃᑦᑎᐊᕐᓗᑎᒃ ᐋᓐᓂᐊᕕᒻᒦᑎᓪᓗᒋᑦ 
ᓄᓇᓕᖓᓂᑦ ᐊᐅᓪᓚᕐᕆᐊᖃᖅᑎᓪᓗᒋᑦ. 
 
ᐃᓛᓐᓂᒃᑯᑦ, ᖃᓪᓗᓈᓄᐊᕌᖓᕕᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐋᓐᓂᐊᕕᓐᓄᑦ, ᑕᑕᓗᐊᖅᑎᓪᓗᒋᑦ, ᐃᓛᓐᓂᒃᑯᓪᓗ 
ᐅᖅᑰᓗᐊᖃᑦᑕᕐᒪᑦ ᑖᒃᑯᓄᖓ. ᐅᖃᕋᓱᑐᐃᓐᓇᖅᑐᖓ ᐅᖃᖅᑏ, ᐃᓚᖏᑦ ᑐᔪᕐᒥᕕᐅᔪᑦ ᑕᑕᓗᐊᖃᑦᑕᕐᒪᑕ ᐊᒻᒪᓗ 
ᐃᒃᐱᒋᓪᓗᒋᑦ ᕿᑎᕐᒥᐅᑦ ᐃᓂᒃᓴᖃᑦᑎᐊᖃᑦᑕᖏᒻᒪᑕ ᐋᓐᓂᐊᕕᓕᐊᖅᓯᒪᑎᓪᓗᒋᑦ. ᑕᒪᓐᓇ ᐅᖃᐅᓯᒃᑯᑦ 
ᐊᐱᖅᑯᑎᑎᒍᑦ ᓴᖅᑭᓐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 451–1(6): ᐃᕐᖑᑕᖓ ᑭᐊᕙᓐ ᐃᖃᓗᓐᓄᓐᖓᐅᓂᐊᕐᓗᓂ ᐄᐳᕈᒥ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ, ᒪᓕᒐᓕᐅᖅᑎᐅᖃᑎᒃᑲ, ᒪᓕᒐᓕᐅᖅᑎ 
ᒪᓕᒐᓕᐅᕐᕕᒻᒥ ᖁᑦᑎᒃᑐᒧᑦ, ᐃᓚᒌᑦ ᐃᖅᑲᐅᒪᕙᕗᑦ ᕿᒪᒃᑕᐅᓵᕐᑐᑦ ᐊᕐᓇᒧᑦ. 
 
ᑭᐊᕙᓐ, ᓇᒡᓕᒋᔮᓗᒐ, ᐄᐳᕉᑉ ᐱᒋᐊᕐᓂᖓᓂ, ᑕᒪᐅᓐᖓᓛᕐᒪᑦ ᐋᓐᓂᐊᕕᓕᐊᕐᓗᓂ, ᑕᐃᒪᐃᒻᒪᑦ, 
ᒪᓕᒐᓕᐅᖅᑎᐅᖃᑎᒐ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᑦᑎᐊᖁᕙᕋ. 
 
ᓂᓪᓕᕈᒪᔾᔪᑎᖃᖅᑐᖓ ᕿᑐᓐᖓᓐᓄᑦ ᒪᒥᐊᑦᑐᒪᓪᓗᖓ. ᑲᑎᒪᔪᓃᑦᑕᕆᐊᖃᕋᒪ ᓄᓇᐅᑉ ᐊᓯᐊᓂ ᐊᒻᒪᓗ 
ᑕᒪᐅᓐᖓᓚᐅᖅᑎᓐᓇᖓ ᑕᒪᐅᓐᖓᖅᑳᕐᓂᐊᖅᑐᒃᓴᐅᒻᒪᑦ. ᑐᓴᖅᑎᑦᑐᒪᑐᐃᓐᓇᖅᐸᕋ ᓯᕗᓂᐊᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐃᖅᑭᑦᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 452–1(6): ᓈᒻᒪᖏᑦᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥ ᐱᔨᑦᑎᕋᕈᑎᑦ - 
ᑕᒻᒫᑎᕐᕕᒃ 
 
ᐃᖅᑭᑦᑐᖅ (ᑐᓵᔨᑎᒍᑦ: ᖁᔭᓐᓇᒦᒃ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ, ᑭᓇᑐᐃᓐᓇᕐᒥ ᐅᖃᑲᒻᒪᐅᑎᖃᔾᔮᖏᑦᑐᖓ, 
ᐊᒻᒪᓗ ᐅᖃᔾᔮᖏᑦᑐᖓ ᐊᓯᓐᓂᒃ ᐱᐅᓂᕐᓴᐅᓂᕋᕐᓗᖓ. ᑕᒪᓐᓇᓕᖃᐃ ᒥᓂᔅᑕᐅᑉ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᑐᓴᓐᖑᖅᑕᐅᔪᒃᓴᐅᓕᖅᑐᑦ ᑕᒪᒃᓱᒥᖓ. 
 
ᑭᒃᑯᑐᐃᓐᓇᐃᑦ ᑎᑭᒐᐃᒻᒪᑕ ᐃᓪᓗᓕᒻᒥ ᐊᓐᓂᐊᕐᕕᓕᐊᕋᐃᒻᒪᑕ ᐃᖃᓗᓐᓄᑦ, ᐃᓱᒪᔪᖓ ᑕᒪᒃᑯᐊ 
ᑲᒪᒋᔭᐅᑦᑎᐊᖏᓗᐊᖅᐸᒻᒪᑕ ᐋᓐᓂᐊᕐᕕᓕᐊᕐᓯᒪᑎᓪᓗᒋᑦ. ᑕᑉᐱᓐᓇ ᑕᒻᒪᑎᕐᕕᒃ ᑕᑕᒐᐃᒻᒪᑦ ᐃᖃᓗᓐᓂ, ᑕᐃᒃᑯᐊ 
ᓇᒻᒥᓂᖅ ᑐᔪᕐᒥᕕᒃᓴᒥᓂᒃ ᕿᓂᕆᐊᖃᓕᖃᑦᑕᕐᒪᑕ. 
 
ᐅᖃᕐᕕᒋᕋᑖᖅᑲᐅᒐᒃᑯᑦ ᒪᐃᔭᖓ ᐃᓪᓗᓕᐅᑉ ᒫᓐᓇᑦᑎᐊᓵᖅ ᐅᖃᐅᑎᖅᑲᐅᒻᒪᖓ ᓱᓕ ᑕᐃᒪᐃᖃᑦᑕᕐᒪᑕ. ᐊᑕᐅᓯᖅ 
ᐋᓐᓂᐊᕐᕕᓕᐊᖅᑐᖅ ᑎᑭᑦᑐᓂ 10-ᒥ ᐅᓐᓄᒃ ᐊᒻᒪᓗ ᐅᑕᖅᑭᔭᕆᐊᖃᓚᐅᖅᑐᑦ 12-ᒧᑦ ᑐᔪᕐᒥᕕᒃᓴᒥᒃ 
ᓇᓂᓯᓇᓱᐊᖅᑎᓪᓗᒋᑦ ᑕᑉᐱᓐᓇ ᑕᑕᓐᓂᕐᒪᑦ. ᐊᒃᓱᐊᓗᒃ ᑲᑉᐱᐊᓱᓕᓚᐅᕐᒪᑦ ᑐᔪᕐᒥᕕᒃᓴᓯᐊᕐᓂᐊᖅᑐᒋᓇᓂ. 
 
ᖃᐅᔨᒪᓐᖏᑦᑐᖓ ᑕᒪᓐᓇ ᐋᖅᑭᒃᑕᐅᓯᒪᓕᕐᒪᖔᖅ. ᖃᐅᔨᒪᓐᖏᑦᑐᖓ ᑕᒪᓐᓇ ᖃᐅᔨᒋᐊᓚᐅᕐᒪᖔᒍ, ᑭᓯᐊᓂᓕ 
ᑕᒪᓐᓇ ᐊᐱᕐᓱᑎᒋᓂᐊᖅᑕᕋ ᐊᐱᕐᓱᕐᓇᐅᓕᖅᐸᑦ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 453-1(6): ᐃᓕᓐᓂᐊᖅᑎᑦᑎᐊᕙᐅᓛᑦ ᐃᓕᑕᕆᔭᐅᓂᖏᑦ ᓇᑲᓱᒃ 
ᐃᓕᓐᓂᐊᕐᕕᖓᓂ 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᒃᓱᐊᓗᒃ ᖁᕕᐊᓱᒃᐳᖓ ᓇᖏᕐᓯᔭᕆᐊᒃᓴᖅ ᐅᐱᒍᓱᒍᒪᓪᓗᖓ 
ᑐᓂᔭᐅᓚᐅᖅᑐᓂᒃ ᐃᓕᓐᓂᐊᖅᑎᑦᑎᐊᕙᐅᓛᖑᓂᖏᓐᓄᑦ ᑕᖅᑭᒥ ᐃᖃᓗᓐᓂ ᓇᑲᓱᒃ ᐃᓕᓴᕕᖓᓂ, ᐊᒻᒪᓗ 
ᑕᐃᒃᑯᐊ ᐅᓪᓚᖅ ᐅᐸᒃᓯᒪᔪᓐᓇᖃᐅᓪᓗᒋᑦ 
 
ᐅᖃᖅᑎ, ᑕᖅᑭᑕᒫᑦ ᓇᑲᓱᒃ ᐃᓕᓴᕕᒻᒥ ᑐᓂᓯᖃᑦᑕᕐᒪᑕ ᐃᓕᓐᓂᐊᖅᑎᑦᑎᐊᕙᐅᓛᖑᔪᒧᑦ ᐃᓕᑕᕆᔭᐅᓂᖏᓐᖑᓄᑦ 
ᑕᒪᒃᑯᓄᖓ ᐃᓕᓐᓂᐊᖅᑎᑐᐅᔪᓄᑦ ᐱᑦᑎᐊᕐᓯᒪᔪᓄᑦ ᐊᔪᓐᖏᑕᖏᓐᓄᑦ ᑕᖅᑭᒥ. ᑕᒪᒃᑯᐊ ᐊᔾᔨᒌᓐᖏᑦᑐ 
ᐃᓕᓐᓂᐊᕐᕕᒻᒥ, ᐊᕙᑎᒧᑦ ᖃᓄᐃᓐᖏᑦᑎᓪᓗᒍ ᖃᐅᔨᒪᔭᐅᔪᖅ ᐃᓱᒪᒋᐊᕐᓂᖏᓐᓂᒃ ᐃᓕᓐᓂᐊᖃᑎᖏᓐᓄᑦ, 
ᐃᑲᔪᕐᓂᕐᒧᑦ ᐃᓕᓴᐃᔨᖏᓐᓂᒃ ᐊᒻᒪᓗ ᐊᓯᖏᓐᓄᑦ ᐱᓕᕆᐊᓄᑦ. 
 
ᐃᓕᓐᓂᐊᖅᑎᑐᐅᔪᑦ ᐃᓕᑕᕆᔭᐅᕙᒃᑐᑦ ᐃᓚᐅᖃᑕᐅᓂᖏᓐᓄᑦ, ᐱᖃᑕᐅᓂᖏᓐᓄᑦ ᐊᒻᒪᓗ ᐊᒃᓱᕈᕐᓂᖏᓐᓄᑦ. 
ᐅᖃᖅᑎ, ᑭᒃᑯᓕᒫᑦ ᐃᓕᑕᕆᔭᐅᔭᕆᐊᖃᖅᑐᑦ ᐱᓇᓱᐊᕐᓂᖏᓐᓄᑦ. ᐃᓕᑕᕆᔭᐅᖃᑦᑕᕐᓂᖅ 
ᖁᕝᕙᐸᓪᓕᕈᑕᐅᔪᓐᓇᕐᒪᑦ. ᐃᓕᑕᕆᔭᐅᓂᖓ ᓴᓐᖓᑎᑦᑎᒻᒪᑦ ᖃᓄᐃᑦᑐᓂ ᐱᓕᕆᐊᕆᔭᐅᔪᓐᓇᖅᑐᓂᒃ 
ᑐᕌᕋᓱᐊᕐᓂᕐᒧᑦ. 
 
ᑕᐃᒪᓕ ᐃᓕᑕᕆᔪᒪᕙᒃᑲᑦ ᐊᒃᓱᕈᕐᓂᕆᔭᖏᑦ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐊᒻᒪᓗ ᐃᓕᓴᐃᔨᖏᑦ ᓇᑲᓱᒃ 
ᐃᓕᓐᓂᐊᕐᕕᒻᒥ ᑕᖅᑭᕐᒧᑦ ᕕᕝᕗᐊᕆ. ᐅᖃᖅᑎ, ᑕᒪᒃᑯᐊ ᐱᔪᓐᓇᓯᑦᑎᐊᕐᓂᖏᑦ ᐅᕕᒃᑲᐅᔪᑦ ᐃᓪᓗᒥᐅᔪᑦ 
ᐃᑲᔪᖅᐸᓪᓕᐅᑎᓂᐊᖅᑐ ᐃᔾᔪᐊᕋᓴᑦᑎᐊᕙᐅᓗᑎᒃ ᓯᕗᓂᑦᑎᓐᓄᑦ. 
 
ᕕᕝᕗᐊᕆᒥ ᐃᓕᓐᓂᐊᖅᑎᐅᔪᑦ ᑕᖅᑭᒧᑦ ᐃᓕᑕᕆᔭᐅᓚᐅᖅᑐᖅ ᒥᓕᓴ ᔫᒥ, ᒥᑭᓂᖅᐸᐅᔪᓄᑦ ᖃᓪᓗᓈᑎᑐᑦ ᐊᒻᒪᓗ 
ᐃᓚᐃ ᕗᒍᓴᓐ ᒥᑭᓂᖅᐸᓄᑦ ᖃᓪᓗᓇᑎᑐᑦ, ᐊᒻᒪᓗ ᐃᓕᓴᐃᔨᖓ ᑕᐃᐊᓐ ᑎᐊᓂᓴᓐ. 

ᐃᓄᒃᑎᑐᑦ ᒥᑭᓂᖅᐸᐅᔪᓂ, ᐊᓯᕙᒃ ᒪᒃᑎᒍᐃ, ᐊᒻᒪᓗ ᐸᓚ ᓇᐅᓪᓚᖅ ᐊᒻᒪᓗ ᐃᓕᓴᐃᔨᖓ ᐊᓂ ᓴᐸ. 
 
ᖃᓪᓗᓈᑎᑐᑦ ᒍᕆᑦ 1, ᒥᑦᓱ ᑯᐊᑦᓂ, ᐃᓕᓴᐃᔨᖓ ᔪᑎᑦ ᕙᓪᒧᕐ. ᐊᐃᒃᐸᖓ ᒍᕆᑦ 1 ᒥᑐᓴᓕ ᐃᓄᑭ, ᐊᒻᒪᓗ 
ᐃᓕᓴᐃᔨᖓ ᑕᐃᐊᓐ ᓄᐊᑦ. 
 
ᐃᓄᒃᑎᑐᑦ ᒍᕆᑦ 1, ᐅᐃᓕᐊᒻ ᐅᓕᖓᔭᖅ ᐊᒻᒪᓗ ᐃᓕᓴᐃᔨᖓ ᕈᔅᒥᐊᕆ ᑐᐊᑎᓐ. ᐊᒻᒪᓗ ᔭᓂᕗ ᐸᐸᑦᓯ, ᐊᒻᒪᓗ 
ᐃᓄᒃᑎᑐᑦ ᒍᕆᑦ 1. ᐅᐱᑎ ᖁᕕ ᐃᓕᓴᐃᔨᐅᔪᖅ. 
 
ᓂᑭ ᐃᓯᒐᐃ ᒍᕆᑦ 2 ᐃᓄᒃᑎᑐᑦ, ᓃᕕ ᓗᑲᓯ ᐃᓕᓴᐅᔨᖓ. ᒦᑲ ᐊᐃᐱᓕ, ᖃᓪᓗᓇᑎᑐᑦ ᒍᕆᑦ 2, ᐃᓕᓴᐃᔨᖓ 
ᔪᑎᑦ ᒧᕼᐊᓇᓐ 
 
ᓇᐃᐅᒥ ᐊᑕᒍᔪᑦ ᐃᓕᓐᓂᐊᖅᑐᖅ ᒍᕆᑦ 3 ᖃᓪᓗᓈᑎᑐᑦ ᐊᒻᒪ ᐃᓕᓴᐃᔨᖓ ᐸᐳᕋ ᔭᖕ̀. ᔭᐃᒥᓯ ᓗᑲᓯ ᒍᕆᑦ 3 
ᐃᓄᒃᑎᑐᑦ, ᒦᑲ ᑕᖃᓪᓗᐊᖅ ᐃᓕᓴᐃᔨᖓ. ᐊᓐᔨᓚ ᖃᐅᕐᓂᖅ, ᐃᓄᒃᑎᑐᑦ ᒍᕆᑦ 3, ᐅᖓ ᕿᓚᕝᕙᖅ ᐃᓕᓴᐃᔨᖓ. 
 
ᐊᒻᒪ ᔪᑕᓂ ᑐᓄ, ᒍᕆᑦ 4-ᒧᖅᐸᓪᓕᐊᔪᑦ ᐃᓕᓴᐃᔨᖓ ᑐᕋᐃᓯ ᕼᐊᓐᓕᓐ ᐃᓕᓴᐃᔨᖓ. ᒪᑲᔅ ᐅᐃᓪᓴᓐ-ᕼᐃᑭ, ᒍᕆᑦ 
4 ᖃᓪᓗᓈᑎᑐᑦ ᐃᓕᓴᐃᔨᖓ ᐊᓂᑕ ᒨᐱ. ᐸᓪ ᓄᑕᕌᕐᔪᒃ, ᒍᕆᑦ 4-ᒧᖅᐸᓪᓕᐊᔪᖅ, ᐊᒻᒪᓗ ᐃᓕᓴᐅᔨᖓ ᕋᑦᓂ 
ᑯᐊᑲᒻ. 
 
ᐊᒻᒪ ᖁᕕᐊᒋᑦᑎᐊᖅᐸᕋ ᑕᐃᓐᓇ ᑐᓂᔭᐅᓚᐅᖅᑐᖅ. ᐅᖃᖅᑏ, ᐄᑕᓐ ᑐᑐ ᐃᓕᓐᓂᐊᕐᓂᓕᒻᒦᑦᑐᖅ 5 ᖃᓪᓗᓈᑦᑐᑦ 
ᐊᒻᒪ ᐃᓕᓴᐃᔨᖓ, ᓕᔅ ᑯᐊᑦᓂ ᐊᒻᒪ ᑭᖑᓪᓕᐅᓚᐅᖅᑦᑐᖅ ᓯᒥᐅᓂ ᐱᓕᑉ ᐃᓕᓐᓂᐊᕐᓂᓕᒃ 5-ᒥ ᕚᕕ ᒪᒃᓚᐃᓐ 
ᐃᓕᓐᓂᐊᖅᑎᖓᓗ. 
 
ᐅᖃᖅᑏ, ᖁᕕᐊᒋᖃᑎᒋᔪᒪᕙᒃᑲ ᑲᑎᒪᔨᐅᖃᑎᒃᑲ ᑖᒃᑯᓄᖓ ᐃᓕᓐᓂᐊᑦᑎᑦᑎᐊᕙᐅᓂᖅᐸᐅᔪᓄᑦ ᑕᖅᑭᕐᒥᑦ. ᒧ 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᑦᑐᒃ. 
 
ᒥᓕᒐᓕᐅᖅᑏᑦ ᐅᖃᐅᓯᖓᑦ 454-1(6): ᐊᕙᑎᑦᑎᓐᓂᑦ ᓱᕈᕐᓴᖅᑐᓕᕆᓂᖅ ᐃᒪᕐᒥᐅᑕᓄᑦ ᐆᒪᔪᕐᓄᑦ 
  
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᓯᒪᔭᖏᓐᓄᑦ ᒪᓕᒐᓕᐅᖅᑎᐅᑉ ᖁᑦᑎᑦᑐᒧᑦ, 
ᕋᐃᓂ ᓇᐅᓪᓚᖅ ᓴᓂᑭᓗᐊᕐᒥᐅᑕᐅᕗᖅ ᐃᓱᒪᒋᑦᑎᐊᖅᐸᕋ ᓇᓪᓕᒋᓪᓗᒍ ᖃᑕᕐᖑᑎᖏᓪᓗ. ᑐᒃᓯᐊᕐᓂᒃᑯᑦ 
ᐃᓚᒋᓂᐊᖅᐸᕗᑦ. 
 
ᐅᖃᐅᓯᖃᕈᒪᒐᒪ ᐊᕙᑎᓕᕆᓂᕐᒥᑦ. ᐃᓅᓪᓗᑕ ᓄᓇᒥᐅᑕᐅᖃᑦᑕᖅᓯᒪᒐᑦᑕ ᐃᓅᓇᓱᐊᖅᑐᑕᓗ ᓄᓇᒥ 
ᐃᓱᒫᓘᑎᖃᓐᖏᑦᑎᐊᖅᑐᑕ ᐆᒪᔪᖁᑎᑦᑎᓐᓂᑦ ᓂᕿᑦᑎᓂᓪᓗ ᓱᕈᕐᓴᖅᑐᖃᕆᐊᖏᑕ ᐃᓱᒫᓘᑎᒋᓇᒋᑦ. 
 
ᑕᐃᒃᓱᒪᓂ ᐃᓱᒪᖅᓱᓚᐅᕋᑦᑕ ᑭᓱᑐᐃᓐᓇᕐᓂᒃ ᓂᕆᔪᓐᓇᖅᑐᑕ ᓄᓇᒦᓐᖔᖅᑐᓂᒃ ᐊᒻᒪ ᐃᓱᒫᓘᑎᖃᓚᐅᓐᖏᓚᒍᑦ 
ᑕᐃᒃᓱᒪᓂ. ᑭᓯᐊᓂ ᒫᓐᓇᐅᔪᖅ ᐅᖃᐅᔾᔭᐅᓯᒪᓕᕋᑦᑕ ᓂᕿᕗᑦ ᓱᕈᕐᓇᖅᑐᖃᓕᕆᐊᖏᑕ. 

ᐅᖃᐅᔾᔭᐅᖃᑦᑕᖅᓯᒪᕗᒍᑦ ᑕᖅᑲᒃᓄᖓ ᓂᕿᕗᑦ ᓱᕈᕐᓇᖅᑐᖃᕐᓂᕋᖅᑕᐅᓪᓗᑎᒃ ᐊᔾᔨᒌᓐᖏᑦᑑᑎᓂᒃ ᓱᕈᕐᓇᖅᑐᓂᒃ. 
 
ᓱᕈᕐᓇᖅᑐᖅ ᑭᓪᓕᖃᓐᖏᒻᒪᑦ ᓇᒧᑐᐃᓐᓈᕈᓐᓇᖅᑐᓂ ᓯᓚᕐᔪᐊᕐᒥ ᖃᐅᔨᒪᔪᐃᓐᓇᐅᒐᑦᑕᓗ ᒪᓕᒐᓕᐅᕐᕕᒻᒥ, 
ᑐᓴᖅᑎᑕᐅᕙᒃᑲᓗᐊᖅᑐᑕ, ᓄᓇᕗᒻᒦᒃᑲᔅᓯ, ᑕᒪᓐᓇ ᐃᓱᒫᓘᑎᒋᒋᐊᑐᓐᖏᓚᓯᐅᒃ. 
 
ᐅᑉᐱᕈᓱᒃᑲᒪ ᓱᕈᕐᓇᖅ ᓇᒧᑐᐃᓐᓈᕈᓐᓇᕐᒪᑦ ᓯᓚᕐᔪᐊᕐᒥ, ᐊᕙᑎᒃᑯᑦ ᐅᕝᕙᓘᓐᓃᑦ ᐃᒪᒃᑯᑦ ᓯᓚᒃᑯᓪᓘᓐᓃᑦ. 
ᖃᓄᑐᐃᓐᓇᖅ ᐊᕙᑎᒃᑰᕈᓐᓇᖅᐳᖅ. 
 
ᐃᖅᑲᐅᒪᒋᐊᖃᖅᐳᒍᑦ ᓂᕿᕗᑦ, ᐃᓄᒃᓯᐅᑏᑦ ᓂᕿᕗᑦ. ᐊᖏᖅᑕᐅᑲᐃᓐᓇᕈᒪᕗᖓ ᑲᔪᓯᔪᒪᓪᓗᖓ 
ᐅᖃᐅᓯᕆᓂᐊᖅᑕᓐᓄᑦ.  
  
ᐅᖃᖅᑎ: ᒥᓂᔅᑕ ᑲᑦᑐᒃ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᖏᓐᓄᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ, 
ᑲᔪᓯᔪᓐᓇᖅᐳᑎᑦ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. 1980-ᖏᓐᓂᐅᖅᑰᖅᑐᖅ ᐊᒻᒪ ᐱᒋᐊᕐᓂᖏᓐᓂᑦ 
1990 ᖃᐅᔨᕙᓪᓕᐊᓕᓚᐅᕋᑦᑕ ᓱᕈᕐᓇᖅᑐᖅᑕᖃᕆᐊᖏᑕ ᓂᕿᕗᑦ ᐅᖃᐅᔾᔭᐅᓚᐅᕋᒪᑦᑕᐅᖅ ᑕᐃᒃᓱᒪᓂ 
ᓂᕆᓗᐊᖁᔭᐅᓐᓇᖓ ᓇᑦᑎᒥᓂᐅᑉ ᑎᖑᖓᓂᑦ ᐊᒥᓲᓗᐊᖅᑐᓂᑦ ᓱᕈᕐᓇᖅᑐᖃᑐᐃᓐᓇᕆᐊᖃᕐᒪᑦ. 
 
ᐃᓅᓪᓗᖓ ᐋᒡᒑᓚᐅᕋᒪ, ᐅᕙᖓ ᓂᕿᖁᑎᖏᓐᓂᑦ ᓂᕆᓂᐊᖅᐳᖓ. ᐃᓅᓯᕆᒐᒃᑯ, ᓱᕈᕐᓇᖅᑐᖃᖅᐸᑦ 
ᓱᕈᕐᓇᖅᑐᖃᖅᐸᑕ ᓂᕆᓂᐅᓴᑐᐃᓐᓇᕋᒃᑭᑦ, ᓂᕿᖁᑎᒋᒐᒃᑭᑦ. ᑕᐃᒪᐃᒻᒪᑕ ᐊᒥᓲᓂᖅᓴᐃᑦ ᐃᓄᐃᑦ. ᐊᓪᓛᑦ 
ᒪᒃᑯᑦᑐᐃᑦ ᓂᕆᖃᑦᑕᕐᒪᑕ ᐃᓄᒃᓯᐅᑎᓂᒃ. ᓄᖅᑲᐅᔾᔨᔪᒪᓐᖏᒻᒪᑕ. 
 
ᕿᒥᖅᕈᒋᐊᖃᓂᐊᕐᕋᑦᑕᓗ ᐊᖏᓈᖅᓯᒪᓗᒍ ᖃᓄᐃᑑᓂᕆᔭᖏᓄ ᑖᒃᑯᓇᓂ ᑕᑯᒥᓇᓂᐊᕐᓗᑎ ᐊᕙᑖᓄ 
ᐃᓱᒪᒋᓯᒪᓂᕆᔭᕗᓪᓗ ᐃᓕᖓᔪᐃᑦ ᐱᓕᕆᓂᖅᓄ ᓴᓗᒪᓂᖅᓴᐅᓗᓂ ᐊᕙᑎᕗᑦ. ᑐᓴᐅᒪᑦᓱᑕᓗ 
ᐱᑕᖃᓂᐊᕆᐊᖓᓄ ᐅᓇᑕᖅᑐᓂ ᐱᒋᐊᓂᐊᕐᑐᓂ ᐅᓪᓗᒥ, ᐃᒻᒪᖃᖃᐄ ᐅᓐᓄ. 
 
ᑕᒪᖅᒥᓗ ᐳᔪᖅᓘᓂᐊᖅᑐ ᐊᓂᖅᑎᕆᓂᕐᑎᒍ ᖄᖅᑎᓯᓂᐅᔪᓂ ᑖᒃᑯᓇᖓᓪᓗ ᐅᓇᑕᖅᑐᓂ 
ᐊᖁᓵᖏᓐᓂᐅᔭᖏᒻᒪᔪᖅ ᐊᓂᖅᓵᓇᑐᑎᒍᑦ ᐅᑭᐅᖅᑕᖅᑐᒥ. ᐅᔾᔨᖅᓱᕆᐊᖃᕖᖓᓂᐊᕐᑐᒍ ᖃᓄᒋᐊᑲᓐᓂ 
ᐃᑉᐱᒋᔭᕆᐊᖃᓂᑎᖕᓄ ᐊᕙᑎᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐ. ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓄᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 455–1(6): ᓅᑦᑎᑕᐅᓂᕆᔭᖏᓄ ᐃᖃᓗᖕᓄ - ᑭᒡᒐᖅᑐᐃᔪᐃᑦ ᐃᓄᖕᓄ 
ᓄᓇᕗᒥ 
 
ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᒪᑦᓱᖓ ᐃᓕᖓᔪᖅ ᐃᓱᒫᓘᑎᐅᔪᒧ 
ᓴᕿᐅᑎᓯᒪᔭᖅᓅᕙᖓ ᐅᓪᓗᕋᓴᓄ ᒥᑦᓵᓄᑦ ᐃᓄᐃᑦ ᓄᓇᕗᒥ ᓂᕆᐅᓐᓂᕆᔭᖏᓄ ᐱᐅᔪᓂ ᖃᓄᐃᑑᓂᕆᔭᖏᓄ 
ᒐᕙᒪ ᓄᓇᕗᒥ. 

ᒪᒥᐊᑦᓱᖓᓗ ᐱᔾᔪᑎᒐᓗ ᐊᐅᓚᔨᒍᓐᓇᓯᐊᖏᓂᖅᓅᕙᖓ ᐊᑎᖅᓂ. ᑕᐃᑦᓱᒪᓂᐅᓚᐅᕐᑐᒥ ᓈᓚᐅᑎᑎᒍᑦ ᑐᓴᖅᓱᖓ 
ᑭᓇᒥ ᐃᖃᓗᓐᓃᖔᖅᑐᒥ ᐃᓅᓯᖃᖅᑐᒥ ᐃᓕᖁᓯᑐᖃᖅᑎᑐ ᐊᓯᓂ ᐃᒪᐃᑑᓪᓗᓂ ᓇᔪᖅᑕᐅᕙᑦᓱᓂ ᐃᖕᓇᖅᓄ 
ᐃᖃᓗᖕᓂ. ᓅᑦᑎᓯᒍᒪᒻᒪᑕ ᓇᒦᒋᐊᖓᓄ ᐊᒻᒪ ᓅᑦᑎᑕᐅᓂᐊᕐᓗᑎ ᐱᑐᖃᐅᓂᖅᓴᐃᑦ ᐃᓪᓗᐃᑦ ᑕᑉᐸᐅᖓ ᖄᖓᓄ 
ᖃᖃᐅᑉ. 
 
ᐊᐅᓚᔨᓗᐊᖏᒃᑲᓗᐊᕐᑐᖓ ᖃᓄᐃᓪᓕᓚᕆᓐᓂᐊᓄ ᑖᑦᓱᒪ ᐃᓅᑉ, ᑭᓯᒥ ᐅᖃᖅᓯᒪᓪᓗᑎ ᐃᒪᐃᒻᒪ 
ᑭᖑᓪᓕᖅᐸᐅᒋᐊᖓᓄ. ᐅᖃᖅᓯᒪᓪᓗᑎ ᐱᑕᖃᕐᓯᒪᓂᑰᓪᓗᑎ ᐊᒥᓱᒐᓴᐅᔪᓄ ᐃᓅᓯᕆᔭᖏᓐᓂ ᑐᖔᒍᑦ 
ᓅᑦᑎᑕᐅᓚᐅᖅᑎᓪᓗᒋᑦ ᐊᓯᐊᓄ ᓄᓇᓕᖕᓄ, ᓱᓕᑲᓂᖅᓗ ᐊᐅᓚᑕᐅᓂᖃᖅᓱᑎ. ᑖᓐᓇᓗ ᓇᔪᕆᐊᖓᖅᑕᒥᓂᖓ 
ᐃᒪᐃᒻᒪ ᐃᓄᐃᑦ ᓄᓇᓕᒋᓯᒪᔭᖓᓄ ᐅᕝᕙᓗ ᐃᓄᐃᑦ ᑕᒪᐅᖓᕐᓯᒪᓂᑰᓪᓗᑎ ᐅᕙᑦᓯᐊᕈᐊᓗᑦ ᓯᕗᖓᒍᑦ 
ᐊᐅᓪᓚᖅᓯᐅᕙᑦᑐᒥᓃᑦ ᑕᐅᒪᖓᓚᐅᖅᑎᖕᓇᒋᑦ ᓅᑦᔮᓇᑕᓗ ᓇᓪᓕᐊᓄᑐᐃᓐᓇᖅ. 
 
ᐊᒥᓱᐃᑦ ᐃᓄᐃᑦ ᑕᖄᓃᑦᑐᐃᑦ ᐃᖃᓗᖕᓂ ᑕᐃᒎᔾᔨᕙᑦᑐᐃᑦ ᖃᓄᖅ ᓱᓕᔪᕆᔭᖏᓄ. ᐃᓚᖓᓐᓂ 
ᐱᔭᕆᐊᑐᔪᒋᐊᓪᓚᐅᕙᖕᒪ ᑐᓴᖅᑕᐅᓂᐊᕆᐊᒧ ᒐᕙᒪᓄ ᖃᓄᖅᑑᑕᐅᓂᐊᕐᓗᑎ ᑕᒪᒃᑯᐊ ᐃᓱᒫᓘᑎᐅᔪᐃᑦ 
ᐅᖃᐅᓯᐅᓯᒪᓪᓗᑎᓪᓗ ᐅᖁᒥᐅᑦ ᒪᓕᒐᓕᐅᖅᑎᖓᓄ. ᓱᓕᔪᕆᔭᒃᑯᓪᓕ ᐃᒪᐃᒻᒪ ᐱᐅᒋᐊᖓ ᐃᓂᒋᔭᐅᓂᐊᕐᓗᑎ 
ᐃᓄᒋᔭᖅᑎᖕᓄ. 
 
ᑕᒪᒃᑯᐊᖑᓗᑎ ᐃᒪᐃᒻᒪᓪᓗ, ᒐᕙᒪᐅᓗᑕ ᐊᒻᒪ ᒪᓕᒐᓕᕆᔨᐅᓗᑕ, ᐃᓱᒪᒋᑦᓱᒍ ᖃᓄᐃᒋᐊᕆᐊᖃᓂᑎᖕᓄ 
ᒐᕙᒪᐅᓗᑕ ᓱᓕᔪᒥᓪᓗ ᑭᒡᒐᖅᑐᐃᓂᖃᓂᐊᕋᑦᑕ ᐃᓄᖕᓄ ᑕᖄᓂ ᐃᓱᒪᒋᓯᒪᔭᖏᓐᓄ ᓂᕆᐅᒋᔭᖏᓄ 
ᖃᑦᓯᐅᓂᕆᔭᖏᓄ ᐃᓄᐃᑦ ᐊᒻᒪ ᓴᕿᑎᑦᓯᓂᕆᔭᖏᓄ ᐃᓄᐃᑦ ᐃᓕᖁᓯᕆᔭᖏᓄ ᖃᓄᐃᓐᓂᕆᕙᑕᖏᓄ ᐃᒪᐃᒻᒪ 
ᐃᓄᐃᑦ ᑭᒡᒐᑐᖅᑕᕗᑦ ᐅᖃᕈᓐᓇᕕᖃᓂᐊᕐᒪᑕ ᒐᕙᒪᑯᓐᓄ. 
 
ᑐᓵᔭᕆᐊᖃᕋᓗᐊᕋᑦᑎᒍ ᐃᓄᐃᑦ ᑕᖄᓃᑦᑐᐃᑦ. ᑕᒪᓐᓇᓗ ᓴᕿᑎᒋᐊᖃᕐᓱᑎᒍ ᐊᑑᑎᓂᐊᕐᓗᓂ. 
ᐃᓕᕋᓱᒋᐊᑐᔾᔭᖏᑦᑐᒍ ᒐᕙᒪᓕᕆᔨᐅᔪᓂ ᖃᐅᔨᒪᓂᖃᕐᔭᖏᑦᑐᓂ ᑐᑭᓯᒪᔭᑎᖕᓄ. ᐃᒻᒪᖃᓗ ᑐᓴᕈᑦᑕ ᒐᕙᒪᒃᑯ 
ᐱᑦᑕᓯᐊᖏᓐᓂᖏᓄ ᑭᒡᒐᖅᑐᐃᑦᓯᐊᖏᓐᓂᖏᓄ ᐃᓄᖕᓂ, ᐊᑏᒎᖅ ᐃᔨᖅᓯᒪᑦᑕᖏᑐᐃᓐᓇᖅᓗᑕ, ᑭᓯᒥ 
ᑐᓵᒋᐊᓚᐅᖅᑕ ᐃᓄᖕᓂ ᐱᓇᓱᐊᖅᓗᑕᓗ ᐃᓱᒪᒋᒋᐊᕐᓗᒋ ᑭᖒᒪᓯᒪᔭᖏᓄ ᐊᒻᒪ ᓂᕆᐅᒋᔭᖏᓄ. 
 
ᐃᒪᐃᓂᐊᕐᒪᑕ ᐃᓄᐃᑦ ᐅᐱᓐᓂᖃᑦᓯᐊᓂᐊᕐᒪᑕ ᒐᕙᒪᕆᔭᒥᓄ ᐃᒻᒪᖃ ᑭᐅᓴᕋᐃᔾᔫᒥᕙᒃᑯᑦᑕ ᑭᒡᒐᑐᖅᑕᑎᖕᓄ ᐊᒻᒪ 
ᑭᒡᒐᑐᖅᓗᒋᑦ ᐱᑦᑕᓯᐊᖅᓗᑕ ᐃᓗᐊᓂ ᒐᕙᒪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 3, ᑲᑎᒪᔩᑦ ᐅᖃᐅᓯᑦᓴᖏᑦ. ᐱᑕᖃᖄ ᓇᓪᓕᐊᓄ ᑲᑎᒪᔩᑦ ᐅᖃᐅᓯᑦᓴᖏᑦᓄ? ᐃᒻᒪᖃᓗ 
ᐱᑕᐃᕈᑎᑉᐸ, ᑲᔪᓯᒋᐊᖅᓗᑕ ᑲᑎᒪᐅᑎᑦᓴ 4ᒧ. ᑲᑎᒪᐅᑎᑦᓴ 4. ᐅᑎᖅᑐᐃᑦ ᐅᖃᒃᑯᑦ ᐊᐱᖁᑎᑦᓴᓄ. ᐅᑎᖅᑐᐃᑦ 
ᐅᖃᒃᑯᑦ ᐊᐱᖁᑎᑦᓴᓄ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᑦ ᑲᒪᑎᕕᖕᒧ. ᑲᑎᒪᐅᑎᑦᓴ 6. ᐅᖃᒃᑯᑦ 
ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 444–1(6): ᑖᔅᓰᔭᕐᓂᕐᓄᑦ: ᐊᓯᖏ ᓄᓇᓕᐅᔪᐃᑦ ᐃᓚᐅᓗᑎ ᐱᔭᑦᓴᐅᔪᒧ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᔪᒪᑦᓱᒍ ᐊᐱᖁᑎᑦᓴᕋ ᒥᓂᔅᑖᓄ ᑮᓇᐅᔭᓕᕆᔨᑯ. 
ᖁᕕᐊᒋᐊᓪᓚᓚᐅᕋᒪ ᑐᓴᕆᐊᒧ ᑐᖓᓱᑦᑎᑦᓱᒍ ᐃᒪᐃᒻᒪ ᒥᓂᔅᑕ ᓴᕿᓯᓂᕆᔭᖓᓄ ᐅᖃᐅᓯᕆᔭᖏᓄ ᐅᑯᓄᖓ 
2002 ᑖᔅᓰᔭᖅᓂᖅᓄ ᓄᓇᓕᖕᒥᓪᓗ ᐊᑭᓕᖅᓱᕐᑕᐅᓇᓂ ᑖᔅᓰᔭᖅᓂᖅᓄ ᐱᔭᑦᓴᒧ. 
 
ᒥᓂᔅᑕᓗ ᐅᖃᐅᓯᖃᓂᑰᓪᓗᓂ ᐱᖓᓱᓂ ᓄᓇᓕᐅᔪᓂ. ᐱᑕᖃᑲᓂᑳ ᐊᓯᖏᓂ ᓄᓇᓕᐅᔪᓂ ᐊᕕᑦᓯᒪᓂᖏᑎᒍ 
ᐱᓕᑕᐅᔪᓂ ᓇᓪᓕᐊᓄ ᐃᑲᔪᖅᓱᑕᐅᔪ ᑕᒪᑐᒧᖓ ᐱᔭᑦᓴᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐄ, 9-ᖑᕗᑦ ᓄᓇᓖᑦ, ᐊᑎᓪᓚᑦᑖᖏᑦ ᐱᓯᒪᓐᖏᑕᕋᓗᐊᒃᑲ ᓄᓇᓖᑦ 
ᐃᑲᔪᖅᑎᖃᐅᖅᑐᑦ ᐊᑭᓕᖅᓱᖅᑕᐅᓐᖏᑦᑐᓂᒃ. ᑭᓯᐊᓂ ᑕᒪᓐᓇ ᓇᓗᓇᐃᕈᓐᓇᕐᓂᐊᖅᐸᕋ ᑐᑭᓯᒋᐊᕈᑎᓂᒃ 
ᐱᓚᐅᕐᓗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 9-ᖑᑉᐸᑕ ᐃᑲᔪᖃᑦᑕᖅᑐᑦ ᐊᑭᓕᖅᓱᖅᑕᐅᒐᑎᒃ ᓄᓇᓕᓐᓂᑦ, 12-
ᖑᖅᑰᖅᑦᐳᑦ ᐃᓄᐃᑦ. ᐊᔪᕐᓇᓐᖏᓛᖅ ᑕᐃᒃᑯᐊ ᓄᓇᓖᑦ ᐃᑲᔪᖅᑎᖃᓐᖏᑦᑐᑦ ᐊᑭᓕᖅᓱᖅᑕᐅᓂᖏᑦᑐᓂᒃ 
ᐊᐱᕆᔪᓐᓇᕐᓗᑎᒃ ᑎᑭᑎᑦᑎᖁᔨᓪᓗᑎᒃ ᐃᑲᔪᖅᑎᒃᓴᓂᒃ ᓄᓇᓕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᑲᔪᖃᑦᑕᖅᑐᑦ ᐊᑭᓕᖅᓱᖅᑕᐅᒐᑎᒃ ᒫᓐᓇᐅᔪᖅ. 
ᐅᖃᕈᓐᓇᓐᖏᓚᖓ ᓇᒻᒥᓂᖅ ᑎᑭᒍᓐᓇᖃᑦᑕᕋᔭᕐᒪᖔᑕ ᓇᒻᒥᓂᖅ ᐱᕕᒃᓴᖃᖅᑎᖃᑦᑕᕐᒪᑕ. ᑭᓯᐊᓂᓕ 
ᐅᖃᕈᓐᓇᖅᐳᖓ ᓄᓇᓖᑦ ᑐᒃᓯᕋᕐᓂᖅᐸᑕ ᐋᖅᑮᓇᓱᐊᕈᓐᓇᕋᔭᖅᐳᒍᑦ ᐃᑲᔪᕈᒪᓗᑎᒍ ᑕᐃᒃᑯᐊ ᐃᑲᔪᖅᑕᐅᒋᐊᓖᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑏᑦ ᐱᐅᒋᕙᕋ. ᓄᓇᓕᓕᒫᑦ ᐃᑲᔪᖅᑎᖃᕈᒪᔪᐃᓐᓇᐅᒻᒪᑕ 
ᑕᒪᒃᑯᓄᖓ ᐱᔨᑦᓯᕈᑕᐅᒋᐊᓕᓐᓄᑦ ᑕᐃᒪᐃᒻᒪᑦ ᐊᔭᐅᖅᓱᐃᕗᖓ ᓄᓇᓕᓐᓂᑦ ᐃᑲᔪᖅᑎᖃᓐᖏᑦᑐᓂᒃ 
ᐊᑭᓕᖅᓱᖅᑕᐅᓐᖏᑦᑐᓂᒃ ᐊᑐᐃᓐᓇᐅᕕᐅᖁᓪᓗᒋᑦ ᑕᒪᒃᑯᓂᖓ ᐱᔨᑦᓯᕐᓂᐅᔪᓂᑦ ᓄᓇᓕᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑕᖃᖅᑰᕋᑖᓐᖏᒻᒪᑦ. ᐅᖃᐅᓯᑐᐃᓐᓇᐅᕋᑖᕐᒪᑦ. ᑭᓯᐊᓂᓕ, ᐄ, 
ᑐᑦᓯᕋᖅᑐᖃᕐᓂᖅᐸᑦ ᑕᖅᑳᓂ ᑕᒪᓐᓇ ᖃᐅᔨᒋᐊᕈᓐᓇᑦᑎᐊᖅᐸᕗᑦ ᐱᔨᑦᓯᕋᕐᓂᖅ. ᖁᔭᓐᓇᒦᒃ. 
 
ᐊᐱᖅᑯᑦ 445-1(6): ᑐᓴᖃᑎᒌᓐᓂᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
(ᖃᐅᔨᓴᕐᓂᕐᒧᑦ) 
 
ᑐᑐ: ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐃᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐃᑉᐸᒡᓴᖅ ᑭᐅᔭᐅᓇᓱᐊᓚᐅᕋᒪ ᒥᓂᔅᑕᒧᑦ ᓱᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᕐᕕᖃᕐᓂᖏᒻᒪᖔᑕ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᓪᓗᑎᒃ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔪᓐᓇᕐᓂᖃᓚᐅᓐᖏᒻᒪᑕ 
ᐱᓕᒻᒪᒃᓴᐃᓂᕐᒥᑦ ᖃᐅᓴᖅᑕᐅᓂᖏᓐᓄᑦ ᖃᐅᔨᓵᖑᓚᐅᖅᑐᑦ. 

ᐅᖃᖅᑏ, ᐱᔾᔪᑎᒋᓪᓗᒍ ᑐᓴᐅᒪᖃᑎᒌᓐᓂᕐᒧᑦ ᓚᐃᓴᐅᔪᖅ ᐊᖏᕈᒻᒧᑦ ᓴᖅᑭᑕᐅᓚᐅᖅᐳᖅᑦ ᐋᓪᔫᑕᒥ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᖅᑲᖅᑎᑕᐅᓚᐅᕐᒪᑕ ᑐᓴᐅᒪᖃᑎᒌᒍᑏᑦ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖃᕐᕕᖓᓐᓄᑦ ᑕᕝᕙᓂ ᓄᓇᕗᒻᒥ. 
 
ᓱᓕ ᐊᐱᕆᔪᒪᕙᕋ ᒥᓂᔅᑕ ᓱᒻᒪᑦ ᓇᓗᓇᐃᖅᓯᓂᓐᖏᒻᒪᖔᑕ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᖃᑎᖃᓚᐅᕐᒪᑕ ᐋᓪᕘᑕᒥᑦ ᒐᕙᒪᒃᑯᓐᓂᑦ ᓇᓗᓇᐃᖅᓯᓪᓗᑎᒃ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᔪᓐᓇᕐᓂᖃᓚᐅᓐᖏᒻᒪᑕ ᑲᔪᓯᑎᑦᑎᓂᕐᒧᑦ ᑕᒪᒃᑯᓂᖓ ᖃᐅᔨᓴᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᕈᑎᐅᓚᐅᖅᑐᖅ ᕕᕝᕗᐋᕆ 12-ᒥ, ᑐᖏᓕᕋ 
ᒥᓂᔅᑕᐅᓪᓗᖓ ᐅᖃᓚᐅᕐᒪᑦ ᓯᕗᓕᐅᖃᑦᑕᕐᓂᕋᖅᑐᓂ ᒥᓂᔅᑕᖃᕐᕕᑦᑎᓐᓂᑦ ᐱᓕᕆᐊᑦᑎᓐᓂᑦ ᐅᖃᖃᑎᖃᖅᐸᑦᑐᓂ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᑎᑎᖃᓚᐅᖅᐳᖅ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᓇᓗᓇᐱᖅᓯᓪᓗᓂ ᓯᓚᑖᓐᓃᓐᖔᖅᑐᓕᒫᑦ ᐃᓕᓐᓂᐊᖅᑎᓂᒃ ᖃᐅᔨᓴᕐᓂᕐᓄᑦ ᐸᕐᓇᐅᑏᑦ ᐊᖏᕈᑕᐅᖅᑳᕆᐊᖃᕐᒪᑕ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᒻᒪᓴᖅᑕᐅᓚᐅᖅᑎᓐᓇᒋᑦ. ᖃᐅᔨᒃᑲᖅᑕᐅᓯᒪᓚᐅᖅᐳᑦ. ᖁᔭᓐᓇᒦᒃ, 
ᐅᖃᖅᑏ. 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓚᐅᕋᒪ ᐃᑉᐸᔅᓴᖅ ᑕᒪᓐᓇ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᕆᓯᒪᓕᕐᒪᒍᑦ ᐊᑯᓂᑲᓪᓚᐅᔪᖅ ᐊᒻᒪ ᐅᖃᖅᑲᐅᒐᒪ ᓚᐃᓴᖃᕇᖅᑐᑎᒃ ᐊᖏᕈᒻᒥᑦ ᐋᓪᕘᑕ 
ᐃᓕᓐᓂᐊᖅᑐᓕᕆᔨᒃᑯᓪᓗ ᑐᓴᐅᒪᖃᑎᒌᖃᑦᑕᕐᓂᖏᓐᓄᑦ ᒥᓂᔅᑕᖃᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᒃᑯᓐᓄᑦ ᐋᓪᕘᑕᒥ, ᓚᐃᓴᖓ ᓄᖅᑲᖅᑎᑕᐅᓚᐅᕐᒪᑦ. 
 
ᓱᓕᒃᑲᓐᓂᖅ ᐊᐱᕆᕙᕋ ᒥᓂᔅᑕ ᓱᒻᒪᑦ ᓇᓗᓇᐃᖅᓯᓯᒪᓚᐅᓐᖏᒻᒪᖔᖅ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 
ᐅᖃᐅᔾᔨᓯᒪᓂᖏᓐᓂᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ ᐋᓪᕘᑕᒥ ᓄᖅᑲᑎᑦᑎᓂᖏᓐᓄᑦ ᐊᖏᕈᒻᒥᑦ 
ᐋᖅᑭᔅᓯᒪᓚᐅᖅᑕᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐅᖃᖅᑎ. ᔭᒐᕈᔪᒃᑲᒪ, ᑕᑯᓚᐅᕐᓇᒋᑦ ᐃᓗᓕᖏᑦᓚᐃᓴᕐᓯᐅᔪᒥ ᑭᓯᐊᓂᓕ, 
ᐅᖃᖅᑎ, ᐅᖃᖅᑲᐅᒐᒪ ᒪᓕᒐᓕᐅᖅᑎᒧᑦ, ᐱᓕᕆᕕᒋᔭᒃᑲ ᐅᖃᖃᑎᖃᕐᓯᒪᓕᖅᑐ ᐃᖃᓗᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᓴᖅᑎᑕᐅᓪᓗᑎᒃ ᒪᓕᒃᑕᐅᔭᕆᐊᖃᖅᑐᓂᒃ ᑕᐃᒪᐃᑦᑐᓂᒃ ᖃᐅᔨᓴᕐᓂᕐᒧᑦ. 
 
ᑐᑭᓯᓯᒪᓕᕐᒥᔪᖓ ᐅᖃᓚᕕᐅᓇᓱᐊᕐᓚᐅᕐᒪᑕ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᓕ ᒫᓐᓇᒧᑦ 
ᑭᐅᓚᐅᓐᖏᑦᑐᑦ. ᑕᐃᓐᓇ ᐃᑲᔪᖅᑎᒋᔭᕋ ᐅᖃᖃᑎᖃᖃᑦᑕᕐᒪᑦ ᐊᓯᖏᓐᓂᒃ ᐃᓚᖃᖅᑐᓂᒃ ᒫᓐᓇᐅᔪᖅ, 
ᓇᓗᓇᐃᕐᓯᒪᔪᓂ ᐱᓯᒪᓐᖏᑦᑐᖓ ᖃᓄᐃᒻᒪᑦ ᑕᐃᒃᑯᐊ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐅᖃᓚᓚᐅᓐᖏᒻᒪᖔᑕ ᑕᒪᒃᓱᒧᖓ ᖃᐅᔨᓴᕐᓂᕐᒧᑦ ᑲᒪᒋᔭᐅᔪᒧᑦ ᐃᑲᔪᖅᑎᒧᑦ ᒥᓂᔅᑕᐅᑉ ᑐᖏᓕᖓᓄᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᑐᓴᕈᒥᓇᖅᐳᖅ ᐊᓯᖏᓐᓂᒃ ᐊᓂᐊᑎᑦᑎᒻᒪᑦ ᑭᓯᐊᓂᓕ ᑭᐅᓇᓂ ᐅᕙᖓ 
ᐊᐱᖅᑯᑎᖓᓂᒃ. 

ᐃᒪᐃᑦᑐᒥ, ᖃᓄᐃᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᑦᔨᓚᐅᓐᖏᓪᓚᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐊᒻᒪᓗ ᑐᓴᖅᑎᓪᓗᒋᑦ ᐅᖃᖃᑎᖃᖅᑐᒥᓂᐅᓂᕋᕐᓗᑎᒃ ᐊᓪᐳᑕᒥ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᑕᒪᓐᓇ ᐊᖏᖃᑎᒋᒍᑕᐅᔪᖅ ᓄᖅᑲᖅᑎᑕᐅᓗᓂ ᑖᒃᑯᓇᓐᖓᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐊᒻᒪᓗ ᐊᓪᐳᑕᒥ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎ. ᓇᓗᓇᕈᓐᓃᖅᐳᖅ ᑖᒃᑯᐊ ᒪᕐᕈᔪᑦ ᖃᐅᔨᒪᓚᐅᖅᑐᑦ ᑕᒪᒃᓱᒥᖓ. 
ᐊᒃᑲ, ᐅᖃᖅᑎ ᑕᐃᒃᑯᐊ ᖃᕿᐊᖅᑐᔭᕐᓗᒋᑦ ᐅᖃᕈᒪᓐᖏᑦᑐᖓ ᐱᓕᕆᔪᑦ ᐊᒻᒪᓗ ᑲᑎᒪᔨᕋᓛᖑᔪᑦ ᓴᖅᑭᑕᐅᓯᒪᔪᑦ 
ᑲᒪᓂᐊᕐᓗᑎᒃ ᖃᐅᔨᓴᕐᓂᕐᒧᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. 
 
ᖃᐅᔨᒋᐊᕆᐊᖃᕐᓂᐊᖅᐳᖓ ᐅᕙᖓ ᐱᓕᕆᕕᖁᑎᖓᓂᒃ ᑕᒪᒃᑯᓄᖓ ᐃᓗᓕᖏᓐᓄᑦ, ᖃᖓᒃᑯᑦ ᑕᒪᒃᑯᐊ ᑎᒥᐅᔪᑦ 
ᖃᐅᔨᓚᐅᕐᒪᖔᑎᒃ ᑕᒪᓐᓇ ᑲᔪᓯᓂᐊᓐᖏᓐᓂᖓᓂᒃ ᑕᐃᒫᒃ ᐸᕐᓇᒃᑕᐅᓯᒪᓚᐅᕋᓗᐊᕐᒪᑦ ᐃᖃᓗᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪᓗ ᓇᓗᓇᐃᕐᓗᒍ ᐃᓗᓕᖏᑦ ᑕᐃᒃᑯᓇᓐᖓ ᐅᖃᖃᑎᒋᓐᓂᐅᔪᓂᑦ. 
 
ᑕᐃᒃᑯᐊ ᐱᓕᕆᕕᖁᑎᒋᔭᒃᑲ ᐅᑎᕐᕕᒋᔭᕆᐊᖃᕐᓂᐊᖅᐸᒃᑲ ᖃᐅᔨᓇᓱᐊᕐᓗᒋᑦ ᐅᓪᓗᖏ ᐊᒻᒪᓗ ᑕᒪᒃᑯᐊ 
ᐅᖃᖃᑎᒋᒍᑕᐅᓯᒪᔪᑦ ᑐᖅᑯᖅᑕᐅᓯᒪᔪᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐃᓱᒪᓗᒍᑎᒋᔭᕋ ᑕᒪᓐᓇ ᐃᓚᖓᑦ ᑐᕌᖅᑕᐅᓇᓱᐊᓚᐅᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᕝᕙᓂ ᐱᓕᕆᓂᕐᒧᑦ ᐸᕐᓇᒍᑎᖏᓐᓂᒃ ᐃᑲᔪᖅᑐᐃᔭᕆᐊᖃᕐᒪᑕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓂ ᑕᒪᒃᑯᓇᓐᖓᑦ ᐃᑲᔪᖅᑕᐅᔪᓐᓇᕐᓗᑎᒃ. 
 
ᐊᓯᖏᓐᓄᑦ ᑲᒪᔪᓄᑦ ᐱᓕᕆᕕᐅᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᖃᑎᖃᓚᐅᕐᒪᑕ. ᑕᐃᒪᓕ 
ᑕᐅᓐᓇ ᐊᖏᖃᑎᒌᒍᑕᐅᓚᖅᑐᖅ, ᒪᓕᓪᓗᒍ ᒥᓂᔅᑕᐅᑉ ᐅᖃᐅᓯᖏᑦ ᑕᐃᒃᑯᐊ ᐱᔪᓐᓇᓚᐅᕐᒪᖔᑕ, ᑭᓯᐊᓂᓕ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗᖃᐃ ᓇᓗᓇᐃᕐᓯᒋᐊᕈᓐᓇᖅᐳᖓ ᒥᓂᔅᑕᐅᔪᒧᑦ, ᕕᕝᕗᐊᕆ 16-ᒥ 1:17 
ᐅᓐᓄᒃᓴᒃᑯᑦ, ᐅᖃᖃᑎᒋᑦᑐᖃᓚᐅᕐᒪᑦ ᐊᓪᐳᕐᑕ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ ᑕᒪᒃᑯᓂᖓ ᑐᓴᖅᑎᑦᑎᒧᑦ. 
 
ᑕᐃᒪᓕ ᑕᐃᒃᑯᐊ ᑐᓴᖅᑎᑦᑎᔪᓐᓇᓚᐅᓐᖏᓪᓚᑦ ᑕᒪᒃᑯᓄᖓ ᒪᓕᓐᓂᐊᕈᑎᒃ ᐱᓕᕆᓂᕐᒧᑦ ᐸᕐᓇᒍᑎᒥᓂᒃ, 
ᐃᑲᔪᖃᑎᖃᕐᓗᑎᒃ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᓴᖅᑎᓐᓂᐊᕐᓗᒋᑦ ᑕᐃᒃᑯᓂᖓ 
ᐅᖃᖃᑎᒋᒍᑕᐅᓚᐅᖅᑐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎ. ᓱᓕᒃᑲᓐᓂᖅ, ᐅᖃᖅᑲᐅᒐᒪ, ᑕᒪᒃᑯᐊ ᓇᓗᓇᐃᕐᓯᒪᓪᓚᕆᑦᑐᑦ 
ᐱᓯᒪᓐᖏᓪᓗᒋᑦ ᖃᖓᒃᑯᑦ ᐊᒻᒪᓗ ᖃᓄᐃᒻᒪᑦ ᑭᖑᕙᕆᐊᖅᑕᐅᓯᒪᒻᒪᖔᖅ ᑕᒪᓐᓇ ᑐᑭᓯᒋᐊᕈᑎᒃᓴᐅᔪᒧᑦ ᑕᕝᕗᖓ 
ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᑦ. ᑕᒪᓐᓇ ᖃᐅᔨᒋᐊᑦᑎᐊᕆᐊᖃᕐᓂᐊᖅᑕᕋ ᐃᖅᑲᓇᐃᔭᖅᑎᓐᓂᒃ 
ᑭᐅᑦᑎᐊᕈᓐᓇᕐᓂᐊᕋᒃᑯᑦ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 

ᐊᐱᖅᑯᑦ 446-1(6): ᑕᒻᒫᑕᕐᕕᒃ ᑐᔪᕐᒥᕕᒃ: ᓯᕗᓂᐊᓂ ᐃᓂᒃᓴᓕᐅᖅᓯᒪᓂᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᐱᖃᓐᓇᕆᔭᓐᓄᑦ. 
 
ᓯᕗᓂᐊᓂ ᐅᖃᐅᓯᒃᓴᖃᖅᑲᐅᒐᒪ ᐋᓐᓂᐊᕕᓕᐊᖃᑦᑕᖅᑐᑦ ᐃᓗᐊᖏᔾᔪᑎᒋᖃᑦᑕᖅᑕᖏᓐᓂᒃ. ᒥᓂᔅᑕᓗ ᓯᕗᓂᐊᒍᑦ 
ᑲᒪᒋᓚᐅᖅᓯᒪᔭᕗᑦ ᐊᒻᒪᓗ ᐋᖅᑭᒃᑕᐅᓂᐊᕋᓱᒋᓚᐅᕈᓗᐊᕋᒃᑯ ᑭᓯᐊᓂ ᐅᓪᓗᒥ ᑐᓴᒃᑲᓐᓂᖅᑲᐅᒐᒪ ᐃᑉᐸᒃᓴᕐᓗ 
ᐅᖓᓕᐊᓂ, ᓇᒻᒥᓂᕐᓗ ᑕᑯᓯᒪᓪᓗᖓ, ᐋᓐᓂᐊᕕᓕᐊᖅᐸᒃᑐᑦ ᐃᓗᐊᖏᔾᔪᑎᒋᕙᒃᑕᖏᓐᓂᒃ. 
 
ᐃᒻᒪᖄ, ᐃᓄᐃᑦ ᑳᓐᑐᕌᒃᑕᐅᓯᒪᖃᑦᑕᖅᑐᑦ ᐋᓐᓂᐊᕕᓕᐊᖅᓯᒪᔪᑦ ᑐᔪᕐᒥᕕᒻᒧᑦ ᑕᒻᒫᑎᕐᕕᒻᒥ 
ᐊᐅᓚᑦᑎᑐᐃᓐᓇᖅᑰᕐᒪᑕ ᑕᒻᒫᑎᕐᕕᒻᒥᒃ. ᐋᖅᑭᓰᕙᒌᖃᑦᑕᖅᐸᑕ ᑐᔪᕐᒥᕕᒃᓴᖏᓐᓂᒃ ᐃᖃᓗᖕᓄᑦ ᑎᑭᓚᐅᖅᑎᓐᓇᒋᑦ. 
ᖁᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᖁᔭᒋᕙᕋ ᑕᒪᑐᒥᖓ ᐱᔾᔪᑎᒃᓴᒥᒃ 
ᓴᖅᑭᑦᑎᔪᓐᓇᕐᓂᖓᓄᑦ ᐊᒻᒪᓗ ᐃᓗᐊᖏᔾᔪᑎᐅᔪᓂᒃ ᑕᒻᒫᑎᕐᕕᒻᒥ ᖃᐅᔨᒪᔭᒃᑲ ᑕᑕᓗᐊᖃᑦᑕᕐᓂᖏᓐᓄᑦ. 
 
ᑕᒪᓐᓇ ᑲᑎᒪᕕᒻᒥ ᐅᖃᐅᓯᕆᓯᒪᔭᕗᑦ ᐊᒻᒪᓗ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐊᒻᒪᓗ 
ᐱᓕᕆᐊᕆᓇᓱᐊᑦᑎᐊᕆᐊᖃᓕᕋᑦᑎᒍᑦ ᓄᑖᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒋᓂᐊᖅᑕᖓᓂ. ᐱᓪᓚᕆᐅᔪᕐᓕ, ᐅᖃᖅᑏ, 
ᐅᖃᖅᓯᒪᒐᒪᐃᓛᒃ ᑕᕝᕙᓂ ᑲᑎᒪᕕᒻᒥ, 1997 ᓯᕗᓂᐊᒍᑦ, ᓄᓇᓕᐅᔪᒥ ᑐᔪᕐᒥᕕᖃᓚᐅᖅᓯᒪᖏᓐᓇᑦᑕ. 
ᐋᓐᓂᐊᕕᓕᐊᖅᑐᓕᒫᑦ ᐃᓄᐃᑦ ᐃᒡᓗᖏᓐᓂ ᑐᔪᕐᒥᔭᕆᐊᖃᖃᑦᑕᓚᐅᖅᓯᒪᖕᒪᑕ. 
 
ᑐᔪᕐᒥᕕᒻᒥᒃ ᒪᑐᐃᖅᓯᔪᓐᓇᖅᓯᓚᐅᕋᑦᑕ ᓈᒻᒪᓈᕆᔪᓐᓇᖅᓯᓯᒪᕗᒍᑦ ᐊᒻᒪᓗ ᐃᑲᔪᕈᓐᓇᖅᑐᓂᒃ 
ᕿᒥᕐᕈᔪᓐᓇᖅᓯᔭᕆᐊᖃᕋᑦᑕ ᑖᒃᑯᐊ ᐃᖃᓗᖕᓄᑦ ᐊᐅᓪᓚᖅᑎᑕᐅᔭᕆᐊᖃᖅᑐᓄᑦ ᑐᔪᕐᒥᔭᖅᑐᕐᓗᑎᒃ ᐊᒻᒪᓗ 
ᐃᓚᖓᑦ ᐊᑭᓕᒃᓴᕆᓕᖅᓯᒪᔭᕗᑦ ᐃᑲᔪᕈᓐᓇᖅᑐᓂᒃ ᓄᓇᓕᐅᑉ ᐃᓗᐊᓂ ᐊᒻᒪᓗ ᓯᓚᑖᓂ. 
 
ᑕᐃᒪᐃᒻᒪᑦ, ᐅᖃᖅᑏ, ᓇᐃᑦᑐᖅ ᑭᐅᔾᔪᑎᒐᓕ ᐅᖃᖅᑏ, ᕿᒥᕐᕈᔭᕆᐊᖃᕋᑦᑕ ᑐᔪᕐᒥᕕᐅᖃᑦᑕᖅᑐᑦ ᐊᖏᓂᖏᑦ 
ᐊᒻᒪᓗ ᓱᒃᑲᓂᕐᓴᑎᒍᑦ ᑐᔪᕐᒥᕕᒻᒧᐊᖅᑎᑦᑎᔪᓐᓇᕐᒪᖔᑦᑕ. ᐱᓗᐊᖅᑐᒥᒃ ᐋᓐᓂᐊᕕᓕᐊᖅᐸᒃᑐᑦ ᐅᓐᓄᑐᖃᐅᓕᕌᖓᑦ, 
ᐱᔪᓐᓇᕐᓂᖃᖅᑎᑕᐅᔪᑦ ᐊᔪᖏᓐᓂᖃᖅᑎᑕᐅᔪᑦ ᑐᔪᕐᒥᕕᐅᔪᓐᓇᕐᑐᓂᒃ ᐱᑕᖃᕐᒪᑦ ᐃᖃᓗᖕᓂ, ᐊᖏᕐᕋᕆᔭᐅᔪᑦ, 
ᑕᒪᓐᓇ ᑐᑭᓕᒃ ᐃᓄᐃᑦ ᐃᒡᓗᖏᓐᓂ, ᐋᓐᓂᐊᕕᓕᐊᕐᑐᑦ ᑐᔪᕐᒥᕕᒋᔪᓐᓇᖅᑕᖏᑦ ᑕᒻᒫᑎᕐᕕᒃ ᑕᑕᓗᐊᓕᖅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᖏᑦᑐᖓ ᑐᔪᕐᒥᕕᒃ ᐊᖏᓪᓕᒋᐊᖅᑕᐅᔪᓐᓇᕐᒪᖔᑦ. 
ᖃᐅᔨᒪᔪᖓ ᖃᖓᒃᑯᒃᑭᐊᖅ ᐊᖏᓪᓕᒋᐊᖅᑕᐅᓛᕐᓂᖓᓄᑦ. 
 
ᐊᐱᖅᑯᑎᒐᓕ, ᐋᓐᓂᐊᕕᓕᐊᖅᐸᒃᑐᑦ ᑖᒃᑯᐊ ᐅᓐᓄᑐᖄᓗᒃᑯᑦ ᑎᑭᑉᐸᒃᑐᑦ, 10-ᒧᐊᕌᖓᑦ ᐅᓐᓄᒃᑯᑦ, ᐱᓗᐊᖅᑐᒥᒃ 
ᐃᒡᓗᓕᒻᒥᐅᑦ ᓴᓂᕋᔭᒻᒥᐅᓪᓗ, ᐊᐱᖅᑯᑎᒐᓕ, ᐊᔪᕐᓇᕋᔭᓐᖏᓛᖅ ᑕᒻᒫᑎᕐᕕᒃ ᑕᑕᑦᑕᕌᖓᑦ, ᐋᓐᓂᐊᕕᓕᐊᕐᑐᑦ 
ᐅᓐᓄᑐᖃᒃᑯᑦ ᑎᑭᑉᐸᒃᑐᑦ ᐃᓂᒃᓴᓕᐅᖅᑕᐅᖃᑦᑕᕐᓗᑎᒃ ᐅᕝᕙᓘᓐᓃᑦ ᓯᕗᓂᐊᒍᑦ ᖃᐅᔨᒃᑲᖅᑕᐅᔪᓐᓇᕋᔭᖅᐹᑦ 
ᐅᕙᓂ ᐃᒡᓗᒥ ᑐᔪᕐᒥᔪᓐᓇᕐᓂᖏᓐᓄᑦ. ᖁᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐊᔪᕐᓇᖅᑑᒻᒪᑦ ᐱᔾᔪᑎᒋᓪᓗᒍ ᑕᒻᒫᑎᕐᕕᒃ 
ᐋᖅᑭᒃᑕᐅᓯᒪᖕᒪᑦ ᐋᓐᓂᐊᕕᓕᐊᖅᓯᒪᔪᑦ ᑲᒪᒋᔭᐅᔪᓐᓇᖁᓪᓗᒋᑦ ᑎᑭᑦᑕᕌᖓᒥᒃ. 
 
ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᑕᒪᑐᒪᓂ ᐱᓇᓱᐊᕈᓯᒋᔭᑦᑎᓐᓂ ᐊᑑᑎᒋᓐᖑᐊᕐᓗᒍ, ᐅᖃᖅᑏ, ᓴᐅᓂᓕᕆᔨᓂᒃ 
ᐋᑐᕚᒥᓐᖔᕐᓯᒪᔪᖃᓚᐅᕐᒪᑦ ᐊᒻᒪᓗ ᐊᐅᓚᑦᑎᓯᒪᓕᕐᑐᑦ ᓴᐅᓂᓕᕆᕝᕕᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ, ᐊᒥᓱᒃᓂ 
ᐃᑲᔪᖅᑕᐅᔭᕆᐊᓕᓐᓄᐊᖅᑕᐅᓯᒪᔪᖃᕐᒪᑦ ᐃᖃᓗᐃᑦ ᓯᓚᑖᓂᑦ ᐃᖃᓗᖕᓄᓐᖓᐅᓗᑎᒃ. 
 
ᐃᓄᐃᑦ ᑖᒃᑯᓂᖓ ᖃᐅᔨᒪᔨᑕᐅᔪᓂᒃ ᑕᑯᔭᕆᐊᖃᖃᑦᑕᕐᓂᖏᓐᓄᑦ ᑎᑭᑦᑕᕌᖓᒥᒃ, ᐱᓇᓱᐊᕈᓯᐅᔪᓂ 
ᖃᐅᔨᒪᔨᑕᐅᔪᑦ ᑎᑭᓯᒪᓕᖅᑎᓪᓗᒋᑦ, ᐊᓯᖏᑦ ᐋᓐᓂᐊᕕᓕᐊᕆᐊᖃᖅᑐᑦ ᑕᑯᔭᐅᔭᕆᐊᖃᖅᑐᑦ ᐊᒻᒪᓗ 
ᖃᐅᔨᓴᖅᑕᐅᔭᖅᑐᑐᐃᓐᓇᖅᑐᑦ, ᐃᓛᓐᓂ ᐃᓂᒃᓴᖅᑕᖃᓗᐊᑦᑎᐊᖃᑦᑕᖏᒻᒪᑦ. 
 
ᐃᓛᓐᓂᒃᑯᓪᓗ ᖃᖓᑕᓲᖅ ᑎᑭᑕᐃᓐᓇᖅᑐᕕᓂᐅᔭᕌᖓᑦ ᐅᓐᓄᒃᑯᑦ, ᐊᑑᑎᒋᓐᖑᐊᕐᓗᒍ, ᐃᒡᓗᓕᒃ ᐱᔾᔪᑎᒋᓪᓗᒍ, 
ᑕᒻᒫᑎᕐᕕᒻᒥ ᐃᓂᒃᓴᖅᑕᖃᕈᓐᓃᖃᑦᑕᕐᒪᑦ ᑕᑕᓗᐊᕐᓂᖓᓄᑦ, ᐊᒻᒪᓗ ᖃᐅᔨᒪᔨᑕᐅᔪᓄᑦ ᑕᑯᔭᐅᔭᕆᐊᖃᐅᖅᑐᑦ. 
 
ᑕᒪᑐᒧᖓᓕ ᐋᖅᑭᒍᑎᒃᓴᑐᐊᖑᒐᔭᖅᑐᖅ, ᐅᖃᖅᑏ, ᐊᑐᐃᓐᓇᖃᕋᓗᐊᕐᒪᖔᑦᑕ ᐃᓂᒃᓴᒥᒃ ᐊᒻᒪᓗ 
ᐃᓂᒃᓴᖃᑦᑎᐊᕋᓗᐊᕐᒪᖔᑕᓗ ᑭᓯᐊᓂ ᑐᓐᖓᓂᖃᕐᒪᑦ ᐃᓄᐃᑦ ᐊᐅᓪᓚᑲᑕᑉᐸᓪᓕᐊᔪᓄᑦ. ᐱᓗᐊᖅᑐᒥᒃ 
ᐊᑑᑎᒋᓐᖑᐊᕐᓗᒍ, ᑐᐊᕕᕐᓇᖅᑐᒃᑯᑦ, ᑖᒃᑯᐊ ᐃᓄᐃᑦ ᐃᒡᓗᕈᓯᖃᕆᐊᖃᕆᓪᓗᑎᒃ. 
 
ᐃᓄᑐᖃᓂᒃ ᐃᓂᒃᓴᖃᖅᑎᑦᑎᓇᓱᐊᖅᑳᖅᐸᒃᑐᒍᑦ, ᐃᓄᐃᑦ ᑲᐃᓪᓗᐊᕈᑎᓂᒃ ᐊᑐᕆᐊᓖᑦ, ᐊᓯᖏᓪᓗ, ᐊᓈᓇᒋᔭᐅᔪᑦ 
ᓱᕈᓯᓛᖃᖅᑐᑦ ᐊᑑᑎᒋᓐᖑᐊᕐᓗᒋᑦ. ᐃᓂᒃᓴᖅᑕᖃᖏᑦᑕᕌᖓᑦ, ᐃᓄᐃᑦ ᐱᑦᑎᐊᕐᓂᖏᑦ ᐃᖃᓗᖕᓂ 
ᐊᑐᕆᐊᖃᓕᖃᑦᑕᕋᑦᑎᒍᑦ ᐃᓄᐃᑦ ᐃᒡᓗᖏᓐᓂᒃ ᐱᑕᖃᖅᑎᑕᐅᔪᓐᓇᕐᓗᑕ. 
 
ᐅᖃᖅᑏ, ᓂᕆᐅᒃᑲᓗᐊᖅᐳᖓ ᐊᕐᕌᒍᒥ ᓄᑖᒥ, ᖃᓄᐃᓕᖓᓂᕆᔭᖓᓂᒃ ᕿᒥᕐᕈᔪᓐᓇᕐᓯᓂᐊᕐᓗᑕ ᐊᒻᒪᓗ 
ᐊᒥᓱᓂᖏᑦ ᐊᒻᒪᓗ ᐊᐅᓪᓚᒐᔪᖃᑦᑕᖅᑐᓂᒃ ᖃᓄᐃᓕᐅᕆᔪᓐᓇᕐᒪᖔᑦᑕ ᖃᐅᔨᓇᓱᐊᕐᓗᑕ. ᓱᓕᒃᑲᓐᓂᖅ, ᐅᖃᖅᑏ, 
ᐱᒐᕐᓂᖅᑐᒥᒃ ᐋᖅᑭᒍᑎᒃᓴᖅᑕᖃᖏᒻᒪᑦ ᑕᒪᑐᒧᖓ ᐃᓗᐊᖏᔾᔪᑎᐅᔪᒧᑦ ᕿᓚᒥᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕐᓱᑐᐃᓐᓇᖅᑐᖓ ᐊᔪᕐᓇᕋᔭᓐᖏᒻᒪᖔᖅ 
ᐊᑐᐃᓐᓇᐅᑎᑦᑎᔭᕆᐊᒃᓴᖅ ᐆᒃᑐᑎᒋᓗᒍ, ᑕᒪᐅᖓ ᑎᑭᓐᓂᐊᑦᑐᒥᒃ, ᐊᒥᓱᑦ ᑎᑭᓐᓂᐊᑦᑐᒥᓂᐅᑉᐸᑕ ᐃᓪᓗᓕᒻᒥᑦ 
ᐆᒻᒪᑎᓕᕆᔭᐅᔭᖅᑐᕐᓗᑎᒃ ᐊᒻᒪᓗ ᐅᓐᓄᕈᓗᒃᑯᑦ ᑎᑭᑦᑐᒥᓂᐅᓗᑎᒃ. 
 
ᑕᐃᒃᑯᐊ ᓇᒻᒥᓂᖅ ᑐᔪᕐᒥᕕᒋᓂᐊᖅᑕᒥᓂᒃ ᓇᓂᓯᒋᐊᖃᕐᓂᕐᓗᑎᒃ. ᓇᑭᑐᐃᓐᓇᖅ ᐃᑲᔪᖅᑕᐅᔪᓐᓇᖏᓪᓗᑎᒃ. 
ᐅᖃᖅᑐᖃᖅᑲᐅᒻᒪᑦ ᑕᒪᒃᑯᐊ ᖃᓪᓗᓈᓕᐊᖅᐸᒃᑐᑦ ᐋᓐᓂᐊᕐᕕᓕᐊᖅᑐᑎᒃ, ᐃᓂᒃᓴᖃᓐᖏᒐᐃᒻᒪᑕ 
ᑐᔪᕐᒥᕕᓐᓄᖅᑕᐅᕙᒃᑐᑦ. ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᔭᕋ, ᐱᓗᐊᖅᑐᒥᒃ, ᐊᔪᕐᓇᓐᖏᓪᓚᖅ ᑕᐃᓐᓇ ᑕᒻᒪᑎᕐᕕᒃ ᑕᑕᑉᐸᑦ, ᑕᒪᒃᑯᐊᖃᐃ ᐃᓂᖃᕈᓐᓂᖅᑐᑦ 
ᓯᕗᕐᖓᒍ ᐊᓯᐊᓂ ᐃᓂᒃᓴᖃᖅᑎᑕᐅᔪᓐᓇᖅᐳᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᐄ ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ ᐊᔪᕐᓇᕋᔭᓐᖏᒻᒪᖓᖅ 
ᐱᔭᕆᐊᖃᕐᓂᖓᒍᑦ ᐊᒻᒪᓗ ᐊᐅᓚᑕᐅᓂᖓᓄᑦ, ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ ᑎᑭᓐᓇᓵᖅᑐᒥᓂᐅᑉᐸᑕ ᐅᓐᓄᒃᑯᑦ 
ᑐᔪᕐᒥᕕᒻᒥᒍᓐᓇᕐᓗᑎᒃ. 
 
ᑭᓯᐊᓂᓕ ᐊᑲᐅᓐᖏᓕᐅᕈᑎᒋᕙ ᑕᒪᒃᑯᐊ ᑐᔪᕐᒥᕕᐅᔪᑦ ᐊᑭᖏᑦ. ᐅᖃᖅᑎ, ᑕᒪᒃᑯᐊ ᐅᖓᑖᓕᓯᒪᒻᒪᑕ ᑕᒪᒃᑯᓄᖓ 
ᐱᔭᐅᔪᓐᓇᖅᑐᓄᑦ, ᑕᐃᒃᑯᐊᓗ ᐊᖅᑭᒃᓯᒪᓪᓗᑎᒃ ᐅᑎᖅᑎᑦᑐᒪᓐᓂᕈᑦᑎᒍᑦ. ᑭᓯᐊᓂᓕ ᑕᒪᓐᓇ 
ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓱᓕᕙ ᑕᐃᒃᑯᐊ ᑕᒻᒫᑎᕐᕕᒻᒥ ᐃᖅᑲᓇᐃᔭᖅᑐᑦ ᑕᑉᐱᑲᓂ 
ᐃᖅᑲᓇᐃᔭᑐᐃᓐᓇᕐᒪᑕ ᑲᒪᔪᓐᓇᖏᑦᑐᑦ ᐊᖏᕐᕋᕆᔭᐅᔪᓂ ᑐᔪᕐᒥᕕᐅᒋᐊᓕᓐᓂᒃ. 
 
ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᑕᒻᒪᑎᕐᕕᒻᒥ ᑭᓯᐊᓂᓕ ᐃᓪᓗᒥ ᐃᖅᑲᓇᐃᔭᖅᐸᒃᐸᑦ ᐊᒻᒪᓗ ᐊᓯᖏᓐᓂᒃ 
ᐊᖏᕐᕋᕆᔭᐅᔪᒥ ᑐᔪᕐᒥᕕᐅᔪᓂ ᑲᒪᔪᓐᓇᖏᑦᑐᑦ. ᑕᐃᒪᐃᒻᒪᓕ ᑕᒪᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ ᓇᒻᒥᓂᖅ 
ᑐᔪᕐᒥᕕᒃᓴᒥᓂᒃ ᕿᓂᕆᐊᖃᖅᐸᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ., ᑕᒻᒪᑎᕐᕕᒃ ᐃᓪᓗ ᑳᓐᑐᕌᒃᑕᐅᓯᒪᔪᖅ ᐃᓐᓇᕐᓄᑦ 
ᑲᑐᑦᔨᖃᑎᒋᓄᑦ ᐃᖃᓗᓐᓂ. 
 
ᐅᖃᖅᑎ, ᐃᖅᑲᓇᐃᔭᖅᑎᖏᑦ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᐃᓐᓇᕐᓄᑦ ᑲᑐᑦᔨᖃᑎᒌᓄᑦ. ᑕᒪᒃᑯᐊ ᐃᓄᐃᑦ 
ᑎᑭᑦᑕᕋᐃᒻᒪᑕ ᐃᖃᓗᓐᓄᑦ ᑕᒻᒫᑎᕐᕕᒻᒧᑦ ᐊᒻᒪᓗ ᐃᓪᓗᕈᓯᖅᑕᖃᓐᖏᑉᐸᑦ, ᐊᑎᕐᓂᒃ ᐊᖏᖅᑕᐅᓯᒪᔪᓂᒃ 
ᐱᑕᖃᖅᑐᖅ ᐊᖏᕐᕋᕆᔭᐅᔪᓂᒃ ᑐᔪᕐᒥᕕᐅᔪᓐᓇᖅᑐᓂᒃ. ᑕᒪᒃᑯᐊ ᐊᖏᕐᕋᕆᔭᐅᔪᑦ ᖃᐅᔨᓴᖅᑕᐅᖃᑦᑕᕐᓯᒪᔪᑦ 
ᐊᓐᓂᐊᕐᕕᒻᒥ ᐃᖅᑲᓇᐃᔭᖅᑎᓄᑦ ᑕᐃᒃᑯᐊ ᐃᓕᖃᑦᑎᐊᕋᓗᐊᕐᒪᖔᑕ ᐊᓯᖏᓐᓂᓪᓗ ᑕᒪᒃᑯᓄᖓ 
ᐋᓐᓂᐊᕐᕕᓕᐊᕐᓯᒪᔪᓄᑦ. 
 
ᐊᑎᕐᓂᒃ ᐱᑕᖃᕐᒪᑦ ᐊᒻᒪᓗ ᑕᐃᒃᑯᐊ ᐊᑎᖏᑦ ᑐᓂᔭᐅᖃᑦᑕᖅᑐᑦ ᐊᓐᓂᐊᕐᕕᓕᐊᖅᑐᓄ ᑎᑭᒐᐃᒻᒪᑕ ᑕᐃᒃᑯᐊ 
ᑐᔪᕐᒥᐊᖃᕈᒪᒻᒪᖓᑕ ᐋᓐᓂᐊᕐᕕᓕᐊᖅᑐᓂᒃ ᑎᑭᒐᐃᒻᒪᑕ. ᐃᖅᑲᓇᐃᔭᖅᑎᐅᔪᑦ ᑕᑉᐱᑲᓂ ᑐᔪᕐᒥᕕᐅᔪᒥ 
ᐊᖏᖅᑕᐅᓯᒪᑐᐃᓐᓇᕆᐊᖃᖅᑐᑦ ᑐᔪᕐᒥᐊᖃᕈᓐᓇᕐᓗᑎᒃ. ᑭᓯᐊᓂᓕ ᑕᒪᓐᓇ ᑕᐃᒃᑯᓇᓐᖓᑦ ᐋᖅᑭᒃᑕᐅᓯᒪᔪᖅ 
ᑕᒻᒪᑎᕐᕕᒻᒥᑦ ᐊᒻᒪᓗ ᑐᔪᕐᒥᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ 

ᐊᐱᖅᑯᑦ 447-1(6): ᐃᓄᐃᑦ ᖃᐅᔨᒪᓂᑐᖃᖓᑦ ᐊᑐᖅᑕᐅᓂᖓ ᓄᑕᖅᑲᓂᑦ ᓴᐳᔾᔨᓂᕐᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᐊᑦᑎᐊᕈ ᐅᖃᐅᓯᖃᖃᐅᒐᒪ, ᐊᒻᒪᓗ ᐊᐱᕆᔪᒪᔭᕋ ᒥᓂᔅᑕᐅᔪᖅ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᑕᒪᒃᑯᓄᖓ 
ᐃᓕᑕᕆᔭᐅᓯᒪᔪᓄᑦ ᐃᓄᓯᓕᕆᔨᐅᔪᓄᑦ. 
 
ᐊᒥᓱᖃᑦᑕᕐᓯᒪᓕᕐᒪᑕ ᑕᒪᒃᑯᐊ ᐊᔪᓐᖏᔾᔪᑎᖃᖅᑐᑦ ᑎᒍᓯᓯᒪᓕᖅᑐᑦ ᓱᕈᓯᕐᓂᑦ ᐃᓚᖏᓐᓂᒃ ᐊᒻᒪᓗ ᐊᐱᖅᑯᑎᒋᔭᕋ 
ᐱᔾᔪᑎᖃᖅᑐᖅ ᑕᐃᒃᑯᐊ ᖃᐅᔨᒪᓐᖏᓐᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᑕᖃᒻᒪᖔᖅ 
ᖃᓄᖅᑑᕈᑎᒃᓴᐅᔪᓂᒃ ᓱᕈᓯᕐᒥᓂᑦ ᐱᓯᒪᑦᑎᓗᑎᒃ, ᓅᑕᐅᖏᓪᓗᑎᒃ ᐃᓚᒋᔭᖏᓐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᑲᐃᓐᓇᕐᓚᖓ ᑕᒪᓐᓇ ᑭᖑᓪᓕᐹᑦᑎᐊᖑᓗᒍ ᑭᓯᐊᓂ 
ᐊᑐᖅᑕᐅᓕᕈᓐᓇᕐᒪᑦ ᓱᕈᓰᑦ ᐊᖓᔪᖅᑳᖏᓐᓂᑦ ᐊᖅᓵᖅᑕᐅᓂᐊᖅᑎᓪᓗᒋᑦ. ᒪᓕᒐᖅᑕᖃᒻᒪᑦ, ᐱᖁᔭᐃᑦ, ᐊᒻᒪᓗ 
ᒪᓕᒐᑦ ᐊᑐᖅᑐᐃᑦ ᐃᓄᓕᕆᔨᓄᑦ ᒪᓕᑦᑕᐅᔭᕆᐊᓖᑦ, ᑕᐃᒪᐃᑦᑐᒃᑯᑦ, ᐅᑯᑎᒎᓇ ᓱᕈᓯᓂᑦ ᐊᒻᒪᓗ ᐃᓚᒌᓄᑦ 
ᐃᑲᔪᖅᑐᑕᐅᓂᖏᓐᓄᑦ ᒪᓕᒐᖅ. ᑖᓐᓇ ᒪᓕᒐᖅ ᓇᓗᓇᐃᖅᓯᓯᒪᑦᑎᐊᖅᑐᖅ ᖃᖓᒃᑯᑦ ᐱᐅᓂᖅᐹᖑᒻᒪᖔᖅ 
ᓱᕈᓯᕐᒧᑦ, ᓅᑕᐅᓂᐊᖅᑎᓪᓗᒍ ᐊᖓᔪᖅᑳᖏᓐᓂᑦ. ᐊᒥᓲᒻᒪᑕ ᐱᑦᔪᑎᒋᔭᐅᔪᑦ ᐃᓱᒪᒋᔭᐅᒋᐊᖃᑦᑐᑦ, ᐅᖃᖅᑎ. 
 
ᐃᒪᐃᓐᓇᓱᐊᖃᑦᑕᖅᓯᒪᔪᒍᑦ, ᐊᒻᒪᓗ ᐊᑐᖅᑕᕗᑦ ᐅᓪᓗᒥ, ᐱᑕᖃᑦᑎᑎᓪᓗᑕ ᐃᑲᔪᖅᑕᐅᓂᐅᔪᒥᒃ ᐃᓄᓕᕆᔨᓄᑦ, 
ᐊᒻᒪᓗ ᐊᖓᔪᖅᑳᖏᓐᓄᑦ, ᖃᐅᔨᑦᑎᐊᕈᒪᓪᓗᑕ ᐱᑦᔪᑎᒋᔭᖏᑦ, ᓱᕈᓯᖅ ᓅᑕᐅᔭᕆᐊᖃᑉᐸᑦ ᐊᖏᕐᕋᖓᓂᑦ, 
ᐱᑦᔪᑎᒋᔭᐅᒧᑦ ᓇᓗᓇᐃᖅᑕᐅᑦᑎᐊᕐᓗᑎᒃ ᐊᖓᔪᖅᑳᕆᔭᖏᓐᓄᑦ. 
 
ᐊᒻᒪᓗ, ᐅᖃᖅᑎ, ᐱᕕᖃᒻᒥᔪᑦ ᓱᕈᓯᖅ ᐅᑎᕈᓐᓇᖅᑐᓂᒃ ᐊᖏᕐᕋᒥᓄᑦ ᐊᓯᔾᔨᖅᐸᑕ ᖃᓄᐃᓐᓂᕆᓚᐅᖅᑕᖓ 
ᑕᐃᑲᓃᖏᑲᐃᓐᓇᕐᓂᖓᓂ ᓱᕈᓯᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓄᐊᖅ. 
 
ᐊᓚᑲᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐄ, ᑐᑭᓯᔪᖓ ᒥᓂᔅᑕᐅᑉ ᑭᐅᔾᔪᑎᖓᓂᑦ. ᐃᓛᓐᓂᒃᑯᑦ 
ᐊᖓᔪᖅᑳᕆᔭᐅᔪᑦ ᑐᓴᖅᑎᑕᐅᕙᖏᒻᒪᑕ ᐱᑦᔪᑎᒋᔭᐅᔪᓂᒃ ᓱᒻᒪ ᓱᕈᓯᕐᒥᓂᑦ ᐊᖅᓵᑕᐅᔾᔪᑎᖃᒻᒪᖔᑕ. ᑕᒪᓐᓇ 
ᐃᓱᒪᒧᑦ ᐊᒃᓱᕉᑎᒋᔭᐅᒻᒪᕆᒻᒪᑦ ᐊᒻᒪᓗ ᐊᖓᔪᖅᑳᕆᔭᐅᔪᑦ ᐃᓱᒪᓕᖅᑐᑎᒃ ᓈᒻᒪᖏᓐᓇᒥᒃ. 
 
ᒪᓕᓪᓗᒍᓕ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓱᒪᒋᔭᒃᑲ ᐅᖃᖃᑎᖃᖃᑦᑕᕐᓗᑎᒃ ᓯᕗᓪᓕᖅᐹᒥ ᐊᖓᔪᖅᑳᖏᓐᓂᑦ 
ᐱᖃᑎᖃᓪᓗᑎᒃ ᐃᓄᑐᖃᐅᔪᒥᒃ ᐊᒻᒪᓗ ᐃᓄᓕᕆᔨᒥᒃ ᑭᓱᓕᒫᖏᑎᒍᑦ ᑐᑭᓯᓇᑦᑎᐊᖁᓪᓗᒋᑦ ᐃᓚᐅᔪᓕᒫᓄᑦ. 
ᒫᓐᓇᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖏᒻᒪᑦ ᓱᕈᓯᕐᒥᒃ ᐋᑦᑎᒋᐊᖃᓕᕋᐃᒐᒥᒃ ᐃᓚᒋᔭᖏᓐᓂᑦ. 
 
ᓱᕈᓯᖅ ᐅᑎᕋᐃᒐᒥ ᐊᖓᔪᖅᑳᖏᓐᓄᑦ, ᖃᐅᔨᒪᖏᑐᐃᓐᓇᕆᐊᖃᒻᒪᑕ ᐃᓕᖅᑯᓯᐅᔪᒥᒃ ᐊᒻᒪᓗ ᐱᑦᔪᓯᖏᓐᓂᑦ 
ᐊᖓᔪᖅᑳᖏᑕ. ᑕᒪᓐᓇ ᐃᓱᒪᒋᔭᐅᒋᐊᑦᑕᐅᑎᒋᔪᓐᓇᖅᑲ ᓯᕗᓂᖓᒍᑦ ᐊᖅᓵᓯᓂᐊᖅᑎᓪᓗᒋᑦ ᐃᓚᖏᔭᖏᓐᓂᑦ 
ᓱᕈᓯᐅᑉ, ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᖓᔪᖅᑳᕆᔭᐅᔪᓂᒃ ᐅᖃᖃᑎᖃᖃᑦᑲᕐᓂᐊᖅᑎᓪᓗᒋᑦ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ, ᐅᖃᖅᑏ, ᐃᓱᒪᔪᖓ ᒥᓂᔅᑕ ᓇᓗᓇᐃᖅᓯᑎᐊᓪᓚᕆᒻᒪᑦ. ᖃᐅᔨᒪᔪᖓ 
ᐊᑕᐅᓯᐅᖏᑦᑐᒥᒃ ᐱᓕᕆᓂᐅᓯᒪᔪᓄᑦ, ᒥᓂᔅᑕᖑᓪᓗᖓ ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, 
ᖃᐅᔨᑎᑕᐅᒍᕕᑦ ᖃᐅᑕᒫᒐᓚᒃ ᓱᕈᓯᖅ ᓅᑕᐅᔪᒥᓂᕐᒥᒃ ᐊᖏᕐᕋᕆᔭᒥᓂᑦ. ᑕᐃᒪᐃᑦᑐᒃᑯᑦ, ᐅᖃᖅᑎ, 
ᐊᑐᓕᖅᑎᑕᐅᕙᓪᓕᐊᓂᖅ ᐊᒻᒪᓗ ᐊᑐᖅᑕᐅᓂᖓ ᐃᓄᐃᑦ ᖃᐅᔨᒪᖃᑎᒌᑦ ᐃᓗᐊᓂ ᐱᓕᕆᓂᐅᔫᑉ 
ᓯᕗᓪᓕᐅᔾᔭᐅᔭᕆᐊᓕᒃ ᐊᒻᒪᓗ ᓯᕗᓪᓕᐅᔾᔭᐅᓗᓂ. ᐃᓘᓇᑲᓴᖏᓐᓂ, ᐅᖃᖅᑎ, ᑕᐃᒪᐃᑦᑐᖅ. 
 
ᐊᖏᖃᑎᒋᒐᔭᖅᑕᕋ ᑲᑎᒪᔨ ᐱᓇᓱᐊᒃᑲᓂᕐᓂᕆᔭᕗᑦ ᐊᕐᓱᕉᑎᒋᒃᑲᓐᓂᕆᐊᕐᓗᑎᒍ ᐊᒻᒪᓗ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ ᒪᐅᓇᑎᒍᑦ ᐅᖃᖃᑎᒌᓐᓂᒃᑯᑦ, ᓱᕈᓯᖏᓄᐃᓐᓇᐅᖏᑦᑐᖅ, ᑭᓯᐊᓂᓗ ᐊᖓᔪᖅᑳᖏᑦ 
ᐊᒻᒪᓗ ᐱᕕᖃᑦᑎᑦᑎᓗᑎᒃ ᐃᓄᑐᖃᒻᒥᒃ, ᐊᖓᔪᖅᖔᖏᒃ ᑕᐃᒪᐃᒍᒪᑉᐸᑕ, ᐃᓚᐅᖁᔨᒍᑎ ᐱᓕᕆᐊᖑᓂᖓᒍᑦ. 
 
ᐅᖃᖅᑎ, ᑕᒪᓐᓇ ᖁᕕᐊᒋᒐᔭᖅᑕᕗᑦ ᐊᑐᖃᑦᑕᕆᐊᖓᓂᑦ ᐱᓕᕆᐊᖑᓂᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᑦᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓄᐊᖅ. 
 
ᐊᓚᑲᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᔭᕋ ᒥᓂᔅᑕᐅᑉ ᑭᐅᔾᔪᑎᒋᔭᖓ. ᖃᖓᓕ ᒥᓂᔅᑕ 
ᐊᑐᓕᖅᑎᑦᑎᓂᐊᕐᒪᑦ ᐊᑐᐊᒐᕐᒥᒃ, ᐅᕝᕙᓘᓐᓃᑦ ᐱᓕᕆᐊᖑᓇᓱᐊᕐᓗᓂ? ᖃᖓᓕ ᑕᐃᒪᐃᓕᐅᕆᐊᓐᓂᐊᖅᑲ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᕐᕉᒻᒪᑎᒃ ᐱᓕᕆᔭᕆᐊᖃᑦᑕᕗᑦ ᓱᒃᑲᑦᑐᒥᒃ. ᐊᑕᐅᓯᖅ 
ᐃᓄᒻᒥ ᐱᓕᕆᕕᑦᑎᓐᓂᒃ ᐃᓚᐅᔪᖃᓪᓗᓂ ᐱᓕᕆᐊᖑᓂᖓᒍᑦ ᐊᒻᒪᓗ ᐊᑐᐊᒐᐃᑦ ᐊᒻᒪᓗ ᐃᓕᖅᑯᓯᐅᕙᑦᑐᑦ. 
ᑕᑯᓯᒪᔭᓯ ᐅᕙᓂ ᑲᑎᒪᕕᒻᒥ, ᒥᔅᑕ. ᑕᒑᖅ, ᕿᒥᕐᕈᓂᖃᑦᑐᖅ ᐃᓱᒫᓘᑎᐅᔪᓂᒃ ᐱᓕᕆᕕᖓᓂ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ, ᐱᖃᓯᐅᑎᓪᓗᒍ ᓱᕈᓯᖅ ᐊᒻᒪᓗ ᐃᓚᒌᓄᑦ ᐃᑲᔪᖅᑐᐃᓂᖅ ᒪᓕᒐᖅ, ᐊᒻᒪᓗ 
ᐊᑲᐅᖏᓕᐅᕈᑎᒋᔭᖏᑦ ᑲᒪᖏᔭᐅᓗᑎᒃ. 
 
ᒫᓐᓇ ᑕᐃᒪᓐᓇᐃᓕᐅᖅᑐᒍᑦ. ᐱᓇᓱᐊᕈᓯᐅᓂᐊᖅᑑᓂ ᒪᕐᕉᓐᓂ, ᓂᕆᐅᑉᐳᒍᑦ ᑐᓴᖅᑎᑦᑎᓂᐊᕋᑦᑕ ᑲᑎᒪᕕᒻᒥ 
ᐅᕙᓂ, ᐱᖅᑯᓯᑐᖃᑦᑎᒍᑦ ᐱᓕᕆᐊᖑᔪᓂᒃ. ᖃᐃᑎᑦᑎᔪᒍᓪᓘᓐᓃᑦ ᐃᑲᔪᖅᑎᐅᔪᓂᒃ, ᐃᓄᑦᑎᑑᐃᓐᓇᖅ 
ᐅᖃᐅᓯᓕᓐᓂᑦ ᓄᓇᕗᒻᒥᑦ. ᐱᓕᕆᖃᑎᖃᓐᓂᐊᖅᑐᑦ ᐃᓄᓕᕆᔨᑦᑎᓐᓂᒃ, ᐋᓐᓂᐊᓯᐅᖅᑎᓂᒃ ᖃᐅᔨᒪᑦᑎᐊᖁᓪᓗᒋᑦ 
ᐊᑑᑎᒐᓗᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑕᒪᒃᑯᓇᓂ ᐃᓕᓐᓂᐊᕈᑎᐅᔪᓂ ᑲᑎᒪᔨᐅᔫᑉ 
ᐅᖃᐅᓯᕆᖅᑲᐅᔭᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐳᑭᕐᓇᖅ. 
 
ᐊᐱᖅᑯᑦ 448–1(6): ᓖᓇ ᐲᑕᓴᓐ ᑐᔪᒻᒥᕕᑦ - ᐃᓗᕈᓯᖃᑦᓯᐊᖅᓂ 
 
ᐳᑭᕐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᒋᐊᖏᓂᖅᓂᐅᕙᖓ ᐊᐱᖁᑎᒧ, ᐃᑲᔪᖅᓱᕐᓱᒍ 
ᑲᑎᒪᔨᐅᖃᑎᒐ ᐱᔾᔪᑎᒐᓗ ᐊᑑᑎᓂᖃᕋᑦᑕ ᑕᒪᐃᒫᑦᓴᐃᓐᓇᖅᑕᐅ ᑲᑎᒪᔨᐅᑉ ᐊᑲᐅᖏᓕᐅᕈᑎᒋᔭᖏᓄ. 
 
ᖁᔭᓐᓇᒦᒃ, ᐅᖃᖅᑎ. ᐊᑎᐊᓂ ᑲᑎᒪᔩᑦ ᐅᖃᐅᓯᑦᓴᖏᓐᓂ, ᐅᖃᖃᑎᒋᓯᒪᓪᓗᒋ ᒥᑦᓵᓄᑦ ᕿᑎᖅᒥᐅᑦ 
ᑐᔪᒻᒥᕕᒋᔭᖓᓄ, ᓖᓇ ᐲᑕᓴᓐ ᑐᔪᒻᒥᕕ. ᕕᕝᕗᐊᓕ 9, 2003ᒥ, ᑲᑎᒪᔨ ᐊᑯᓪᓕᖅᒧ ᖁᓪᓗᖅᑑᖅᒧᓗ 
ᑲᑎᒪᓂᖃᖅᓯᒪᓂᑰᓪᓗᓂ ᔭᓗᓇᐃᕝᒥ ᑭᓯᒥᓗ ᓇᔫᑎᒍᓐᓇᔪᖏᓐᓇᒪ ᐅᐸᒍᑎᒍᒪᔪᒐᓗᐊᕐᓱᖓ ᐱᔾᔪᑎᒋᔪᒻᒪᐅ 
ᓯᓚᕗᑦ. 

ᒥᓂᔅᑕᓗ ᓇᔫᑎᓂᑰᑦᓱᓂ ᔭᓗᓇᐃᕝᒥ ᑲᑎᒪᓂᐅᔪᒥ ᓖᓇ ᐲᑕᓴᓐ ᑐᔪᖅᒥᕕᐊᓂ ᔭᓗᓇᐃᕝᒥ. ᐅᖃᖅᑎ, 
ᐊᐱᖁᑎᒐᓕ ᒥᓂᔅᑕᒧ ᐃᒪᐃᑦᑐ, ᑕᐃᒪᓕ ᓇᔫᑎᓂᑰᓪᓗᑎ ᑲᑎᒪᓂᐅᔪᒥ ᔭᓗᓇᐃᕝᒥ, ᑐᔪᖅᒥᕕᖕᒥ, ᐱᑕᖃᖄ 
ᐃᓗᕈᓯᖃᑦᓯᐊᖅᓂᖅᓄ ᐅᕝᕙᓗ ᐊᒥᓱᖑᕆᐊᑲᓐᓂᕆᐊᖃᖃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᒋᔭᖃᕐᓯᒪᒐᓗᐊᕐᓱᖓ ᐳᓛᕆᐊᕆᐊᒧ ᑐᔪᒻᒥᕕᐅᔪᓂ 
ᑲᑎᒪᔨᓗ ᐊᐃᑉᐳᓗᒥ ᓂᕆᐅᒋᕕᒋᑦᓯᐊᕐᓱᒋᓪᓗ ᑕᒪᑐᒧᖓ. 
 
ᐊᓐᓈᓗᖕᒥᐅᒐᓗᐊᖅ ᐃᒪᐃᒻᒪ ᐱᔾᔪᑎᒋᑦᓱᓂᐅᑦ ᓯᓚᕆᔭᖓ, ᓇᔫᑎᒍᓐᓇᓚᐅᖏᒻᒪ ᐊᐃᑉᐸᕆᓗᓂᖓ ᐊᓚᒃᑲᓄᐊ 
ᕼᐊᕕᐅᔭᖅᓗ ᔭᓗᓇᐃᕝᒥ ᑖᕗᖓᕋᑦᑕᓗ ᐱᕕᖃᔪᑦᓱᑕ ᐳᓛᕆᐊᕆᐊᒧᑦ ᓖᓇ ᐲᑕᓴᓐ ᑐᔪᒻᒥᕕᐊᓄᑦ. 
 
ᐅᖃᖅᑎ ᐃᓱᒪᒋᔭᖃᕐᓯᒪᒐᓗᐊᕋᑦᑕ ᐱᓇᓱᐊᕋᓴᐅᓂᐊᖅᑐᓂ ᖃᐅᔨᓴᖅᓂᖃᓂᐊᕐᓗᑕ ᐱᔭᑦᓴᐅᔪᓄ ᐃᒪᐃᒻᒪᓪᓗ 
ᓴᕿᑎᓯᓂᕆᔭᖏᓄ ᑖᒃᑯᐊ ᔭᓗᓇᐃᕝᒥ ᖃᐅᔨᓇᓱᐊᕐᓱᑎ ᐃᒻᒪᖃ ᐱᑕᖃᕐᐸᓪᓚᐃᒋᐊᒧ ᐱᔭᑦᓴᐅᔪᒥ, 
ᕿᒥᖅᕈᓇᓪᓗᑎ ᐊᑑᑎᒍᑦᑎᑦᓴᐅᓇᔭᑲᓂᖅᑐᓄ ᑖᒃᓱᒧᖓ ᐃᓪᓗᒧ ᑭᓯᒥᓗ ᐃᒪᐃᓂᐊᕐᓱᑎᓪᓗ ᐱᑦᑕᓯᐊᓂᖅᓴᐅᓗᑎ 
ᐃᓕᖓᔪᐃ ᑖᒃᑯᓄᖓ ᐋᓐᓂᐊᖅᕕᓕᐊᖅᐸᑦᑐᓄ ᐊᐅᓪᓚᐸᑦᑐᓄ ᐊᖏᖅᕋᕆᔭᖏᓄ. 
 
ᑐᔪᒻᒥᕕᓪᓗ ᓴᕿᑕᐅᓪᓗᓂ 1998ᒥ ᐅᖃᖅᑎ, ᑕᑯᓯᒪᓂᑰᓕᖅᓱᑕᓗ ᐅᖓᑎᐊᓄ 20ᐳᓴᖕᒥ ᐳᖅᑐᓯᓂᕆᓯᒪᔭᖏᓄ 
ᐋᓐᓂᐊᖅᕕᓕᐊᖅᐸᑦᑐᐃᑦ ᐊᐅᓪᓚᐸᕐᑐᓂ ᑖᕗᖓ ᑐᔪᒻᒥᕕᓪᓗ ᒫᓐᓇᐅᔪᖅ ᐱᓕᑦᓯᑦᓯᐊᖏᓐᓂᖏᓄ ᑭᖒᒪᔭᐅᓯᒪᔪᓄ 
ᐊᒻᒪ ᐃᓱᒪᒋᔭᐅᓯᒪᔪᓄ ᐋᓐᓂᐊᖅᕕᓕᐊᖅᐸᑦᑐᓄ ᔭᓗᓇᐃᕝᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐅᕈᑏᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᐅᖃᑎᒐ ᕿᑎᖅᒥᐅᓄ ᒥᓂᔅᑕᓗ 
ᑲᑎᒪᓂᖃᖃᑕᐅᓪᓗᑕ ᑐᔪᖅᒥᕕᖕᒥ ᐅᐱᒋᑦᓱᒍᓗ ᐅᖃᐅᑎᒋᔭᖏᓄ. 
 
ᑐᑦᓯᕋᖅᓯᒪᓂᑰᓕᕋᓗᐊᕋᑦᑕ ᐊᒥᓱᐊᖅᑎᑲᓪᓚ ᕿᑎᖅᒥᐅᐸᓯᖕᒥ ᐅᖃᐅᑎᒋᓂᐊᕐᓗᒋ ᑲᑎᒪᕕᖕᒥ ᐃᒪᐃᓂᐊᕐᒪᑕ 
ᐋᓐᓂᐊᖅᕕᓕᐊᖅᐸᑦᑐᐃᑦ ᐃᓂᑦᓴᖃᑦᓯᐊᖁᓪᓗᒋᑦ. ᒥᓂᔅᑕᓗ ᐅᖃᖃᐅᑦᓱᓂ ᖃᐅᔨᓴᖅᓂᖃᓂᐊᕐᓂᖓᓄ 
ᖃᓄᐃᑑᓂᕆᔭᖏᓄ ᖃᓄᐃᑑᓂᐊᖅᓂᖓᓄᓗ ᐃᓪᓗᓴᒧ ᓴᓇᔭᕆᐊᖃᓂᐊᕐᑕᖓᓄ. 
 
ᐊᐱᕆᔪᒪᑦᓱᒍ ᒥᓂᔅᑕ ᓱᓕᒃᑲᓐᓂᖅ, ᐃᓱᒪᒋᔭᕋᓕ ᕿᓈᔭᕆᐊᖃᓂᐊᓄ ᐊᓯᒃᑲᓂᖓᓂ ᐃᓪᓗᒥ. ᕿᓈᓂᐊᖀᑦ 
ᐊᓯᒃᑲᓂᖓᓄ ᐃᓪᓗᒧ ᑐᔪᒻᒥᕕᒋᔭᐅᓂᐊᕐᑐᒧ ᐋᓐᓂᐊᖅᕕᓕᐊᖅᐸᑦᑐᓄ ᔭᓗᓇᐃᕝᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᐃᑦᓯᒪᔪᒍᑦ, ᐃᓱᒪᒋᔭᕋᓕ ᐃᓗᐊᓂ ᐱᖓᓱᑦ ᐊᕐᕉᒍᓂ, 
ᐱᓕᕆᓯᒪᓂᕆᔭᖏᓄ ᐱᓕᕆᑦᓯᐊᖅᓯᒪᓂᑰᓪᓗᑎ ᐋᓐᓂᐊᖅᕕᓕᐊᖅᐸᑦᑐᓄ ᑐᔪᒻᒥᕕᖕᒧ ᐃᒪᐃᒻᒪᓪᓗ ᐱᑕᖃᓕᖅᓱᑕ 
ᓄᑖᓂ ᓱᓇᒃᑯᑎᓄ ᓴᕿᓯᒪᔪᓂ ᐋᑐᕚᒥ, ᐃᖕᒪᑕᖕᒥ. 

ᐅᖃᖅᑎ, ᐱᕙᓪᓕᐊᒐᓗᐊᖅᑐᒍ ᐱᔭᕇᖅᐸᓪᓕᐊᑦᓱᑕᓗ ᐃᓪᓗᒧ ᐅᐃᓂᐸᐄᒥ ᐃᓱᒪᒋᔭᕆᐊᖃᓕᖅᓱᑎᒍᓪᓗ 
ᐅᑯᓄᖓ, ᐃᕿᑦᑐᖅ ᐅᖃᖃᐅᖅᓱᓂᓗ ᐅᓪᓗᒥᒋᐊᖅ, ᐊᑕᐅᓯᖅ ᑕᒫᓂ ᐃᖃᓗᖕᓂ ᐃᓱᒪᒋᓗᒋ 
ᖃᓄᐃᑑᓂᕆᔭᖏᓐᓄ ᔭᓗᓇᐃᕝᒥ. 
 
ᔭᓗᓇᐃᕝᒥ, ᐅᖃᖅᑎ, ᐊᑑᑎᓪᓗᑕ ᐊᑯᓃᓐᓂᐊᕐᓱᑎ ᐊᑐᖅᑐᐊᓂᕐᒧ ᐃᒪᐃᒻᒪᓪᓗ ᐃᓪᓗᑕᖃᕐᓱᓂ ᑭᓯᒥ 
ᐱᑕᖃᕐᓱᓂᓗ ᐱᔭᑦᓴᓄ ᕿᒥᖅᕈᓇᕋᑦᓴᓄᑦ ᑭᖒᒪᔭᐅᔪᓄ ᐊᑦᑕᕕᑦᓴᖏᓐᓄ ᑖᑦᓱᒪ ᓄᑖᖅ ᐋᓐᓂᐊᖅᕕᖕᒧ, ᓄᑖ 
ᐃᓚᒋᐊᕈᑎᓄ ᐋᓐᓂᐊᖃᓐᓇᖏᑦᑐᓄ ᐃᓪᓗᒧ ᐊᑑᑎᔭᐅᓂᐊᕐᑐᒧ ᐃᖃᓗᑦᑑᑦᓯᐊᖅᒧ ᖃᑦᓯᐅᓂᕆᔭᖏᓄᓪᓗ 
ᐋᓐᓂᐊᖅᕕᓕᐊᕐᐸᑐᐃᑦ ᐊᐅᓪᓚᐸᓐᓂᖏᓄ. 
 
ᖃᐅᔨᒪᒋᐊᑲᓐᓂᕆᐊᖃᑕᒃᑲ ᑕᑯᓗᑎᒍ ᐃᓪᓘᔪᖅ ᐱᔭᕆᐊᖃᑕᕗ ᔭᓗᓇᐃᕝᒥ. ᓱᓕᔪᕆᖃᓯᐅᑎᔭᕋ ᑲᑎᒪᔨ, 
ᐱᔭᕆᐊᖃᕋᓗᐊᕐᒪᑕ ᐃᓇᖏᐅᑎᔪᑦᓴᒧ ᑖᑦᓱᒧᖓ ᒫᓐᓇᐅᔪᖅ ᑐᔪᒻᒥᕕᖕᒧ ᕿᒥᖅᕈᓇᕆᐊᑲᓂᕐᓗᑎ ᐊᓯᒃᑲᓂᖓᓄ 
ᐃᓪᓗᒧ ᓴᕿᑎᑕᐅᓂᐊᖅᑐᒧ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᓖᓇ ᐲᑐᓴᓐ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᖅ ᓇᒻᒥᓂᖅ 
ᐊᖏᓪᓕᒋᐊᕈᒪᓐᖏᒻᒪᑦ ᐊᒻᒪ ᑕᐃᓐᓇ ᓄᓇᖃᕐᕕᖓ ᑕᐃᒪᐃᒻᒪᑦ ᖃᐅᔨᒋᐊᕈᓐᓇᖅᐳᒍᑦ ᐊᓯᐊᓂᑦ 
ᐃᓪᓗᓕᐅᕈᓐᓇᕐᒪᖔᖅᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᑦᑎᐊᖅᐳᖅ ᑭᐅᔾᔪᑎᖓ ᐊᒻᒪ ᑲᔪᖏᖅᓴᐃᑦᑎᐊᖅᐳᒍᑦ 
ᐊᓯᐊᓂᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᑦᑖᓛᕆᐊᖓ ᐃᓪᓗᒥᑦ ᔭᓗᓇᐃᒥ ᐊᒻᒪ ᕿᑎᕐᒥᐅᓂᑦ. 
 
ᓇᓗᓇᐃᖅᓯᕕᒋᔪᒪᑐᐃᓐᓇᖅᑐᒍ ᒥᓂᔅᑕ ᑲᔪᓰᓐᓇᓂᐊᖅᑐᒥᑦ ᐋᓐᓂᐊᕕᓕᐊᖅᑐᖃᖃᑦᑕᐃᓐᓇᕐᓂᐊᕐᒪᑦ 
ᐊᔾᔨᒌᓐᖏᑦᑐᓄᑦ ᐃᓪᓗᓄᑦ ᐊᒻᒪ ᐊᐱᖅᑯᑎᒋᔪᒪᔭᕋᓕ, ᐅᖃᖅᑏ, ᓖᓇ ᐲᑐᓴᓐ ᑐᔪᕐᒥᕕᒃ ᐱᑕᖃᕇᕐᒪᑦ, ᑭᓯᐊᓂ 
ᓂᕆᐅᓐᖏᓐᓇᕕᑦ ᑐᔪᕐᒥᕕᒃᑲᓂᕐᒥᑦ ᐋᓐᓂᐊᕕᓕᐊᖅᐸᑦᑐᓄᑦ ᕿᒥᕐᕈᓗᑎᓪᓗ ᑕᕝᕙᓂ ᐊᕐᕌᒍ 2003-ᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨ ᓱᓕᕗᖅ, ᖃᐅᔨᒋᐊᕆᐊᖃᕋᑦᑕ ᖃᓄᐃᓕᐅᕐᒪᖔᖅᑕ 
ᐃᖃᓗᑦᑑᑦᑎᐊᕐᒥ, ᐊᒻᒪ ᑲᖏᖅᖠᓂᕐᒥ ᐱᓪᓗᒍ ᐃᓪᓗ ᑕᐃᑯᓐᖓᕐᓂᐅᓴᔭᕗᑦ ᐃᖃᓗᓐᓂᓗ ᐊᒻᒪ ᔭᓗᓇᐃᒥ. 
 
ᑖᒃᑯᓄᖓ ᑎᓴᒪᓄᑦ ᓄᓇᓕᓐᓄᑦ, ᐅᖃᖅᑏ, ᐱᒋᐊᕐᓂᖓᓂᑦ ᑮᓇᐅᔭᑎᒍᑦ ᐊᕐᕌᒎᑉ, ᐅᖃᐅᓯᕆᓵᑲᐃᓐᓇᕐᓗᒍ, 
ᑲᔪᓯᒋᐊᕐᓗᑕ ᕿᒥᕐᕈᓗᒋᑦ ᑕᐃᒃᑯᐊ ᐃᓪᓗᐃᑦ ᑭᓱᓂᑦ ᐱᑕᖃᕆᐊᖃᕐᓂᐊᕐᒪᖔᖅᑕ. 
 
ᐅᖃᐅᑎᒋᐊᕈᒪᕙᒋᑦ, ᐅᖃᖅᑏ, ᑲᑎᒪᔨ ᓱᓕᒻᒪᑦ, ᓄᑖᖑᓂᖅᓴᒥᑦ ᔭᓗᓇᐃᒥ ᐃᓪᓗᑖᕆᐊᖃᖅᑰᓛᕐᒪᑕ 
ᐃᓄᒋᐊᖃᑦᑕᖅᑐᓄᑦ ᓈᒻᒪᖁᓪᓗᒍ ᓖᓇ ᐲᑐᓴᓐ ᐃᓪᓗ ᐊᒥᒐᓗᐊᓕᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥ 
ᐃᓚᒋᐊᕈᑦ ᐳᒃᑭᕐᓇᖅ. 

ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᕿᑎᕐᒥᐅᑦ ᓂᕆᐅᒍᓐᓇᕐᓂᐊᓕᖅᐹᑦ ᓄᑖᒥᑦ 
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᑦ ᐅᐱᕐᖔᖓᓂ 2003? ᓂᕆᐅᒍᓐᓇᖅᐹᑦ ᑕᑯᓛᕆᐊᖓ ᐃᓚᒋᐊᖅᑕᐅᔪᒥᑦ 
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᑦ 2003-ᒥᑦ? ᓂᕆᐅᑉᐲᑦ ᐃᓚᒋᐊᖅᑕᐅᓛᕆᐊᖏᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᒌᓐᖏᑦᑑᑎᒃᑰᕋᔭᖅᑰᖅᐳᑦ. ᖃᐅᔨᒪᒐᑦᑕ ᑕᑕᓗᐊᖃᑦᑕᕐᒪᑦ 
ᓖᓇ ᐲᑐᓴᓐ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᔭᓗᓇᐃᒥ. 
 
ᑕᐃᒪᐃᒻᒪᑦ ᑕᑯᒋᐊᕈᓐᓇᑐᐃᓐᓇᕆᐊᖃᖅᐳᒍᑦ ᖃᓄᐃᑦᑑᒻᒪᖔᖅ ᒫᓐᓇᐅᔪᖅ ᔭᓗᓇᐃᒥ, ᑕᐃᒫᒃᓴᐃᓐᓇᐸᓗᒃ 
ᐱᓚᐅᕋᑦᑕ ᓛᒐ ᑐᔪᕐᒥᕕᒻᒥᑦ ᐋᑐᕚᒥᐊᖏᓪᓕᒋᐊᖅᑕᐅᓚᐅᕐᒪᑦ ᐃᓪᓗᒧᑦ ᓴᓂᐊᓃᑦᑐᒧᑦ ᑲᑎᑦᑕᐃᓪᓗᓂ. 
 
ᑕᐃᒪᐃᒻᒪᑦ ᓄᑖᕐᒥᑦ ᓴᓇᒋᐊᖃᓚᐅᓐᖏᓚᒍᑦ. ᐃᓪᓗᑕᖃᑐᐃᓐᓇᕆᐊᖃᕆᕗᖅ ᔭᓗᓇᐃᒥ ᐊᑐᕈᓐᓇᖅᑕᑎᓐᓂᑦ, 
ᖃᓂᒋᔮᓃᑦᑐᒥᑦ ᐱᐅᔪᒥᓪᓗ. ᐱᑕᖃᓐᖏᑉᐸᑦ ᐊᓯᐊᓂᑦ ᕿᓂᕆᐊᖃᑐᐃᓐᓇᕆᐊᖃᕋᔭᖅᐳᒍᑦ. 
 
ᐅᖃᕈᓐᓇᓐᖏᓚᖓ ᖃᓄᐃᓕᖓᒐᔭᕐᒪᖔᖅ. ᐅᖃᕈᓐᓇᖅᐳᖓᓕ ᒥᓂᔅᑕᖃᕐᕕᒃ ᐃᓕᑕᖅᓯᒻᒪᑦ ᐃᑕᖃᕆᐊᖃᖅᑐᒥᑦ 
ᔭᓗᓇᐃᒥ ᑕᒪᒃᑯᐊᓗ ᐱᓕᕆᐊᕆᒋᐊᖃᕐᓂᐊᖅᑐᑎᒃᑯ ᑕᖅᑭᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 449-1(6): ᐊᔾᔨᒌᖏᓐᓂᖏᑦ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᑦ ᓄᓇᓕᓐᓂ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋᓕ ᑐᑭᓯᒋᐊᒃᑲᓐᓂᕋᓱᐊᖅᑐᖓ 
ᐃᑉᐸᔅᓴᖅ ᐅᖃᐅᓯᕆᓚᐅᖅᑕᓐᓄᑦ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ, ᐃᓚᒋᐊᕐᓂᐊᕋᒃᑯ ᐊᐱᖅᑯᑎᒋᓚᐅᖅᑕᕋ 
ᐃᖅᑲᓇᐃᔭᖅᑏᑦ ᐊᑯᓂ ᐅᑭᐅᖅᑕᖅᑐᒥᐅᑕᐅᓯᒪᓕᖅᑐᑦ ᓄᓇᓕᓐᓂᑦ ᒥᒃᓵᓄᑦ. 
 
ᐊᒥᓲᕗᑦ ᐃᑲᔫᓯᐊᖅᑖᕈᑕᐅᕙᒃᑐᑦ. ᐊᖏᕈᑎᖃᓚᐅᕋᕕᑦ ᑎᑭᖃᑦᑕᖅᑐᑦ ᐅᑭᐅᖅᑕᖅᑐᒧᑦ ᑮᓇᐅᔾᔭᓵᖅᑎᑕᐅᕙᒃᑐᑦ 
ᐊᒻᒪ ᐃᑲᔫᑎᑦᑎᐊᕙᒻᒪᕆᓐᓂᑦ ᓲᕐᓗ ᐃᒡᓗᒧᑦ ᐊᒻᒪ ᐊᓯᖏᓐᓄᑦ. 
 
ᐅᖃᓚᐅᕐᒥᔪᑎᑦ ᐅᑭᐅᖅᑕᖅᑐᒥᐅᑕᑐᖃᐃᑦ ᓄᓇᖃᖅᑳᖅᑐᒥᓃᓪᓘᓐᓃᑦ ᓄᓇᓕᓐᓂ ᐊᔾᔨᒋᓐᖏᑕᖓᓂᒃ 
ᐃᖅᑲᓇᐃᔭᖅᑎᑕᐅᕙᒻᒪᑕ ᐊᒻᒪ ᐃᑲᔫᓯᐊᖅᑖᖅᑐᑎᑦ ᐊᔾᔨᒋᓐᖏᑕᖏᓐᓂᑦ ᑕᐃᒃᑯᐊᑎᑐᓇᖅ 
ᐃᖅᑲᓇᐃᔭᓕᕋᑖᖅᑐᑎᑐᑦ. 
 
ᑕᐃᒪᐃᒻᒪᑦ ᓄᓇᓕᐅᔪᓂ ᐃᓄᒃᑎᑐᑦ ᐅᖃᐅᓯᖃᖃᑦᑕᕋᑦᑕ ᐃᖅᑲᓇᐃᔭᕐᕕᐅᔪᓂ. ᖃᓪᓗᓈᓂᑦ ᑎᑭᑦᑕᕋᐃᒐᒥ 
ᓄᓇᓕᓐᓄᑦ, ᓂᕆᐅᖃᑦᑕᕐᒪᑕ ᑐᕚᖃᖅᑐᑎᓪᓗ ᐃᓄᐃᑦ ᐅᖃᐅᑦᔨᓂᐊᕐᒪᑕ ᐃᓄᓕᒫᓂ ᓄᓇᓕᐅᓐᓂ, ᑕᐃᒃᑯᐊ 
ᐱᓕᕆᑦᑎᐊᕈᒪᒍᑎᒃ ᐃᖅᑲᓇᐃᔮᒥᓂᒃ. 

ᖃᓄᐃᒻᒪᒻᒪᒃᑯᐊ ᓄᓇᑖᖃᑕᐅᓯᒪᔪᑦ ᐅᕝᕙᓘᓐᓃᑦ ᐊᑯᓂᒃ ᐅᑭᐅᖅᑕᖅᑐᒥᐅᑕᐅᓕᖅᑐᑦ ᒥᓂᑕᐅᕙᒃᐸᑦ 
ᑕᐃᒃᑯᓇᓐᖓᑦ ᐃᑲᔪᓯᐊᖅᑕᖑᑎᑕᐅᕙᒃᑐᓂᑦ ᖃᓪᓗᓈᓂᑦ ᐃᖅᑲᓇᐃᔮᖅᑕᖑᔪᓄᑦ, ᑕᐃᒃᑯᐊ ᐊᔾᔨᖏᑦ 
ᐱᔪᓐᓇᕆᐊᖃᕋᓗᐊᕐᒪᑕ. ᑕᒪᓐᓇ ᖃᐅᔨᒋᐊᕈᓐᓇᖅᐱᐅᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ: 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᒪᓕᖃᐃ ᒪᓕᒐᓕᐅᖅᑎᐅᔪᖅ ᑐᑭᓯᓂᕐᓗᒻᒪ,ᑦ. 
ᐅᖃᓚᐅᓐᖏᑦᑐᖓ ᑕᒪᒃᑯᐊ ᐊᔾᔨᒋᓐᖏᓐᓂᕋᕐᓗᒋᑦ ᐃᑲᔪᕈᑕᐅᕙᒃᑐᑦ ᑕᒪᒃᑯᓄᖓ ᓄᓇᕗᒻᒥᐅᑕᐅᔪᓄᑦ 
ᐱᔭᐅᕙᒃᑐᓄᑦ. ᐃᒃᐸᒃᓴᖅ ᐅᖃᓚᐅᖅᑐᖓ, ᐊᒻᒪᓗ ᓇᓗᓇᐃᑦᑎᐊᖅᑐᒋᓚᐅᖅᑕᕋ, ᑕᒪᒃᑯᐊ ᐃᖅᑲᓇᐃᔭᖅᑎᕗᑦ 
ᐊᔾᔨᒌᒥᒃ ᑲᒪᒋᖃᑦᑕᕋᑦᑎᒍᑦ ᒪᓕᑦᑐᒋᑦ ᐱᔪᓐᓇᕐᓂᖏᑦ ᐃᖅᑲᓇᐃᔭᓄᑦ, ᒪᓕᓪᓗᒋᑦ ᐱᔭᐅᔭᕆᐊᖃᖅᑐᑦ. 
 
ᑕᐃᒃᓱᒧᖓ ᐱᔾᔪᑎᖃᖅᑐᒧᑦ ᐊᔪᓐᖏᓐᓂᖏᓐᓄᑦ ᐊᑭᓕᖅᑕᐅᓂᕆᕙᒃᑲᖏᓐᓄᑦ, ᑕᒪᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ ᑲᒪᒋᔭᐅᓪᓗᐊᖅᑕᖅᑐᖅ. ᐅᖃᓚᐅᖅᑐᖓ ᐃᓚᖏᑎᒍᑦ ᑕᒪᒃᑯᐊ 
ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐊᑐᐃᓐᓇᐅᑎᑕᐅᕙᒃᑐᑦ, ᒪᓕᒃᑐᒋᑦ ᐱᑕᖃᕐᓂᖏᑦ ᐊᒻᒪᓗ ᐊᑐᐃᓐᓇᐅᓂᖏᑦ 
ᓄᓇᓕᓐᓂ ᐊᔾᔨᒌᓐᖏᑦᑐᓂ. 
 
ᑕᕝᕗᓇᖃᐃᑦ ᐊᔾᔨᒋᓐᖏᑕᖓᒍᑦ ᑕᑯᓐᓇᖅᑕᐅᑐᐃᓐᓇᕆᐊᓕᒃ ᐃᑲᔪᕈᑕᐅᑐᐃᓐᓇᕆᐊᖃᖅᑐᓄᑦ ᑕᕝᕙᓐᖓᑦ 
ᐃᓱᒪᒋᔭᐅᓂᖓᓂᒃ. ᑕᒪᓐᓇ ᐅᖃᓚᐅᖅᑐᒍ, ᐅᖃᖅᑲᐅᔪᖓ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑖᖅᐸᒃᑐᑦ ᓄᓇᓕᓐᓂ, 
ᓄᓇᕗᒻᒥᐅᑕᑐᖃᐅᔪᑦ, ᐃᓗᖃᖅᐸᒋᕐᓂᕐᓴᐅᒻᒪᑕ, ᑕᕝᕙᓂ ᓄᓇᓕᓐᓂᖅᐸᒋᖅᐸᑕ, ᒪᓕᓪᓗᒋᑦ ᐃᓪᓗᓂᒃ 
ᐱᑕᖃᕐᒪᖔ, ᐅᕝᕙᓘᓐᓃᑦ ᐃᓪᓗᓕᕆᔨᒃᑯᑎᒍᑦ, ᐅᕝᕙᓘᓐᓃᑦ ᓯᕗᓂᑦᑎᓐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐃᒃᓯᕙᐅᑖᓚᓂᐅᓴᑐᐃᓐᓇᕋᒪ. ᒪᓕᓪᓗᒍ ᑭᒡᒍᓯᕆᔭᐃᑦ, 
ᖃᐃᑦᑎᔪᓐᓇᖅᐱᑦ ᑎᑎᕋᕐᓯᒪᔪᓂᒃ ᐅᓂᒃᑳᕐᓯᒪᔪᓂᓪᓗᓐᓂᑦ? ᑎᑎᖅᑲᑎᒍᑦ ᑭᐅᔪᓐᓇᖅᐱᖓ ᖃᓄᐃᑦᑐᓂᒃ 
ᐊᑭᓕᐅᓯᐊᖑᕙᒃᑐᓂ ᐊᒻᒪᓗ ᐃᑲᔪᕈᑕᐅᔪᓂᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᓕᒫᖑᔪᓄᑦ ᓄᓇᕗᒻᒥ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ, ᐊᖏᖃᑎᒋᒍᑎᒥᒃ ᐱᑕᖃᕐᒪᑦ ᐃᖅᑲᓇᐃᔭᖅᑎᓄᓪᓗ 
ᑲᑐᑦᔨᖃᑎᒋᓄᑦ ᐃᓚᒋᔭᐅᔪᓄᑦ, ᑕᒪᓐᓇ ᑐᑭᖃᖅᑐᖅ ᑕᒪᒃᑯᐊᓕᒪᑦ ᐊᑭᓕᐅᑎᒃᓴᓄᑦ ᐊᒻᒪᓗ ᐃᑲᔪᕈᑕᐅᔪᓄᑦ 
ᑲᑐᑦᔨᖃᑎᒋᓂᑦᑐᓄᑦ ᐃᖅᑲᓇᐃᔭᖅᑎᓄᑦ. ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ ᐱᑕᖃᕐᒪᑕ 
ᐱᔾᔪᑎᖃᖅᑐᓂᒃ ᐱᖃᓯᐅᑦᔭᐅᓯᒪᓐᖏᑦᑐᓄᑦ ᐃᖅᑲᓇᐃᔭᖅᑎᐅᔪᓄᑦ, ᐊᖓᔪᖅᑲᐅᑕᐅᔪᓄᑦ, ᐊᓯᖏᓐᓄᑦ. 
 
ᐅᕙᖓᓕ ᐊᒻᒪᓗ ᑕᐃᓐᓇ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᒪᓐᓇ ᐊᑐᐃᓐᓇᐅᑎᑦᑐᓇᖅᑕᕗᑦ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᓂᕆᐅᒋᓂᐊᖅᐸᕋ ᑕᑯᓂᐊᕆᐊᖓ. ᑕᒪᒃᑯᐊ 
ᐃᖅᑲᓇᐃᔭᖅᑎᓕᒫᖑᔪ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᐃᒃᑯᐊ ᐃᓚᓕᐅᑦᔭᐅᓯᒪᓂᐊᖅᐸᑕ ᑎᑎᖅᑲᑎᒍᑦ ᑭᒡᒍᓯᐅᔪᒧᑦ. 

ᐱᖃᓯᐅᑎᔭᐃᓐᓇᕆᓂᐊᖅᐱᒋᑦ ᓇᓕᐊᒃ ᐃᖅᑲᓇᐃᔭᖅᑎᐅᒻᒪᖔᑕ? ᓇᓕᐊᒃ ᐃᑲᔪᓯᐊᖅᐸᒻᒪᖔᑕ ᐊᒻᒪᓗ ᓇᓕᐊᒃ 
ᐱᕙᓐᖏᒻᒪᖔᑕ? ᑕᒪᒃᑯᐊ ᐱᖃᓯᐅᑎᓂᐊᖅᐱᒋ ᐃᕝᕕᑦ ᑭᒡᒍᓯᖓᓂ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ. ᐅᖃᖅᑎ. ᖃᐅᔨᒪᓪᓚᕆᓐᖏᑦᑐᖓ, ᐅᖃᖅᑎ, ᖃᓄᐃᑦᑐᒥᒃ ᒪᓕᒐᓕᐅᖅᑎᐅᔪᖅ 
ᐊᐱᕆᓇᓱᐊᕐᒪᖔᖅ. ᑕᐃᒪᓕ ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᓯᒪᓕᖅᑎᓪᓗᑎᒍᑦ, ᑐᑭᓯᒋᐊᖅᑎᑕᐅᒃᑲᓐᓂᕈᒪᒍᓂ, 
ᓇᓗᓇᐃᕐᓯᕕᒋᑦᑎᐊᑲᓐᓂᕈᓐᓇᓛᖅᑕᐅᕗᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓇᕈᐊᖅ. 
 
ᐊᐱᖅᑯᑦ 450-1(6): ᓯᕗᒧᑦ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᓂᐅᔪᖅ - ᖃᐃᖁᔭᐅᓯᒪᔪᑦ ᐊᓯᑦᔨᕆᐊᖃᕐᓂᖏᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᑐᖓ ᑲᑎᒪᓂᐅᓚᖅᑐᒥᒃ ᖃᖏᖅᖠᓂᕐᒥ. 
ᒪᓕᒐᓕᐅᖅᑎᐅᔪᑦ ᑲᖏᖅᖠᓂᐅᑉ ᓂᒋᐊᓄᑦ ᑲᑎᒪᖃᑕᐅᓛᕐᒪᑦ. ᒥᓂᔅᑕ ᐃᑯᐱᕕᓕᕆᔨᑯᓄ ᐅᖃᖅᓯᒪᓂᑰᓪᓗᓂ 
ᑲᑎᒪᓂᖃᓂᐊᓂᖏᓄ ᐅᑯᓄᖓ ᐱᕙᓪᓕᐊᓂᕆᔭᖏᓄ ᐊᒻᒪ ᓯᕗᒧ ᐱᕙᓪᓕᐊᓂᕆᔭᖏᓄ ᑲᑎᒪᓂᖅᒥ ᑖᒃᑯᓇᓂ 
ᐱᕙᓪᓕᐊᓂᕆᔭᖏᓄ ᐱᔭᑦᓴᐅᔪᓄ ᓄᓇᕗᒧ. 
 
ᖁᕕᐊᑦᑐᖓ ᑕᑯᒋᐊᒧ ᐃᓄᖕᓂ ᓇᔫᑎᔪᓂ ᑲᑎᒪᓂᖅᒧ ᑭᓯᒥᓗ ᐃᓚᒋᔭᖏᓄ ᐃᒪᐃᑦᑑᔮᖅᒪ ᑐᓴᖅᑐᒥᓂᐅᔮᕋᑎ 
ᐅᑯᓄᖓ ᐱᒻᒪᕆᐅᓂᖏᓄ ᖃᓄᐃᑐᓂᕆᔭᖏᓄ ᑲᑐᔾᔨᖃᑎᒌᑦ, ᒥᑭᓂᖅᓴᐃᑦ ᓇᒻᒥᓂᖃᖅᑐᐃᑦ ᒪᑯᐊᕈᓘᔭᖏᑦ 
ᕌᕗᑦ ᕼᐊᑦᓴᖕ ᓇᒻᒥᓂᖁᑎᖓ ᒪᒃᑯᐊᓗ ᑲᑉᐸᓂᐅᔪᐃᑦ ᐊᑦᑕᕕᐅᓂᐊᕐᑐᑦᓴᐅᔪᐃᑦ ᑖᒃᑯᓄᖓ 
ᐱᕙᓪᓕᐊᓂᕆᔭᖅᑎᖕᓄ ᓄᓇᕗᒥ, ᑕᒪᒃᑯᐊ ᐃᓄᐃᑦ ᓇᔫᑎᖃᑕᕆᐊᓖ ᑲᑎᒪᓂᐅᔪᓄ ᐱᔾᔪᑎᒋᑦᓱᒍ 
ᖃᐅᔨᒪᓂᐊᖅᒪᑕ ᓇᓪᓕᐊᓃᒋᐊᖏᓐᓄ ᐱᕙᓪᓕᐊᓂᕆᔭᖏᓄ ᐱᑕᖃᕆᐊᖓᓄᓪᓗ ᐊᔾᔨᒌᖏᑦᑐᓂ ᑲᑐᔾᔨᖃᑎᒌᓂ 
ᑕᖄᓂ ᐱᖃᖅᑐᓂ ᓇᒻᒥᓂᕆᔭᖏᓐᓄ. 
 
ᐱᒋᐊᕐᑎᑦᓯᓂᐊᖀᑦ ᑐᖓᓱᑎᓯᔪᑎᓄ ᐃᓚᒋᓗᐅᑎᓯᒪᓗᑎ ᑕᒪᒃᑯᐊ ᒥᑭᓂᖅᓴᐃᑦ ᓇᒻᒥᓂᖃᖅᑑᔪᐃᑦ ᓄᓇᓕᐅᔪᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐊᐱᖁᑎᒋᔭᖅᓅᕕᑦ.  
 
ᐅᖃᕆᐊᑲᓐᓂᒐᓛᑐᐃᓐᓇᖅᓗᖓ, ᓇᐅᔮᓂ, ᓇᐅᔮᑦ, ᐊᑑᑎᔪᑦᓱᑕ ᑲᑎᒪᓂᖃᕐᓱᑎ ᑖᕙᓂ ᐱᓕᕆᐊᖃᕐᓱᑕ 
ᓇᒻᒥᓂᖃᖅᑐᓄ ᐸᖅᓇᐅᑎᓄ ᐱᕕᖃᖅᓯᒪᓂᑰᓪᓗᖓᓗ ᐳᓛᕆᐊᕆᐊᒧ ᐊᖏᓂᖅᓴᓂ ᓄᓇᓕᐅᔪᓂ ᐱᑕᖃᖅᑐᓂ 
ᓇᒻᒥᓂᖃᖅᑐᓂ. 
 
ᐱᕕᖃᔪᑦᓱᖓᓗ ᑲᑎᖃᒋᒋᐊᒧ ᐃᓄᐃᓴᑦᑑᒐᓗᐊᑦ ᓇᒻᒥᓂᖃᖅᑐᐃᑦ ᖃᖏᖠᓂᖅᒥ ᐱᓕᕆᕙᓪᓕᐊᓯᒪᓪᓗᑕᓗ 
ᑐᕌᖓᔪᓂ ᖃᓄᖅ ᐱᕚᓪᓕᑎᓂᐊᓂᑎᖕᓄ ᐱᕙᓪᓕᐊᓂᕆᔭᖅᑎᖕᓄ ᓄᓇᕗᒥ. ᐱᑕᖃᔪᑦᓱᑎ ᓇᒻᒥᓂᖃᖅᑐᓂ 
ᐃᖃᓗᖕᓂ, ᑲᖏᖠᓂᖅᒥ ᐊᒻᒪ ᐃᖃᓗᑦᑑᑦᓯᐊᖅᒥᓗ. 

ᐅᖃᖃᑎᒋᔪᑦᓱᑎᒍᑦ ᖃᓄᖅ ᐱᕚᓪᓕᑎᓂᐊᓂᑎᖕᓄ ᐅᑯᑎᒎᓇ ᓄᓇᓕᖕᒥ ᒥᑭᓂᖅᓴᐃᑦ ᓇᒻᒥᓂᖃᖅᑐᐃᑦ ᐊᒻᒪ 
ᐊᖏᓂᖅᓴᐃᓪᓗ ᓇᒻᒥᓂᖃᖅᑐᐃᑦ ᐃᓚᒋᔭᐅᒋᐊᖃᕐᓱᑎᓪᓗ ᑕᐃᒫᐸᓗᓪᓗ ᐊᑑᑎᓯᒪᓂᕆᔭᑎᖕᓄ ᑲᑎᒪᓂᖅᓄᑦ. 
 
ᑖᓐᓇ ᐱᕙᓪᓕᐊᓂᐊᖅᑐᓄ ᖃᓄᐃᑑᓂᕆᔭᖏᓄ ᑲᑎᒪᓂᖅ ᐊᐅᓚᑕᐅᓯᒪᓂᑰᓪᓗᓂ ᑐᖓᕕᑎᒍ ᑲᑎᒪᓂᖅᒧ 
ᐊᐅᓚᑕᐅᓂᕆᔭᖏᓄ ᑐᖓᕕᑎᒍᑦ ᒐᕙᒪᑎᒍᑦ ᐃᓚᒋᓕᐅᑎᓂᐊᖅᓱᑎᒍ ᓯᕗᓂᕆᓯᒪᔭᑎᖕᓂ ᐊᔾᔨᐸᓗᖏᓄ 
ᑲᑎᒪᓂᐅᔪᓄ ᑕᐃᒫᕈᓘᔭᖅ. 
 
ᐊᑑᑎᓂᐊᕐᓱᑕᓗ ᐅᓂᒃᑲᐅᑎᒋᓗᒋ ᐅᓂᒃᑳᓂᐊᕐᓗᑎ ᑕᒃᑯᓄᖓ ᐅᑯᓇᓂ ᐊᔾᔨᒌᖏᑦᑐᓂ ᑲᑎᒪᓂᖅᓂ 
ᐊᑑᑎᓯᒪᓂᑯᒋᔭᑎᖕᓄ ᓯᕗᓂᕆᓯᒪᔭᑎᖕᓄ ᐃᒪᐃᓂᐊᒻᒪ ᐱᕙᓪᓕᐊᑎᓐᓂᐊᕋᑦᑎᒍ ᐱᕙᓪᓕᐊᓂᕆᓂᐊᕐᑕᖏᓄ 
ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖃᐅᑎᓱᖓ ᐅᓪᓗᒥᒋᐊᖅ, ᖃᖓᒃᑯᓪᓕ ᐱᕙᓪᓕᐊᓂᐊᕐᒪᑕ 
ᑮᓇᐅᔾᔭᓴᓂᕐᓄ ᐱᕙᓪᓕᐊᓂᕆᔭᖏᓄ ᖃᓄᖅᑑᕈᑎᓄ ᐃᒪᐃᒻᒪᓪᓗ ᑕᒪᓐᓇ, ᑖᒃᑯᐊᖑᔪᐃᑦ, ᒥᑭᓂᖅᓴᑦ 
ᓇᒻᒥᓂᖃᖅᑐᐃᑦ ᑖᒃᑯᐊᖑᑦᓱᑎ ᐱᓕᕆᔭᖃᕐᓱᑎ ᓇᓪᓕᐊᒍᑦ ᑮᓇᐅᔾᔭᓴᓂᖅᓄᑦ. 
 
ᑎᑎᖅᑐᒐᖅᑏᑦ ᓄᓇᓕᐅᔪᓂ ᖃᐅᔨᒪᒻᒪᑕ ᖃᑦᓯᓕᐅᓐᓂᕆᕙᑕᖏᑦᓄ ᑮᓇᐅᔾᔭᒍᑎᖏᓄ ᓴᓇᐅᒐᕆᔭᖅᒥᓄ. 
ᑕᒪᑯᐊᓘᓐᓃᑦ ᒥᖅᓱᖃᑎᒌᑉᐸᑦᑐᐃᑦ ᐅᕝᕙᓗ ᑎᑎᖅᑐᒐᖅᐸᑦᑐᐃᑦ ᓴᓇᐅᒐᖅᐸᑦᑐᐃᑦ ᐅᕝᕙᓗ ᓇᒻᒥᓂᖃᖅᑐᐃᑦ 
ᐊᑐᖅᑐᐊᐸᑦᑐᐃᑦ ᓄᓇᓯᐅᑎᓄ ᖃᐅᔨᒪᓕᑕᐃᑦ ᓇᓪᓕᐊᖑᒋᐊᖏᓄ ᑮᓇᐅᔾᔭᓴᕈᑎᑦᓴᓄ. 
 
ᑕᐃᒪᖓᓂ ᑕᒪᒃᑯᐊ ᑲᑉᐸᓂᐅᔪᐃᑦ ᐊᔾᔨᒌᐸᓘᓪᓗᑎ ᐅᑯᓄᖓ ᒥᑭᓂᖅᓴᓄ ᓄᓇᓕᐅᔪᓂ ᑮᓇᐅᔾᔭᓴᓂᕆᔭᖏᓄ, 
ᐊᐱᖁᑎᒋᔭᕋᓕ ᐃᒪᐃᑦᑐ, ᐊᑑᑎᓂᖃᑲᓂᓂᐊᕿᓰ ᑲᑎᒪᓂᖃᑲᓂᕐᓗᑎ ᑕᐃᒫᒃ ᐊᑑᑎᓴᐅᓂᑯᒥ ᐃᓚᒋᓗᒋ 
ᒥᑭᓂᖅᓴᐃᑦ ᓇᒻᒥᓂᖃᖅᑐᐃᑦ ᓯᕗᖓᒍᑦ ᐃᓱᒪᖅᓴᖅᓯᐅᓚᖏᓂᑎᖕᓄ ᐊᑑᑎᓂᐊᕐᓂᑎᓐᓄ ᑮᓇᐅᔭᓴᓂᖅᓄ 
ᐱᕙᓪᓕᐊᓂᕆᔭᖏᓄ ᑲᑎᒪᓂᖅᒧ ᑕᐃᒫᕈᓘᔭᖅ. ᑲᑎᖃᑎᒋᑲᓐᓂᕈᓐᓇᓂᐊᕿᓯᐅᒃ ᓯᕗᓂᕆᓂᐊᖅᑕᑎᖕᓂ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓄᕈᐊᖑᖏᑦᑐᖓ. ᐊᓇᕈᐊᖅ 
ᐊᐱᖁᑎᖃᕋᑖᖅᑐ ᐊᐱᖁᑎᒥ. 
 
ᐊᐱᖅᑯᑎᑦᑎᐊᕙᒃ ᐊᒻᒪ ᑕᒪᓐᓇ ᓴᖅᑭᕐᓂᐊᖅᐸᒐ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖏᓐᓄᑦ ᖃᓄᖅ ᑕᒪᓐᓇ 
ᐋᖅᑭᒋᐊᕈᓐᓇᕐᒪᖔᖅ ᐱᕙᓪᓕᐊᔪᓕᕆᓂᕐᒧᑦ ᐊᒃᓱᕈᕐᓂᕆᕙᒃᑕᕗᑦ ᓄᓇᕗᒻᒥ. ᐊᒻᒪᓗ, ᑕᒪᓐᓇ ᓄᓇᕗᒻᒥ ᓇᒻᒥᓂᖅ 
ᐱᓕᕆᕕᖁᑎᖃᖅᑐᓄᑦ ᑲᑐᑦᔨᖃᑎᒋᓄᑦ ᐊᒻᒪ ᐊᐱᕐᓱᕐᓗᒋᑦ ᖃᓄᕐᓕ ᐃᓱᒪᒻᒪᖔᑕ ᑕᒪᓐᓇ ᐅᖃᐅᓯᕆᓗᒍ 
ᑲᑎᒪᓂᐅᔪᒥ ᐊᒻᒪᓗ ᑕᐃᓐᓇ ᐅᖃᖃᑎᒋᓂᐊᖅᐸᕋ ᐃᖅᑲᓇᐃᔭᖃᑎᒋᔭᕋ ᑕᒪᒃᓱᒥᖓ ᑲᑎᒪᓂᐅᔪᒥᒃ ᐋᖅᑭᒃᓯᖁᓗᒍ. 
ᐊᐱᕆᓂᐊᖅᐸᒃᑲ ᖃᓄᐃᑦᑐᓂᒃ ᑲᑎᒪᓂᐅᔪᓂᒃ ᐊᔾᔨᒌᓐᖏᑦᑐᓄᑦ ᑲᒻᐸᓂᐅᔪᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓇᕈᐊᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑕᕝᕙᓂ ᑎᑎᕋᕐᓯᒪᔭᖏᓐᓂ ᐅᖃᕐᓯᒪᒻᒪᑦ ᑕᐃᒪᓐᖓ 
ᑲᑎᒪᓂᐅᓚᐅᖅᑐᒥᒃ ᓇᐅᔭᓂ, ᓇᐅᔭᓂ ᑲᑎᒪᓂᐅᔪᖅ ᓇᓗᓇᐃᕐᓯᒪᒻᒪᑦ ᑐᓴᖅᑎᑦᑎᓂᐊᕐᓂᕋᕐᓯᒪᓪᓗᑎᒃ 
ᓄᓇᕗᒻᒥᐅᑕᕐᓂᒃ ᑕᒪᒃᑯᓂᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᐱᓕᕆᐊᖏᓐᓄᑦ ᑕᒪᒃᑯᐊ 
ᐱᓇᓱᐊᖃᑕᐅᔪᓐᓇᖁᓪᓗᒋᑦ ᐊᑐᐃᓐᓇᐅᔪᓂᒃ. ᑕᐃᒪᓕ ᑐᓴᖅᑎᓛᖅᐱᑦ ᑕᕝᕙᓂ ᑲᑎᒪᓂᐅᔪᒥ ᖃᓄᐃᑦᑐᓂᒃ 
ᑮᓇᐅᔭᓕᐅᕈᑎᒃᓴᐅᔪᓂᒃ ᐱᑕᖃᖃᑦᑕᕐᓂᐊᕐᒪᖔᖅ ᓄᓇᕗᒻᒥᐅᓄᑦ ᓱᕐᓗ ᐸᓐᓂᖅᑑᒥ ᐃᖃᓗᓕᕆᕕᐅᔪᖅ 
ᑲᖏᖅᖠᓂᕐᒥᓘᓐᓃᑦ ᓂᕿᓕᕆᕕᐅᔪᖅ. 

ᑐᓴᖅᑎᑦᑎᓛᖅᐱᑦ ᑲᑎᒪᔭᖅᑐᕐᓯᒪᔪᓂᒃ ᑕᒪᒃᑯᐊ ᐊᔾᔨᒌᓐᖏᓐᓂᖏᓐᓂᒃ ᐊᑐᐃᓐᓇᐅᔪᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᒥᓂᔅᑕᐅᓪᓗᖓ ᐃᑯᐱᒡᕕᓕᕆᔨᒃᑯᓐᓄᑦ ᑕᒪᒃᑯᓄᖓ 
ᑲᓇᑕᒥ ᓄᓇᕗᒻᒥ ᑲᑎᒪᖃᑕᐅᔭᕋᐃᒐᒪ ᑕᒪᒃᑯᐊ ᑐᓴᖅᑎᓐᓇᓱᐊᖅᐸᒃᑕᒃᑲ ᑲᓇᑕᒥ ᐊᕕᒃᑐᕐᓯᒪᔪᓂ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᓕᕆᖃᑎᒋᔭᒃᑲ ᑮᓇᐅᔭᑎᒍᑦ ᐱᕙᓪᓕᐊᔪᓕᕆᓂᕐᒥᒃ ᐱᓇᓱᐊᖅᑕᑎᓐᓂᒃ ᓄᓇᕗᒻᒥ. 
 
ᖃᐅᔨᒪᑦᑎᐊᕈᒪᒐᑦᑕ ᐋᖅᑭᒃᓯᓗᑕ ᑐᑭᓯᓇᑦᑎᐊᖅᑐᒥᒃ ᐊᒻᒪᓗ ᐊᑕᖏᔪᒥᒃ ᑲᔪᓯᓐᓇᑦᑎᐊᖅᑐᒥᒃ ᑮᓇᐅᔭᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒥᒃ ᐃᑲᔪᕈᑕᐅᖃᑦᑕᕐᓂᐊᖅᑐᒥᒃ ᒥᑭᔪᓄᑦ ᐱᓕᕆᐊᖑᔪᓄᑦ ᐊᒻᒪᓗ 
ᐱᓕᕆᕕᐅᑐᐃᓐᓇᕆᐊᖃᖅᑐᓄᑦ ᐃᓄᓐᓄᑦ ᓯᕗᓂᑦᑎᓐᓂᒃ, ᑕᒪᓐᓇ ᐱᔾᔪᑎᒋᓗᐊᖅᑐᒍ ᑕᐃᒪᐃᑦᑐᓄᑦ 
ᑲᑎᒪᖃᑕᐅᕙᒃᑐᒍᑦ ᐊᒻᒪᓗ ᒐᕙᒪᐅᓪᓗᑕ ᐃᓄᑐᔾᔨᔪᓐᓇᖏᓐᓇᑕ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒥᒃ, 
ᐊᓯᑦᑎᓐᓂᒃ ᐱᓕᕆᖃᑎᖃᕆᐊᖃᕋᑦᑕ ᓄᓇᕗᒻᒥᐅᑕᐅᔪᓂᒃ. 
 
ᐊᖏᖃᑎᒋᒍᑎᖃᕆᐊᖃᖅᑐᒍᑦ ᓄᓇᕗᒻ ᑐᓐᖓᕕᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐱᓕᕆᓂᐊᕐᓗᑕ ᐱᕙᓪᓕᐊᔪᓕᕆᓂᕐᒥᒃ ᐸᕐᓇᒍᑕᐅᔪᒥᒃ ᑕᐃᒃᑯᐊ ᐱᓕᕆᖃᑎᒋᓂᐊᕋᑦᑎᒍᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐊᕐᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒐᕙᒪᐅᖃᑕᐅᖓᖅᑐᓂ ᓯᕿᓐᖑᔭᖅ ᐊᒃᓱᐊᓗᒃ ᓱᒃᑲᐃᑦᑐᔭᓱᖅ, 
ᑭᓯᐊᓂᓕ ᐃᓪᓗᐊᓄᖓᕐᒥᔪᖅ ᐃᓪᓗᐊᓂᖓᓕᖅᑐᓂ ᐊᐱᖅᓱᖅᑐᓂ. 
 
ᐊᑕᐅᓯᖅ ᐅᖃᐅᓯᕆᒃᑲᓐᓂᕆᐊᖃᖅᑕᕗᑦ ᐊᒻᒪᓗ ᖃᐅᔨᒪᔪᖓ ᒥᓂᔅᑕᐅᔪᑉ ᑲᒪᒋᓐᖏᑕᖓ ᑭᓯᐊᓂᓕ ᑕᒪᓐᓇ 
ᐅᖃᖃᑎᒋᒍᑕᐅᒃᑲᓐᓂᕆᐊᖃᕐᒪᑦ. ᐅᖓᓯᒋᖑᔪᓂ ᐃᓄᖃᐅᕋᑦᑕ ᓄᓇᕗᒻᒥ ᐊᒻᒪᓗ ᐊᕕᒃᑐᕐᓯᒪᔪᔭᓕᖃᑦᑕᕐᒪᑕ 
ᐱᓕᕆᓪᓗᑎᒃ ᑭᓯᐊᓂᓕ ᐊᒃᓱᕈᕕᔾᔪᐊᕆᐊᖃᖅᑐᑕ ᓴᖅᑭᓇᓱᐊᕐᓗᓂ ᐱᕙᓪᓕᐊᔪᓕᕆᓂᐅᔪᐅᓂ. 
 
ᑕᐃᒪᓕ ᐃᓄᓪᓗᑕ ᐅᖃᐅᔾᔭᐅᕙᒃᑲᓗᐊᖅᑎᓪᓗᑕ ᐱᖁᑎᒋᒐᑦᑎᒍᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᐅᔪᑦ. ᐃᒪᐃᑦᑐᑦ 
ᕿᑭᖅᑖᓗᒻᒥ ᑯᐊᐳᕆᓴᒃᑯᑦ, ᓴᒃᑯᑦ ᑯᐊᐳᕇᓴᒃᑯᑦ, ᕿᑎᕐᒥᐅᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ, ᓄᓇᓯ 
ᑯᐊᐳᕆᓴᒃᑯᑦ, ᐃᓄᖁᑎᕗᑦ ᐅᖃᐅᑦᔭᐅᕙᒃᑲᓗᐊᖅᑐᑎᒃ ᑕᒪᒃᑯᓄᖓ ᐱᖁᑎᖃᖃᑕᐅᒐᑦᑕ, ᑭᓯᐊᓂᓕ ᑕᒪᒃᑯᐊ 
ᐊᑭᑦᑐᕋᐅᑎᖃᑎᖃᓕᖅᐸᒃᑐᑎᒃ ᑯᐊᐸᒃᑯᓐᓂᑦ ᐊᒻᒪᓗ ᐊᓯᖏᓐᓂᒃ ᐃᓄᐃᑦ ᐱᓕᕆᐊᕆᔭᖏᓐᓂᒃ ᓴᖅᑭᑕᐅᓯᒪᔪᓂᒃ 
ᐅᑭᐅᖅᑕᖅᑐᒥ. 
 
ᖃᐅᔨᒪᔪᖓ ᑕᒪᓐᓇ ᐃᓚᓕᐅᑎᓯᒻᒪᓐᖏᑦᑐᒐᓗᐊᖅ ᒥᓂᔅᑕᐅᔪᑉ ᐱᓕᕆᐊᒃᓴᖏᓐᓄᑦ, ᑭᓯᐊᓂᓕ 
ᐅᖃᖃᑎᒋᒃᑲᓐᓂᖃᑦᑕᕆᐊᖃᖅᑐᑦ ᑲᑐᑦᔨᖃᑎᒋᒍᔪᓄᑦ ᐊᒻᒪ ᑖᓐᓇ ᒥᓂᔅᑕᐅᔪᖅ ᐃᒪᐃᓕᐅᕈᓐᓇᖅᑐᖅ, ᑕᒪᓐᓇ 
ᓴᖅᑭᕐᓗᓂᐅᒃ ᒥᓂᔅᑕᐃᑦ ᐅᖃᐅᓯᖏᓐᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᔾᔪᑎᖃᖅᑐᒧᑦ ᓯᕗᒧᑦ II ᑮᓇᐅᔭᑎᒍᑦ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᓂᕐᒧᑦ ᑲᑎᒪᔨᐅᔪᒧᑦ, ᑲᑎᒪᓂᐅᒐᔭᖅᑐᖅ ᐅᖃᐅᓯᖃᕐᓗᑎᒃ ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ 
ᐱᓕᕆᖃᑎᒋᓪᓗᑎᒃ ᓄᓇᕗᒻᒥ ᓴᖅᑭᑲᓐᓂᕈᓐᓇᖁᓪᓗᒋᑦ ᐃᖅᑲᓇᐃᔮᒃᓴᐅᔪᓂᒃ ᐃᓄᖁᑎᑦᑎᓐᓄᑦ ᐊᒻᒪᓗ 
ᓄᓇᑦᑎᓐᓄᑦ. ᖁᓚᕐᓇᖏᑦᑐᖅ ᓯᕗᒧᑦ II ᑲᑎᒪᓂᕐᒥ ᐊᒃᓱᐊᓗᒃ ᐊᑐᑎᖃᕐᓂᐊᖅᑐᖅ ᓄᓇᕗᒻᒧᑦ ᐊᒻᒪᓗ 
ᓇᓗᓇᐃᕐᓯᑎᐊᕐᓗᓂ ᑐᓐᖓᕕᒃᓴᑦᑎᐊᕙᐅᔪᒧᓪᓗ ᓯᕗᓂᑦᑎᓐᓄᑦ. 
 
ᐅᖃᖃᑎᒋᓐᓂᖅᑕᖃᓛᖅᑐᖅ ᑕᒪᒃᑯᓇᓐᖓ ᒐᕙᒪᒃᑯᓐᓂᑦ, ᓇᒻᒥᓂᖅ ᐱᓕᕆᕕᖁᑎᖃᖅᑐᓂᒃ ᐊᒻᒪᓗ ᐊᓯᖏᓐᓂᒃ 
ᑎᒥᐅᔪᓂᒃ ᖃᓄᐃᓕᐅᕈᓐᓇᕐᒪᖔᑕ ᐸᕐᓇᓗᑎᒃ ᓯᕗᒧᑦ ᐊᒻᒪᓗ ᕿᒥᕐᕈᓗᑎᒃ ᖃᓄᐃᑦᑐᒥᒃ ᐱᕙᓪᓕᐊᔪᓕᕆᓂᐅᔪᓂᒃ 
ᐱᕕᒃᓴᖅᑕᖃᕐᒪᖔᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓱᓕᐅᒻᒪᑕ ᐃᓚᖏᑦ ᑲᑎᒪᔩᑦ ᐊᐱᖅᓱᓚᐅᓐᖏᑦᑐᑦ ᓱᓕ ᑎᑎᕋᖅᓯᒪᔪᓃᑦᑐᑦ. ᑲᔪᓯᒋᐊᓚᐅᕐᒥᑕ. 
ᕼᐊᕕᐅᔭᖅ. ᒪᒃᓖᓐ. 
 
ᐊᐱᖅᑯᑦ 451-1(6): ᑭᒍᓯᕆᔨᖃᕐᓂᖅ ᖃᒪᓂᖅᑐᐊᕐᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓇᐃᓈᕋᓱᐊᕐᓂᐊᖅᐸᕋ ᐊᐱᖅᓱᕈᓐᓇᖅᓯᓂᐊᕐᒪᑕ ᐃᓚᖏᑦ. 
 
ᐊᐱᖅᑯᑎᒐᓕ ᐅᓪᓗᒥ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ. ᐊᐱᖅᑯᑎᒐ ᐅᓪᓗᒥ ᒥᓂᔅᑕᒧᑦ, 
ᐅᖃᐅᑎᔪᓐᓇᖅᐱᓐᖔ ᑭᒃᑯᑦ ᐱᓕᕆᐊᖃᓐᖏᒻᒪᖔᑕ ᑭᒍᓐᓂᐊᕐᓂᓕᕆᓂᕐᒥᑦ ᖃᓄᑐᐃᓐᓇᖅ ᖃᒪᓂᖅᑐᐊᕐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᓐᖏᓚᖓ ᑭᒃᑯᓐᓄᑦ ᐱᓕᕆᐊᖑᓐᖏᒻᒪᖔᖅ, ᑭᓯᐊᓂ 
ᐅᖃᐅᑎᔪᓐᓇᖅᐸᒋᑦ ᑭᒃᑯᑦ ᐱᓕᕆᐊᖃᕐᒪᖔᑕ ᐅᕙᖓᐅᕗᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᑦᑎᐊᕋᒃᑯ, ᐋᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᕐᒪᑕ 
ᑭᒍᓐᓂᐊᕐᓂᓕᕆᓂᕐᒥᑦ ᐅᖃᐅᑎᔪᓐᓇᖅᐱᓐᖔ ᓱᒻᒪᑦ ᒫᓐᓇᒫᓂᑦ ᐱᑕᖃᓚᐅᖅᓯᒪᒍᓐᓃᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ 98-ᓂᒃ ᐅᓪᓗᓂᒃ ᑭᒍᓐᓂᐊᕐᓂᓕᕆᖃᑦᑕᕐᒪᑕ 
ᖃᒪᓂᖅᑐᐊᕐᒥᑦ ᑮᓇᐅᔭᑎᒍᑦ ᐊᕐᕌᒍᑕᒫᑦ ᐃᓚᓕᐅᑎᓪᓗᒋᓪᓗ ᓯᓚᑖᒍᑦ ᑖᒃᑯᐊ, ᐱᑕᖃᖃᑦᑕᕆᕗᖅ ᐅᓪᓗᕐᓂᑦ 
ᐱᑐᐃᓐᓇᐅᓐᖏᑦᑐᓂᒃ ᑭᒍᑎᓕᕆᔭᓂᑦ ᓄᓇᓕᖓᓐᓂᑦ ᐊᒻᒪ ᐅᖃᖅᑏ, ᒫᓐᓇᐅᔪᖅ ᐃᖅᑲᓇᐃᔮᒃᓴᒥᑦ 
ᓴᖅᑭᔮᖅᑎᑦᑎᕗᒍᑦ ᑭᒍᓐᓂᐊᖅᑎᒧᑦ ᐃᖅᑲᓇᐃᔮᒃᓴᒥᑦ ᓄᓇᓕᖓᓐᓄᑦ.  ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᖅᐳᖅ ᒥᓂᔅᑕ ᓴᖅᑭᔮᖅᑎᑦᑎᒻᒪᑦ ᐃᖅᑲᓇᐃᔮᒃᓴᒥᑦ ᑭᒍᓐᓂᐊᖅᑎᒧᑦ. 
 
ᐃᑕᖃᓚᐅᖅᓯᒪᓐᖏᒻᒪᑦ ᐱᖓᓱᓂᑦ ᐊᕐᕌᒍᓂᑦ. ᖃᐅᔨᒪᔪᖓ ᑲᑎᒪᓕᕆᔨᒃᑰᖅᑐᑦ ᓱᒃᑲᐃᑦᑑᕙᒻᒪᑕ ᑭᓯᐊᓂ 
ᓴᖅᑭᔮᖅᑎᑦᑎᓂᖅ ᐃᖅᑲᓇᐃᔮᒃᓴᒥᑦ ᑎᓴᒪᒋᔭᖓᓐᓂᑦ ᐊᖏᓂᖅᐹᓂᒃ ᓄᓇᓕᒻᒥᑦ ᓄᓇᕗᒻᒥ, ᑕᒪᓐᓇ 
ᓯᕗᓪᓕᐅᔾᔭᐅᒐᔭᖅᑐᒋᓚᐅᕋᓗᐊᕋᒃᑯ ᑖᒃᓱᒧᖓ ᒐᕙᒪᒧᑦ. 
 
ᐅᖃᐅᑎᒍᓐᓇᖅᐹᖔ ᐱᓕᕆᐊᖃᓪᓚᕆᒻᒪᖔᖅ ᑮᒍᓐᓂᐊᖅᑎᒥᑦ ᑎᑭᑎᑦᑎᓇᓱᐊᖅᑐᓂ ᖃᒪᓂᖅᑐᐊᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᒐᓱᐊᖅᐳᒍᑦ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥ 
ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖃᒪᓂᖅᑐᐊᕐᒥᐅᑕᐅᒐᒪ ᑕᐅᕙᓂ ᓄᓇᖃᕋᒪ. 98-ᑲᓴᓐᓂᒃ ᐅᓪᓗᓂᒃ 
ᐃᖃᓗᓐᓃᑉᐸᒃᑲᒪ ᖃᓄᑉᓗ ᑕᒪᓐᓇ ᖃᐅᔨᒪᒋᒐᕕᐅᒃ ᐃᓱᒪᒋᒋᐊᖓᒃᑯ. ᐱᐅᒋᔭᒻᒪᕆᒋᓪᓗᒍ. 
 
>>ᐃᓪᓚᖅᑐᑦ 
 
ᑭᓯᐊᓂ ᐱᖓᓲᓕᖅᑐᓂᒃ ᐊᕐᕌᒍᓂᑦ ᑭᒍᑎᒐ ᐃᓚᔭᐅᑎᒐᓱᐊᖅᓯᒪᓕᕋᒃᑯ. ᐱᖓᓱᓂᑦ ᐊᕐᕌᒍᓂᑦ ᐃᓚᔭᐅᑎᒐᓱᐊᖅᑐᒍ 
ᑭᒍᑎᒐ ᖃᒪᓂᖅᑐᐊᕐᒥ. ᐅᖃᕋᑖᕐᒪᓪᓗ 98-ᓂᒃ ᐅᓪᓗᓂᒃ ᑕᐃᑲᓃᖃᑦᑕᕐᓂᕋᐃᓪᓗᓂ. 
 
ᓇᓗᓇᐃᖅᓯᕕᒋᔪᓐᓇᖅᐹᖔ ᑎᑎᖅᑲᑎᒍᑦ ᖃᖓᒃᑯᑦ 98-ᓂᒃ ᐅᓪᓗᕐᓂᒃ ᑭᒍᓐᓂᐊᖅᑎᑕᖃᓛᕐᒪᖔᖅ ᖃᒪᓂᖅᑐᐊᕐᒥ 
ᓇᓗᓇᐃᖅᓯᔪᓐᓇᖁᓪᓗᖓ ᓄᓇᖅᑲᑎᓐᓄᑦ ᑎᑭᑦᑐᖃᕐᓂᐊᕐᒪᑦ ᑭᒍᓐᓂᐊᖅᑎᖃᕆᐊᖃᖅᑎᓪᓗᒋᑦ. ᑎᑎᖅᑲᒥᑦ 
ᖃᐃᑦᑎᔪᓐᓇᖅᐲᑦ ᐊᕐᕌᒎᓂᐊᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒥᓂᔅ�ᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᒍᓐᓇᖅᐳᒍᑦ ᐅᖃᖅᑏ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 452-1(6): ᐋᓐᓂᐊᕕᓕᐊᕈᔾᔭᓄᑦ ᓄᓇᓯᐅᑎᖃᖅᑎᑦᑎᓂᖅ ᐃᖃᓗᓐᓂ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ 
 
ᒥᑦᑎᒪᑕᓕᒃ, ᐃᓪᓗᓕᒃ, ᓴᓂᕋᔭ, ᐃᑉᐱᐊᕐᔪᒃ, ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐᕐᒥᐅᑦ ᑎᑭᐊᖅᑲᐅᒻᒪᑕ ᐅᓐᓄᒃ 
ᐋᓐᓂᐊᕕᓕᐊᒃᑲᔪᑦᑐᑎᓪᓗ. ᓄᓇᓯᐅᑎᕗᑦ ᒥᑭᓗᐊᕐᒪᑦ ᐃᓚᖏᓪᓗ ᐋᓐᓂᐊᕕᓕᕆᔪᑦ ᐃᖏᕐᕋᔾᔪᑎᖃᓐᖏᒃᑲᔪᒻᒪᑕ  

ᓇᒧᓐᖓᐅᔾᔨᔨᒃᓴᓂᑦ. ᐱᑖᖅᑎᑦᑎᓂᐅᓴᕖᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖓᑦ ᑳᓐᑐᕌᖑᔪᖅ ᐃᓐᓇᑐᖃᕐᓄᑦ ᐊᖏᕐᕋᐅᔪᒧᑦ ᑕᒫᓂ 
ᐃᖃᓗᓐᓂ ᐃᖏᕐᕋᔾᔪᑎᓂᒃ ᐊᑐᐃᓐᓇᐅᑎᑦᑎᕙᑦᑐᑎᒃ ᐋᓐᓂᐊᕕᓕᐊᖅᐸᑦᑐᓄᑦ ᓯᓚᑖᓐᓂᑦ ᓄᓇᓕᐅᑉ 
ᑕᒻᒫᑕᕐᕕᒻᒨᖅᑐᓂᒃ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᓂᒃ. 
 
ᐅᖃᖅᑎ, ᖃᐅᔨᓚᐅᓐᖏᓚᖓ ᒫᓐᓇᒫᖅ ᐊᑲᐅᓐᖏᓕᐅᕈᑎᑕᖃᕐᓂᕆᐊᖓ ᑕᒪᑐᒧᖓ ᑭᓯᐊᓂ, ᐅᖃᖅᑏ, ᑕᒪᓐᓇ 
ᖃᐅᔨᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑎᐊᖅᐳᖓ ᒥᓂᔅᑕ ᑕᒪᑐᒥᖓ ᖃᐅᔨᒋᐊᕐᓂᐊᕐᒪᑦ. 
 
ᐃᓄᐃᑦ ᐃᓕᖅᑯᓯᕆᒃᑲᔪᑉᐹ ᐊᑲᖅᓴᓐᖏᑦᑐᖃᕋᓗᐊᖅᑎᓪᓗᒍ ᐅᕝᕙᓘᓐᓃᑦ ᐃᓱᒫᓘᑎᑕᖃᕋᓗᐊᖅᑎᓪᓗᒍ 
ᐅᖃᖅᐸᖏᓐᓇᑦᑕ. ᐅᑕᖅᑭᒍᓐᓇᑦᑎᐊᓲᖑᒐᑦᑕ. ᖃᐅᔨᒪᔪᐃᓐᓇᐅᓪᓗᑕᓗ ᑖᒃᓯᕐᕕᒃᓴᐅᒻᒪᑦ. ᐃᓐᓇᐅᔪᑦ, ᐱᓗᐊᖅᑐᒥᒃ 
ᖃᐅᔨᒪᖃᑦᑕᖏᒻᒪᑕ ᖃᖓᒃᑯᑦ ᑕᑯᔭᐅᕕᒃᓴᖃᕐᒪᖔᑕ? ᓇᒥᒻᒪᖓᕐᓗᓐᓂ ᑐᔪᕐᒥᕕᐅᔪᖅ, ᖃᓄᕐᓗ 
ᑕᐃᑯᓐᖓᓂᐊᕐᒪᖔᕐᒥᒃ? 
 
ᑕᐃᒪ ᖃᐅᑉᐸᑦ ᖁᑦᑎᖅᑐᕐᒥ ᑎᑭᑦᑐᖃᓛᕐᒥᒻᒪᑦ ᐅᓯᔪᒥᒃ ᐋᓐᓂᐊᕐᕕᓕᐊᖅᑐᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ, 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᕐᓱᕐᓇᐅᔪᖅ ᐱᔭᕇᑐᐊᖅᐸᑦ. 
ᓄᖅᑲᖓᐃᓐᓇᕐᓂᐊᕐᒥᒐᑦᑕ. ᐅᖃᖅᑎ. ᐊᓪᓚᕝᕕᓐᓄᓂᐊᖅᑯᖓ ᑕᐃᒃᑯᐊ ᐃᖏᕐᕋᔪᓕᕆᔨᒃᑯᑦ ᐊᓐᓂᐊᕐᕕᒻᒥ 
ᖃᐅᔨᒪᒐᓗᐊᓗᕐᒪᖔᑕ ᖃᖓᑕᓱᒥᒃ ᑎᑭᓐᓂᐊᖅᑐᒥᒃ ᑕᐃᒃᑯᐊ ᖃᐅᔨᒪᒐᓗᐊᕐᒪᖔᑕ, ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᑕᐃᒃᑯᐊ ᐃᓐᓇᐅᔪᑦ, ᐊᓯᖏᓪᓗᓐᓂᑦ ᐋᓐᓂᐊᕐᕕᓕᐊᖅᑐᑦ ᑎᑭᓐᓂᐊᖅᑐ, ᐅᓯᔭᐅᔪᓐᓇᕐᓂᐊᕋᓗᐊᕐᒪᖔᑕ 
ᐅᐱᓐᓇᕋᓂ ᑕᒪᓐᓇ ᐃᓚᒋᒻᒪᔾᔪᒃ ᑳᓐᑐᕌᖑᔪᑉ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᓯᐅᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 453-1(6): ᖃᓄᐃᓕᖓᓕᕐᓂᖏᑦ ᐋᔩᖃᑎᒌᓐᓂᐅᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᒪᓕᒐᕐᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒐ ᒥᓂᔅᑕᒧᑦ ᑲᒪᔪᒧᑦ ᐃᖅᑲᓇᐃᔭᖅᑎᓄᑦ ᒪᓕᒐᕐᒧᑦ. ᐅᖃᖅᑎ. 
ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᒫᓐᓇᐅᔪᖅ ᐊᖏᖃᑎᒋᒍᑎᒋᓯᒪᔭᖏᑦ ᑕᒪᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ 
ᑲᑐᑦᔨᖃᑎᒋᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓱᓕᓐᓂᐊᕐᒪᑦ ᒫᑦᓯ 31, ᑕᖅᑭᖅ ᓄᖑᑉᐸᑦ. ᐱᓇᓱᐊᕈᓯᑦ 
ᒪᕐᕈᒍᓐᓂᖅᑐᒃ. 
 
ᑕᐃᓐᓇ ᐊᖏᖃᑎᒋᒍᑕᐅᔪᖅ ᐃᓗᓕᖃᕐᒪᑦ ᐊᒥᓱᒐᓴᓪᓗᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᓄᓇᓕᓕᒫᓂ ᓄᓇᕗᒻᒥ. 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᓕᖓᓕᕐᒪᖔᑕ ᑕᒪᐅᓇ ᐋᔨᖃᑎᒋᓐᓂᒃᑯᑦ ᑕᒪᒃᑯᓇᓐᖓ ᓄᓇᕗᒻᒥ  

ᐃᖅᑲᓇᐃᔭᖅᑎᓄᑦ ᑲᑐᑦᔨᖃᑎᒌᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ. ᒪᒥᐊᓇᐅᒐᓗᐊᖅ ᒪᓕᒐᓕᐅᖅᑎᒧᑦ ᑕᐃᒃᑯᐊ 
ᖃᐅᔨᕕᒋᒋᐸᖃᕐᓂᐊᕋᒃᑭᑦ ᐃᖅᑲᓇᐃᔭᖅᑎᒋᔭᒃᑲᑦ ᑕᒪᒃᓱᒧᖓ ᐋᔨᖃᑎᒋᓐᓂᕐᒧᑦ ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕᐅᔪᖅ ᖃᐅᔨᒪᒻᒪᑦ ᐃᖅᑲᓇᐃᔭᖅᑎᐅᔪᓄᑦ ᒪᓕᒐᖓᓐᓄᑦ, 
ᐊᐱᕆᔪᒪᔪᖓ ᓇᓕᐊᒃ ᑎᓕᔭᐅᓪᓚᕆᓐᓂᐊᕐᒪᖔᑕ ᒐᕙᒪᒃᑯᓐᓄᑦ ᓄᓇᕗᒻᒥ ᐋᔩᖃᑎᒋᑦᑎᐅᔪᓄᑦ. ᒥᓂᔅᑕᐅᓂᐊᖅᐸ 
ᒐᕙᒪᒃᑯᓐᓄ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᕐᒧᑦ ᑲᒪᔪᖅ? 
 
ᒪᓕᒐᖅ ᓇᓗᓇᐃᕐᓯᓯᒪᒻᒪᑦ ᑕᒪᓐᓇ ᐊᖏᖃᑎᒌᒍᑕᐅᔪᖅ ᐊᖏᖃᑎᒋᒍᑕᐅᓯᒻᒪᑦ ᑎᑎᕋᕐᓯᒪᓪᓗᓂ ᑖᒃᑯᓇᓐᖓ 
ᒥᓂᔅᑕᒧᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒌᖏᓐᓄᑦ. ᑐᑭᖓ ᒥᓂᔅᑕ ᐃᒪᐃᓕᖓᒻᒪᖓᑦ ᑕᐃᓐᓇ 
ᑲᒪᔭᕆᐊᖃᕐᒪᑦ ᒪᓕᒐᕐᒧᑦ? ᒥᓂᔅᑕᐅᔪᖅ ᐊᐱᕆᔪᓐᓇᖅᐸᕋ ᑕᒪᓐᓇ ᑕᐃᒪᐃᓐᓂᐊᕐᒪᖔᖅ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᒥᓂᔅᑕᐅᔪᓄᖅᑕᐅᓯᒪᓕᖅᑐᖅ ᐊᒻᒪᓗ 
ᐊᓯᐊᒍᖓᑐᐃᓐᓇᕆᐊᓕᒃ (ᑐᓵᔨᑎᒍᑦ): ᔭᒐᐃᑦᑎᐊᕋᒃᑯᑦ ᖃᓪᓗᓈᑎᑐᖓᓂ. 
 
ᐃᒪᐃᓕᐅᖅᑐᒍ ᕿᒥᕐᕈᓂᐅᔪᒧᑦ ᑕᐃᒃᑯᐊ ᐊᓯᖏᑦ ᑲᒪᕙᒃᑐᑦᑕᐅᖅ ᖃᓄᐃᓕᐅᕐᒪᖔᑕ. ᐊᒻᒪᓗ ᑎᓕᓯᓚᐅᖅᑐᑕ 
ᑕᐃᓐᓇ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐋᔨᖃᑎᒋᔭᐅᓪᓗᐊᑕᕐᓂᐊᖅᑐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᖅᐸ ᓇᓕᐊᓐᓄᑦ ᑎᓕᔭᐅᓚᐅᕐᒪᖔ ᒥᓂᔅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ ᐃᒃᓯᕙᐅᑕᕆᔭᐅᓂᐊᕐᓗᓂ ᕿᒥᕐᕈᑎᓪᓗᒋᑦ ᖃᐅᔨᓇᓱᐊᖅᑎᓪᓗᒋᑦ ᐊᓯᖏᓐᓂᒃ 
ᐊᕕᒃᑐᕐᓯᒪᔪᓂᒃ ᖃᓄᐃᓕᐅᕐᓂᐊᕐᒪᖔᑕ? ᐅᕝᕙᓘᓐᓃᑦ ᐋᔩᖃᑎᒋᑦᑎᓪᓗᒋᑦ ᑕᒪᒃᑯᐊ ᓄᓇᕗᒻᒥ 
ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒋᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐅᖃᖅᑎ. ᐅᕙᖓᐅᒐᔭᖅᑐᓴᐅᕗᖅ ᕿᓂᖅᑲᐅᒻᒥᒐᒃᑯᑦ ᐅᐊᑦᑎᐊᕈ ᐊᓯᖏᓐᓂᒃ 
ᐊᕕᒃᑐᕐᓯᒪᔪᓂᒃ ᕿᒥᕐᕈᓂᕐᒧᑦ ᐊᔾᔨᒋᕈᔪᓂᐊᕋᓗᐊᕐᒪᖔᑕ ᐋᖅᑭᒃᓯᒪᓂᖏᑦ. ᑕᐃᓐᓇ ᐃᒃᓯᕙᐅᑕᕆᔭᖓ 
ᑮᓇᐅᔭᓕᕆᓂᕐᒧᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᖏᓐᓄᑦ ᐋᔩᕋᖅᑎᓪᓗᒋᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᑲᑐᑦᔨᖃᑎᒌᖏᓐᓄᑦ ᑲᑐᑦᔨᖃᑎᒋᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦ.ᒃ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᐅᖃᖅᑲᐅᒐᒪ ᐊᒻᒪᓗ ᐅᖃᓕᒫᕐᓂᐊᖅᐸᕋ ᒪᓕᒐᐅᔪᒥᒃ ᒪᓕᓪᓗᒍ 
ᐊᖏᖃᑎᒋᒍᑕᐅᓯᒪᔪᖅ. ᐃᓚᖓᓂ 41, ᑐᑭᖏᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒋᒍᑕᐅᔪᖅ ᐊᖏᖃᑎᒋᓐᓂᐅᔪᖅ 
ᑎᑎᕋᕐᓯᒪᔪᖅ ᑕᕝᕙᓂ ᐊᖏᕈᑕᐅᓯᒪᔪᖅ ᑖᒃᑯᓇᓐᖓ ᒥᓂᔅᑕᒥ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒌᖏᓐᓂᑦ. 
 
ᐃᓗᐊᓂ ᖃᓄᐃᑑᓂᕆᔭᖏᓄ ᐊᒻᒪᓗ ᐅᖃᖅᑎ, ᒥᓂᔅᑕᐅᑉ ᑐᑭᒋᔭᖏᓐᓄ ᒥᓂᔅᑕ ᐱᓕᕆᐊᖃᕐᓱᑎ ᑕᒪᒃᑯᓄᖓ 
ᒪᓕᒐᖅᒧ ᐊᒻᒪᓗ ᑕᒪᓐᓇ ᒥᓂᔅᑖᑕ ᐃᖃᓇᐃᔭᖅᑐᓕᕆᔨᑯ ᐃᒪᐃᒻᒪᓪᓗ ᐃᒻᒪᖃ ᒥᓂᔅᑕ ᐃᖃᓇᐃᔭᖅᑐᓕᕆᔨᑯᓄ 
ᑖᒃᓇᐅᓗᓂ ᐃᒪᐃᔭᕆᐊᖃᕐᒪ ᓴᕿᑎᑦᓯᓂᐊᕐᓗᓂ ᑕᒪᒃᑯᓄᖓ ᒐᕙᒪᑯᓐᓄ ᐃᖃᓇᐃᔭᖅᑐᓄᑦ ᒪᓕᒐᖅ ᐃᓚᒋᓗᒋ 
ᓄᓇᕗᑦ ᐃᖃᓇᐃᔭᖅᑐᓂ ᑲᑐᔾᔨᖃᑎᒌᓂ. ᓱᒻᒪᓪᓕ ᐱᓕᕆᔭᑦᓴᕆᔭᖓ ᐱᓕᕆᔭᐅᓪᓗᓂ ᒥᓂᔅᑖᓄ ᑮᓇᐅᔭᓕᕆᔨᑯ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑲᑎᒪᕕᖕᒥ ᑲᑎᒪᔩᑦ ᐊᒻᒪ ᑮᓇᐅᔭᓕᕆᔨᑯ 
ᐊᐅᓚᑦᓯᔨᖏᓄ ᑲᑎᒪᔩᓪᓗ ᐊᑑᑎᓯᒪᓂᐊᕐᑐᐃᑦ ᑕᒪᒃᑯᓄᖓ ᐃᒪᐃᓂᐊᕐᓗᑎ ᐊᑭᖏᓄᑦ ᐊᑑᑎᖃᖅᓂᕆᔭᖏᓄ. 
ᐃᒪᐃᓯᒪᓂᑰᓪᓗᑕ ᒥᓂᔅᑕ ᓯᕗᓕᖅᑎᒋᓗᒍ ᑕᒪᒃᑯᓄᐊ ᐅᖃᖃᑎᒌᓐᓂᐅᔪᓄ ᑖᒃᑯᓇᓂ ᒪᕐᕉᓐᓂ ᑲᑐᑎᖃᑎᒌᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᖃᐅᔨᒪᓂᐊᖁᐃᑦ ᐊᐱᖅᓱᓇᓐᓂᖅᒧ ᐊᓂᒎᑎᔪᖅ. ᑲᑎᒪᐅᑎᑦᓴ 7. ᑎᑎᕋᖅᓯᒪᔪᑦ 
ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᑦ ᐊᐱᖁᑎᓄ. ᑎᑎᕋᖅᓯᒪᔪᑦ ᐊᐱᖁᑎᓄ. ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑏᑦ 
 
ᑎᑎᖅᑲᒃᑯᑦ ᐊᐱᖅᑯᑦ 008–1(6): ᐃᖃᓇᐃᔭᖅᑐᒧ ᐊᕐᕌᒍᐊᓄ ᐃᓗᐊᓂ ᐃᓕᓐᓂᐊᖅᕕᐅᔪᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᓴᕈᒪᖅᓱᖓ ᒥᓂᔅᑕᐅᑉ ᑭᐅᔾᔪᑎᒋᔭᖏᓄ ᐃᒪᐃᓕᑎᓗᖓ ᐊᐱᖁᑎᖃᖅᑎᓪᓗᖓ. 
 
ᐅᖃᖅᑎ, ᑎᑎᕋᖅᓯᒪᔪᖁᑎᑲ ᐊᐱᖁᑏᑦ ᐃᓕᖓᔪᑦ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯᑦ. 
 
1. ᖃᑦᓯᐅᓯᒪᓪᓗᑎ ᑮᓇᐅᔭᑦᓴᒫᕆᔭᑦ ᐃᓕᓐᓂᐊᑎᑦᓯᓂᖅᓄ ᐃᓂᑦᓴᓄ (ᐃᖃᓇᔭᖅᑐᒧ ᐊᕐᕌᒍᒧ) 

ᐱᑕᖃᓂᕆᔭᖏᓄ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ ᐱᓯᒪᕙᑦ 1999-2000ᓄ ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄ? 

2. ᖃᑦᓯᐅᓪᓗᑎ ᑮᓇᐅᔭᑦᓴᒫᕆᔭᑦ ᐃᓕᓐᓂᐊᑎᑦᓯᓂᖅᓄ ᐃᓂᑦᓴᓄ (ᐃᖃᓇᐃᔭᖅᑐᒧ ᐊᕐᕌᒍᒧ) 
ᐱᑕᖃᓂᕆᔭᖏᓄ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ ᐱᓯᒪᕙᑦ 2000-2201ᓄ ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄᑦ. 

3. ᖃᑦᓯᐅᓪᓗᑎ ᑮᓇᐅᔭᑦᓴᒫᕆᔭᑦ ᐃᓕᓐᓂᐊᑎᑦᓯᓂᖅᓄ ᐃᓂᑦᓴᓄ (ᐃᖃᓇᐃᔭᖅᑐᒧ ᐊᕐᕌᒍᒧ) 
ᐱᑕᖃᓂᕆᔭᖏᓄ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ ᐱᓯᒪᕙᑦ 2001-2202ᓄ ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄᑦ. 

4. ᖃᑦᓯᐅᓪᓗᑎ ᑮᓇᐅᔭᑦᓴᒫᕆᔭᑦ ᐃᓕᓐᓂᐊᑎᑦᓯᓂᖅᓄ ᐃᓂᑦᓴᓄ (ᐃᖃᓇᐃᔭᖅᑐᒧ ᐊᕐᕌᒍᒧ) 
ᐱᑕᖃᓂᕆᔭᖏᓄ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ ᐱᓯᒪᕙᑦ 2002-2203ᓄ ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄᑦ. 

5. ᐊᖓᔪᖄᑦ ᐃᓂᑦᓴᖏ ᐃᓚᒋᓕᐅᑎᓯᒪᕙ ᐃᓕᓐᓂᐊᕈᑎᑦᓴᓄ ᐃᓂᑦᓴᐃᑦ ᖁᓪᓕᐅᔪᓂ ᖃᓄᐃᑑᓂᕆᔭᖏᓄ? 
6. ᖃᑦᓯᐅᓗᑎ ᖁᓪᓕᐅᔪᓂ ᐃᓂᑦᓴᐃᑦ ᐃᓗᐊᓃᑐᐃᑦ ᒐᕙᒪᑯᓄ ᐃᖃᓇᐃᔭᖅᑐᓄᑦ ᒪᓕᒐᖅᒧ ᑖᒃᑯᓇᓂ 

ᑲᑎᑐᖃᑎᒌᑦ ᓄᓇᕗᒥ ᐃᓕᓐᓂᐊᑎᑦᓯᔩᑦ ᒐᕙᒪᑯᓪᓗ? 
7. ᖃᑦᓯᐅᕙᓪᓕ ᐃᓕᓐᓂᐊᑎᑦᓯᔨᓪᓚᑦᑖ ᐃᓕᓐᓂᐊᑎᑦᓯᔪᐃᑦ ᐃᓕᓐᓂᐊᖅᕕᕋᓛᓂ, ᓄᑲᖅᑎᐅᓂᕐᓴᓂ 

ᐊᖏᔪᑦᑎᐅᓂᖅᓴᓂ ᐃᓕᓐᓂᐊᖅᑎᓂ ᐃᓕᓐᓂᐊᖅᕕᖕᓂ ᐃᓗᐊᓂ 1999-2000ᒥ ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄᑦ. 

8. ᖃᑦᓯᐅᕙᓪᓕ ᐃᓕᓐᓂᐊᑎᑦᓯᔨᓪᓚᑦᑖᑦ ᐃᓕᓐᓂᐊᑎᑦᓯᓂᑯᐃᑦ ᐃᓕᓐᓂᐊᖅᕕᕋᓛᓂ , ᓄᑲᖅᑎᐅᓂᕐᓴᓂ 
ᐊᖏᔪᑦᑎᐅᓂᖅᓴᓂ ᐃᓕᓐᓂᐊᖅᑎᓂ ᐃᓕᓐᓂᐊᖅᕕᖕᓂ ᐃᓗᐊᓂ 2000-2001 ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄᑦ. 

9. ᖃᑦᓯᐅᕙᓪᓕ ᐃᓕᓐᓂᐊᑎᑦᓯᔨᓪᓚᑦᑖᑦ ᐃᓕᓐᓂᐊᑎᑦᓯᓂᑯᐃᑦ ᐃᓕᓐᓂᐊᖅᕕᕋᓛᓂ , ᓄᑲᖅᑎᐅᓂᕐᓴᓂ 
ᐊᖏᔪᑦᑎᐅᓂᖅᓴᓂ ᐃᓕᓐᓂᐊᖅᑎᓂ ᐃᓕᓐᓂᐊᖅᕕᖕᓂ ᐃᓗᐊᓂ 2001-2002 ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄᑦ. 

10. ᖃᑦᓯᐅᕙᓪᓕ ᐃᓕᓐᓂᐊᑎᑦᓯᔨᓪᓚᑦᑖᑦ ᐃᓕᓐᓂᐊᑎᑦᓯᓂᑯᐃᑦ ᐃᓕᓐᓂᐊᖅᕕᕋᓛᓂ , ᓄᑲᖅᑎᐅᓂᕐᓴᓂ 
ᐊᖏᔪᑦᑎᐅᓂᖅᓴᓂ ᐃᓕᓐᓂᐊᖅᑎᓂ ᐃᓕᓐᓂᐊᖅᕕᖕᓂ ᐃᓗᐊᓂ 2002-2003 ᐃᓕᓐᓂᐊᖅᕕᖕᒥ 
ᐊᕐᕌᒍᐊᓄᑦ. 

11. ᖃᑦᓯᐅᓯᒪᓂᑰᕙᓪᓕ ᑲᑎᑦᑐᐃᑦ ᐃᓕᓐᓂᐊᖅᑏᑦ ᐃᓯᖅᓯᒪᔪᐃᑦ ᐅᑯᓇᓂ ᐃᓕᓐᓂᐊᓕᕋᑖᓂ-12ᒧ ᐃᓗᐊᓂ 
1999-2000 ᐃᓕᓐᓂᐊᖅᕕᖕᒥ ᐊᕐᕌᒍᐊᓄᑦ. 

12. ᖃᑦᓯᐅᓯᒪᓂᑰᕙᓪᓕ ᑲᑎᑦᑐᐃᑦ ᐃᓕᓐᓂᐊᖅᑏᑦ ᐃᓯᖅᓯᒪᔪᐃᑦ ᐅᑯᓇᓂ ᐃᓕᓐᓂᐊᓕᕋᑖᓂ-12ᒧ ᐃᓗᐊᓂ 
2001-2002 ᐃᓕᓐᓂᐊᖅᕕᖕᒥ ᐊᕐᕌᒍᐊᓄᑦ. 

13. ᖃᑦᓯᐅᓯᒪᓂᑰᕙᓪᓕ ᑲᑎᑦᑐᐃᑦ ᐃᓕᓐᓂᐊᖅᑏᑦ ᐃᓯᖅᓯᒪᔪᐃᑦ ᐅᑯᓇᓂ ᐃᓕᓐᓂᐊᓕᕋᑖᓂ-12ᒧ ᐃᓗᐊᓂ 
2001-2002 ᐃᓕᓐᓂᐊᖅᕕᖕᒥ ᐊᕐᕌᒍᐊᓄᑦ. 

14. ᐱᒋᐊᖅᑐᒍ ᒫᑦᓯ 1, 2003, ᖃᑦᓯᐅᕙᓪᓕ ᑲᑎᑦᑐᐃᑦ ᐃᓕᓐᓂᐊᖅᑏᑦ ᐃᓯᖅᓯᒪᔪᐃᑦ ᐃᓗᐊᓂ 
ᐃᓕᓐᓂᐊᓕᕋᑖᓂ-12ᒧ ᐃᓗᐊᓂ 2002-2003 ᐃᓕᓐᓂᐊᖅᕕᖕᒥ ᐊᕐᕌᒍᐊᓄᑦ. 

ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄ 
ᐊᐱᖁᑎᓄ. ᑲᑎᒪᐅᑎᑦᓴ 9. ᐃᓕᖓᓂᖃᕐᑐᐃᑦ ᒪᑐᐃᖅᓯᓂᐅᔪᒧᑦ. ᑲᑎᒪᐅᑎᑦᓴ 10. ᐃᓕᖓᓂᖃᕐᑐᐃᑦ 
ᑮᓇᐅᔭᓕᕆᓂᖅᓄ. ᑲᑎᒪᐅᑎᑦᓴ 11. ᐊᑎᐅᓕᖅᓯᒪᔪᑦ ᑐᑦᓯᕋᐅᑏᑦ. ᑲᑎᒪᐅᑎᑦᓴ 12. ᐅᓂᒃᑳᖏᑦ 
ᑲᑎᒪᔨᖑᑲᐃᓐᓇᖅᑐᐃᑦ. ᑲᑎᒪᐅᑎᑦᓴ 13. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᖃᔨᓴᖅᓯᒪᓂᕆᔭᖏᓄ ᒪᓕᒐᖅᓄ. 
ᑲᑎᒪᐅᑎᑦᓴ 14. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐊᓇᕈᐊᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑎᑕᐅᓂᖏ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 087–1(6): ᖃᒪᓂᖅᑐᐊᒥ ᑲᖏᖠᓂᖅᒥᓗ ᐅᖅᓱᐊᓗᓕᕆᔨᑯ ᖃᓄᐃᑦᓯᒪᓂᕆᔭᖏᓄ 
 
ᐊᓇᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᕈᒪᕙᕋ ᑎᑎᖅᑲᖅ. ᑎᑎᕋᖅᓯᒪᕗᖅ ᐃᓄᑦᑎᑐᑦ, 
ᐃᓄᐃᓐᓇᖅᑐᓐ ᐊᒻᒪ ᖃᓪᓗᓈᑎᑐᑦ. ᑖᓐᓇ ᐱᔾᔪᑎᖃᖅᐳᖅ ᖃᓄᐃᓕᐅᓂᕐᐅᓚᐅᖅᑐᓂᒃ ᑕᖅᑭᐅᓚᐅᖅᑐᒥ 
ᐱᔾᔪᑎᒋᓪᓗᒍ ᐃᖅᑲᓇᐃᔮᓂᒃ ᓄᑦᑎᕆᓂᖅ ᐅᖅᓱᐊᓗᓕᕆᔨᒃᑯᓐᓄᑦ ᖃᒪᓂᖅᑐᐊᕐᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᓕᒫᕐᓂᖅ ᑎᑎᖅᑲᓂᒃ. ᑲᑎᒪᔾᔪᑎᒃᓴᖅ 15. ᒨᓴᓕᐊᓄᑦ. ᑲᑎᒪᔾᔪᑎᒃᓴᖅ 16. ᒨᓴᓕᐊᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 17. ᒨᓴᐃᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᑭᖑᓪᓕᕐᒥᑦ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. ᐃᓱᒪᒃᓴᖅᓯᐅᕐᓂᖏᑦ ᑲᑎᒪᔨᕋᓛᓕᒫᑦ ᒪᓕᒐᒃᓴᕐᓄᑦ ᐊᒻᒪ 
ᐊᓯᖏᓐᓄᑦ. ᒪᓕᒐᒃᓴᖅ 22, ᒪᓕᒐᒃᓴᖅ 30 ᐊᒻᒪ ᒥᓂᔅᑕᐅᑉ ᐅᖃᐅᓯᒃᓴᖏᑦ 126-1(6) ᐳᒃᑭᕐᓇᖅ 
ᐃᒃᓯᕙᐅᑕᐅᓪᓗᓂ. 
 
ᒪᓕᑦᑐᒋᑦ ᐱᔪᓐᓇᐅᑏᑦ ᒨᓴᓕᐊᖑᓚᐅᖅᑐᒧᑦ ᐅᕙᓐᓅᖅᑕᐅᓚᐅᖅᑐᒧᑦ ᒨᓴ 2-1 (6), ᑲᑎᒪᔨᕋᓛᑐᐃᓐᓇᐃᑦ 
ᑲᑎᒪᓂᐊᕐᒪᑕ ᐅᓂᒃᑳᕇᕋᓱᐊᕐᓂᖏᓐᓂᑦ. 
 
ᓄᖅᑲᖓᑲᐃᓐᓇᕐᓂᐊᖅᐳᒍᑦ 20-ᒥᓂᔅᓯᓂᑦ ᑲᑎᒪᔨᕋᓛᑐᐃᓐᓇᕐᓅᓚᐅᓐᖏᓂᑦᑎᓐᓂᑦ. 
 
ᐃᖅᓱᖅᑏ. 
 
ᐳᐳᒪᓕᒐᓕᐅᕐᕕᒃ ᒪᑐᑲᐃᓐᓇᓚᐅᖅᑐᖅ 3:11 ᑲᔪᓯᓪᓗᑎᒃ 3:42-ᒥ 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐃᒃᓯᕙᐅᑕᖅ (ᐳᒃᑭᕐᓇᖅ) (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᔨᕋᓛᑦ ᐱᒋᐊᖅᑎᓐᓂᐅᓴᕙᒃᑲ ᑲᑎᒪᓐᓇᖓᓐᓂᑦ. 
ᑲᑎᒪᔨᕋᓛᑐᐃᓐᓇᐃᑦ ᐱᓕᕆᐊᖃᕐᓂᐊᕋᑦᑕ ᒪᓕᒐᒃᓴᖅ 22, ᒪᓕᒐᒃᓴᖅ 30 ᐊᒻᒪ ᒥᓂᔅᑕᐃᑦ ᐅᖃᐅᓯᒃᓴᖏᓐᓂᑦ 
126-1 (6). ᖃᓄᐃᒍᒪᕙᑦ ᑲᑎᒪᔨᕋᓛᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᓚᕗᖓ ᒪᓕᒐᒃᓴᖅ 30, ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᒪᓕᒐᖅ ᐊᒻᒪ ᐱᓕᕆᐊᖃᕈᒪᓪᓗᑕ ᒪᓕᒐᒃᓴᖅ 22 ᒥᓂᔅᑕᖓᓐᓄᑦ ᐃᖅᑲᖅᑐᐃᕕᓕᕆᔨᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔨᕋᓛᑦ ᐊᖏᕈᑎᖃᖅᐹᑦ ᑖᒃᑯᓂᖓ ᐱᓕᕆᐊᖃᕐᓂᐊᕐᓗᑕ 
ᑖᒃᑯᓂᖓ ᑲᑎᒪᔾᔪᑎᒃᓴᓂᒃ? ᒥᓂᔅᑕ ᐱᔭᕇᖅᓯᓚᐅᕐᒪᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂᑦ ᐃᑉᐸᔅᓴᖅ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ ᐅᖃᓪᓚᕝᕕᒻᒨᖁᕙᒃᑲ.  
 
ᐃᖅᓱᖅᑏ. 
 
ᑐᓐᖓᓱᒋᑦᓯ. ᐃᓕᑕᕐᓇᖅᑎᐊᖅᐳᓯ. ᖃᐅᔨᒪᒐᓗᐊᖅᑐᑎᒃᑯ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᓯ ᓇᓗᓇᐃᑲᐃᓐᓇᒃᑮᑦ 
ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲ ᐅᑯᐊᖑᕗᑦ, 
ᒥᓂᔅᑕᐅᓪᓗᖓ ᑐᖏᓕᕋ, ᓄᐊᕋ ᓵᓐᑐᔅ ᓴᐅᒥᓐᓂᑦ ᒥᓂᔅᑕᐅ ᑐᖏᓕᐊᑕ ᐃᑲᔪᖅᑎᖓᐊ, ᒪᓚ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ. ᑲᔪᓯᒋᐊᓚᐅᓐᖏᓂᑦᑎᓐᓂᑦ ᐃᖅᑲᐃᑎᒋᐊᕈᒪᕙᒃᑲ 
ᑲᑎᒪᔨᕋᓛᑦ ᒪᓕᑦᑐᒍ ᒪᓕᒐᖅ 77 (1), 10-ᒥᓂᔅᓯᓂᒃ ᐱᕕᔅᓴᖃᕋᕕᑦ ᐅᖃᓪᓚᓐᓂᕐᒧᑦ. 10-ᒥᓂᔅᓯᓂᒃ 
ᐅᖃᓪᓚᒐᓱᐊᖃᑦᑕᕐᓂᐊᖅᐳᓯ. ᒪᓕᓪᓗᒍ 77(2) ᒪᓕᓪᓗᒍ ᐃᒃᓯᕙᐅᑕᐅᑉ ᖃᓄᐃᓕᖁᔨᓂᖓᓄᑦ, 
ᒪᓕᒐᓕᐅᖅᑎᐅᔪᖅ ᐊᑕᐅᓯᐊᓐᖏᓪᓗᓂ ᐅᖃᕈᓐᓇᖅᑐᖅ ᐅᖃᐅᓯᕆᔭᐅᔪᒥᒃ ᑭᓯᐊᓂ ᒪᓕᒐᓕᐅᖅᑎᐅᔪᑦ 
ᐅᖃᕐᓯᒪᔪᐃᓐᓇᐅᓕᖅᑎᓪᓗᒋᑦ. ᐅᖃᐅᓯᒃᓴᖅᑕᖃᖅᐸ. ᐅᖃᐅᓯᒃᓴᖅᑕᖃᓐᖏᑉᐸᑦ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᒥᓂᔅᑕᐅᔪᖅ ᑐᓐᖓᓱᑦᑎᓪᓗᒍ ᐊᖓᔪᖅᑲᐅᑎᖏᓪᓗᔭ. 
 
ᑕᑭᔪᒥᒃ ᐅᖃᐅᓯᒃᓴᖃᓐᖏᑦᑐᖓ ᑭᓯᐊᓂᓕ ᐅᖃᕈᒪᑐᐃᓐᓇᖅᑐᖓ ᐃᖅᑲᖅᑐᐃᕕᓕᕆᔨᒃᑯᑦ ᐱᔭᒃᓴᖃᕐᒪᑕ 
ᐱᒻᒪᕆᐅᔪᐅᒥᒃ ᑲᒪᒋᔭᖃᖅᑐᑎᒃ ᐃᓄᓐᓂᒃ. 
 
ᑕᐃᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᐸᓖᓯᒃᑯᓐᓄᑦ, ᑕᐃᒪᐃᑦᑐᑦ ᐃᖅᑲᓇᐃᔮᖑᔪᑦ ᐱᓕᕆᐊᕆᕙᒃᑕᓯ. 
ᖃᐅᔨᒪᔪᐃᓐᓇᐅᔪᒍᑦ ᓄᓇᑦᑎᓐᓂ, ᐸᓕᓯᒃᑯᑦ ᐱᖃᓐᓇᕆᔭᐅᔭᕆᐊᖃᕐᒪᑕ ᐃᓄᓐᓄᑦ ᑕᐃᒃᑯᐊ 
ᓴᐳᔨᒻᒥᑦᑎᓇᓱᐊᕆᐊᖃᕐᒪᑕ ᐃᓄᓐᓂᒃ. 
 
ᐃᓛᓐᓂᒃᑯᑦ ᑕᒪᒃᑯᐊ ᑲᒪᒋᔭᐅᑦᑎᐊᖁᕙᒃᑲᑦᑎᒍᑦ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 
ᐃᖅᑲᖅᑐᐃᕕᓕᕆᔨᒃᑯᓐᓂᑦ, ᕿᒥᕐᕈᓪᓗᒋᑦ, ᐊᒃᓱᐊᓗᒃ ᖁᕕᐊᓱᒃᑐᖓ ᑕᒪᒃᑯᐊ ᐃᓚᖏᑦ ᐱᓕᕆᐊᖑᔪᑦ ᑮᓇᐅᔭᖏᑦ 
ᐊᒥᓱᕈᕆᐊᖅᑕᐅᒻᒪᑕ. 

ᐃᑲᔪᖅᐸᓪᓕᐅᑎᓂᐊᕐᒪᑕ ᓄᓇᕗᒻᒥᐅᕗᑦ. ᑮᓇᐅᔭᐃᑦ ᑐᕌᖓᑐᐃᓐᓇᖏᒻᒪ ᐱᓕᕆᕕᐅᔪᒧᑦ ᑭᓯᐊᓂᓕᑦᑕᐅᖅ 
ᑭᒃᑯᑐᐃᓐᓇᕐᓄᑦ. ᐃᖅᑲᖅᑐᐃᕕᓕᕆᔨᒃᑯᑦ ᑲᒪᖃᑦᑕᒪᑕ ᐃᓄᐃᑦ ᐃᓅᓯᖏᓐᓂᒃ ᐊᒻᒪ ᒪᓕᒐᕐᓂ 
ᓯᖁᒥᑦᑎᑕᐃᓕᒪᑎᑕᐅᓪᓗᑎᒃ. 
 
ᖃᐅᔨᒪᔪᐃᓐᓇᐅᔪᒍ ᑕᒪᓐᓇ ᐃᖅᑲᖅᑐᐃᕕᓕᕆᓂᐅᔪᖅ ᐊᑐᖅᑕᐅᕙᒃᑐᑦ ᑕᒪᓐᓇᒃᓴᑐᓕᕋᐃᒻᒪᑦ ᑭᓯᐊᓂ. ᐃᓄᐃᑦ 
ᐃᑲᔪᕋᓱᐊᖅᐸᒃᑐᑦ ᐱᓕᕆᐊᖏᓐᓄᑦ. ᐃᒃᐱᐊᕐᔪᒻᒥ, ᒫᓐᓇᕈᓗᓚᐅᖅᑐᖅ, ᑕᐅᕙᓂᑦᑐᖃᓚᐅᕐᒪᑦ ᑲᒪᔪᓂᒃ ᐊᐃᒃᐸᕐᒥᓂ 
ᐋᓐᓂᖅᑎᕆᕙᒃᑐᓄᑦ ᐃᑲᔪᖅᐸᒃᑐᓄᑦ. 
 
ᑕᐃᒪᓕ ᑕᒪᒃᑯᐊ ᑲᒪᒋᔭᖃᖅᐸᒃᑐᑦ ᑭᒃᑯᑐᐃᓐᓇᕐᓂᒃ ᓄᓇᓕᐅᔪᓂ ᓲᕐᓗ ᐃᓄᓕᕆᔨᒃᑯᑦ, ᐃᑲᔪᕋᓱᐊᖅᐸᒻᒪᑕ 
ᐃᓄᓐᓂᒃ ᒪᓕᒐᕐᒧᑦ ᓯᖁᒥᑦᑎᕙᒃᑐᓂᒃ ᑕᐃᒃᑯᐊ ᑎᒍᔭᐅᑦᑕᐅᑎᒋᓐᖏᖔᕐᓗᑎᒃ. 
 
ᕿᒥᕐᕈᓪᓗᒋᑦ ᑕᒪᒃᑯᐊ ᐅᖃᐅᓯᕆᔭᒃᑲ, ᖃᐅᔨᒪᑦᑎᐊᕆᐊᖃᕐᒥᒐᑦᑕ ᑕᐃᒃᑯᐊ ᐱᓕᕆᕕᐅᔪᑦ 
ᐱᓕᕆᑦᑎᐊᕋᓗᐊᕐᒪᖔᑕ ᐃᖅᑲᓇᐃᔭᒥᓂᒃ. ᑕᒪᒃᑯᐊ ᑲᒪᒋᔭᕆᐊᖃᕋᓗᐊᖅᑎᓪᓗᒋᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ, 
ᓴᖅᑭᖅᑐᖃᖅᐸᒻᒪᑦ ᐊᑲᐅᓐᖏᓕᐅᕈᑕᐅᔪᓂᒃ ᑲᒪᒋᔭᐅᔭᕆᐊᖃᖅᑐᓂᒃ. 
 
ᐱᓕᕆᕕᐅᔪᖅ ᐃᓕᓐᓂᐊᖅᑎᑦᑎᔭᕆᐊᖃᕐᒪᑕ ᐃᓄᓐᓂᒃ ᖃᐅᔨᓇᓱᐊᕐᓗᑎᒃ ᖃᓄᐃᓕᐅᕈᓐᓇᕐᒪᖔᑕ 
ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐊᒻᒪ ᐊᓄᓪᓚᓯᕕᒻᒧᖅᑕᐃᓕᒪᔭᐅᓗᑎᒃ. ᐃᓱᒪᖃᑦᑕᕋᑦᑕ ᑕᒪᒃᑯᐊ ᐃᓄᐃᑦ ᐱᕋᔭᒃᐸᑦᑐᑦ, 
ᐃᖅᑲᖅᑐᐃᕕᒻᒧᕐᓗᑎᒃ ᐊᒻᒪᓗ ᑭᒡᒐᖅᑐᖅᑕᐅᓗᑎᒃ ᒪᓕᒐᓕᕆᔨᐅᔪᒧᑦ ᑭᓯᐊᓂᓕ ᑐᑭᓯᓐᓇᕈᓐᓇᖃᑦᑕᖏᓐᓇᑦᑕ 
ᖃᓄᐃᓕᐅᓪᓚᕆᒃᑲᓗᐊᕐᒪᖔᑕ ᐅᐱᓐᓇᕋᓂ ᑕᐃᓐᓇ ᐸᓯᔭᒃᓴᐅᔪᖅ ᓂᓪᓕᐊᕙᓐᖏᒻᒪᑦ. 
 
ᑭᒡᒐᖅᑐᖅᑎᒋᔭᖓ ᓴᐳᒻᒥᑦᑎᓇᓱᐊᖅᑐᖅ ᐸᓯᔭᐅᔪᒥᒃ ᓂᓪᓕᐊᒍᔾᔨᓱᖑᒻᒪᑕ ᐃᓄᒻᒥᒃ ᐸᓯᔭᐅᔪᒧᑦ ᐱᕋᔭᓚᐅᖅᑐᒧᑦ. 
ᑕᒪᓐᓇ ᐃᖅᑲᖅᑐᐃᕕᓕᕆᔨᒃᑯᓐᓂ. ᑕᐃᒪᓐᓇᐃᓐᓂᖓᓄᑦ ᐱᑕᖃᕆᐊᖃᓕᖅᑐᖅ ᓄᓇᓕᓐᓂᑦ 
ᖃᓄᐃᓐᖏᑦᑎᐊᖅᑐᓕᕆᔨᓂᒃ ᐱᓇᓱᐊᖅᑕᑎᓐᓄᑦ ᐃᓚᓕᐅᑎᓪᓗᒍ, ᐱᓗᐊᖅᑐᒥ ᑮᓇᐅᔭᐃᑦ 
ᐊᖏᓪᓕᖅᐹᓪᓕᕐᓂᐊᖅᑎᓪᓗᒋᑦ. ᑖᓐᓇ ᐃᖅᑲᖅᑐᐃᕕᒃᑯᑎᒍᑐᐃᓐᓇᐅᓐᖏᒻᒪᑦ ᐅᕝᕙᓘᓐᓃᑦ ᑕᐃᒃᑯᐊ ᐱᕋᔭᑉᐸᑦᑐᑦ. 
ᐱᓕᕆᐊᖅᑕᖃᒃᑲᓐᓂᕆᐊᖃᖅᐳᖅ ᐃᑲᔫᑕᐅᓂᐊᖅᑐᓂᒃ ᐃᓄᓐᓄᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
ᓄᖅᑲᖓᑎᑦᑎᓇᓱᐊᕐᓗᑎᒃ ᐱᕋᔭᖃᑦᑕᖅᑐᓂᒃ. 
 
ᐅᖃᐅᓯᕆᔪᒪᕙᒃᑲ ᑕᒪᒃᑯᐊ ᐃᓚᖏᑦ ᕿᒥᕐᕈᑎᓪᓗᑕ ᐊᓯᖏᓐᓂᑦ ᒪᑉᐱᖅᑐᒐᕐᓂᒃ ᒥᓂᔅᑕᖃᕐᕕᒻᒥᑦ. ᐊᐱᖅᓱᕐᓂᐊᕋᒪ 
ᒪᑉᐱᖅᑐᒐᒃᑰᓕᕈᑦᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᒻᒪ ᕿᒥᕐᕈᑎᓪᓗᑕ ᐊᓯᖏᓐᓂᑦ ᐱᓕᕆᐊᓂᒃ 
ᑮᓇᐅᔭᖅᑖᕈᓯᐊᖅᑎᑕᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑎᑎᕋᖅᓯᒪᔭᕋ ᐊᑎᖓ ᐅᖃᕈᒪᓯᒪᔪᖅ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᓯᒪᒐᒃᑭᑦ ᑕᒪᒃᑯᐊ ᐃᓚᖏᑦ ᑭᖑᓂᑦᑎᓐᓂᑦ 
ᒪᓕᒐᓕᐅᕐᕕᒻᒥᑦ ᐃᓚᓕᐅᑎᓪᓗᒋᑦ ᐅᖃᐅᔾᔨᒋᐊᕈᑏᑦ ᐊᑐᖅᑕᐅᓂᐊᖅᑐᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᓚᖏᓪᓗ 
ᒥᓂᔅᑕᖃᕐᕕᒻᒥᑦ ᑐᓴᖅᓯᒪᓪᓗᓂᒋᑦ ᐱᔾᔪᑎᒋᓪᓗᒋᑦ ᓴᐳᔾᔨᓂᕐᒧᑦ ᐃᓄᓐᓂᒃ ᐊᒻᒪ ᐃᓕᓐᓂᐊᖅᑎᑦᑎᔾᔪᑕᐅᖁᓪᓗᒋᑦ 
ᐃᓄᓐᓂᑦ. ᐊᓯᖏᑦ ᓄᑖᖑᖅᑰᔨᔫᒐᓗᐊᑦ ᐅᖃᐅᓯᐅᔪᑦ ᑕᐃᒃᑯᓄᖓ ᐃᓱᒪᑭᑦᑐᒻᒪᕆᓐᓄᑦ ᐸᕐᓇᑎᐅᔪᓄᑦ, ᑭᓯᐊᓂ 
ᐃᒻᒪᖃ ᐃᓱᒪᒃᓴᖅᓯᐅᕈᑕᐅᒌᖅᓯᒪᕗᖅ. 
 
ᐱᔾᔪᑎᒋᓪᓗᒍ ᑕᐃᒃᑯᐊ ᐃᖅᑲᖅᑐᐃᕕᒃᑯᑎᒎᖅᐸᑦᑐᑦ, ᐊᓯᖏᓐᓅᖅᑕᐅᕙᑦᑐᓪᓗ ᓄᓇᓕᓐᓄᑦ ᐅᑕᖅᑭᓪᓗᑎᒃ 
ᐃᖅᑲᑐᖅᑕᐅᔅᓯᖅᑐᑎᒃ ᐊᑲᐅᓐᖏᓕᐅᕈᑎᐅᕙᒻᒪᑦ ᓄᓇᓕᒻᒥᐅᓄᑦ ᓇᑭᓐᖔᖅᓯᒪᒻᒪᖔᖅ ᓄᓇᓕᒻᒥᑦ ᐊᒻᒪ 
ᓄᓇᖠᒻᒥᐅᑦ ᑎᑭᕝᕕᐅᕙᑦᑐᑎᒃ ᐃᖅᑲᑐᖅᑕᐅᖅᓯᖅᑐᓂᒃ. 
 
ᑐᑭᓯᕙᓐᖏᒻᒪᑕ ᑕᒪᒃᑯᓂᖓ ᐱᔾᔪᑎᐅᔪᓂᒃ ᓱᒻᒪᑦ ᓯᓚᑖᓐᓄᑦ ᓄᓇᓕᖓᑕ ᐊᐅᓪᓚᖅᑎᑕᐅᕙᒻᒪᖔᑕ 
ᐊᑲᐅᓐᖏᓕᐅᕈᑎᓕᐅᖅᐸᑦᑐᓂᓗ ᓄᓇᓕᒻᒥᐅᓄᑦ ᐊᐅᓪᓚᖅᑎᑕᐅᕕᒋᔭᖓᓄᑦ. ᑕᒪᓐᓇ ᐱᓗᐊᖅᑐᒥ ᑭᒃᑯᑐᐃᓐᓇᐃᑦ  

ᐃᓱᒪᖅᓱᓕᕋᐃᒻᒪᑕ ᓄᓇᓕᒻᒥᑦ ᖃᐅᔨᔭᐅᓕᑕᐃᓐᓇᖅᐸᒻᒪᑕ ᐃᖅᑲᖅᑐᐃᕕᓕᕆᔨᒃᑯᑦ ᑎᑭᒐᐃᒻᒪᑕ ᓄᓇᓕᒻᒥᐅᓪᓗ 
ᖃᐅᔨᓕᑕᐃᓐᓇᖅᑐᑎᒃ ᓱᒻᒪᑦ ᑕᐃᓐᓇ ᑎᑭᑎᑕᐅᓐᓂᕐᒪᖔᖅ ᓄᓇᖓᓐᓄᑦ. 
 
ᑕᐃᒃᑯᐊ ᑐᔪᕐᒥᕕᖃᖅᑎᑕᐅᑦᑎᐊᖅᐸᓐᓇᑎᒃ ᐃᓚᖃᓐᖏᑉᐸᑕᓗ ᑕᒪᓐᓇ ᐊᒃᓱᕈᕐᓴᖅᑐᒻᒪᕆᐅᕙᒻᒪᑦ ᑕᐃᒃᑯᓄᖓ. 
ᑕᐃᒪᐃᑦᑐᖃᓚᐅᕐᒥᒻᒪᑦ ᐅᕙᖓ ᓄᓇᓕᖓᓐᓂᑦ ᓴᓂᕋᔭᒻᒥ. ᑕᒪᒃᑯᐊ ᐅᖃᐅᓯᐅᒋᐊᒃᑲᓐᓂᕆᐊᖃᖅᐳᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᖃᐅᔨᒪᒐᑦᑕ ᑕᒪᓐᓇ ᐱᒡᒐᓇᕐᒪᑦ ᐱᓕᕆᐊᕆᒋᐊᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓄᓇᕗᒻᒥ. ᐊᖏᓂᖅᐸᐅᕗᖅ 
ᐊᑕᐅᓯᖅ ᐅᖃᐅᓯᐅᓯᒪᔪᖅ ᑭᓇᑐᐃᓐᓇᖅ ᐃᖅᑲᖅᑐᐃᕕᒃᑰᕋᐃᒻᒪᑦ, ᐃᖅᑲᑐᖅᑕᐅᕕᒃᓴᖓ 
ᐅᖓᕙᕆᐊᖅᑕᐅᖏᓐᓇᕐᒪᑦ ᐊᓯᔾᔨᖅᑕᐅᒋᐊᖃᓕᖅᑐᓂ ᐅᓪᓗᖓ ᐃᓅᓯᖏᓪᓗ ᐊᑦᑐᖅᑕᐅᓂᕐᓗᑉᐸᑦᑐᑎᒃ 
ᐃᓅᓯᕐᒥᓂᒃ ᓄᖅᑲᖓᑎᑦᑎᑲᐃᓐᓇᕆᐊᖃᖅᐸᑉᐳᑦ ᐊᒃᓱᕈᕐᓇᖅᑐᒻᒪᕆᐅᒍᓐᓇᕐᒪᑦ ᑕᒪᓐᓇ. ᐃᓄᐃᑦ 
ᐃᓕᖅᑯᓯᑐᖃᖏᒍᑦ ᑕᒪᓐᓇ ᐱᓕᕆᐊᖑᒌᖅᓯᒪᔪᑐᖃᐅᓕᕋᔭᖅᑎᓪᓗᒍ, ᑕᒪᒃᑯᐊ ᐃᓱᒪᒋᔪᓐᓇᐃᖅᓯᖁᔭᐅᕙᓪᓗᑎᒃ 
ᐃᓘᓐᓇᖏᓐᓂᑦ. 
 
ᐱᓗᐊᖅᑐᒥᑦ ᒪᒃᑯᑦᑐᐃᑦ, ᐃᖅᑲᖅᑐᐃᕕᒃᑰᖅᑐᓂᒃ ᒪᒃᑯᑦᑐᓂᒃ ᐃᒻᒥᓃᕈᑕᐅᓕᖃᑦᑕᖅᓯᒪᒻᒪᑦ, ᐱᓪᓗᒍ 
ᐃᖅᑲᖅᑐᐃᕕᓕᕆᔨᒃᑯᑦ ᓄᓇᓕᒻᒨᑦᑕᐅᑎᒋᔪᓐᓇᖏᓐᓂᖏᓐᓄᑦ, ᐅᑕᖅᑭᖃᑦᑕᕆᐊᖃᕐᒪᑕ ᐅᓪᓗᖓᓂᑦ ᑕᒪᓐᓇᓗ 
ᐱᐅᒋᔭᐅᓐᖏᑐᒻᒪᕆᐅᓪᓗᓂ ᐃᓄᓐᓄᑦ, ᐃᓱᒫᓘᑎᖃᕐᓂᖅ ᖃᓄᐃᓕᔭᐅᓂᐊᕐᒪᖔᕐᒥᒃ ᐃᖅᑲᖅᑐᐃᕕᒻᒨᖅᐸᑕ. 
 
ᐃᓱᒫᓗᓕᖃᑦᑕᕐᒪᑕ ᖃᓄᐃᑕᐅᓂᐊᕐᒪᖔᑕ ᐃᖅᑲᖅᑐᐃᕕᒃᑯᓐᓄᑦ. ᐃᖅᑲᖅᑐᐃᕕᒻᒨᕆᐊᖃᓐᖏᒃᑯᕕᑦ 
ᐃᓱᒫᓗᒋᓐᖏᓐᓇᕕᐅᒃ ᑭᓯᐊᓂ ᑕᐃᒃᑯᐊ ᐅᓪᓗᖏᑦ ᐅᖓᕙᕆᐊᖅᑕᐅᕙᑦᑐᑦ, ᐃᓱᒫᓗᑦᑐᒻᒪᕆᐅᕙᒻᒪᑕ 
ᐊᒃᓱᕈᕋᔭᓚᐅᕐᓇᑎᒃ ᐊᒃᓱᕈᓕᖅᐸᒻᒪᑕ ᐃᓱᒪᓕᐅᕈᓐᓇᕐᓂᖏᓐᓂᑦ ᐊᑦᑐᐃᑲᒻᒪᓕᖃᑦᑕᕐᒪᑕ.  
 
ᑕᒪᓐᓇ ᐋᖅᑭᒋᐊᖅᑕᐅᒋᐊᖃᖅᐳᖅ, ᖃᐅᔨᒪᔪᖓ ᒪᓕᒐᖅ ᐊᓯᔾᔨᕈᓐᓇᓐᖏᑦᑕᕋᓗᐊᕗᑦ ᑭᓯᐊᓂ ᐃᒻᒪᖃ 
ᐱᒡᒐᓇᓐᖏᓂᖅᓴᐅᓕᖅᑎᒍᓐᓇᖅᐸᕗᑦ ᐃᖅᑲᖅᑐᐃᔨᓄᑦ ᐋᖅᑮᖁᓪᓗᒋᑦ ᐃᖅᑲᑐᖅᑕᐅᓂᐊᖅᑐᓄᑦ ᐊᕐᕌᒎᑉ 
ᐃᓚᖓᒍᑦ. ᐃᒻᒪᖃ ᐃᓕᖁᓯᑐᖃᑎᑐᑦ ᐃᓄᐃᑦ ᐃᖃᓇᐃᓂᖃᕐᐸᒍᑎᑦ ᖃᓄᐃᓐᓂᕆᔭᖏᓄᓪᓗ ᓈᒻᒪᒋᔭᐅᓯᒪᓪᓗᑎ 
ᐃᓗᐊᓂ ᒪᓕᒐᖅᓂ, ᐃᓚᒋᑦᓱᒋᑦ ᐃᓄᐃᑦ ᖃᓄᐃᑑᓂᕆᔭᖏᓄ ᐱᓕᕆᔭᖃᕐᑐᐃᑦ ᐅᑯᓇᓂ ᐊᑲᐅᖏᓕᐅᕈᑎᓄ 
ᖃᓄᖅᑑᔾᔪᑎᓄ, ᑕᒪᒃᑯᐊᓗ ᐊᑲᐅᖏᓕᐅᕈᑏᑦ ᐊᖏᓈᖅᓗᑎ ᓄᖑᐸᓪᓕᐊᓂᖅᓴᐅᓇᔭᕐᒪᑕ. ᑕᒪᒃᑯᐊᖑᓪᓗᑎ 
ᐅᖃᐅᓯᖃᖅᕕᒋᔭᒃᑲ ᒫᓐᓇᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑉᐸᑦᓴᖅ, ᐊᑑᑎᓂᖃᕐᑎᓗᖓ ᐃᑦᓯᕙᐅᑕᐅᓪᓗ ᑖᒃᑯᓇᓂ 
ᑲᑎᒪᔨᖑᑲᐃᓐᓇᖅᑐᓂ, ᐱᕕᖃᕈᓐᓇᓚᐅᕋᒪ ᐅᖃᕆᐊᒧ ᑖᑦᓱᒧᖓ ᐃᓱᒫᓘᑎᒧ ᑭᓯᒥ ᓇᐃᓈᓂᐊᕐᓱᒋ ᐃᓚᖏ 
ᐃᓱᒫᓘᑎᐅᔪᐃᑦ ᓴᕿᐅᑎᓂᐊᖅᑕᒃᑲ ᐅᖃᐅᑎᐅᒌᑦᓱᑎ. 
 
ᐃᓚᒋᔭᐅᕙᔪᒐᒪ ᓄᓇᓕᖕᒥ ᐃᖃᖅᑐᐃᓂᓕᕆᓂᖅᓄ ᑲᑎᒪᔨᖏᓄ ᑕᓪᓕᒪᓄ ᐊᕐᕌᒍᓄ ᓄᓇᓕᖕᓂ. ᒪᓕᒐᕆᔭᖏᓪᓗ 
ᐊᑎᐊᓃᑦᓱᑎ ᐱᕋᔭᑦᓯᒪᔪᓂ ᓇᓗᓇᐃᖅᓯᒪᓂᕆᔭᖏᓄ ᐅᑯᓇᖓ ᒐᕙᒪᑐᖃᑯᓐᓂ ᐊᓯᔾᔨᖅᑕᐅᔪᓐᓇᕋᑎ 
ᐱᓕᕆᑎᓪᓗᑎ ᐱᓕᕆᕕᒋᔭᖓᓂ ᐃᖃᖅᑐᐃᓂᓕᕆᔨᑯ. ᒪᓕᒋᐊᖃᖅᓱᒋᓪᓗ ᑕᒪᒃᑯᐊ. 
 
ᖃᐅᔨᒪᖏᒃᑲᓗᐊᖅᑐᖓ ᖃᓄᐃᑦᑑᓂᕆᔭᖏᓄ ᒫᓐᓇᐅᔪᖅ ᑭᓯᒥ ᐱᑕᖃᕐᒪ ᐊᒥᓱᓂ ᐃᓄᖕᓂ 
ᐃᖃᖅᑐᐃᕕᓕᐊᕈᔾᔭᐅᓯᒪᔪᓂ ᐅᖓᖅᕙᕆᐊᕐᑕᐅᓪᓗᑎ ᐊᒥᓱᐊᑎᑲᓪᓚᓪᓗ, ᐃᓚᖏᓪᓗ ᐃᒻᒥᓃᖅᓯᒪᓂᑰᓪᓗᑎ 
ᐱᔾᔪᖃᕐᓱᑎ ᐊᑯᓂᕈᓗ ᐅᑕᕿᓯᒪᓂᕆᔭᖏᓄ ᑭᖑᓪᓕᖅᒥ ᐃᖃᖅᑐᑕᐅᕕᑦᓴᕆᔭᖓᓄ. 

ᐱᑕᖃᓗᐊᖅᒪ ᐅᖓᖅᕙᕆᐊᖅᑕᓂ ᑕᒪᒃᑯᓄᖓ ᐃᖃᖅᑐᐃᓂᖅᓄ ᐊᒥᓲᓗᐊᕐᑐᐃᓪᓗ ᐃᖃᖅᑐᑕᐅᕕᖕᒨᕐᐸᓂᖏᓄ. 
ᐃᒪᐃᑑᔮᖅᒪᓪᓗ ᐃᓄᖕᓂ ᐃᖃᖅᑐᐃᕕᓕᐊᕈᔾᔨᔪᒪᔪᔫᔮᑐᐃᓐᓇᕋᕐᑕ ᑭᓲᓪᓗᐊᖏᑦᑐᓄ ᐱᔾᔪᑎᓄ? ᖃᓄᖅᓕ 
ᓄᖃᖓᑎᒍᓐᓇᕿᑎᒍ ᑕᒪᒃᑯᓄᐊ ᖃᓄᐃᓐᓂᐅᔪᓄ ᐸᓯᔭᑦᓴᐅᓂᐊᕐᓗᑎ ᐃᓄᐃᑦ ᖃᓄᐃᓯᒪᓂᕆᔭᖏᓄ 
ᖃᓄᖅᑐᓂᐊᕐᓗᒋ ᐊᑲᐅᖏᓕᐅᕈᑎᔪᖅ? ᑕᒪᓐᓇᓗ ᐊᓯᒋᓇᖅᑐᒥᐅᓄ ᐊᑑᑎᔭᐅᕙᓐᓂᐊᓄ ᐃᓕᑕᐅᓯᒪᓂᑰᓪᓗᑎ 
ᐊᓯᒋᓇᖅᑐ ᖃᓄᐃᓐᓂᕆᕙᑕᖏᓄ. 
 
ᐃᖃᖅᑐᐃᕕᓕᐊᕈᔾᔨᕙᑦᑐᒍ ᐃᓄᖕᓂ ᐸᓯᔭᑦᓴᕈᕋᒥ ᖃᓄᐃᒋᐊᕐᓱᑎ ᑕᒪᐃᓄ ᐱᕙᓪᓕᐊᓂᕆᔭᖏᓄ, ᐱᓗᐊᖅᑐᒥ 
ᐱᑕᖃᓗᐊᕐᑎᖕᓇᒍ ᐱᒻᒪᕆᐅᒧᒥ ᐸᓯᔭᐅᔾᔪᑎᒋᔭᖓᓄ, ᐃᓚᒋᔾᔭᖏᑦᑕᖓ ᖃᓄᐃᓐᓂᐅᔪᐃᑦ ᑕᖄᓂ. ᐱᑕᖃᕐᓱᓂ 
ᐱᐅᔪᓂ ᖃᓄᐃᒍᑎᐅᔪᓂ ᑕᖄᓂ ᐊᑑᑎᔪᓐᓇᑕᑎᖕᓄ ᐃᒪᐃᒻᒪᓪᓗ ᐱᑕᖃᖏᓂᖅᓴᐅᓂᐊᕐᒪᑕ ᐃᒻᒥᓃᖅᐸᖅᑐᐃᑦ. 
 
ᐱᑕᖃᖅᓱᓂᓗ ᑎᒍᔭᐅᒪᔪᓂ ᑎᒍᔭᐅᒪᑦᓱᑎᓪᓗ ᐊᑯᓂᕈᓗ ᐃᒪᐃᒐᓗᐊᕐᓱᑎᓪᓗ ᓇᓪᓕᓂᖃᑦᓯᐊᕋᓗᐊᕐᒪᑕᓗ 
ᐆᒻᒪᒥᒍᑦ ᐃᓄᖕᓂ. ᐃᒻᒪᖃᓗᖃᐄ ᑕᐃᒪᐃᓕᖓᓂᐊᑐᐃᓐᓇᕐᑐᐃᑦ. ᐃᓱᒪᒋᔭᕋᓕ ᔭᒐᐃᕙᒋᐊᖏᓐᓄ ᑭᓇᐅᓂᖏᓄ 
ᐊᑑᑎᑎᑕᐅᓕᕋᒥ ᐃᖃᖅᑐᐃᓂᖅᑎᒍᑦ ᐅᕝᕙᓗ ᐃᖃᖅᑐᕋᑦᓴᐅᓂᐊᓂᖏᓄ. 
 
ᐊᑑᑎᓯᒪᓕᕐᑐᓂ, ᐅᖃᐅᔾᔭᐅᓯᒪᓪᓗᑕ ᐅᖃᓕᒪᒋᐊᖃᓂᑎᖕᓄ ᐃᓄᖕᓄ ᐱᑲᒻᒪᑦᓯᒪᔪᓄ ᐅᖃᐅᑎᒋᐊᕐᐸᓪᓗᒋ 
ᖃᓄᐃᓐᓂᕆᔭᖏᓄ. ᐊᒥᓱᐊᕐᑎᕈᓘᓕᕐᑐ ᐅᓪᓗᒥᐅᓕᖅᑐ, ᐱᑕᖃᕐᒪ ᐃᓄᖕᓂ ᐸᓯᔭᑦᓴᕈᖅᓯᒪᔪᓂ ᐃᖃᖅᑐᐃᕕᑎᒍ 
ᐊᑦᑐᖅᑕᐅᓯᒪᓂᖃᕐᑐᓂ ᐃᓱᒪᒋᔭᒥᒍᑦ ᐊᑑᑎᕙᓪᓕᐊᓯᕙᑦᓱᑎ ᐊᑉᐸᐸᑦᓱᑎ ᐱᔪᓐᓇᓂᕆᔭᖏᓄ. 
 
ᐊᒥᓱᐊᖅᑎᓗ ᐅᖓᖅᕙᕆᐊᖅᑕᐅᕙᑦᓱᑎ ᐃᖃᖅᑐᑕᐅᕕᑦᓴᕆᔭᖓᓄ ᐃᓱᒪᕙᓪᓕᐊᓕᕐᐸᑦᓱᑎᓪᓗ 
ᐊᑑᑎᖃᓗᐊᖏᓂᖏᓄ ᐃᓚᒋᔭᐅᓗᐊᖏᓐᓂᖏᓄ ᑕᖄᓄᑦ, ᑕᐃᒪᐃᒧᓪᓗ ᐃᒻᒥᓃᕋᓱᐊᓯᕙᑦᑐᐃᑦ. ᑕᒪᒃᑯᐊᓗ 
ᐃᓱᒪᒋᔭᐅᕙᑦᑐᐃᑦ ᐊᑦᓱᕈᕈᑎᐅᓪᓗᑎ ᑎᒍᔭᐅᒪᔪᓄ. ᑕᒪᓐᓇᓗ ᐊᖏᔪᑲᓪᓚ ᐊᑲᐅᖏᓕᐅᕈᑎ ᐱᔾᔪᑎᐅᕙᑦᓱᓂᓗ 
ᐃᓚᐃᖅᓂᑎᖕᓄ ᐊᑦᑐᑕᐅᓂᕆᕙᑕᑎᖕᓄ. ᐱᕙᓪᓕᐊᒋᐊᖃᓕᕋᓗᐊᕐᑐᒍ ᕿᒥᖅᕈᓇᓪᓗᑕ ᖃᓄᐃᑐᓄ ᐃᑲᔫᑎᑦᓴᓄ 
ᐱᔾᔪᑎᖓᓗ ᐱᑕᖃᕐᒪ ᒪᓕᒐᖅᓂ ᓴᕿᐅᑎᐅᕙᑦᓱᑎ ᐅᓇᑕᓂᖅᓄ, ᐊᑦᑐᐃᓂᖃᕐᐸᑦᓱᓂᓗ ᑕᒪᐃᓂ ᐃᓄᖕᓄ 
ᓂᖓᐅᑎᔪᒪᔪᓄ ᐊᒻᒪᓗ ᑕᐃᒪᓕ ᒫᓐᓇᐅᓕᖅᑐ ᓯᓚᖅᔪᐊᒥᐅᖃᑎᕗ ᐱᕙᓪᓕᐊᕌᔾᔪᓱᑎ ᐅᓇᑕᖅᓂᐅᔪᓄ 
ᐱᔾᔪᑎᖏᓗ ᒪᓕᒐᕆᔭᖏᓄ. 
 
ᐊᒥᓱᐊᖅᑎᑲᓪᓚ ᐸᓯᑦᓯᕙᒻᒥᔪᐃᑦ ᐊᓯᖏᓐᓂ ᐃᓄᖕᓂ ᐱᔾᔪᑎᖓᓗ ᐱᐅᒋᖏᑦᓱᑎᒍᓪᓗ ᐃᓱᒪᒋᔭᖃᕐᐸᓱᑕᓗ 
ᖃᓄᐃᑐᓂ ᐸᓯᔾᔪᑎᑦᓴᑎᓄ. ᐅᓪᓗᒥᐅᓕᖅᑐᓪᓗ ᐊᔾᔨᒌᖏᑦᑐᓂ ᓄᓇᓕᖅᔪᐊᓂ, ᐅᓇᑕᖅᒪᑕ ᐱᔾᔪᑎᖃᕐᓱᑎ 
ᒪᓕᒐᕆᔭᖏᓄ ᒪᓕᒐᖅᓄᓪᓗ. ᑲᖑᓲᑎᓇᒦ ᑕᑯᒋᐊᒥ ᐃᓄᖕᓂ ᐅᓇᑕᕆᐊᕈᒪᔪᓂ. 
 
ᑕᐃᒪᓗᑦᑕᐅ ᓄᓇᕗᒥ, ᐃᓄᐃᑦ ᐃᖃᖅᑐᐃᕕᓕᐊᕐᐸᑦᑐᐃᑦ ᐱᓇᓱᐊᕐᓱᑎᓗ ᐊᓯᒃᑲᓂᖓ ᐃᓄ ᐱᐅᖏᒋᐊᖓᓄ 
ᐃᓱᒪᒋᔭᐅᓂᐊᕐᒪ ᐊᓯᒋᓇᖅᑐᓄ. ᐃᓱᒪᔪᖓ ᑕᒪᓐᓇ ᐃᖅᑲᖅᑐᐃᕕᓕᕆᓂᖅ ᐋᖅᑭᒃᓯᒪᔭᕆᐊᖃᕐᒪᑦ ᐃᑲᔪᕋᓱᐊᕐᓗᑎᒃ 
ᐃᓄᓐᓂᒃ, ᐅᐱᓐᓇᕋᓂ ᑕᒪᐅᓇᕐᓯᒪᓕᖅᑐᓂ ᐃᖅᑲᖅᑐᐃᕕᒃᑯᑦ, ᑕᒪᓐᓇ ᐃᖅᑲᖅᑐᐃᕕᒃᑯᓐᓂᐅᔪᖅ 
ᐊᑐᖅᑕᐅᓯᒪᓕᖅᑎᓪᓗᒍ ᒥᑭᓂᕐᓴᐅᑎᑕᐅᔪᔭᓕᓱᖑᒻᒪᑕ ᑕᒪᐅᓇᕐᓯᒪᔪᑦ, ᑕᐃᒪᐃᓐᓂᐅᓴᑐᐃᓐᓇᕐᒪᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ ᐃᒃᑲᕐᕆᐊᓗᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑐᓐᖓᓱᓪᓕ ᐊᐱᖅᓱᖅᑕᐅᖃᑎᒋᔭᑎᑦ ᐃᖅᑲᖅᑐᐃᕕᓕᕆᔨᒃᑯᓐᓂ. 
ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᔨᒃᑯᓐᓂᑦ, ᐊᒻᒪ ᑐᖏᓕᕆᔭᖓ, ᐊᒻᒪ ᐃᑲᔪᖅᑎᖓ ᑐᖏᓕᖓᑕ, ᓇᐃᑦᑐᑯᓪᓗᒻᒥ, 
ᑕᒪᒃᑯᐊ ᐊᒥᓱ ᐅᖃᐅᓯᐅᖃᑦᑕᕋᑖᖅᑐᑦ ᓱᓕᑦᑎᐊᖅᑐᑦ. 
 
ᑭᓇᑐᐃᓐᓇᖅ ᐃᖅᑲᖅᑐᒐᒃᓴᓐᖑᖅᑎᑕᐅᒍᓂ, ᐃᓂᖅᑎᖅᑕᐅᓱᖑᒻᒪᑕ. ᑕᒪᓐᓇ ᐃᖅᑲᖅᑐᐃᕕᓕᕆᓂᖅ, 
ᑕᒫᓂᖏᓐᓇᕐᓂᐊᕐᒪᑦ. ᐃᓄᓐᓄᓪᓗ ᐊᑐᖅᑕᐅᖏᓐᓇᓂᐊᖅᑐᓂᒃ. ᖁᕕᐊᒋᓐᖏᒃᑲᓗᐊᖅᑎᓪᓗᑎᒍᑦ, ᑭᓇᑐᐃᓐᓇᖅ 
ᐃᖅᑲᖅᑐᖅᑕᐅᔪᖅ ᐊᒻᒪᓗ ᖃᓄᐃᓕᔭᐅᔪᖅ, ᐊᐅᓪᓚᖅᑎᑕᐅᔭᕆᐊᖃᖅᐸᒻᒪᑕ ᓄᓇᓕᐅᔪᓂᑦ ᐃᑲᔪᖅᑕᕕᓐᓄᑦ. 

ᑎᒍᔭᐅᓯᒪᓕᑐᐊᕋᒥᒃ, ᕿᒪᐃᕙᒃᑐᑦ ᓄᓕᐊᒥᓐᓂᒃ, ᐃᓚᒥᓐᓂ ᕿᑐᕐᖓᒥᓂᒃ. ᑕᐃᒃᑯᐅ ᐃᓚᒋᔭᖏᑦ ᕿᒪᒃᑕᐅᔪᑦ 
ᑎᒍᔭᐅᔪᒧᑦ, ᐃᒪᐃᓕᖓᖃᑦᑕᕐᒥᔪᑦ ᐊᑕᐅᓯᕐᒥ ᐊᖓᔪᑳᓕᔭᖅᑎᓪᓗᒋᑦ, ᐊᑕᐅᓯᑐᐊᒥ ᐊᖓᔪᖅᑲᖃᓕᖃᑦᑕᕐᒪᑕ. 
 
ᐊᒥᓱᐊᖅᑎᖅᑐᑎᒃ, ᑕᒪᒃᑯᐊ ᐃᖅᑲᖅᑐᖅᑕᐅᔾᔪᑎᖏᑦ ᐱᒻᒪᕆᐅᓗᐊᓐᖏᓐᓂᓴᐅᓗᑎᒃ ᑲᒪᒋᔭᐅᕙᒃᑐᑦ ᐊᒻᒪᓗ 
ᐃᓚᖏᑦ ᐱᒻᒪᕆᐅᓂᕐᓴᐅᑐᐊᕈᓂ ᐊᑯᓂᐅᕙᒃᑐᑎᒃ. ᖃᐅᔨᒪᔪᖓ ᑕᒪᓐᓇ ᐃᖅᑲᖅᑐᐃᕕᓕᕆᓂᖅ 
ᐊᑐᐃᓐᓇᖃᑦᑕᕐᓂᐊᕋᑦᑎᒍᑦ ᖃᓄᐃᓕᓯᒋᐊᕐᓂᐊᕐᓗᑕ ᐃᓄᓐᓂᒃ. ᐃᓄᓪᓗᑕ, ᐃᓄᓪᓗᓂ, ᑕᐃᒪᐃᑦᑐᒥᒃ 
ᐃᖅᑲᖅᑐᐃᕕᓕᕆᓂᖃᖃᑦᑕᓚᐅᕐᒥᒻᒪᑦ, ᐃᓕᖅᑯᓯᖅᑎᒍᑦ. 
 
ᐊᒻᒪᓗ ᐅᖃᐅᑦᔨᒋᐊᖅᑎᑦᑎᔨᖃᖃᑦᑕᓚᐅᕐᒥᔪᑦ ᑕᐃᒪᐃᑦᑐᓄᑦ, ᐱᕋᔭᒃᑐᖃᑦᑐᒥᐅᔭᕋᐃᒻᒪᑦ ᐃᓄᐃᑦ 
ᐃᓕᖅᑯᓯᖏᑎᒍᑦ, ᐊᔾᔨᐸᓗᐊᓂᒃᑕᐅᖅ ᐃᓂᖅᑎᕆᐅᓯᖃᖃᑦᑕᓚᐅᕐᓯᒪᔪᑦ. ᑕᐃᒃᑯᐊ 
ᐅᖃᐅᑦᔪᖅᑕᐅᒋᐊᖃᑦᑕᓚᐅᖅᑐᑦ , ᑭᓯᐊᓂᓕ ᐅᓪᓗᒥᐅᓕᖅᑐᖅ ᑭᓇᑐᐃᓐᓇᖅ ᐃᖅᑲᖅᑐᒐᒃᓴᓐᖑᖅᑎᑕᐅᒍᓂ 
ᑕᒪᐅᓇᕆᐊᖃᖅᑐᑎᒃ, ᐊᒻᒪᓗ ᑕᐃᒃᑯᐊ ᖃᐅᔨᒪᓇᑎᒃ ᑕᐃᒃᑯᓂᖓ ᓴᐳᓐᓂᐊᖅᑎᕋᓗᐊᒥᓂᒃ, ᐊᐱᖅᓱᑦᑎᐅᔪᓂᒃ, 
ᐃᖅᑲᖅᑐᐃᔨᒥᓪᓗᓐᓂᑦ, ᑕᒪᒃᑯᓂᖓ ᖃᐅᔨᒪᖃᑦᑕᖏᒻᒪᑕ. ᖃᐅᔨᒪᖃᑦᑕᖏᑦᑐᑦ ᓴᐳᓐᓂᐊᖅᑕᒥᓂᒃ ᐊᒻᒪᓗ 
ᐃᖅᑲᖅᑐᖅᑕᐅᕙᒃᑐᑎᒃ ᑕᒪᒃᑯᐊ ᑐᓐᖓᕕᒋᔭᐅᓪᓗᑎᒃ ᖃᐅᔨᒪᔭᐅᔪᑦ ᐊᒻᒪᓗ ᐊᐅᓪᓚᕆᐊᖃᓯᕙᒃᑐᑎᒃ ᕿᒪᐃᓗᑎᒃ 
ᐃᓚᒥᓐᓂ ᑎᒍᔭᐅᔭᕋᐃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᑎᕐᓂᒃ ᐱᓯᒪᒃᑲᓐᓂᕈᓐᓃᖅᑐᖓ. ᑕᕝᕗᖓᕈᒪᓕᖅᐱᓯ 
ᑮᓇᐅᔭᓄᑦ ᐊᑐᖅᑐᒃᓴᓄᑦ? ᐊᖏᖅᐱᓯ. ᒪᒃᐱᒐ 5-5. ᐃᖅᑲᖅᑐᐃᕕᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᑦ, ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ. 2 ᒥᓕᐊᓐ 62 ᑕᐅᓴᓐ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒐ ᐊᑖᓂ 5-5, ᑳᓐᑐᕌᒃᑕᐅᕙᒃᑐᓂᒃ, 
ᑳᓐᑐᕋᒃᑕᐅᕙᒃᑐᓂ ᐊᕐᕋᓂᐅᓚᐅᖅᑐᖅ ᐊᒻᒪᓗ ᑕᒫᓂ ᐊᕐᕋᒍᒥ. ᑕᒪᒃᑯᐊ ᐊᒥᓱᕈᕆᐊᕐᓯᒪᒻᒪᑕ. ᖃᓄᐃᑦᑐᓂᖑᑯᐊ 
ᑳᓐᑐᕌᖑᔪᓂᒃ ᐃᓚᓕᐅᑦᔨᓯᒪᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑳᓐᑐᕌᒃᓯᓂᕐᒧᑦ, ᑕᑲᒪᓐᓇ ᐊᒥᓱᕈᕆᐊᕐᓯᒪᔪᖅ 
ᐃᖅᑲᓇᐃᔭᑲᐃᓐᓇᖅᑎᑦᑎᓂᕐᒧᑦ ᐊᒻᒪ ᑕᒪᒃᑯᐊ ᑳᓐᑐᕋᒃᑕᐅᑲᐃᓐᓇᖅᐸᒃᑐᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᑕᒪᓐᓇ ᐊᒥᓱᕈᕆᐊᕐᒪᑕ ᐊᒻᒪᓗ 
ᑳᓐᑐᕌᒃᑎᑦᑎᑲᐃᓐᓇᖃᑦᑕᕋᑦᓯ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᒥᒃ ᐱᓯᒪᓐᖏᒐᐃᒐᑦᑕ, 
ᐃᖅᑲᓇᐃᔭᖅᑎᑦᑎᑲᐃᓐᓇᕆᐊᖃᖅᐸᒃᑲᑦᑕ ᑳᓐᑐᕌᒃᑐᑕ ᐃᖅᑲᓇᐃᔭᖅᑎᑦᑎᑲᐃᓐᓇᕐᓂᕐᒧᑦ ᓱᕐᓗ ᐸᓕᓯᓕᕆᓂᕐᒧᑦ. 
ᑳᓐᑐᕋᒃᑎᑦᑎᕙᒃᑲᑦᑕ ᐊᒥᒐᕐᓯᔭᕋᐃᒐᑦᑕ. ᑕᐃᒪᖑᓐᓇ ᐊᒥᓱᕈᕆᐊᕐᓯᒪᕗᖅ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᖃᐅᔨᒪᑎᓐᓂᐊᖅᐸᕋ ᒪᒃᐱᒐᕐᒥ 5-6, ᐅᑯᐊ $327 
ᑕᐅᓴᓐ, ᑲᑎᑦᑐᒋᑦ, ᑕᕝᕙᓂ ᒪᒃᐱᒐᕐᒥ, ᑕᒪᓐᓇ ᐃᓚᖓ 5-6. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 2003/2004, ᖃᐅᔨᒪᕙᒋᖅᐱᓯ ᖃᑦᓯᓐᓂ 
ᑳᓐᑐᕌᒃᓯᓂᐊᕐᒪᖔᑦᓯ, ᑕᐃᒪᖑᓇ ᑕᕝᕙᓂ ᐃᓚᓕᐅᑎᓯᒪᕙ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᒪᓐᓇ ᐋᖅᑭᒋᐊᕈᑕᐅᔪᖅ ᐊᕐᕌᓂᓂᑦ, 
ᐃᓕᓯᒪᓕᕋᑦᑕ ᐅᑭᐅᓂᒃ ᐱᖓᓱᓂᑦ. ᖃᐅᔨᑦᑎᐊᕐᓂᕐᓴᐅᓕᕋᑦᑕ, ᖃᓄᑎᒋ ᐱᔭᕆᐊᖃᕐᓂᐊᕐᒪᖔᑕ 
ᑳᓐᑐᕋᒃᑕᐅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐊᓯᖏᑦ ᐊᑭᓕᕆᐊᓕᒃ, ᐊᒥᕈᕆᐊᖅᑐᒻᒪᕆᐅᒻᒪᑕ 130 
ᑕᐅᓴᓂᒃ. ᑭᓱᒃᑲᓐᓂᕐᓂᖑᓇ ᐊᑭᓕᕆᐊᓕᓐᓂ ᐱᖃᓯᐅᑦᔨᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᒪᒥᐊᓇᖅ. ᐅᖃᐅᓯᖃᖅᑐᑎᑦ 130 ᑕᐅᓴᓐ. 
ᐄ ᐊᓯᖏᓐᓂᒃ ᐊᑭᓕᒋᐊᖃᖃᑦᑕᕐᓯᒪᔪᑦ ᐊᓯᖏᓐᓄᑦ ᑐᑭᓯᒋᐊᕈᑎᒃᓴᐅᔪᓂᒃ ᐊᑕᓂᑦᑐᓂᒃ ᓴᓇᔪᓕᕆᔨᒃᑯᑦ. 
ᑐᑭᓯᒋᐊᕈᑎᓄ ᐱᔨᑦᓯᓂᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 5-6 ᐃᓚᒋᒻᒪᒍ ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ 
ᒪᑭᒪᐃᓐᓇᕈᑎᓄᑦ. ᑭᖑᓪᓕᖅᐹᒥᒃ ᐊᐱᖅᑯᑎᒐ, ᐱᕋᔭᑕᐅᕙᒃᑐᓄᑦ ᐃᑲᔪᕈᑕᐅᔪᓄᑦ ᑮᓇᐅᔭᐃᑦ. 
 
90 ᑕᐅᓴᓐᖑᖃᑦᑕᓚᐅᕋᓗᐊᕐᒪᑦ ᑭᓯᐊᓂᓕ ᑕᒫᓂ ᐊᕐᕋᒍᒥ ᐱᑕᖃᓐᖏᒻᒪᑦ ᐊᒻᒪᓗ ᒪᓕᒐᓕᐅᕐᕕᒻᒥ 
ᐊᐱᕆᖃᑦᑕᕐᓯᒪᒋᓪᓗᖓ ᑭᐅᔭᐅᓚᐅᕐᓯᒪᓪᓗᖓ ᒥᓂᔅᑕᒧᑦ ᐱᕋᔭᑕᐅᕙᒃᑐᓄᑦ ᐃᑲᔪᖅᑕᐅᓂᖏᓐᓄᑦ ᑲᑎᒪᔨᕋᓛᖑᔪᑦ 
ᓴᖅᑭᑕᐅᓂᐊᓚᐅᕐᒪᑕ. 
 
ᑕᐃᒃᑯᐊ ᓴᖅᑭᓇᓱᐊᖅᑎᓪᓗᒋᑦ ᐱᕋᔭᑕᐅᓯᒪᔪᓄᑦ ᐃᑲᔪᖅᑕᐅᓂᖏᓐᓄᑦ ᑲᑎᒪᔨᕋᓛᓂᒃ, ᖃᓄᐃᑦᑐᓂᒃ 
ᑮᓇᐅᔭᖃᖅᑎᑕᐅᓂᐊᖅᑲᑦ. ᐱᑕᖃᖅᑐᔭᓐᖏᒻᒪᑦ ᑕᐃᒃᑯᓄᖓ ᑕᒫᓂ ᐊᕐᕌᒍᒥ. ᖃᓄᖅ ᑕᐃᒃᑯᐊ 
ᑮᓇᐅᔭᖃᖅᑎᓂᐊᖅᐱᒋ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᓂ ᑕᒪᒃᑯᐊ ᐱᑕᖃᖅᑎᓚᐅᖅᑕᕗᑦ 
ᐃᑲᔪᖅᑎᐅᔪᓄᑦ ᑕᐃᒪᐃᑦᑐᓄᑦ. ᐃᑲᔪᖃᑦᑕᕆᐊᖃᓚᐅᕐᒪᑕ ᑕᐃᒃᑯᓂᖓ ᐱᕋᔭᑕᐅᓯᒪᔪᓂ ᐃᖅᑲᖅᑐᐃᕕᓕᕆᔨᒃᑯᑎᒍ 
ᐊᒻᒪᓗ ᒐᕙᒪᐅᓪᓗᑕ; ᑮᓇᐅᔭᖃᖅᑎᑦᑎᑲᐃᓐᓇᓚᐅᖅᑐᒍ ᐱᕋᔭᑕᐅᕙᒃᑐᓂᒃ ᐊᖅᑯᑎᖃᕐᓗᑎᒃ ᐃᖅᑲᖅᑐᐃᕕᒻᒥ 
ᐊᐱᕐᓱᑦᑎᐅᔪ ᐊᓪᓚᕝᕕᖓᒍ. 
 
ᑕᐃᒪᓐᖓᓂ ᐱᕋᔭᑕᐅᕙᒃᑐᑦ ᐃᑲᔪᖅᑕᐅᓂᖏᓐᓄᑦ ᑲᑎᒪᔨᕋᓛᖑᔪᑦ ᐊᒻᒪᓗ ᓴᖅᑭᑕᐅᕙᓪᓕᐊᓕᑕᐃᓐᓇᖅᑐᑎᒃ 
ᑕᐃᒃᑯᓂᖓ ᑲᒪᓂᐊᕐᓗᑎᒃ, ᑮᓇᐅᔭᖃᖅᑎᑦᑎᓚᐅᖅᑐᑦ ᐊᖅᑯᑎᖃᖅᑐᑎᒃ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐊᒻᒪᓗ  

ᓂᕆᐅᒃᐳᒍ ᑕᐃᒃᑯᐊ ᑮᓇᐅᔭᖃᖅᑎᑕᐅᒃᑲᓐᓂᓚᕐᓂᖏᓐᓂᒃ ᒫᓐᓇᑦᑎᐊᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓪᓚᕆᑦᑐᖓ ᐱᑕᖃᓕᕐᒪᑕ ᐱᓂᕐᓗᒃᑕᐅᕙᑦᑐᓄᑦ 
ᐃᑲᔪᖅᑏᑦ ᑲᑎᒪᔨᕋᓛᖏᓐᓂᑦ ᐊᒻᒪᓗ ᐃᖅᑲᓇᐃᔭᖅᑎᒋᓂᐊᖅᑕᖏᓐᓂᒃ, ᑭᓯᐊᓂ ᐊᐱᖅᑯᑎᒐ ᓱᒻᒪᓕ 
ᑮᓇᐅᔭᖃᑦᑎᑕᐅᖏᓚᑦ ᑕᒫᓂ ᐊᕐᕌᒍᑦᑎᓐᓂ ᑕᒪᒃᑯᓄᖓ ᑮᓇᐅᔭᓄᑦ? ᑕᕝᕙ ᐊᐱᖅᑯᑎᒋᔭᕋ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐱᑕᓕᒃ ᐃᕝᕕᑦ ᓴᓂᑦᑎᐊᖓᓄᑦ ᐃᖏᕋᑖᖅᑐᖅ. ᖃᐅᔨᒪᖏᑕᕋ ᐊᑎᖓ. 
ᖃᐅᔨᒃᑲᐃᑲᐃᓐᓇᕈᓐᓇᖅᑮᑦ ᑕᑯᓐᓇᖅᑎᒋᔭᓐᓂᒃ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑕᖅ. ᑕᑯᕋᑖᖏᓇᒃᑯ ᖃᐃᒻᒪᑦ. ᖃᐅᔨᒃᑲᐃᒍᒪᔪᖓ 
ᑮᓇᐅᔭᓕᕆᔩᑦ ᐊᐅᓚᑦᑎᔨᖓᓂᒃ ᐱᐅᕐ ᓵᑦᑐᕌᓐᑦ. ᐃᕝᕕᑦ ᐊᐱᖅᑯᑎᖓᓄᑦ. ᑮᓇᐅᔭᖃᑦᑎᑦᑎᓂᕆᓚᐅᖅᑕᕗᑦ 
ᐊᕐᕌᓂ, ᐃᓘᓇᓕᒫᖓᓂᑦ ᐊᑐᖅᑕᐅᓚᐅᖏᑦᑐᖅ ᐊᒻᒪᓗ ᐃᖅᑲᓇᐃᔮᒃᓴᒥᕐ ᐃᓕᓯᓯᒪᓚᐅᖏᑦᑐᒍᑦ. 
ᐅᖃᖅᑲᐅᒐᒪᐃᓛᒃ, ᑮᓇᐅᔭᖃᑦᑎᑕᐅᓂᖓ ᑕᕝᕙᖓᑦᓴᐃᓐᓈᖃᑦᑕᖏᒻᒪᑦ ᐱᓕᕆᕕᑦᑎᓐᓂᒃ, ᖃᐃᑕᐅᖃᑦᑕᖅᑐᑦ 
ᒐᕙᒪᑐᖃᒃᑯᓐᓂᑦ ᑕᐃᒪᓕ ᐃᑲᔪᕈᒪᓚᐅᖅᑯᒍᑦ ᐱᓂᕐᓗᒃᑕᐅᕙᑦᑐᓄᑦ ᑕᐃᒫ ᐱᑕᖃᑦᑎᑦᑎᕗᒍᑦ ᑮᓇᐅᔭᓂᑦ ᐊᕐᕌᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᐅᕐ ᓵᑦᑐᕌᓐᑦ, ᑐᓐᖓᓱᒋᑦ. 5-5. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᐊ ᑮᓇᐅᔭᐃᑦ ᓇᓚᐅᖅᑖᖅᑕᐅᓯᒪᔪᑦ 
ᓇᓗᓇᐃᖅᑎᐊᖅᓯᒪᒻᒪᑕ. ᖁᕕᐊᒋᔭᖃᖏᒃᑲᓗᐊᖅᑎᓪᓗᑕ ᐃᓚᖏᓐᓂᑦ ᐊᓯᔾᔨᕈᑎᐅᔪᓂᑦ, ᐅᖃᕈᓐᓇᖅᑐᒍᑦ 
ᖃᓗᓕᒫᖅ, ᐊᓯᔾᔨᕈᑎᓕᐅᔾᔮᖏᑦᑐᒍᑦ ᒪᓕᒐᓕᐅᖅᑎᑐᐃᓐᓇᐅᓗᑕ, ᐊᒻᒪᓗ ᑐᓂᔭᐅᑕᐃᓐᓇᖅᑐᑎᒃ ᐅᕙᑦᑎᓐᓄᑦ. 
 
ᑭᓯᐊᓂ ᐊᐱᖅᑯᑎᒐ ᐅᕙᓂ 5-5, ᐊᖏᓪᓕᒋᐊᕈᑎᐅᔪᖅ $4 ᑕᐅᓴᓐ 130. ᓱᓇᒧᓄᓇ ᐊᖏᓪᓕᒋᐊᕈᑎᐅᕙ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᔭᖓ ᐊᐱᖅᑯᑎᐅᕋᑖᕐᒥᔪᖅ. ᐊᑦᔨᑐᐃᓐᓇᖓᓂᖅᑲᐃ 
ᑭᐅᓂᐊᕐᒥᔪᑎᑦ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᑲᑎᒪᔨ ᑐᓴᖃᐅᖏᒻᒪᖓ. ᐃᒻᒪᖃ 
ᓂᐱᖅᑯᑦᑐᓯᒋᐊᕈᒪ ᑐᓵᓕᑕᐃᓐᓇᕋᔭᕌᖓᖃᐃ. 
 
ᓴᓇᔪᓕᕆᔨᒃᑯᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ ᐱᓕᕆᐊᖃᒻᒪᑕ ᑐᓴᐅᒪᓂᕐᒧᑦ ᓄᑖᖑᖅᐸᓪᓕᐊᔪᑦ 
ᐊᑐᖅᑕᐅᓯᒪᔪᓐᓇᖅᑐᓂᒃ ᐊᒻᒪᓗ ᓂᐅᕕᖃᑦᑕᕐᒪᑕ ᖃᕆᑕᐅᔭᓂᑦ. ᑭᓯᐊᓂ ᐊᐅᓛᖅᑕᐅᓯᒪᓕᕐᑐᖅ ᐱᓕᕆᕕᑦᑎᓐᓄᑦ 
ᐊᒻᒪᓗ ᐱᑕᖃᑦᑎᑎᓂᖅ ᖃᕆᑕᐅᔭᓂᑦ. 
 
ᐄ, ᐱᑕᖃᕋᓗᐊᖅᑎᓪᓗᑕ ᑮᓇᐅᔭᐃᑦ ᓇᓚᐅᖅᑖᖅᑕᓂᖏᓐᓂᑦ ᑐᓂᔭᐅᓪᓗᑎᒃ ᐃᓕᒃᓯᓐᓄᑦ ᐊᒻᒪᓗ ᐊᒥᓱᐊᖅᑎ 
ᐅᖃᕈᑎᖃᖃᑦᑕᖅᑐᒍᑦ ᐊᕐᕌᒍᓚᐅᖅᑐᓂᒃ ᐊᒻᒪᓗ ᑮᓇᐅᔭᖃᐅᑎᒋᓇᓱᓕᖃᑦᑕᖅᑐᑎᒍᑦ ᓇᓚᐅᖅᑖᖅᑕᐅᓯᒪᔪᓂ. 
ᑕᐃᒫᖏᓐᓇ ᖁᕕᐊᓱᒻᒪᕆᑉᐳᖓ ᑐᓴᕆᐊᖅᓴᖅ ᐃᓱᒫᓘᑎᒋᔭᒃᓯᓐᓂᑦ ᐱᓕᕆᐊᖃᑦᑎᓪᓗᑕ ᑮᓇᐅᔭᐃᑦ 
ᓇᓚᐅᖅᑖᖅᑖᐅᓯᒪᔪᓂᑦ. ᐊᑐᖅᐸᑦᑐᑎᒍᓗ ᐅᖃᐅᓯᕆᔭᓯ ᐊᕐᕌᒍᕋᐃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᕗᖓ ᐅᖃᐅᓯᕐᓂᒃ. ᑲᑎᑦᑐᒋᑦ ᑮᓇᐅᔭᐃᑦ ᐊᒻᒪᓗ 
ᑐᓂᕐᕈᑎᓄᑦ. ᐃᒪᓐᓇᐅᓚᐅᖅᑐᑦ $420 ᑕᐅᓴᓐ 2002-2003-ᒥ, ᐊᒻᒪᓗ $327 ᑕᐅᓴᓐ -ᖑᓕᕆᓪᓗᑎᒃ ᐅᕙᓂ 
2003-2004-ᒧᑦ. ᐱᑦᔪᑎᖃᖅᑳ ᑮᓇᐅᔭᐃᑦ ᐊᑐᖅᑕᐅᓚᐅᖏᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᓯᕗᓕᖅᑎ ᐅᖃᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔾᔪᑎᖓ ᐊᐱᖅᑯᑎᒋᔭᓐᓄᑦ ᐅᕙᓃᑦᑐᖅ 
5-6. $90 ᑕᐅᓴᓐ ᐊᑐᖅᑕᐅᓚᐅᖅᑐᑦ ᐊᕐᕌᓂ ᐊᒻᒪᓗ $3 ᑕᐅᓴᓐ ᐃᖅᑲᑦᑐᐃᕕᓕᕆᔨᓄᑦ. ᐅᖃᕈᓐᓇᖅᑐᖓ ᑖᓐᓇ 
$90 ᑕᐅᓴᓐ ᐊᑐᖅᑕᐅᓚᐅᖏᑦᑐᖅ ᓱᓕ ᐅᓪᓗᒥᒧᑦ. 
 
ᑲᑎᑦᑐᒋᑦ ᐱᑕᖃᑦᑐᒍᑦ $265 ᑕᐅᓴᓂᑦ ᐅᕙᓂ ᐱᓂᕐᓗᒃᑕᐅᓯᒪᔪᓄᑦ ᐃᑲᔪᖅᑕᐅᓂᖏᒍᑦ ᑮᓇᐅᔭᖁᑎᖏᑦ. 
ᑲᑎᒪᔨᕋᓛᖃᕋᑦᑕ ᐊᒻᒪ ᐃᖅᑲᓇᐃᔭᖅᑎᓂᒃ ᐱᓕᕆᐊᖃᖅᑐᓂᒃ ᑕᒪᑐᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖅᑕᖃᒃᑲᓐᓂᕈᓐᓃᕋᒪ ᑎᑎᕋᖅᓯᒪᔭᓐᓂᒃ. ᓄ 5-5 ᐊᖏᖅᐱᓰ. ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ. $2-ᒥᓕᐊᓐ, 562-ᑕᐅᓴᓐ. ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5-7, ᐃᖅᑲᖅᑐᐃᕕᓕᕆᔨᒃᑯᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ, ᐸᓖᓰᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑳᓐᑐᕌᖃᕐᓂᕐᒧᑦ ᐱᔨᑦᓯᕐᓃᑦ ᒥᒃᓵᓄᑦ, $18-
ᒥᓕᐊᓐ 795-ᑕᐅᓴᓐ ᑕᑯᓐᓇᖅᑐᒋᓪᓗ ᐊᓯᖏᑦ ᑎᑎᕋᖅᓯᒪᔪᓂᑦ, $5-ᑕᐅᓴᑐᐃᓐᓇᐅᒻᒪᑕ ᑐᓂᕐᕈᑎᓄᑦ ᐊᒻᒪ 
ᐃᑲᔫᑎᓄᑦ. 
 
ᖃᐅᔨᔪᒪᕗᖓ ᑖᒃᑯᐊ $18-ᒥᓕᐊᓐ 795-ᑕᐅᓴᓐ ᑭᓱᒧᑦ ᐊᑐᖅᑕᐅᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᓐᓄᑦ, 
ᐅᖃᖅᑲᐅᒐᒪ ᐊᑭᑦᑐᕆᐊᕐᓂᖅᐸᐅᓂᕋᖅᑐᒍ ᐸᓖᓯᒃᑯᑦ ᐱᓪᓗᒍ ᓲᖃᐃᒻᒪ ᐅᖃᐅᔾᔭᐅᓚᐅᕋᒪ ᐊᕐᕌᓂ 
ᐸᓖᓯᑖᖅᑎᑦᑎᖁᔨᓪᓗᑎᒃ ᓄᓇᓕᓕᒫᓂᑦ ᓄᓇᕗᒻᒥ. 
 
ᑳᓐᑐᕌᖃᖅᑎᑦᑎᕙᑉᐳᒍᑦ ᐸᓖᓯᓂᒃ ᐊᒥᓱᕈᕆᐊᖅᑎᑦᑐᒋᓪᓗ ᐊᑲᐅᓐᖏᓕᐅᕈᑎᑕᖃᖃᑦᑕᓚᐅᕆᕗᖅ ᐅᖄᓚᐅᑎᓄᑦ, 
ᑕᒪᓐᓇ ᐋᖅᑭᒋᐊᖅᓯᒪᓕᖅᑐᑎᒃᑯ. ᐃᓱᒫᓘᑎᑕᖃᖃᑦᑕᕆᕗᖅ ᐋᓐᖓᔮᕐᓇᖅᑐᓂᒃ ᓄᓇᓕᓐᓂᑦ ᐸᓖᓯᒧᑦ ᕿᒻᒥᒥᑦ 
ᐱᓇᓱᐊᖅᐳᒍᑦ ᓄᓇᓕᓐᓄᑦ ᐃᑲᔪᕋᔭᖅᒥᒃ ᐸᓖᓯᒃᑯᓐᓂᑦ. ᑕᒪᔾᔭ ᐱᔾᔪᑎᐅᕗᑦ ᐊᑭᑦᑐᕆᐊᕐᓂᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᖃᒃᑲᓂᖅᐲᑦ, ᐃᒃᑲᕐᕆᐊᓘᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒻᒥᖃᖅᑑᔮᔪᒐᓗᐊᕆᕕᑖ. ᓇᐅᓕ ᑕᐃᒪ. 
ᕿᒻᒥᑖᒃᑲᓐᓂᕐᓂᐊᖅᑑᔮᓕᕆᕗᒍᑦ ᐸᓖᓯᒃᑯᑦ ᕿᒻᒥᖓᓂᑦ. ᑐᑭᓯᒋᐊᖅᑎᑕᐅᔪᒪᕗᖓ ᑕᒪᑐᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᒻᒥᖃᓚᐅᖅᐳᒍᑦ, ᓯᕗᓕᖅᑎᐅᓐᖏᑐᐃᓐᓇᖅᑐᒥᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᖃᐃᒻᒪ ᕿᒻᒦᑦ ᐋᓐᓂᐊᓕᓲᖑᒻᒥᒻᒪᑕ 
ᑕᐃᒪᐃᓚᐅᖅᐳᖅ ᐸᓖᓯᒃᑯᓐᓄᑦ ᕿᒻᒥᕗᑦ. 
 
ᕿᒻᒥᑖᕈᑦᑕ ᑲᒪᔨᖃᕆᐊᖃᕋᔭᕆᓪᓗᓂ, ᑕᒪᔾᔭ ᐊᑭᓕᐅᑎᒃᓴᐅᕗᑦ ᑖᒃᓱᒧᖓ ᐅᖃᐅᓯᕆᔭᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᖃᐅᓯᒃᓴᐅᓗᐊᑐᐃᓐᓇᖅᑐᖅ ᐊᐱᖅᑯᑎᐅᒐᓂ. 
ᐱᔾᔪᑎᒋᓪᓗᒍ ᐃᓱᒫᓘᑎᒋᔭᒻᒪᕆᐅᕙᑦᑐᑦ ᐱᓗᐊᖅᑐᒥ ᑕᒫᓂ ᐃᖃᓗᓐᓂ ᐅᖃᐅᓯᕆᔪᒪᒐᒃᑭᑦ. 
 
ᐊᒥᓱᕈᖅᐸᓪᓕᐊᖅᑰᔨᒻᒪᑕ ᐸᓖᓰᑦ ᑭᓯᐊᓂ ᐃᖃᓗᓐᓂ ᖃᐅᔨᒪᒐᑦᑕ ᐃᓄᐊᖅᓯᔪᒥᓃᑦ ᖃᐅᔨᔭᐅᕙᓐᖏᒻᒪᑕ. 
ᐅᖃᐅᓯᐅᒻᒪᕆᑉᐸᓕᕐᒪᑕ ᑭᒃᑯᑐᐃᓐᓇᕐᓄᑦ ᐃᓄᐊᖅᓯᔪᒥᓃᑦ ᖃᐅᔨᔭᐅᕙᓐᖏᑦᑐᑦ ᐊᒻᒪ ᑕᑯᒋᐊᕈᑦᑕ ᓂᐅ ᔪᐊᒃ 
ᐆᑦᑑᑎᒋᓗᒍ, ᓇᓂᓯᔪᓐᓇᕐᒪᑕ ᐊᑯᑭᑦᑐᐃᑦ ᓄᓇᖓᓐᓅᖅᑐᒥᓂᕐᒥᑦ ᐃᓄᐊᖅᓯᔪᒥᓂᕐᒥᑦ. 
 
ᐊᔪᕐᓇᕋᔭᕐᒫᑦ ᐸᓖᓯᒃᑯᑦ ᒪᑐᐃᖅᓯᑲᓐᓂᕆᐊᖓ ᑕᒪᒃᑯᓂᖓ ᖃᐅᔨᔭᐅᓯᒪᓐᖏᑦᑐᓂᒃ. ᐊᑕᐅᓯᐅᓐᖏᑦᑐᒥᑦ 
ᖃᐅᔨᔭᐅᓐᖐᓐᓇᖅᓯᒪᔪᖃᕐᒪᑦ ᐃᓄᐊᖅᓯᔪᒥᓂᕐᓂᑦ ᑕᕝᕙᓂ ᐃᖃᓗᓐᓂ. ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᐸᕋ 
ᑕᒪᓐᓇ ᐃᓱᒫᓘᑎᒋᔭᒻᒪᕆᒋᒍᑦᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕋᑖᓐᖏᓐᓇᒪ ᐊᐱᖅᑯᒻᒥᑦ. ᐅᖃᐅᓯᐅᓗᐊᑐᐃᓐᓇᖅᑐᖅ ᐊᐱᖅᑯᑎᐅᒐᓂ, ᑭᓯᐊᓂ 
ᒥᓂᔅᑕ ᑭᐅᔪᒪᒍᕗᑦ ᑭᐅᔪᓐᓇᑦᑎᐊᖅᐳᑎᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓈᒻᒪᒋᖃᓯᐅᑎᔭᕋ ᑲᑎᒪᔨ ᑕᒪᐃᓄ ᐱᔾᔪᑎᒐ 
ᐋᖃᓘᓇ ᖃᓄᖅᑑᕈᒪᒐᑦᑎᒍ ᑕᒪᒃᑯᐊ ᖃᓄᐃᓐᓂᐅᔪᐃᑦ. ᖃᐅᔨᓴᖅᑕᐅᓂᖃᕐᓯᒪᑎᓪᓗᒋ, ᐅᖃᖅᕕᒋᓗᐊᕈᓐᓇᖏᑕᒃᑲ 
ᖃᓄᐃᓐᓂᕆᔭᖏᓄᑦ. 
 
ᓈᒻᒪᓴᖃᑎᒋᔭᖏ. ᐅᕙᒍᑦᑕᐅᖅ ᑕᑯᔪᒪᑦᓱᑕ ᐋᕿᑕᐅᓂᖏᓄ. ᑕᒪᒃᑯᐊᓗ ᖃᓄᐃᓐᓂᐅᔪᐃ ᓱᓕ ᒪᑐᐃᖓᔪᑦ 
ᐅᖃᖅᕕᒋᔪᓐᓇᕐᓇᒋᓪᓗ ᒫᓐᓇᐅᔪᖅ. ᐅᖃᐅᑎᔪᓐᓇᕋᓗᐊᕐᑕᕋ ᑲᑎᒪᔨ ᑕᒪᒃᑯᓄᐊ ᓇᓗᓇᐃᖅᓯᒪᓂᖏᓄ ᓱᓕ 
ᒪᑐᐃᖓᔪᐃ ᐸᓖᓯᒃᑯᓗ ᓱᓕ ᖃᐅᔨᓴᖅᓱᑎ ᐃᓄᐊᖅᑕᐅᓂᐅᔪᓄ. ᐸᓖᓯᑯ ᐱᓕᑦᓯᓂᑰᓪᓗᑎ ᖃᓄᐃᓯᒪᓂᕐᓄ 
ᐅᓪᓗᒥᒧᓄ ᓱᓕᑲᓂᕐᑕᐅ ᑭᖒᒪᑦᓯᓯᒪᓪᓗᑎ ᐃᑲᔪᖅᑕᐅᔪᒪᓪᓗᑎ ᓄᓇᓕᖕᒥ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᕿᑦᑐᖅ. ᒪᑉᐱᒐᖅ 5-7. ᐊᓚᑲᓄᐊᖅ. 
 
ᐊᓚᑲᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᑏᒎᖅ ᐅᖃᐅᑎᒋᐊᓂᐊᖃᖓ ᐊᓰᓐᓇᓕᓯᒍᒪ ᑭᓯᒥ 
ᐊᐱᕆᔪᒪᑦᓱᖓ ᐊᐱᖁᑎᒧ ᐃᓕᖓᔪᒥ ᐃᓄᐃᑦ ᖃᐅᔨᒪᔭᑐᖃᖏᑦ ᖃᖓᒃᑯᓪᓗ ᐱᕙᓪᓕᐊᑎᑕᐅᓂᐊᕐᓂᖏᓄ 
ᐃᖃᖅᑐᐃᓂᓕᕆᓂᖅᓄᖓᔪᓄ. ᖁᔭᓐᓇᒦᒃ, ᐃᑦᓯᕙᐅᑕ. ᐊᓰᓐᓇᓕᖕᓂᕈᒪ, ᐊᑏᒎᖅ ᐅᖃᐅᑎᒋᐊᖓ. ᖁᔭᓐᓇᒦᒃ, 
ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᓕᖓᔪᖅᔫᔮᕐᒪ ᐊᐱᖁᑎᐅᔮᖅᒪ, 
ᐊᑦᑐᐃᓂᖃᕐᑐ ᑕᒪᐃᓂ ᒐᕙᒪᑦ ᐱᓕᕆᕕᖏᓄᑦ. 
 
ᐅᖃᐅᓯᖃᕆᐊᓂᐊᕋᒪᐃᑦ ᐱᓕᕆᕕᒋᔭᖓᓄ ᐃᖃᖅᑐᐃᓂᓕᕆᔨᑯ. ᐱᓕᕆᖃᑎᖃᕐᐸᑦᑐᒍ ᐱᓕᕆᕕᖓᓂ 
ᐃᓕᖁᓯᓕᕆᔨᑯ ᐅᑯᓄᖓ ᖃᓄᒋᐊᑲᓂ ᓴᕿᑎᓯᒍᓐᓇᓂᐊᓂᑎᖕᓄ ᐃᓄᐃᑦ ᖃᐅᔨᒪᔭᑐᖃᖏ ᒫᓐᓇᖃᒥᓗ, 
ᐅᖃᖅᓯᒪᓪᓗᑕ ᐃᒪᐃᒻᒪ ᐱᑕᖃᖅᒪ ᐃᖕᓇᖅᓂ ᐱᓕᕆᖃᑎᖃᕐᑐᓂ ᑎᒍᔭᐅᒪᔪᓂ ᐊᒻᒪᓗ ᐊᐅᑦᓯᔨᒋᕙᑦᑕᖏ. 
 
ᒫᓐᓇᐅᓕᖅᑐ ᐱᑕᖃᓕᕐᑐᒍ ᐃᓄᐃᑦ ᖃᐅᔨᒪᔭᑐᖃᖏ ᐊᐅᓚᑦᓯᔨᖓ ᐱᖓᓱᓄ ᑕᕿᓄ ᐅᐱᒋᒋᐊᓪᓚᑦᓱᑎᒍ 
ᐃᒪᐃᒻᒪ ᐱᑕᖃᓕᕆᐊᑦᑕ ᐊᑕᐅᓯᖅᒥ ᒫᓐᓇᐅᔪᖅ. ᐱᓇᓱᐊᓂᐊᕐᑐᒍ ᓴᕿᑎᓯᓗᑕ ᐃᓄᐃᑦ ᖃᐅᔨᓴᔭᑐᖃᖏᓐᓂ 
ᐸᓖᓯᒃᑯᑦ ᐱᓕᕆᕕᒋᔭᖓᓄ. ᐊᑕᐅᓯᐅᖏᑦᑐᒥ ᐅᖃᐅᓯᖅᑕᖃᕐᓱᑎ ᐊᑑᑎᕙᑦᓱᑎ ᐃᓄᑦᑎᑐ ᐅᖃᐅᓯᖅᑕᓂ. 
 
ᖃᐅᔨᒪᔪᐃᑦ ᐃᓄᐃᑦ ᐃᓕᖁᓯᖏᓄ ᐅᖃᐅᓯᖅᑕᖏᓄ ᐱᓗᐊᖅᓱᓂᓗ ᐃᑲᔫᑎᖃᓂᖏᓄ ᑖᒃᑯᓄᖓ ᐃᖕᓇᖅᓄ 
ᖃᓪᓗᓇᐅᔭᕈᓇᖏᑦᑐᓄ. ᐱᑕᖃᕐᒥᑦᓱᑕ ᐊᓪᓚᑦᑎᓂ ᐊᑕᐅᓯᐅᖏᑦᑐᒥ ᐅᖃᐅᓯᖅᑕᓕᖕᓄ ᐱᔾᔪᑎᒋᔭᖓ 
ᐃᓚᒋᓪᓗᐅᓂ ᐃᓱᒫᓘᑎᐅᔪᓂ ᓴᕿᑕᐅᓂᑰᔪᓂ. 
 
ᑕᒪᒃᑯᐊ ᑐᑦᓯᕋᖅᑕᐅᓯᒪᔪᐃ ᓴᕿᐅᑎᓯᒪᔭᑎ ᐊᕐᕌᓂ. ᐃᓱᒪᒋᔭᖃᕐᓯᒪᔪᒍ ᒪᒥᓴᖅᓂᖅᓄ ᐊᑑᑎᓂᐊᕐᓗᒋ ᑎᒍᔭᐅᒪᔪᓄ 
ᑖᒃᑯᓄᖓ ᐃᖃᖅᑐᐃᓂᓕᕆᓂᖅᓄᓪᓗ. ᐱᑕᖃᖅᒥᑦᓱᓂ ᖃᓄᐃᑑᒋᐊᖃᕐᑐᓂ ᐃᖃᖅᑐᑕᐅᓂᕆᔭᖓᓄ ᐃᓚᒋᔭᐅᓗᑎ 
ᐃᖕᓇᕆᔭᕗ. 
 
ᐱᑕᖃᕋᑦᑕᓗ ᖃᓄᐃᑑᒋᐊᖃᓐᓂᐅᔪᓄ ᐃᖃᖅᑐᐃᓂᖅᓄᖓᔪᓄ ᐃᒪᐃᑕᐅᒐᐃᒻᒪᑕ ᐃᖃᖅᑐᐃᔨᒥᑦ 
ᖃᐅᔨᓴᖅᑕᐅᓯᒪᑎᑕᐅᓂᖅ ᐃᒪᐃᑕᓐᓇᒋᐅᓐᓃᑦ ᑎᒍᔭᐅᑲᖏᓪᓗᒋ. ᐊᒻᒪᓗ, ᐱᓕᕆᕕᐋ ᐃᖃᖅᑐᐃᓂᓕᕆᔨᑯ 
ᐃᒻᒥᑰᒻᒪᑕ ᑭᓯᒥ ᐊᐱᕆᕙᑦᓱᑎ ᐃᑲᔪᖅᑕᐅᒍᒪᓪᓗᑎ ᐅᑯᓇᖓ ᐃᖕᓇᖅᓂ ᖃᓄᒋᐊᑲᓐᓂ ᐸᓯᔭᑦᓴᐅᒋᐊᖃᓂᖏᓄ 
ᑖᒃᑯᓄᖓ ᐃᓄᖕᓄ. ᑕᐃᒪᐃᒧ ᐃᓚᒋᔭᖓ ᑭᐅᔾᔪᑎᒪ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒪᓕᒐᖅᓄ ᖃᓄᐃᒋᐊᑕᐅᓂᖏᓄ ᒪᑉᐱᒐᖅ 5-7. ᑲᑎᑦᑐᐃᑦ ᐊᐅᓚᓂᕆᔭᖏᓄ 
ᐃᖏᖅᕋᔾᔪᑎᖏᓄᓪᓗ. 18 ᒥᓕᐊᓐ 795 ᑕᐅᓴᓐ ᑖᓚᐃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᓕᒐᐃᑦ ᐊᑐᓕᖅᑎᑕᐅᓂᖏᓐᓄᑦ, ᐱᓕᕆᕕᒋᔭᓯ ᐱᓕᕆᓪᓗᐊᕐᓯᒪᒻᒪᑕ ᐊᒻᒪᓗ 
ᐅᖃᕐᓯᒪᓪᓗᑎᒃ ᐸᓕᓯᑕᖃᓕᕐᒪᑦ ᓄᓇᓕᓕᒫᓂ ᓄᓇᕗᒻᒥ ᓇᓗᓇᐃᕐᓯᕗᖅ ᐊᖏᕐᓯᒪᓂᕆᔭᖏᓐᓂᒃ ᒐᕙᒪᒃᑯᑦ 
ᐊᑐᐃᓐᓇᖃᖅᑎᑦᑎᓗᑎᒃ ᐊᒃᑕᕐᓇᖏᑦᑐᓂᒃ ᓄᓇᓕᐅᔪᓂᒃ ᐊᒻᒪᓗ ᐸᓖᓯᖃᑦᑎᐊᕐᓂᕐᒧᑦ. 
 
ᐊᒃᓱᐊᓗᒃ ᑐᓴᕈᒥᓇᖅᐳᖅ ᐸᓖᓯᑕᖃᓕᕐᒪᑦ ᒪᕐᕈᓐᓂᒃ ᑕᒪᒃᑯᓇᓂ ᒥᑭᓂᕐᓴᐅᔪᓂ ᓄᓇᓕᐅᔪᓂ 
ᐃᑲᔪᖃᑦᑕᐅᑎᖃᑦᑕᕐᓂᐊᖅᑐᓂᒃ ᖃᓄᐃᓕᐅᖅᑐᖃᓕᕐᓂᖅᐸᑦ. ᑕᐃᒪᓕ ᐅᖃᐅᓯᕆᓇᓱᐊᖅᑕᕐᓄᑦ, ᑕᒪᒃᑯᐊ 
ᐊᑐᖅᑕᐅᕙᒃᑐᖅ ᐊᒥᓱᕈᕆᐊᖅᑕᐅᒻᒪᑕ ᐊᕐᕋᓂᓂᑦ, ᐊᒻᒪᓗ ᑕᒪᓐᓇ ᐊᖏᕐᓯᒪᓂᑦᑎᐊᕙᐅᓪᓗᓂ 
ᐸᓕᓯᖃᖅᑎᑦᑎᓂᕐᒧᑦ ᓄᓇᓕᐅᔪᓂᒃ ᐊᒻᒪᓗ ᑕᐃᒪᐃᑎᓪᓗᒋᑦ ᐊᒃᑕᕐᓇᓐᖏᓂᕐᓴᐅᓪᓗᑎᒃ ᓇᔪᕆᐊᖏᓐᓂᒃ. 
 
ᖃᐅᔨᒪᔪᐃᓐᓇᐅᔪᑦ ᓄᓇᓕᐅᔪᓂᒃ ᑕᒪᒃᑯᐊ ᐱᕋᔭᒃᑐᑦ ᐱᓕᖅᐸᓪᓕᐊᑐᐃᓐᓇᕐᒪᑕ, ᐊᒥᓱᕈᖅᐸᓪᓕᐊᓪᓗᑎᓪᓗ, 
ᑕᒪᒃᑯᐊ ᖃᐅᔨᒪᔾᔪᑕᐅᖃᑦᑕᖅᑐᑦ ᑕᑯᔪᒪᖃᑦᑕᖏᑕᕋᓗᐊᕗᑦ ᑭᓯᐊᓂᓕ ᓇᓗᓇᕈᓐᓂᕐᒪᑦ ᑕᒪᓐᓇ ᐱᕋᔭᓐᓂᐅᔪᖅ 
ᖁᕝᕙᐸᓪᓕᐊᑐᐃᓐᓇᕐᒪᑦ ᓄᓇᓕᐅᔪᓂ ᓄᓇᕗᒻᒥ. 
 
ᑕᐃᒪᓕ ᐅᖃᐅᓯᕆᓗᒍ ᓄᓇᒐ ᖃᒪᓂᑦᑐᐊᖅ, ᑎᓴᒪᒋᔭᐅᓪᓗᓂ ᓄᓇᓕᓐᓂ ᐊᖏᓂᖅᐸᐅᖃᑕᐅᔪᖅ ᓄᓇᕗᒻᒥ 
ᐊᒻᒪᓗ ᒫᓐᓇᐅᔪᖅ ᐱᖓᓱᓂᒃ ᐸᓖᓯᖃᖅᑐᑕ ᐊᒻᒪᓗ ᑕᐃᒃᑯᐊ ᓄᓇᒋᔭᕐᓂ ᑎᓴᒪᓂᒃ ᐱᖃᕈᒪᒐᓗᐊᕐᒪᑕ  

ᐱᔾᔪᑎᒋᓪᓗᒍ ᖃᓄᐃᓕᐅᖅᐸᓪᓕᐊᓂᕆᓯᒪᔭᖏᓐᓄᑦ ᐅᑭᐅᓂᒃ ᑎᓴᒪᓂ ᑕᓪᓕᒪᓂᒃ. 
 
ᑕᐃᒪᓕ ᑕᐅᑐᓐᖑᐊᖅᐱᓯ ᓯᕗᓂᒃᓯᓐᓂ ᐊᑐᐃᓐᓇᖃᖅᑎᑦᑎᑲᓐᓂᕐᓂᕐᒧᑦ ᐸᓖᓯᐅᔪᓂᒃ, ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ 
ᐸᓖᓯᐅᔪᑦ ᓄᓇᓕᐅᔪᓂ ᐊᖏᓂᕐᓴᐅᔪᓂ, ᐃᓚᖓᑦ ᐊᑲᐅᓐᖏᓕᐅᕈᑕᐅᔪᖅ ᑲᒪᒋᔭᐅᔭᕆᐊᖃᖅᐸᒃᑐᖅ, ᐅᖃᖅᐸᒻᒪᑕ 
ᒋᓕᓐ, ᐊᖑᒻᒪᑎᓇᓱᐊᒡᒐᐃᓇᖅᑐᒍᑦ ᐱᔭᒃᓴᕆᔭᑦᑎᓐᓄᑦ. ᐱᔪᓐᓇᕐᓯᕙᓐᖏᒻᒪᑕ ᑲᒪᓂᕐᒧᑦ ᐱᕋᔭᒃᑕᐃᓕᒪᑎᑦᑎᓂᕐᒧᑦ. 
ᑕᐅᑐᓐᖑᐊᖅᐱᑦ ᑕᐃᒃᑯᐊ ᐸᓖᓯᒃᑯᑦ ᐊᒥᓱᕈᕆᐊᕐᓂᐊᕐᓂᖏᓐᓂᒃ ᐊᓯᖏᓐᓄᑦ ᓄᓇᓕᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓖᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᒃᐱᕈᓱᑦᑐᖓ ᐊᒥᓱᒃᑲᓂᕐᓂᒃ ᐱᓂᐊᖅᐸᓪᓚᐃᔪᒍ. 
ᑕᒫᓂ ᐊᕐᕋᒍᒥ ᓯᕗᓪᓕᐅᑎᖃᑦᑕᖅᑕᕗᑦ ᐊᒻᒪᓗ ᐊᕐᕋᒍᓐᓂ ᒪᕐᕈᓐᓂ ᑕᒪᒃᑯᐊ ᓄᓇᓕᐅᔪᓕᒫᑦ ᐃᓄᓐᓂᒃ 
ᐸᓖᓯᖃᖅᑎᑕᐃᓐᓇᕆᓇᓱᐊᖅᑐᒋᑦ, ᐊᒻᒪᓗ ᑕᐃᒪᐃᓕᕐᒪᑦ ᑕᒪᒃᑯᐊ ᐊᒥᓱᕈᖅᑎᑲᓐᓂᕆᐊᕈᓐᓇᕐᓂᐊᓕᖅᑕᕗᑦ, 
ᑭᓯᐊᓂᑦᑕᐅᖅ ᑕᒪᓐᓇ ᐊᑭᖃᒃᑲᓐᓂᕋᔭᕐᒥᒻᒪᑦ ᐊᓯᖏᓐᓂᒃ ᕿᓂᒃᑲᓐᓂᕆᐊᖃᕐᓂᐊᖅᑐᒍᑦ. 
 
ᑕᐃᒪᐃᓕᐅᖅᐸᒃᑐᒍ ᐊᕐᕌᒍᑕᒫᑦ ᐸᓖᓯᒃᑯᓐᓂᑦ, ᕿᒥᕐᕈᓪᓗᑕ ᐊᒻᒪᓗ ᖃᓄᐃᑦᑐᓂᒃ ᑭᓐᖑᒪᑦᑎᒻᒪᖓᑕ ᐊᒻᒪᓗ 
ᖃᓄᐃᑦᑐᓂᒃ ᐱᔭᕆᐊᖃᕐᒪᖓᑕ ᐃᖅᑲᓇᐃᔭᕆᔭᖏᑦ ᐊᔪᕐᓇᖏᓐᓂᕐᓴᐅᖁᓪᓗᒋᑦ. 
 
ᑕᒪᓐᓇ ᐊᖏᖅᑕᐅᓚᐅᖅᑎᓪᓗᒍ, ᑕᒪᒃᑯᓂᖓ ᐅᖃᐅᓯᖃᕈᒪᓂᐊᕐᒥᔪᒍᑦ ᐅᕙᓂ ᐅᖃᐅᑕᐅᕙᒃᑐᓂᒃ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᓕᖅ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕᒧᑦ, ᐊᒃᓱᐊᓗᒃ ᖁᕕᐊᓱᒃᑐᖓ ᑕᑯᔭᕆᐊᒃᓴᖅ ᐸᓖᓯᒃᑯᓐᓂᑦ ᐊᒻᒪᓗ 
ᐸᓖᓯᑕᕐᓂᖏᓐᓂᒃ ᓇᐅᔭᓂ, ᑕᐃᒪᓕ ᐃᓱᒪᔪᖓ ᐃᓪᓗᓕᒐᕐᔪᒃ ᐊᒻᒪᓗ ᑎᑭᕋᕐᔪᐊᖅ ᒫᓐᓇᐅᔪᖅ ᑲᒪᒋᔭᐅᕙᒃᑐᑦ 
ᑲᖏᖅᖠᓂᕐᒥ ᐊᒻᒪᓗ ᑕᐃᒃᑯᐊ ᐸᓕᓯᒃᑯᖏᑦ ᐊᖏᔪᒻᒪᑕ ᐃᓄᖃᖅᑐᓂ 2,400. 
 
ᑕᒪᒃᑯᐊ ᐃᓚᔭᐅᓂᖏᓐᓄᑦ ᐸᓕᓯᓄᑦ ᒪᑐᐃᕐᓂᕐᒧᑦ, ᐊᒥᓱᓗᐊᓕᖅᐸᑦ ᑕᐃᒃᑯᐊ ᑲᖏᖅᖠᓂᕐᒥ ᐸᓕᓯᐅᔪᑦ? 
ᖁᔭᓐᓇᒦᒃ, ᐃᒃᓯᕙᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒪᒃᓖᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᖓᑦᑕᐅᖅ ᐊᒃᓱᕈᑎᒋᔭᕆᐊᖃᕐᓂᐊᒥᔪᖅ 
ᐸᓕᓯᑕᒃᑲᓂᕐᓂᕐᒧᑦ ᐊᓯᖏᓐᓂ ᓄᓇᓕᐅᔪᓂ ᖃᐅᔨᒪᓗᑕ ᑕᐃᒃᑯᐊ ᒪᕐᕈᖏᓐᓇᕆᐊᖃᕐᒪᑎᒃ ᓄᓇᓕᐅᔪᓂ ᐊᒻᒪᓗ 
ᑕᐃᒃᑯᐊ ᐊᐅᓪᓚᖅᑐᖃᕈᓂ ᑭᖑᕝᕕᖅᑕᐅᖃᑦᑕᕆᐊᖃᕐᓂᐊᕐᒥᒻᒪᑕ. 
 
ᑕᐃᒃᑯᐊ ᐃᓚᖏᑦ ᑭᖑᕝᕕᕙᒃᑐᑦ ᑲᖏᖅᖠᓂᕐᒥᒃ ᑭᕙᓪᓕᕐᒥ. ᑕᐃᒪᓕ ᑕᒪᓐᓇ ᕿᒥᕐᕈᕙᓪᓕᐊᓇᓱᐊᖅᑕᕗᑦ ᐊᒻᒪᓗ 
ᐅᖃᖃᑎᒋᑐᐃᓐᓇᕆᐊᓕᑉᐳᑦ ᐸᓖᓯᒃᑯᑦ ᐊᐅᓚᓂᕆᓂᐊᖅᑕᖏᓐᓄᑦ ᐅᑭᐅᖑᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇ ᖃᐅᔨᒪᔪᒥᓇᖅᐳᖅ ᒥᓂᔅᑕ. ᑕᒪᒃᓱᒧᖓ, ᐊᒥᒐᕐᓯᓕᕐᓂᖅᐸᑕ 
ᖃᒪᓂᑦᑐᐊᕐᒥ, ᒪᕐᕈᖏᓐᓇᕆᐊᖃᕐᓗᑎᒃ, ᑕᐃᒪᓕ ᐱᓕᕆᕕᒋᔭᓯ ᑭᖑᕝᕕᐅᑎᑦᑎᑦᑎᔪᓐᓇᕋᔭᖅᐸᑦ ᑲᖏᖅᖠᓂᕐᒥᑦ  

ᑕᐃᒪᐃᑦᑕᕆᐊᖃᓕᕐᓂᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᓕᖃᐃ ᐸᓖᓯᒃᑯᓐᓂᑦ ᖃᐅᔨᒋᐊᖅᑕᐅᔪᓐᓇᖅᐳᖅ. 
ᖃᐅᔨᒪᓕᕋᒪ ᐊᐅᓛᖅᑎᕆᓇᓱᐊᖅᑐᓂ ᐱᖁᑎᒋᔭᐅᔪᓂᒃ ᓄᓇᓕᒻᒥᒃ ᐊᓯᐊᓄᑦ ᐱᔭᕆᐊᑭᒃᑑᖏᒻᒪᑦ, ᑭᐅᓂᕆᔭᕋ 
ᐅᑦᔨᓱᖅᑎᐊᕆᐊᖃᑦᑕᕋᐸ ᐊᐱᖅᑯᑎᑕᖃᑦᑎᓪᓗᒍ ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕈᐊᖅᑖᐅᕋᑖᖅᑎᓪᓗᖓ ᓯᕗᓪᓕᖅᐹᒥ, ᐊᖏᓂᖅᐹᖑᒪᐅᖅᓯᒪᔪᖅ ᐅᖃᐅᓯᐅᔪᖅ 
ᑕᕝᕙᓂ ᒪᓕᒐᓕᐅᖅᕕᒻᒥ, ᐅᓇ ᓄᓇᕗᖑᒻᒪᑦ ᐊᒻᒪᓗ ᕿᒥᕐᕈᔭᕆᐊᖃᕋᑦᑕ ᓇᑭᓕᒫᑦᑎᐊᖅ ᓄᓇᕗᑦᒦᑐᓂᒃ ᐊᒻᒪᓗ 
ᐊᑕᐅᓯᑐᐃᓐᓇᐅᖏᑦᑐᒥᒃ ᐊᕕᑦᑐᖅᓯᒪᔪᒥᓪᓘᓐᓃᑦ. ᓂᕆᐅᑉᐳᖓ ᑕᐃᒻᒪ ᑖᓐᓇ ᒐᕙᐅᔪᖅ ᐊᑐᕐᓂᐊᕐᒪᑦ ᑕᒪᑐᒥᖓ 
ᒪᓕᑦᑕᐅᔭᕆᐊᓕᒻᒥᒃ ᐊᒻᒪᓗ ᕿᒥᕐᕈᖏᓪᓗᑎᒃ ᐱᑦᑎᐊᖏᓐᓂᖏᓐᓂᑦ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᐅᔪᒥᒃ ᑐᓴᖏᓐᓇᒪ. ᐊᑎᖁᑎᓐᓂᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᔾᔮᖏᑦᑐᖓ ᐊᐅᓛᑎᖅᑕᐅᓂᕐᒥᒃ. ᒪᓕᒐᓐᓂᒃ 
ᐊᑐᓕᖅᑎᑦᑎᓂᖅ, ᐅᖓᑖᓂ ᐱᑕᓕᒃ $18 ᒥᓕᐊᓐᓂᑦ 2003-2004-ᒧᑦ. ᒪᓕᒐᕐᓂᒃ ᐊᑐᓕᖅᑎᑦᑎᔨᐅᔪᑦ 
ᑮᓇᐅᔭᖅᑖᖃᑦᑕᖅᑲᑦ ᑕᕝᕙᓐᖓᑦ ᐅᖓᑖᓄᑦ $18 ᑕᐅᓴᓐ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐊᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖃᑦᑕᖅᑕᕗᑦ ᒥᑭᔪᒥᐅᒐᓗᐊᖅ. 
ᐃᖅᑲᓇᐃᔭᖅᑎᒋᔭᐅᒻᒪᑕ ᕼᒻᓚᒃᑯᓐᓄᑦ, ᐊᒻᒪᓗ ᑮᓇᐅᔭᖃᑦᑎᑕᐅᓂᖏᑦ ᐅᕙᓐᖓᑦ ᐱᖃᑦᑕᕐᒪᒋᑦ ᓄᓇᓖᑦ 
ᒐᕙᒪᖏᓐᓂᑦ ᐊᒻᒪᓗ ᐃᖏᕐᕋᔪᓕᕆᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᒋᔭᓐᓂ ᑲᖏᖅᑐᒑᐱᒻᒥ ᐊᑐᖅᑕᒻᒪᕆᐅᕙᒻᒪᑕ, 
ᐱᓗᐊᖅᑐᒥ ᐅᓐᓄᒃᑯᑦ. ᐃᒻᒪᖃ ᐊᑐᖅᑕᐅᓗᐊᕐᑲᑦᑕᕐᒪᑕ ᓄᓇᓕᓐᓂ ᐃᓱᒪᒋᔭᐅᒋᐊᖅᓯᒪᕚᑦ ᐊᖏᓪᓕᒋᐊᖅᑕᐅᓗᑎᒃ 
ᑮᓇᐅᔭᖁᑎᒋᔭᖏᑦ ᑐᓂᕙᑦᑕᓯ ᒪᓕᒐᓄᑦ ᐊᑐᓕᖅᑎᑦᑎᔨᓄᑦ ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑕᐅᒋᐊᖃᖃᑦᑕᓚᐅᖅᓯᒪᒐᓗᐊᖅᑐᒍᑦ 
ᒐᕙᒪᑐᖃᒃᑯᓐᓂᑦ. ᑐᓂᓯᖃᑦᑕᓚᐅᖅᓯᒪᔪᑦ ᐃᓚᖓᓂ ᑮᓇᐅᔭᐅᑉ ᑕᒪᒃᑯᓄᖓ ᒪᓕᒐᓐᓂᒃ ᐊᑐᓕᖅᑎᑦᑎᔨᐅᔪᓄ, 
ᑭᓯᐊᓂ ᐃᒪᐃᖃᑦᑕᓕᖅᑐᒍᑦ ᐱᓕᕆᖃᑎᖃᑦᑐᑕ ᓄᓇᓖᑦ ᒐᕙᒪᒃᑯᖏᓐᓂᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓂᑦ ᐊᒻᒪᓗ 
ᑕᒪᒃᑯᐊ ᒪᓕᒐᓂᒃ ᐊᑐᓕᖅᑎᑦᑎᔨᐅᔪᑦ ᑮᓇᐅᔭᖅᑖᐸᑦᑐᑎᒃ ᑕᕝᕙᖓᑦ ᓄᓇᓖᑦ ᒐᕙᒃᑯᖏᓐᓂᑦ ᐊᒻᒪᓗ 
ᐃᖏᕐᕋᔪᓕᕆᔨᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᑕᕝᕙᓃᓐᓂᑎᓐᓂ ᐅᖃᐅᓯᕆᔭᐅᔪᒥᒃ ᐱᓕᕆᕕᐊ ᐃᖅᑲᑦᑐᐃᕕᓕᕆᔨᒃᑯᑦ, ᐅᖃᐅᓯᖃᕈᒪᔪᖓ 
ᐸᓖᓯᒃᑯᓐᓂᑦ. ᐊᓯᐊᓃᒃᑯᑦᑕ, ᐃᖅᑲᐃᑎᑕᐅᓚᖓ. ᐅᓪᓗᐃᑦ ᖃᑦᑎᒃᑭᐊᖅ ᐊᓂᒍᓕᖅᑐᑦ ᐅᖃᐅᓯᕆᓚᐅᕐᒥᒐᒃᑯ 
ᑕᒪᓐᓇ ᐃᓱᒫᓗᒍᑎ. 
 
ᐃᓛᓐᓂᒃᑯᑦ ᐸᓖᓯᒃᑯᑦ ᓄᓇᓕᓐᓃᒍᒪᕙᒻᒪᑕ ᐊᑯᓂᐅᓂᖅᓴᖅ. ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖏᑦ 
ᐊᖏᕈᑎᖃᒻᒪᑕ ᐸᓖᓯᓕᕆᓂᕐᒥᒃ. ᐃᒻᒪᖃ ᓇᓗᓇᐃᖅᑎᕆᔪᓐᓇᖅᑮ ᐊᖏᕈᑕᐅᓯᒪᔪᒥᒃ ᑖᒃᑯᐊᓗ ᒐᕙᒪᑐᖃᒃᑯᑦ? 
ᐅᖃᐅᓯᖃᑦᑐᖓ, ᐃᒪᒻᖃ ᐅᖃᐅᓯᐅᓯᒪᒻᒥᔪᖅ ᐊᓯᐊᑎᒍᑦ? 
 
ᐃᓛᓐᓂᒃᑯᑦ ᐸᓖᓯᐅᔪᑦ ᓄᓇᓕᓐᓃᒍᒪᕙᒻᒪᑕ ᐊᑯᓂᐅᓂᖅᓴᖅ. ᐸᓖᓯᐅᔪᑦ ᓄᓇᓕᓐᓃᒍᒪᓐᓂᕈᑎᒃ ᐊᑯᓂᐅᓂᖅᓴᖅ 
ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᒻᒪᖃ ᐊᖏᕈᓐᓇᖅᑐᑦ, ᑭᓯᐊᓂ ᒐᕙᒪᑐᖃᒃᑯᑦ ᐊᓯᐊᓂᑦ ᓯᕗᓪᓕᐅᔾᔨᒍᒪᑎᓪᓗᒋᑦ, 
ᓅᑎᕆᓂᐅᓴᒻᒪᑕ ᐸᓖᓯᓂᑦ ᓯᕗᓂᐊᖑᑦ ᓂᕆᐅᒋᔭᐅᔫᑉ. 
 
ᐃᒻᒪᖃ ᑕᒪᓐᓇ ᑕᑯᒋᐊᕈᓐᓇᖅᐸᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᕙᕋ ᑲᑎᒪᔨ ᖁᕕᐊᑉᐳᖓᓗ 
ᑐᓴᕆᐊᖓ ᐃᓚᖏᑦ ᐸᓖᓰᑦ ᓄᓇᓕᒻᒦᑐᐃᓐᓇᕐᓂᐊᕐᒪᑕ ᐱᐅᒋᒐᔭᕋᑦᑎᒃᑯ ᓄᓇᓕᓐᓃᑐᐃᓐᓇᖅᐸᑕ.  
 
ᐃᒻᒪᖃ ᑐᖏᓕᕋ ᑭᐅᑎᒃᑯᒃᑯ ᓇᓗᓇᐃᖅᓯᑲᓐᓂᐊᕐᔪᖁᓪᓗᒍ ᐱᓯᒪᑦᑏᓐᓇᓱᐊᕐᓂᕐᒧᑦ ᐸᓖᓯᒃᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓵᓐᑐᔅ. 
 
ᓵᓐᑐᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐊᖏᕈᑏᑦ ᒥᒃᓵᓄᑦ ᐸᓖᓯᒃᑯᓐᓂᑦ ᐊᖏᕈᑎᒋᔭᕗᑦ. ᐊᐅᓚᑦᑎᓂᐅᔪᑦ 
ᐃᓱᒪᖅᓲᑕᐅᕙᑉᐳᑦ ᐸᓖᓯᓄᑦ ᐃᓚᓕᐅᑎᓪᓗᒋᑦ ᑕᒪᒃᑯᐊ ᖃᐅᔨᓴᕐᓃᑦ ᐊᒻᒪ ᐊᔾᔨᒌᓐᖏᑦᑐᓂᒃ ᐸᓖᓯᓂᑦ ᑭᒃᑯᓪᓗ 
ᖃᐅᔨᓴᖅᑎᑕᐅᕙᒻᒪᖔᑕ. 
 
ᐱᓕᕆᐊᖃᖅᑐᒻᒪᕆᐅᕙᑉᐳᒍᑦ ᐊᕝᕙᓯᓐᓂᖅᓴᒥᑦ ᐸᓖᓯᓕᕆᓂᕐᒥᑦ ᑕᒪᒃᑯᐊᓗ ᐃᓚᓕᐅᑎᓪᓗᒋᑦ ᒪᓕᒐᐃᑦ ᖃᓄᑎᒋ 
ᓄᑦᑎᖅᑕᐅᖃᑦᑕᕆᐊᖃᕐᒪᖔᑕ ᑕᒪᒃᑯᐊᒐᓚᐃᓪᓗ. ᑕᒪᔾᔭ ᐅᖃᐅᓯᕆᔭᒻᒪᕆᐅᕙᑉᐳᖅ ᐸᓖᓯᒃᑯᓐᓄᑦ ᒫᓐᓇᐅᔪᖅ. 
 
ᑕᒪᒃᑯᐊ ᑲᐃᕙᑦᑐᐃᓐᓇᐅᒻᒪᑕ ᐱᓕᕆᐊᑦ. ᓄᑦᑎᖃᑦᑕᓚᐅᖅᓯᒪᔭᕋᓗᐊᕗᑦ ᐊᕐᕋᒍᑕᒫᑦ. ᒫᓐᓇᓕ ᐊᑐᐊᒐᖃᓕᖅᐳᑦ 
ᒪᕐᕉᓐᓂᒃ ᐊᕐᕌᒎᓐᓂᒃ ᐃᓕᓯᒪᖃᑦᑕᕐᓗᑎᒃ ᐊᒻᒪ ᐃᓱᒪᖅᓱᖅᑎᑕᐅᕙᑦᑐᑎᒃ ᑎᑭᑎᑕᐅᔪᑦ ᖃᓪᓗᓈᓂᑦ ᐱᖓᓱᓂᑦ 
ᐊᕐᕌᒍᓂᑦ ᐃᓕᓯᒪᔪᒪᒻᒪᖔᑕ ᐅᕝᕙᓘᓐᓃᑦ ᒪᕐᕉᑲᓐᓃᓐᓂᒃ ᐊᕐᕌᒎᓐᓂᒃ. 
 
ᑕᒪᓐᓇ ᐊᒃᓱᒻᒪᕆᒃ ᐅᖃᐅᓯᕆᖃᑦᑕᖅᓯᒪᕙᕗᑦ ᐱᒡᒐᓇᖅᑐᒻᒪᕆᐅᓪᓗᓂᓗ ᐱᓪᓗᒍ ᐃᓘᓐᓇᖏᑦ ᐸᓖᓰᑦ 
ᐊᑕᐅᑦᑎᒃᑯᑦ ᐊᐅᓪᓚᖃᑦᑕᖁᓐᖏᓇᑦᑎᒃᑯ. ᑕᒪᒃᑮᑦ ᐃᓕᓯᒪᓂᐊᖅᐸᑎᒃ ᐱᖓᓱᓂᑦ ᐊᕐᕌᒍᓂᑦ, ᑕᒪᓐᓇ  

ᖃᓄᐃᓐᖏᓚᖅ ᑭᓯᐊᓂ ᐊᐃᑉᐸᖓ ᐃᓕᓯᒪᔪᒪᑉᐸᑦ ᐱᖓᓱᓂᑦ ᐊᕐᕌᒍᓂᑦ ᐊᐃᑉᐸᖓᓗ ᒪᕐᕉᓐᓂᒃ ᐊᕐᕌᒎᓐᓂᒃ 
ᐊᓯᐅᔨᔭᐃᓐᓇᕆᒻᒥᒻᒪᑎᒃ ᑕᕝᕙᓂᒃᓴᐃᓐᓇᖅ ᐊᕐᕌᒍᒥᑦ. ᑕᒪᓐᓇ ᑲᔪᓯᑎᑦᑎᓂᖅ ᐊᓯᐅᔨᔭᐅᓕᖅᐸᑦᑐᓂ. 
 
ᑕᒪᔾᔭ ᐱᔾᔪᑎᐅᔪᑦ ᑕᑯᓐᓇᖅᐸᑉᐸᐃᑦ. ᑕᑯᓐᓇᖅᐸᒃᑭᕗᑦ ᐱᑕᖃᕆᐊᖃᖁᔭᐅᔪᓂᑦ ᓄᓇᓕᓐᓂᑦ ᐃᓛᓐᓂᒃᑯᑦ 
ᑭᓇᑐᐃᓐᓇᖅ ᐱᓕᕆᐊᖃᖅᑎᐊᖅᑐᒻᒪᕆᒥᓂᐅᓪᓗᓂ ᓇᔪᖅᑕᒥᓂᒃ, ᐃᓚᖏᓪᓗ ᓄᓇᓖᑦ 
ᐱᑕᖃᕆᐊᖃᕐᓂᖅᓴᐅᓪᓗᑎᒃ.  
 
ᐊᒻᒪᓗ ᑕᒪᒃᑯᐊ ᐃᒻᒥᓐᓅᖓᔪᑦ ᐱᔾᔪᑎᐅᔪᑦ, ᑕᒪᒃᑯᐊ ᐃᓱᒪᓕᐅᕈᑕᐅᕙᑦᑐᑦ ᐸᓖᓯᒃᑯᓐᓄᑦ, ᑕᑯᓐᓇᖅᑐᒋᑦ ᐸᓖᓯᒃᑯᑦ 
ᐃᓚᒋᔭᖏᑦ ᖃᑕᕐᖑᑎᖏᑦ ᐱᔾᔪᑎᐅᕙᒃᑭᕗᑦ ᖃᐅᔨᒪᔭᐅᔪᓐᓇᖅᑐᑎᒃ ᖃᐅᔨᒪᔭᐅᓐᖏᒍᓐᓇᖅᑐᑎᓪᓗ ᓄᓇᓕᒻᒥᐅᓄᑦ 
ᐃᖅᑲᓇᐃᔮᖏᑦ ᐱᓇᓱᐊᕈᒪᔭᖏᑦ ᐅᕝᕙᓘᓐᓃᑦ ᐋᓐᓂᐊᖅᑐᖃᕐᓂᖅᐸᑦ ᐃᓚᖏᓐᓂᑦ. 
 
ᐅᖃᐅᓯᕆᓚᐅᒻᒥᒐᑦᑎᒃᑯ ᐊᓪᓛᑦ ᐱᓇᓱᐊᕈᓯᕐᒥᑦ ᑕᕝᕙᓂ ᑕᒪᓐᓇ. ᑕᒪᔾᔭ ᒪᓕᒐᐅᔪᖅ ᐅᖃᐅᓯᕆᔭᒻᒪᕆᒋᕙᑉᐸᕗᑦ 
ᐸᓖᓯᒃᑯᓪᓗ, ᑳᓐᑐᕌᓃᑦᑐᓂᒃ ᐱᓕᕆᖃᑕᐅᕙᓐᖏᓚᒍᓪᓕ ᐃᓱᒪᓕᐊᖑᔪᓂᑦ ᐸᓖᓯᓄᑦ ᐃᓱᒪᓕᐊᖑᔪᓐᓇᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓵᓐᑐᔅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᕗᖓ ᑕᒪᒃᑯᐊ ᐅᖃᐅᓯᐅᕙᒻᒪᑕ ᑲᑎᒪᑎᓪᓗᑕ ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᖅᑕ ᓄᓇᓕᓐᓂᑦ. ᑕᒪᒃᑯᐊ ᐸᓖᓰᑦ ᓄᓇᓕᓐᓃᑯᑖᑦᑎᓐᓂᖅᓴᕆᒋᐊᖃᕋᑦᑎᒃᑯ. ᐅᖃᖅᑲᐅᒐᕕᑦ 
ᑲᔪᓯᑎᑦᑎᓂᖅ, ᐱᓕᕆᖃᑎᖃᕐᓂᖅ ᒪᒃᑯᑦᑐᓂᒃ. 
 
ᑕᒪᓐᓇ ᐃᑲᔫᑕᐅᕙᒻᒪᑦ ᓄᓇᓕᒻᒥᐅᓄᑦ. ᐅᖃᕋᑖᕋᕕᑦ ᐊᖏᕈᑦ ᑮᓇᐅᔭᒥᒃ ᐱᔾᔪᑎᖃᓗᐊᕐᒪᑦ ᒐᕙᒪᑐᖃᒃᑯᓐᓄᑦ ᐊᒻᒪ 
ᓄᓇᕗᒻᒥ ᒐᕙᒪᒃᑯᓐᓄᑦ ᒪᓕᒐᓕᕆᓂᕐᒥᑦ. ᐅᖃᕋᑖᕋᕕᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᑦ 
ᐱᓪᓗᒍ ᓱᓕ ᐅᖃᐅᓯᖃᕋᒃᓯ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᓂᒃ, ᐸᓖᓯᒃᑯᑦ ᓄᓇᓕᓐᓃᒻᒪᑕ. 
 
ᖃᐅᔨᔪᒪᑐᐃᓐᓇᖅᐳᖓ ᓱᒻᒪᑦ ᖃᐅᔨᒪᔪᖓ ᑕᐃᒪᐃᓐᖏᒻᒪᑕ, ᖃᐅᔨᒋᐊᕋᓱᑐᐃᓐᓇᖅᐳᖓ ᑕᒪᒃᑯᐊ 
ᐅᖃᐅᓰᓐᓇᕆᑦᑎᐊᕋᓗᐊᕐᒪᖔᖅᑎᒍᑦ. ᓱᒻᒪᓪᓕᑭᐊᖅ ᐅᖃᖅᑎᓪᓗᒋᑦ ᐸᓖᓯᒃᑯᑦ ᐃᓕᓯᒪᐃᓐᓇᕈᒪᒻᒪᑕ ᐱᓪᓗᒍ 
ᐃᑲᔪᕐᓂᖃᑦᑎᐊᕐᒪᑕ ᓄᓇᓕᒻᒥᑦ. ᑕᒪᓐᓇ ᑐᑭᓯᒋᐊᕈᒪᑐᐃᓐᓇᕋᑖᖅᑕᕋ. 
 
ᐅᖃᖅᑲᐅᒐᒪ ᐃᑲᔫᑎᖃᑦᑎᐊᕐᒪᑕ ᓄᓇᓕᓐᓂᑦ. ᖃᖓᒃᑯᑦ ᑕᒪᓐᓇ ᐅᖃᐅᓯᕆᒋᐊᓕᕐᓂᖅᐱᓯᐅᒃ ᐅᕝᕙᓘᓐᓃᑦ 
ᖃᓄᑎᒋᒃᑲᓐᓂᖅ ᐅᖃᐅᓯᕆᖃᑦᑕᕐᓂᐊᖅᐱᓯᐅᒃ. ᖃᐅᔨᒪᕖᑦ ᐅᕝᕙᓘᓐᓃᑦ ᐸᕐᓇᐅᑎᖃᖅᐲᑦ 
ᐊᑯᓂᐅᓗᐊᕐᓂᐊᖁᓇᒍ ᓯᕗᓂᒃᓴᖅᑎᓐᓄᑦ ᐅᖃᐅᓯᐅᕙᑦᑎᓪᓗᒍ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᐄᖕ, ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᐅᓯᖃᒋᔭᐅᓂᑰᓪᓗᑎ ᐊᑎᐊᓃᒻᒪᑕ 
ᐅᖃᖃᑎᒌᓐᓂᖅᓂ ᐃᓄᐃᓴᑦᑑᒐᓗᐊᓄ ᐊᕐᕌᒍᓄ ᐅᖃᕈᓐᓇᖅᓇᖓᓗ ᖃᖓᐅᓇᔭᖅᓂᐊᓄ ᑕᒪᒃᑯᐊ 
ᐅᖃᖃᑎᒌᓂᖅᓄ ᐃᓚᒋᓕᐅᑎᓗᑎ. ᐃᓱᒪᒋᓂᐊᕐᓱᑎᒍ ᐆᒻᒪᕆᑎᓂᐊᕐᓗᒍ ᑕᐃᒪᖓ ᑖᓐᓇ ᐃᓱᒫᓘᑎᐅᔪᖅ 
ᐃᓱᒫᓘᑎᐅᓂᐊᕐᑎᓪᓗᒍ ᑲᑎᒪᔨᓄ. 

ᑕᐃᒪᐃᒧ, ᐊᑑᑎᓂᐊᕐᓗᑎᒍ ᐅᖃᖃᑎᒌᓐᓂᑎᒍ ᐃᓱᒪᓇᖅᓱᓂᓗ ᑲᔪᓯᒋᐊᓂᐊᓂᑎᖕᓄ. ᐊᐅᓚᓂᕆᔭᖏᓄ 
ᖃᓄᐃᑑᓂᕆᔭᖏᓄ ᓈᒻᒪᒋᔭᐅᒋᐊᖃᖅᓱᑎ ᐸᓖᓯᒃᑯᓐᓄ. ᐄᖕ, ᐱᓕᑦᓯᒍᓐᓇᓂᐊᕐᑐᒍ ᖃᑦᓯᐅᓂᕆᔭᖏᓄ ᑮᓇᐅᔭᐃᑦ 
ᑭᓯᒥᓗ ᐊᑑᑎᒋᐊᖃᓂᕆᔭᑎᖕᓄ ᖃᐅᔨᒪᓕᑕᖅᓂ ᐱᓕᕆᓂᐊᕐᓗᑎ ᐱᓕᕆᔭᖏᓄ ᑕᒪᐃᓂ ᓄᓇᓕᐅᔪᓂ. 
 
ᑕᐃᒪᐃᒧ, ᐱᓇᓱᐊᓂᐊᕐᑐᒍ ᐱᓕᕆᖃᑎᒌᑦᓗᑕ ᖃᓄᖅᑑᓂᐊᕐᓗᑕ ᑕᒪᑐᒧᖓ ᐃᓱᒫᓘᑎᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᑲᓕᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᑭᐅᔾᔪᑎᓅᕕᑦ. ᐅᓇ ᐊᐱᖁᑎᐅᖏᑦᑐ ᐅᖃᐅᓯᓗᐊᑐᐃᓐᓇᖅ. ᐅᖃᐅᑎᖃᕐᑎᓪᓗᒋ 
ᒪᑯᓄᖓ ᑮᓇᐅᔭᓄ ᐊᒻᒪ ᑮᓇᐅᔭᓕᕆᓂᖅᓄᓪᓗ ᑖᑦᓱᒧᖓ, ᐅᖃᕆᐊᑲᓂᕐᓱᖓᓗ ᐃᒻᒪᖃ ᐃᒪᐃᓕᒍᓐᓇᕈᒪ 
ᐃᒪᐃᒻᒪ ᓄᓇᕗ ᒐᕙᒪ ᑮᓇᐅᔭᖃᑎᑦᓯᓪᓗᑎ 70ᐳᓴ ᑖᒃᑯᓇᖓ, ᑕᐃᒪᐃᓕᖓᕙᓪᓚᐃᔪᖅ? 
 
ᐃᒻᒪᖃᓗ ᑕᐃᒪᐃᓕᖓᑉᐸ, ᐱᔪᓐᓇᓂᕆᐊᑲᓂᕐᓂᐊᕋᑦᑕ ᐃᓚᖏᓄ ᑕᒪᒃᑯᓄᖓ ᐃᓱᒫᓘᑎᓄ ᐱᓕᕆᔭᕆᐊᓕᑎᖕᓄ 
ᓄᓇᕗᒥ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᓱᓕᔪᕆᔭᒃᑯᓪᓕ ᐱᓕᑦᓯᓂᑰᔪᒍ 70ᐳᓴ 
ᐊᐅᓚᓂᕆᔭᖏᓄ ᐊᑭᖏᓄ ᐱᓇᓱᐊᓂᕆᔭᕗ ᖃᔨᒪᔭᐅᒃᑲᕐᓗᒋᑦ ᐄᖕ, ᐊᑯᓃᖅᐸᒃᑲᓗᐊᕐᓱᑎ 
ᐱᕙᓪᓕᐊᕌᔾᔪᐸᑲᓗᐊᕐᓱᑕᓗ ᐅᑯᓄᖓ ᐊᓯᖏᓄᖓᔪᓂ ᐃᒪᐃᑦᑐᓄᑦ ᓄᑖᑦ ᐸᓖᓯᓄᑦ ᐃᓂᑦᓴᐃᑦ, 
ᐃᖃᓇᐃᔭᖅᑎᑖᕐᐸᓪᓕᐊᖏᓐᓇᖅᓱᑕ ᐃᓄᖕᓂ ᐃᓕᓐᓂᐊᖅᐸᓪᓕᐊᔪᓂ ᑕᐃᒪᐃᒧᓪᓗ ᖃᓄᐃᓂᐅᔪᓄ 
ᑲᔪᓯᓂᕆᓂᐊᑕᖏᓄ. 
 
ᐃᓗᓂᖃᕆᐊᖃᕐᓱᑎᓪᓗ ᐃᓚᖏ ᐅᖃᖃᑎᒌᓐᓂᕐᓄ ᐊᑯᓃᖅᐸᑦᓱᑎᓪᓗ ᐱᓕᕆᒋᐊᖏᓐᓄ ᑕᒪᒃᑯᐊ 
ᖃᓄᐃᑦᑑᓯᒪᔪᐃᑦ. ᐅᓚᕕᑦᓯᔾᔮᖏᑦᑐᖓ ᐅᑯᓄᖓ ᐊᐅᓚᓂᕆᔭᖏᓄ ᐸᓖᓯᒃᑯ ᒐᕙᒪᓕᕆᔨᐅᓗᖓ ᐱᔾᔪᑎᒐᓗ 
ᐊᑑᑎᓕᑐᐊᕈᕕᐅ ᐱᐅᓈᑦᔮᖏᒻᒪ. 
 
ᐊᐅᓚᓂᕆᔭᖏᓄ ᐅᑯᓄᖓ ᐸᓖᓯᒃᑯᓄ ᐱᓕᕆᔭᖏᓐᓂᓪᓗ ᐱᓕᕆᔭᖃᕐᓗᑎ ᑭᓯᒥ ᐱᓇᓱᐊᕆᐊᖃᕐᑐᒍ 
ᐱᓕᕆᔭᑎᖏᓄ ᐱᑦᑕᓯᐊᓗᑕ ᐃᑲᔪᖅᓱᓂᑎᖕᓄ ᐃᒪᐃᒻᒪᓪᓗ ᓴᕿᑎᑕᑎᖕᓄ ᐊᕕᑦᓯᒪᓂᖏᑎᒍᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᑲᓕᖅ. ᕼᐊᕕᐅᔭᖅ, ᐊᐱᖁᑎᑦᓴᑲᓂᖃᖀᑦ? 
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᑲᔪᒋᐊᑲᓐᓂᕈᒪᑦᓱᖓ ᐊᓯᐊᓄ ᐃᓱᒫᓘᑎᒧ. ᐅᕙᓐᓄᓪᓕ ᐃᒪᐃᑑᔮᖅᒪ, 
ᑕᒻᒪᑐᑦᓴᐅᒐᓗᐊᕐᑐᖓ ᑕᒪᑐᒧᖓ ᐱᔾᔪᑎᒐᓗ ᐊᑑᑎᓗᒍ ᐊᖓᔪᖄ ᐆᑦᑑᑎᒋᓗᒍ, ᓇᓪᓕᐊᓂ 
ᓴᕿᑎᓯᕕᒋᓯᒪᖏᑕᑎᖕᓄ ᓇᓪᓕᐊᓂ ᐃᓕᓐᓂᐊᖅᑐᓂ ᐅᕝᕙᓗ ᐅᑯᓄᖓ ᐃᓄᖕᓄ ᐸᓖᓯᕈᕈᒪᔪᓄ, 
ᐱᕙᓪᓕᐊᖏᑦᑐᖑ ᐃᓄᖕᓂ ᑕᖄᖓ, ᐱᓇᐊᓱᖏᑦᑐᒍ ᓄᑲᖅᑎᐅᓂᖅᓴᐅᔪᓂ ᐱᔪᒪᓯᒪᔪᓂ ᐸᓖᓯᐅᓂᐊᕐᓗᑎ 
ᓄᓇᓕᖕᒧ ᐅᕝᕙᓗ ᓄᓇᕗᒧ. 
 
ᐃᒻᒪᖃ ᑖᓐᓇ ᐊᐱᖁᑎ ᐊᐱᖁᑎᐅᖃᐅᑦᓱᓂ ᐅᓪᓗᒥᒋᐊᖅ, ᑭᓯᒥ ᐊᐱᖁᑎᒋᑲᓂᖅᓗᒍ. ᖃᓄᖅᓕ 
ᐱᒋᐊᑲᓂᓂᐊᕋᑦᑕ ᑕᒪᑐᒧᖓ ᓄᓇᓕᐅᔪᓄ, ᐅᑯᓄᖓ ᐃᑲᔫᑎᓄ ᐱᓗᐊᖅᑐᒥ? ᓱᒻᒪᓪᓕ ᖃᐅᔨᓇᓱᐊᔾᔭᖏᓚᒍ 
ᐃᒻᒪᖃ ᐱᑕᖃᐸᓪᓚᐃᒋᐊᖓᓄ ᐃᓱᒪᒋᔭᐅᔪᓄ ᑕᒪᐃᓂ ᓄᓇᓕᖕᒥ? ᖃᐅᔨᒪᑎᑦᓯᒋᐊᖃᕋᓗᐊᕐᑐᒍ 
ᓄᑲᖅᑎᐅᓂᖅᓴᐅᔪᓄ ᐃᓄᖕᓄ ᐃᒪᐃᓕᒍᓐᓇᕐᓗᑕ ᐱᔭᕆᐊᖃᑲᓂᕋᑦᑕ ᐃᓄᖕᓂ ᐸᓖᓯᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐃᓛᖃᐃ ᐸᓖᓯ ᐊᐅᓚᖃᑕᕆᐊᖃᑐᐃ ᓄᓇᓕᐅᔪᓄ 
ᐊᑑᑎᓯᒪᓂᑯᓪᓗᑎ ᓇᓪᓕᐊᓅᓂᖏᓄ ᑕᒪᐃᓂ ᓄᓇᓕᐅᔪᓂ ᓄᓇᕗᒥ. ᐃᓚᒋᐊᕈᑎᓄ, ᐱᓕᕆᓯᒪᓂᑯᐃᑦ 
ᑕᑯᔭᑦᓴᑎᒍ ᐱᕙᓪᓕᐊᑎᖕᓂᐊᓗᒋᑦ ᐃᓄᐃᑦ ᐃᓚᒋᔭᐅᕙᓪᓕᐊᓗᑎ ᐸᓖᓯᑯᓄ ᐃᓱᒪᒋᑦᓱᒍᓗ ᐃᓄᐃᑦ ᐸᓖᓯᑦ 
ᐸᓖᓯᐅᓂᐊᖅᓱᑎ ᖁᓪᓗᖅᑐᖅᒥ ᐆᑦᑑᑎᒋᓗᒍ ᓴᕿᐅᒪᓂᐊᕐᒪᑕ ᐃᒪᐃᒻᒪᓗ ᐃᓄᐃᑦ ᑐᖓᓱᑦᑎᑕᐅᔪᐃᑦ ᐸᓕᓯᑯᓄ. 
 
ᐱᓇᓱᐊᓂᐊᖅᑐᒍ ᐸᓖᓯᐅᓂᐊᖅᓗᑎ ᓇᓪᓕᐊᓄ ᐃᒪᐃᒻᒪᓗ ᓄᑲᖅᑏᑦ ᐃᓄᐃᑦ ᐅᓪᓗᒥᐅᔪᖅ ᑕᑯᔪᓐᓇᓂᐊᕐᒪᑕᓗ 
ᐃᒪᐃᒻᒪᓪᓗ ᐱᑕᖃᖅᒪᑕ ᐃᓂᑦᓴᓄ ᐸᓖᓯᑯᓂ ᐃᒻᒪᖃ ᐱᓇᓱᐊᕈᒪᑉᐸᑕ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᐅᑲᓕᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓇᖅᑯᑎᑦ. ᓂᓪᓕᓚᐅᑲᒍᒪᑐᐃᓐᓇᖅᑐᖓ ᑕᕝᕙᓃᓐᓂᑎᓐᓂ. ᖃᐅᔨᒪᔪᑎᑦ, ᖃᐅᔨᒪᔪᖓ, 
ᖃᐅᔨᒪᔪᐃᓐᓇᐅᔪᒍᑦ ᐱᑕᖃᓗᐊᖃᑦᑕᖏᒻᒪᑦ ᓄᓇᓕᓐᓃᖔᑦᑐᓂ ᐅᕝᕙᓘᓐᓃᑦ ᐊᕕᑦᑐᖅᓯᒪᓂᐅᔪᓂᑦ. 
ᐊᒃᓱᕈᓐᓂᖅᓴᐅᔭᕆᐊᖃᑦᑐᒎᒐᓗᐊᖅ, ᐸᓖᓯᒃᑯᑎᒍᑦ, ᐄ, ᑭᓯᐊᓂᓗ ᕼᒻᓚᒃᑯᑦ ᑲᑎᒪᔨᖏᑎᒍᑦᑕᐅᖅ. ᓇᓗᖏᓚᖓ 
ᑕᐅᒪᐃᒍᓐᓇᖅᑐᑦ. ᐅᖃᕋᓱᑐᐃᓐᓇᖅᑐᖓ ᐊᒃᓱᕈᒃᑲᓐᓂᕈᒪᓪᓗᖓ ᐃᓕᓐᓂᐊᖅᑐᖃᕈᒪᔪᖃᖏᑎᓪᓗᒍ ᑕᒪᐅᖓ 
ᐊᓪᓚᕝᕕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑎᓕᐅᕆᒐᔭᖅᑐᖓ ᑲᑎᒪᔨᒥᒃ ᐃᑲᔪᖁᓗᒍ 
ᐅᕙᑦᑎᓐᓂᑦ, ᖃᐅᔨᒪᔭᖃᕈᓂ ᐃᓄᓱᒃᑐᓂᒃ ᐃᓄᓐᓂᑦ, ᒪᑯᐊᑎᒍᑦ, ᐊᖏᕋᖓᓂ ᓄᓇᓕᖓᓂ ᐱᐅᒐᔭᖅᑐᖅ 
ᓄᐊᑎᖅᑕᐅᓗᑎᒃ, ᐊᑏ ᖃᐅᔨᒃᑲᐃᖃᑦᑕᕆᑦᓯ ᐸᓖᓯᒃᑯᓐᓂᑦ. ᕿᓃᓇᐅᔭᖅᑐᒍᑦ ᐃᓕᓐᓂᐊᕈᒪᔪᓂᒃ. 
 
ᕼᒻᓚᒃᑯᑎᒍᑦ, ᐃᓕᓐᓂᐊᕐᑎᑦᑎᓯᒪᒻᒥᔪᒍᑦ ᒪᓕᒐᓐᓂᒃ ᐊᑐᐊᖅᑎᑦᑎᔨᐅᔪᓂᒃ, ᐊᒻᒪᓗ ᐊᐅᓛᖅᓯᒪᓪᓗᑎᒃ 
ᐸᓖᓯᐅᓂᕐᒧᑦ ᐃᓚᖏᑎᒍᑦ. ᕿᓂᕋᓱᐊᖃᑦᑕᖅᑐᒍᑦ ᖃᖓᑐᐃᓐᓇᒃᑯᑦ. ᖁᕕᐊᒋᕙᕋ ᑲᑎᒪᔩᑦ ᐃᑲᔪᕈᓐᓇᕐᒪᑕ 
ᐅᕙᑦᑎᓐᓂᑦ ᓄᐊᑦᑎᒐᓱᐊᖅᑎᓪᓗᑕ ᐃᓄᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐊᓚᑲᓄᐊᖅ. 
 
ᐊᓚᑲᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔭᕋ ᑐᕌᖓᔪᖅ ᒥᓂᔅᑕᐅᑉ ᐅᖃᐅᓯᕆᔭᖓᓄᑦ. 
ᒥᓂᔅᑕ ᐅᖃᖅᑲᐅᒻᒪᑦ ᐱᑕᖃᒻᒪᑦ ᐸᓖᓯᓐᓂᒃ ᕿᖑᕝᕖᒍᓐᓇᖅᑐᓂᒃ ᑲᖏᖅᖠᓂᕐᒥ. ᖃᑦᑎᓂᒃ ᐱᑕᖃᑉᐸᑦ 
ᑲᖏᖅᖠᓂᕐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓄᐊᖅ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓇᓱᐊᖅᑐᒍᑦ ᖃᑦᑎᓂᒃ ᐸᓖᓯᓐᓂᑦ 
ᐱᑕᖃᒻᒪᖔᖅ ᑲᖏᖅᖠᓂᕐᒥ, ᐊᒻᒪᓗ ᖃᐅᔨᒐᓱᐊᕐᒥᔪᒍᑦ ᖃᑦᑎᓂᒃ ᑭᖑᖅᕖᑲᐃᓐᓇᐸᑦᑐᓂᒃ ᐸᓖᓯᓂᑦ 
ᐱᑕᖃᒻᒪᖔᖅ ᑭᕙᓪᓕᕐᒥ. ᖃᐅᔨᑐᐊᕈᑦᑕ ᖃᑦᑎᓂᒃ ᐸᓖᓯᓂᑦ ᓄᓇᓕᓐᓃᑦᑐᖃᒻᒪᖔᖅ, ᖃᐅᔨᑎᑦᑎᓂᐊᖅᑯᒍᑦ 
ᑲᑎᒪᔨᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓄᐊᖅ. 

ᐊᓚᑲᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒪᔪᖓ ᒥᓂᔅᑕ ᖃᐃᑦᑎᓂᐊᖅᑐᑦ ᑐᑭᓯᒍᑎᓂᒃ 
ᐅᐊᑦᑎᐊᕈ. ᒪᑯᓄᖓ ᑐᑭᓕᐅᕆᔨᓄᑦ ᐃᖅᑲᑦᑐᐃᕕᒻᒥ, ᐃᖅᑲᑦᑐᐃᕕᒻᒥ ᑐᑭᓕᐅᕆᔩᑦ, ᐱᑕᖃᑉᐹ ᐅᐃᕖᓄᑦ 
ᑐᑭᓕᐅᕆᔨᓂᑦ ᐃᖅᑲᑦᑐᐃᕕᓐᓄᑦ ᒫᓐᓇᐅᔪᖅ? ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᒪ ᑕᐃᑯᖓᕈᑦᑕ ᒪᑉᐱᑦᑐᒐᖓᓄᑦ, 
ᑭᐅᒍᓐᓇᖅᑐᖓ. ᐱᑕᖃᖏᓇᑦᑕ ᐅᐃᕖᑎᑐᑦ ᑐᑭᓕᐅᕆᔨᓂᑦ ᒫᓐᓇ, ᑭᓯᐊᓂ ᓇᓂᓯᒋᐊᖃᖃᑦᑕᖅᑐᒍᑦ 
ᐊᑐᕆᐊᖃᓕᕋᐃᒐᑦᑕ ᑕᐃᒃᑯᓂᖓ. ᐊᑎᖁᑎᖃᒻᒥᔪᒍᑦ ᑐᑭᓕᐅᕆᔨᓂᑦ ᐃᓄᒃᑎᑐᑦ ᐃᓘᓇᖏᓐᓂ ᓄᓇᓖᑦ 
ᐊᑐᐃᓐᓇᐅᔪᐃᑦ ᐃᖅᑲᑦᑐᐃᕕᒻᒥ ᑐᑭᓕᐅᕆᔪᒪᒍᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓇᑐᐃᓐᓇᖅ ᐸᓖᓯᕈᒍᒪᒍᓂ, ᐊᒃᓱᕈᓐᓇᕐᒪᕆᑦᑐᖅ 
ᐸᓖᓯᕈᕋᓱᐊᕐᓗᓂ. ᖃᐅᔨᒪᔪᖓ ᐃᓚᖏᓐᓂᑦ ᐃᓄᐃᑦ ᐃᓕᓐᓂᐊᖃᑕᐅᓯᒪᔪᑦ ᐸᓖᓯᒃᓴᐅᓂᕐᒧᑦ ᕆᔭᐃᓇᒥ. 
ᐊᖏᕐᕋᖅᑎᑕᐅᑐᐃᓐᓇᖃᑦᑕᖅᓯᒪᔪᑦ ᐃᓕᓐᓂᐊᖅᑕᐅᔪᒥᒃ ᐊᔪᕋᒥᒃ. ᒥᓂᔅᑕ ᐅᖃᐅᔾᔨᒍᓐᓇᖅᑲ ᐅᕙᑦᑎᓐᓂᑦ ᓱᓇᓂ 
ᐃᓗᓕᖃᒻᒪᖔᖅ ᐃᓕᓐᓂᐊᖅᑕᐅᕙᑦᑐᖅ ᐸᓖᓯᕈᒍᒪᓗᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᐅᓕᕐᓂᖅ ᐸᓖᓯᒃᑯᓐᓄᑦ 
ᐃᓕᓐᓂᐊᕐᓂᕐᒧᑦ ᐱᒡᒐᓇᖅᑐᒻᒪᕆᐅᒻᒪᑦ ᐃᓪᓗᒍ ᐃᓕᓐᓂᐊᕐᓂᖃᑦᑎᐊᕆᐊᖃᕐᒪᑕ, ᑭᓯᐊᓂ 
ᐃᓕᓐᓂᐊᒃᑲᓐᓂᕆᐊᖃᖅᑎᓪᓗᒋᑦ ᐃᓕᓐᓂᐊᖅᑎᑕᐅᓲᖑᕗᑦ ᐃᓕᓐᓂᐊᖅᑐᑎᓪᓗ ᐱᔭᕇᓐᖏᑉᐸᑕᓗ 
ᐃᓕᓐᓂᐊᕐᓂᕐᒥᓂᒃ ᐃᓕᓐᓂᐊᕆᐊᒃᑲᓐᓂᕈᓐᓇᕋᔭᖅᐳᑦ.  
 
ᑕᐃᒪᐃᖃᑦᑕᖅᓯᒪᕗᑦ ᑭᖑᓂᑦᑎᓐᓂᑦ, ᖃᐅᔨᒪᔪᖓ ᓄᖅᑲᑐᐃᓐᓇᓲᖑᒻᒪᑕ ᐱᔭᕇᓚᕐᓇᑎᒃ ᐸᓖᓯᐅᓂᖅ ᑭᒃᑯᓕᒫᓄᑦ 
ᑐᕌᖓᓐᖏᒻᒪᑦ, ᑕᐃᒃᑯᓄᓐᖔᖓᒻᒪᑦ ᐱᓕᕆᐊᖃᕈᒪᑦᑎᐊᖅᑐᓄᑦ ᐸᓖᓯᓕᕆᓂᕐᒧᑦ ᑲᔪᓯᑦᑎᐊᕈᓐᓇᖁᓪᓗᒋᑦ 
ᐃᓕᓐᓂᐊᕐᓂᕐᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $18-ᒥᓕᐊᓐ ᐊᑖᓂ ᐸᓖᓯᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᓄᑦ. ᒪᓕᒐᖅᑕᖃᖅᑰᓐᖏᒻᒪᑦ ᐅᖃᖅᓯᒪᔪᒥᑦ ᐃᓄᒃ 
ᐸᓖᓯᓂᐅᐊᖅᐸᑦ ᐃᓱᒪᖅᓱᕐᒪᖔᖅ ᓇᒥ ᐸᓖᓯᐅᔪᒪᓂᐊᕐᒪᖔᕐᒥᒃ, ᓇᒥᑐᐃᓐᓇᖅ ᑲᓇᑕᒥ 
ᓄᓇᕗᒻᒦᔅᓴᐃᓐᓇᕆᐊᖃᓐᖏᒻᒪᖔᑕ. ᑕᒪᓐᓇ ᓇᓗᓇᐃᕈᓐᓇᕐᒪᖔᒍ ᐊᐱᕆᑐᐃᓐᓇᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᖅᑕᖃᓐᖏᓚᖅ 
ᓇᒦᒋᐊᖃᕐᒪᖔᑕ, ᓇᒥᑐᐃᓐᓈᕈᓐᓇᑦᑎᐊᖅᐳᑦ ᑲᓇᑕᒥ. ᐃᑲᔫᑎᖃᖅᐸᒃᑭᕗᖅ ᐃᓚᖏᑦ ᐸᓖᓰᑦ ᖃᓪᓗᓈᑦ 
ᓄᓇᖓᓐᓂᑦ ᖃᐅᔾᔨᑎᑖᕆᐊᖓ ᐃᓕᓐᓂᐊᕈᓐᓇᖅᑐᑎᒃ ᐸᓖᓯᐅᓂᕐᒥᒃ ᖃᓪᓗᓈᑦ ᐃᓕᖅᑯᓯᑎᒍᑦ ᑕᒪᓐᓇᓗ  

ᖃᐅᔾᔨᑖᖑᕙᑦᑐᖅ ᐱᐅᓪᓗᓂ ᑕᐃᒃᑯᓄᖓ. ᑕᑯᖃᑦᑕᐸᓪᓕᐊᑐᐃᓐᓇᕋᑦᑕ ᐃᓄᓐᓂᒃ ᐸᓖᓯᕈᖅᑐᓂᒃ ᐊᕐᕌᒍᓂᒃ 
ᐊᒥᓱᑲᓪᓚᐅᓕᖅᑐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑐᐃᓐᓇᖅ ᐃᓄᒃ ᖃᓪᓗᓈᑦ ᓄᓇᖓᓐᓄᑦ 
ᐸᓖᓯᐅᒋᐊᖅᑐᖅᓯᒪᕚ ᐃᓕᓐᓂᐊᕇᖅᑎᓪᓗᒋᑦ ᐸᓖᓯᐅᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᖅᑰᖅᑐᖅ ᒪᕐᕉᓪᓗᑭᐊᖅ 
ᐸᓖᓯᐅᓚᐅᖅᐴᒃ ᓯᓚᑖᓐᓂᑦ ᓄᓇᕗᑦ, ᑭᓯᐊᓂ ᕿᓚᒻᒥᐅᔪᖅ. ᐊᒥᓲᓂᖅᓴᐃᑦ ᐃᓄᐃᑦ ᐅᑭᐅᖅᑕᖅᑐᒦᒍᒪᖃᑦᑕᖅᐳᑦ. 
 
ᐃᒻᒪᖃ ᓯᕗᓂᒃᓴᖅᑎᓐᓂᑦ ᒪᒃᑯᑦᑐᐃᑦ ᐸᓖᓯᐅᒍᒪᓂᖅᓴᐅᒐᔭᖅᐳᑦ ᖃᓪᓗᓈᑦ ᓄᓇᖓᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᓚᓯᓚᐅᓐᖏᓂᓐᓂᑦ ᐊᑎᕐᓄᑦ ᐅᖃᕈᒪᓯᒪᔪᓄᑦ ᐃᓕᑕᖅᓯᔪᒪᕗᖓ ᑐᓄᐊᓃᑦᑐᒥᑦ 
ᕇᐱᑲᐅᑉ ᐃᓅᓪᓗᓂ ᐸᓖᓯ ᑕᒫᓂ ᐃᖃᓗᓐᓂᑦ, ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐃᓯᓪᓗᐊᑦᑎᐊᕋᕕᑦ ᐅᖃᐅᓯᖃᖅᑎᓪᓗᑕ ᐸᓖᓯᓂᒃ. ᐅᑎᕐᓗᑕ ᑲᑎᒪᔾᔪᑎᒃᓴᖅᑎᓐᓄᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒐᑦᑕ ᐊᖏᕈᒻᒥᑦ, ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᕐᒥᑦ ᐸᓖᓯᒃᑯᑦ ᐊᓪᓚᕝᕕᖏᓐᓂᑦ ᓄᓇᓕᓕᒫᓂᑦ. ᐊᓪᓚᑦᑎᖃᖅᐹᑦ ᐊᐅᓚᑦᑎᓂᕐᒧᑦ 
ᐸᓖᓯᒃᑯᑦ ᐊᓪᓚᕝᕕᖏᓐᓂᑦ. ᑕᒪᒃᑯᐊᓗ ᐃᖅᑲᓇᐃᔮᑦ ᑮᓇᐅᔭᖃᖅᑎᑕᐅᕙᑉᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒥᓲᓂᖅᓴᐃᑦ ᐸᓖᓯᒃᑯᑦ ᐊᓪᓚᕝᕕᖏᑦ 
ᐊᓪᓚᑦᑎᖃᓐᖏᓚᑦ. ᐃᓚᖏᑦ ᓄᓇᓕᑦ ᐱᖃᐅᕋᓗᐊᖅᑐᑎᒃ, ᑭᓯᐊᓂ ᐃᓚᓕᐅᑎᕗᖅ ᐸᓖᓯᒃᑯᑦ ᑳᓐᑐᕌᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᖅᑲᓇᐃᔭᖑᔪᑦ, ᐅᖃᐅᓯᕆᖅᑲᐅᔭᒃᑲ ᐊᓪᓚᕝᕕᒻᒥ 
ᐃᖅᑲᓇᐃᔭᖅᑐᑦ ᐊᓪᓚᑦᑎᐅᔪᑦ ᑎᑎᕋᖅᑎᐅᔪ ᐊᖓᔪᖅᑳᓄᑦ, ᐆᒃᑐᑎᖃᕐᓂᐊᖅᐳᖓ 
 
ᖁᕐᓗᖅᑐᒥ, ᑮᓇᐅᔭᖃᖅᑎᑕᐅᒻᒪᑦ ᕼᐊᒻᓚᒃᑯᓐᓂᑦ ᐊᑐᖅᑐᑎᒃ ᓇᓕᐊᓐᓂ ᐱᓕᕆᐊᒥᒃ ᑕᐃᒪᐃᓕᖓᔪᑦ ᕼᐊᒻᓚᑯᓪᓗ 
ᐊᖏᖃᑎᒋᒍᑕᐅᓯᒪᔪᓂ, ᐃᓄᐃᑦ ᐃᑲᔪᖅᑕᐅᔾᔪᑎᖏᓐᓄᑦ ᐊᖏᖃᑎᒋᒍᑎᒥᒃ ᑮᓇᐅᔭᓂᒃ ᐱᓪᓗᑎᒃ 
ᐅᔭᕋᓐᓂᐊᖅᑎᒃᑯᓐᓂᑦ, ᑕᐃᒪᓕ ᐃᓄᓐᓂᒃ ᐱᑕᖃᖅᐳᖅ ᐃᓚᖓᑎᒍᑦ ᐃᑲᔪᖅᑕᐅᕙᒃᑐᑦ ᕼᐊᒻᓚᒃᑯᓐᓂᑦ. ᑭᓯᐊᓂᓕ 
ᑕᒪᓐᓇ ᑕᐅᕗᖓᓕᒫᕈᓐᓇᖏᒻᒪᑦ, ᕼᐊᒻᓚᒃᑯᑦ ᑲᔪᓯᓐᓇᕈᓐᓇᔮᓐᖏᒻᒪᑕ ᑮᓇᐅᔭᖃᖅᑎᑦᑎᓂᕐᒧᑦ ᑕᕝᕙᖓᑦ 
ᐸᓖᓯᒃᑯᓐᓂᑦ. 

ᑕᐃᒪᓕᖃᐃ ᐱᓕᕆᕕᐅᔪᑦ ᖃᐅᔨᒋᐊᕈᓐᓇᖅᐸᑦ ᑕᒪᒃᓱᒧᖓ ᓇᓗᓇᐃᖅᑕᐅᓯᒪᒻᒪᑦ ᐅᕙᖓ ᓄᓇᖓᓂ ᑕᒪᒃᑯᐊ 
ᐱᑕᖃᕆᐊᖃᕐᒪᑕ ᑕᒪᒃᑯᐊ ᐸᓖᓯᒃᑯᑦ ᑕᖅᑲᓂ ᐃᖅᑲᓇᐃᔭᖅᑐᑎᒃ ᐊᒻᒪ ᐃᓄᒻᒥ ᐃᖅᑲᓇᐃᔭᖅᑎᖃᖅᑐᑕ 
ᐅᖃᖃᑎᖃᕈᓐᓇᖅᑐᓂᒃ ᐃᓄᓐᓂ ᓄᓇᓕᐅᔪᓂ. ᑕᐃᒪᓕ ᐃᓱᒪᕗᖓ ᐱᓕᕆᕕᐅᔪᖅ ᑕᒪᒃᓱᒧᖓ 
ᕿᒥᕐᕈᑲᓐᓂᕆᐊᖃᖅᑐᖅ ᐊᒻᒪᓗ ᐊᖏᕐᓗᑎᒃ. 
 
ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᖅᑲᓇᐃᔮᖅ ᐱᔭᐅᔭᕆᐊᖃᖅᑐᑦ ᓄᓇᓕᐅᔪᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᕿᒥᕐᕈᓯᒪᔭᕗᑦ ᐅᖃᖃᑎᒋᒍᑎᒋᓪᓗᒍ 
ᐸᓕᓯᒃᑯᓐᓂᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᓂᒃ ᐸᓖᓯᒃᑯᓐᓄᑦ. 
 
ᐅᑭᐅᒥ ᐊᓂᒍᖅᑐᒥ, ᐅᑭᐅᒃ ᒪᕐᕈᒃ ᐅᖃᓚᐅᕐᓯᒪᒐᒪ ᐃᒃᐱᒋᓪᓗᐊᑕᕐᓯᒪᔭᕗᑦ ᑕᒪᒃᑯᐊ ᓄᓇᓕᐅᔪᑦ 
ᐸᓕᓯᑖᖅᑎᑕᐃᓐᓇᕆᓇᓱᐊᖅᑐᒋᑦ ᑕᐃᒪᓕ ᑕᒪᓐᓇ ᐊᓯᑦᔨᕆᐊᕐᓯᒪᕙᕗᑦ ᐊᑐᐃᓐᓇᕆᕙᒃᑕᕗᑦ ᑕᒪᒃᓱᒪᓂ. ᑭᓯᐊᓂᓕ 
ᐃᑲᔪᖅᑎᐅᔪᓄᑦ ᐃᖅᑲᓇᐃᔭᖅᑎᓄᑦ ᑕᒪᓐᓇ ᐅᐊᑦᑎᐊᕈᒃᑲᓐᓂᖅ ᐅᖃᐅᓯᕆᔭᐅᓂᐊᖅᐸᓪᓚᐃᔪᖅ. 
 
ᐊᑭᑭᑦᑑᖏᒻᒪᑦ. ᑕᒪᓐᓇ ᕿᒥᕐᕈᓯᒪᔭᕗᑦ ᐊᒻᒪᓗ ᑕᒪᓐᓇ ᐊᑭᖏ ᐃᓱᒪᒋᓪᓗᒋᑦ ᑲᒪᒋᔪᓐᓇᓚᐅᓐᖏᑕᕗᑦ ᑕᒫᓂ 
ᐊᕐᕋᒍᒥ. ᖃᐅᔨᓚᖅᐳᒍ, ᓇᓂᓯᔪᓐᓇᕈᑦᑕ, ᐱᔪᓐᓇᕋᔭᕋᓗᐊᓗᖅᑐᒍ ᑭᓯᐊᓂ ᐃᒃᐱᒋᓪᓗᐊᑕᓚᐅᖅᑕᕗᑦ 
ᐸᓕᓯᓕᕆᓂᐅᔪᖅ ᐅᑭᐅᓂᒃ ᐱᖓᓱᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 5-7, ᐃᖅᑲᖅᑐᐃᕕᓕᕆᔨᒃᑯᑦ ᓇᐃᓪᓕᒋᐊᕐᓯᒪᔪᑦ 
ᐱᓕᕆᕕᒃ, ᒪᓕᒐᐃᑦ ᐊᑐᓕᖅᑎᑕᐅᓂᖏᑦ. ᐅᖃᐅᓯᒃᓴᓕᒻᒥ ᐊᑎᓕᐅᕐᓯᒪᔪᖃᕈᓐᓃᖅᑐᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᐊᒻᒪᓗ ᒪᑭᒪᐃᓐᓇᕈᑎᖏᓐᓄᑦ 18 ᒥᓕᐊᓐ, 795 ᑕᐅᓴᓐ, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5-9, ᐃᖅᑲᖅᑐᐃᕕᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᑦ, ᒪᓕᒐᑎᒍᑦ ᐃᑲᔪᖅᑕᐅᕕᐅᔪᖅᑦ, 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, 3 ᒥᓕᐊᓐ 357 ᑕᐅᓴᓐ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᖅᑐᖓ ᒪᓕᒐᕐᓂ ᑐᑭᓯᓂᐊᕐᕕᒃᑯᑦ 
ᑲᑎᒪᔨᖏᓐᓄᑦ ᐅᑯᐊ ᓇᐃᓪᓕᒋᐊᕐᓯᒪᔪᑦ ᐊᑐᓐᖏᓪᓗᒋᑦ. 
 
ᐅᖃᖅᑲᐅᒐᒪ, ᒪᓕᒐᑎᒍᑦ ᐃᑲᔪᖅᑕᐅᓂᐅᔪᖅ ᐊᑐᐃᓐᓇᐅᓗᐊᖅᐸᖏᒻᒪᑦ ᓄᓇᓕᓐᓂ ᐊᒻᒪᓗ ᖃᐅᔨᒪᔭᐅᓗᐊᕋᑎᒃ 
ᓇᒻᒪᒃᑐᔭᖅᑐᑎᒃ ᑮᓇᐅᔭᐃᑦ ᑕᐃᒪᐃᑦᑐᒧᑦ, ᑕᐃᒃᑯᐊᓕ ᒪᓕᒐᑎᒍᑦ ᐃᑲᔪᖅᑕᐅᓂᐅᔪᑦ ᓴᖅᑭᔭᓗᐊᓗᕈᓐᓂᕐᒪᑕ 
ᓄᓇᓕᓐᓂ? ᐊᐅᓚᑕᐅᑦᑎᐊᖏᒻᒪᑕ, ᑕᒪᓐᓇ ᑐᒃᓯᓇᕐᓯᑎᒋᐊᕈᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕐᓯᒋᐊᕈᓐᓇᖅᐸ ᐊᐱᖅᑯᑎᖓᓂᒃ? 
ᖃᓄᐃᓕᐅᕋᓗᐊᖅᑭᑦ ᑕᒪᒃᑯᐊ ᒪᓕᒐᑎᒍᑦ ᐃᑲᔪᖅᑕᐅᓂᐅᔪᖅ ᐊᑐᐃᓐᓇᐅᖏᒻᒪᑦ ᓄᓇᓕᓐᓂ? ᐊᐱᖅᑯᑎᒋᔭᐃᑦ 
ᓇᓗᓇᐃᕆᐊᕈᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᒃᑲᓐᓂᓚᐅᕈᒃ ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᕙᒃᑲᓗᐊᕋᒪᓕ ᒪᓕᒐᕐᓂᑦ ᑐᑭᓯᓂᐊᕐᕕᒃᑯᑦ 
ᐃᑲᔪᖅᑎᑕᐅᖃᑦᑕᕐᓂᖏᓐᓂᒃ ᓴᐳᓐᓂᐊᖅᑎᓄᑦ ᐊᒻᒪᓗ ᑕᒪᒃᑯᐊ ᐱᕋᔭᒃᓯᒪᔪᓄᑦ ᓴᐳᓐᓂᐊᖅᑎᐅᔪᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᐃᖅᑲᖅᑐᐃᕕᒻᒥ ᑲᒪᒋᔭᐅᒋᐊᓕᓐᓄᑦ. 
 
ᐃᓱᒪᕙᒃᑲᒪ ᒪᓕᒐᕐᓂ ᑐᑭᓯᓂᐊᕐᕕᐅᔪᑦ ᒪᓕᒐᑎᒍᑦ ᐃᑲᔪᖅᑕᐅᕕᐅᓱᒋᒐᒃᑯ. ᑕᐃᒪᐃᑦᑐᓂᓪᓕ 
ᐱᑕᖃᖅᐸᓚᐃᓐᖏᒻᒪᑕ ᐊᑐᐃᓐᓇᐅᔪᓂᒃ ᓄᓇᓕᐅᔪᓂ, ᑕᒪᓐᓇ ᓇᓗᓇᐃᕆᐊᕈᓐᓇᖅᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᑐᑭᓯᓇᖅᐸᓪᓚᐃᕗᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐊᐅᓚᓂᖓ ᐊᒻᒪᓗ ᐋᖅᑭᐅᒪᑎᑕᐅᓂᖓ, 
ᐊᓯᔾᔨᓚᐅᖅᓯᒪᓐᖏᓚᖅ ᑕᒪᔅᓱᒪᓐᖓᑦ. ᑕᒪᔅᓱᒥᖓᔅᓴᐃᓐᓇᖅ ᐱᔨᑦᑎᕋᐅᑎᓂᑦ, ᐱᔨᑦᑎᕋᐅᑎᑐᐃᓐᓇᐅᕙᑦᑐᑦ 
ᐊᑐᐃᓐᓇᐅᑎᑕᑦᑎᓐᓂ ᓄᓇᓕᓐᓂ. ᑭᐅᔪᓐᓇᓐᖏᓚᒋᑦ ᒫᓐᓇᐅᔪᖅ ᖃᑦᑎᓂᑦ ᐃᖅᑲᕐᑐᐃᕕᒃᑯᑦ ᐃᑲᔪᖅᑎᓂᑦ 
ᐱᑕᖃᕐᒪᖔᑦᑕ ᐊᓪᓚᕝᕕᒋᔭᑦᑎᓐᓂ. 
 
ᑕᑯᒃᑲᓐᓂᕈᒪᒐᓗᐊᖅᑯᒍᑦ ᐊᒥᓲᓂᖅᓴᓂᑦ ᐃᖅᑲᕐᑐᐃᕕᒃᑰᕆᐊᓕᓐᓂ ᐃᑲᔫᑎᐅᕙᑦᑐᓂᑦ ᐊᑐᐃᓐᓇᐅᔪᓂᑦ ᓄᓇᓕᓐᓂ. 
ᑭᓯᐊᓂᓕ ᐊᕕᑦᑐᖅᓯᒪᔪᓂᑦ ᐃᑲᔪᖅᑎᖃᕐᐸᑉᐳᑦ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9-9 ᐊᒻᒪᓗ 9-10 ᐊᔾᔨᒌᓐᓂ ᐋᖅᑭᑦᑕᐅᓯᒪᕘᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 9-10, ᐃᑲᔪᖅᑎᐅᔪᓂᑦ ᐃᖅᑲᕐᑐᐃᕕᒃᑯᑦ 
ᐃᓕᓐᓂᐊᕐᓂᐅᔪᑦ. $890, ᑕᐅᓴᓐ ᑮᓇᐅᔭᐃᑦ. 
 
ᑕᒪᓐᓇ ᐃᒪᐃᓕᖓᔫᔭᖅᑯ ᑮᓇᐅᔭᕐᑕᖃᕐᓗᓂ ᐊᑐᐃᓐᓇᐅᔪᓂᑦ ᑭᓯᐊᓂᓕ ᐃᑲᔪᖅᑕᐅᓂᖃᑦᑎᐊᓐᖏᓚᖅ 
ᓄᓇᓕᐅᔪᑦ, ᑲᑎᒪᔨᐅᖃᑕᐅᒐᒪ ᒪᓕᒐᓕᐅᕐᕕᒻᒥ, ᐃᓄᐃᑦ ᐃᓚᖏᑦ ᑭᒡᒐᑐᖅᑕᓐᓂ ᐊᐱᕆᓯᒪᕗᑦ 
ᐃᑲᔪᖅᑕᐅᔪᒪᓪᓗᑎᑦ ᐃᖅᑲᕐᑐᐃᕕᒃᑯᑦ ᐃᑲᔪᖅᑕᐅᓂᕐᒥᑦ, ᑐᑭᓯᒋᐊᕈᑎᓂ ᐃᖅᑲᐃᑐᕕᓕᕆᔨᒃᑯᓄ. ᑕᒪᓐᓇ 
ᐱᒡᒐᓇᒻᒪᕆᒻᒪᑦ ᐃᑲᔪᖅᑎᑖᕋᓱᑦᑐᓂ ᖃᐅᔨᒪᓐᖏᓪᓗᓂ ᓇᒦᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᐅᖃᕋᑖᕋᒪ 9-10, ᐃᒪᐃᑦᑑᕗᑦ 5-9 ᐊᒻᒪᓗ 5-10. ᑕᒪᓐᓇ ᐋᖅᑭᒋᐊᕐᓗᒍ 
ᑕᒻᒪᕐᓂᕆᕋᑖᖅᑕᕋ. ᑭᐳᔾᔨᕋᑖᕋᒪ ᓈᓴᐅᑎᖏᓐᓂ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᑭᓇᑐᐃᓐᓇᖅ ᑐᔅᓯᕋᖅᑐᖅ ᐃᖅᑲᕐᑐᐃᕕᒃᑯᓐᓄ ᐃᑲᔪᖅᑎᒥ, ᐅᕝᕙᓘᓐᓃᑦ 
ᐃᑲᔫᑎᐅᔪᓂᑦ, ᐊᓪᓚᕝᕕᖃᖅᑯᑦ ᐊᕕᑦᑐᖅᓯᒪᔪᓂᑦ, ᒪᓕᒐᓕᕆᔨᒃᑯᑦ ᐊᓪᓚᕝᕕᖏᓐᓂ. ᐅᖄᓚᕕᐅᔪᓐᓇᖅᑯᑦ 
ᐃᖃᓗᓐᓂ ᒪᓕᒐᕐᓂᑦ ᑐᑭᓯᓂᐊᕐᕕᒃᑯᑦ ᐊᓪᓚᕝᕕᖓ ᐊᑭᖃᖏᑦᑐᒃᑯᑦ. ᐊᒻᒪᓗᑦᑕᐅᖅ ᑲᓚᑦ ᑳ-ᕈᓐᓇᕆᕗᑦ. 
ᐃᑲᔪᖅᑎᑖᕆᐊᖃᖅᑲᑕ, ᐅᕝᕙᓘᓐᓃᑦ ᕿᓂᖅᑲᑕ ᐃᑲᔪᖅᑎᒥᑦ, ᑕᒪᓐᓇ ᐊᑭᖃᓐᖏᑦᑐᖅ ᐅᖄᓚᐅᑎᖓ. ᐊᓪᓛ 
ᐃᑲᔪᖅᑕᐅᔪᒪᓐᓂᖅᑲᑕ ᐃᖅᑲᕐᑐᐃᕕᒃᑰᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑐᑭᓯᑎᑕᐅᑦᑎᐊᕆᐊᖃᖅᑯᖓ ᖃᐅᔨᒪᒐᒪ ᐃᓄᒻᒥ 
ᐃᑲᔪᖅᑕᐅᔭᕆᐊᓕᓪᓚᕆᒻᒥ ᐃᖅᑲᕐᑐᐃᕕᒃᑯᓐᓄᑦ. ᑖᓐᓇ ᐃᓄᒃ ᖃᓪᓗᓇᐅᔭᕈᓐᓇᖏᑉᐸᑦ ᐅᖄᓚᐅᑎᒃᑯᑦ, 
ᐅᕝᕙᓘᓐᓃᑦ ᐊᑭᖃᓐᖏᒃᑲᓗᐊᖅᑎᓪᓗᒍ, ᓇᒧᑦ ᐃᑲᔪᖅᑕᐅᒋᐊᕈᓐᓇᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖃᖅᑯᑦ ᐃᓄᑦᑎᑑᓲᖑᔪᓂᑦ. 
ᖃᓪᓗᓇᐅᔭᕈᓐᓇᖏᑉᐸᑕ ᐃᑲᔪᖅᑕᐅᔪᒪᓪᓗᑎᑦ, ᐅᖄᓚᔪᓐᓇᖅᑯᑦ ᐊᓪᓚᕕᒻᒧᑦ ᐊᒻᒪᓗ ᑕᕝᕙᓂ ᐃᓄᑦᑕᖃᖅᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᓇᒦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᕐᓂᑦ ᑐᑭᓯᓂᐊᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᓇᒦᒻᒪᑦ ᒪᓕᒐᕐᓂᑦ ᑐᑭᓯᓂᐊᕐᕕᒃᑯᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᖃᓗᓐᓂ. ᑕᕝᕙᓂ ᐊᖏᓛᒥᑦ ᐊᓪᓚᕝᕕᖃᖅᑯᒍᑦ 
ᐊᕕᑦᑐᖅᓯᒪᕕᑦᑎᓐᓂ. ᐊᒻᒪᓗᑦᑕᐅ ᐊᓪᓚᕝᕕᑕᖃᕆᕗᖅ ᖁᑎᑦᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒥᓪᓚᑦᑖᖑᒻᒪᖔᖅ ᐅᖃᐅᑎᔪᓐᓇᕿᓐᖔ ᐊᒻᒪᓗ 
ᐅᖃᓚᐅᑎᖏᑕ ᓈᓴᐅᑎᖏᓐᓂ ᐊᒻᒪᓗ ᑐᑭᓯᒋᐊᕈᑏᑦ ᐱᔭᐃᓐᓇᕆᒋᐊᓕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓪᓚᕆᒃ ᐱᓯᒪᓐᖏᓇᑦᑎᒍ ᑭᓯᐊᓂᓕ 
ᖃᐃᑕᐅᓂᐊᖅᑯ ᐃᓕᓐᓄᑦ ᐅᐊᑦᑎᐊᕈᒃᑲᓐᓂᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᓯᑎᑦ ᓇᐃᓈᖃᑦᑕᕋᕕᒋᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒻᒪᕈᒪ, ᐊᑏ ᐅᖃᐅᑎᓂᐊᖅᐸᒻᒪ ᐊᒻᒪᓗ ᖃᐅᔨᒪᖏᑦᑐᖓ 
ᐃᓗᐊᓃᒻᒪᖔᖅ ᐅᕙᓂ ᐱᓕᕆᕕᐅᔫᑉ ᓇᐃᓈᖅᑐᒍ ᑭᓯᐊᓂ ᖃᓄᖏᒃᑯᐊ ᑕᐃᔭᐅᔪᑦ, ᐃᖅᑲᐅᒪᒍᓐᓃᕐᒥᔭᕋ 
ᑕᐃᒃᑯᐊ ᐱᕋᔭᑦᑕᐅᓕᑎᑕᐅᔪᓄᑦ ᑲᒪᔨᐅᔪᑦ, ᐊᒻᒪᓗ ᐱᑕᖃᒻᒥᒻᒪᑦ ᐃᖅᑲᑐᖅᑕᐅᓂᐅᔪᓄᑦ ᐃᑲᔪᖅᑏᑦ, ᐃᑲᔪᖅᑏ 
ᐅᕝᕙᓘᓐᓃᑦ ᐱᕋᔭᑦᑕᐅᓕᒪᔪᓄᑦ ᑲᒪᔩᑦ, ᐃᓗᐊᓃᕐᓂᖅᐸᑦ ᐱᓕᕆᕕᐊᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᑦᑖᖏᑦᑐᖓ. ᑕᒪᒃᑯᐊ 
ᐱᕋᔭᑦᑕᐅᓕᔪᓄᑦ ᑲᒪᔨᐅᔪᑦ ᓄᓇᓕᓐᓂ, ᐃᓛᓐᓂᒃᑯᑦ ᐱᑕᖃᓲᖑᒻᒥᒻᒪᑦ ᐱᕋᔭᑦᑕᐃᓕᓂᑰᒋᓪᓗᑎᒃ, ᑕᐃᒪᓐᓇ 
ᐅᖃᐅᓯᖃᖅᑮᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐆᑦᑑᑎᒋᓗᒍ, ᐱᑕᖃᒻᒪᑦ ᐃᓄᑐᖃᓐᓂᒃ ᐃᖅᑲᑐᐃᔨᓄᑦ 
ᑲᑎᒪᔨᕋᓛᓂᑦ, ᐊᒻᒪᓗ ᐃᖅᑲᓇᐃᔭᖅᑎᖃᖅᑰᖏᑦᑐᑦ ᓇᒻᒥᓂᖅ ᐱᓕᕆᐊᒥᓄᑦ ᐃᑲᔪᖅᑎᖃᖃᑦᑕᖏᑦᑐᑦ. 
ᐊᐱᖅᑯᑎᒋᓇᓱᐊᖅᑕᕋ ᑕᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓃᑉᐸᓪᓚᐃᔪᖅ ᐅᕙᓂ 5-13, 
ᐃᑲᔪᖅᑕᐅᕕᓐᓄᑦ ᐊᒻᒪᓗ ᓄᓇᓕᓐᓂ ᐃᖅᑲᑦᑐᐃᓂᖅ; ᐃᒻᒪᖃ ᓄᐃᒍᓐᓇᖅᑕᕗᑦ ᐅᑯᓇᓂ ᓇᐃᓕᑎᖅᓯᒪᔪᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? 5-9, ᐃᖅᑲᑦᑐᐃᕕᓕᕆᔨᒃᑯᑦ ᐱᓕᕆᕕᐅᔫᑉ ᓇᐃᓈᖅᓯᒪᔪᑦ. ᒪᓕᒐᓕᕆᓂᕐᒧᑦ 
ᑲᑎᒪᔨᐅᔪᑦ. ᑲᑦᑎᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᑎᑕᐅᓂᖏᓐᓄᑦ. $3 ᒥᓕᐊᓐ, 357 ᑕᐅᓴᓐ. ᐊᖏᖅᑳᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? 5-11, ᐃᖅᑲᑦᑐᐃᕕᓕᕆᔨᒃᑯᑦ ᐱᓕᕆᕕᐅᔫᑉ ᓇᐃᓈᖅᓯᒪᔪᑦ. ᒪᓕᒐᓕᕆᔨᓂᑦ 
ᐱᔨᑦᑎᕋᐅᑎᑦ. ᑲᑦᑎᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᑎᑕᐅᓂᖏᓐᓄᑦ. $2 ᒥᓕᐊᓐ, 146 ᑕᐅᓴᓐ. ᐊᖏᖅᑳᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5-12, ᐃᖅᑲᑦᑐᐃᕕᓕᕆᔨᒃᑯᑦ ᐱᓕᕆᕕᐅᔫᑉ ᓇᐃᓈᖅᓯᒪᔪᑦ. ᑎᑎᕋᖅᑕᐅᓯᒪᓂᖏᑦ 
ᐊᒻᒪᓗ ᐃᖅᑲᑦᑐᐃᕕᓐᓂ ᐃᑲᔫᑎᐅᔪᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᑎᑕᐅᓂᖏᓐᓄᑦ. $5 ᒥᓕᐊᓐ, 270 
ᑕᐅᓴᓐ. ᐊᖏᖅᑳᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᓇᓗᓇᐃᖅᑕᐅᓯᒪᓂᖏᓐᓂ ᒪᑉᐱᑦᑐᒐᖓᓂ 13, 
ᐅᖃᖅᓯᒪᒻᒪᑦ ᐱᑕᖃᒻᒪᑦ $800 ᑕᐅᓴᓂᑦ ᐃᖅᑲᑦᑐᐃᕕᒻᒥ ᐱᓕᕆᔾᔪᑎᓄᑦ ᐊᒻᒪᓗ ᐊᑐᖅᑕᐅᓂᐊᖅᑐᑎᒃ ᑮᓇᐅᔭᐃᑦ 
ᑎᒍᔭᐅᓯᒪᔪᓄᑦ ᐊᒻᒪᓗ ᐃᖅᑲᑦᑐᐃᕕᒻᒦᒍᑎᖏᓐᓄᑦ. 
 
ᐃᒃᓯᕙᐅᑖᖅ, ᖃᐅᔨᒍᒪᔪᖓ ᑖᓐᓇ $800 ᑕᐅᓴᓐ ᑮᓇᐅᔭᖅ ᐅᕙᓃᑦᑐᖅ ᒪᑉᐱᑦᑐᒐᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᑉᐳᖓ. ᑖᓐᓇ $800 ᑕᐅᓴᓐ 
ᐅᑯᓇᓃᖏᑦᑐᖅ ᑎᑎᕋᖅᑕᐅᓯᒪᓂᐅᔪᓂ ᐊᒻᒪᓗ ᐃᖅᑲᐃᕕᒻᒥ ᐱᓕᕆᓂᐅᔪᓄᑦ. ᐃᓚᒋᐊᖃᓚᐅᕋᑦᑎᒍ 
ᑮᓇᐅᔭᖁᑎᕗᑦ $800 ᑕᐅᓴᓐ ᐅᖓᑕᐅᔾᔨᓕᓐᓂᕋᑦᑕ ᑮᓇᐅᔭᖁᑎᑦᑎᓐᓂᑦ ᐊᒪᑦᑕᐅᖅ ᐱᑦᔪᑎᒋᓪᓗᒍ ᐃᖅᑲᑦᑐᐃᕖᑦ 
ᓄᓇᓕᓐᓅᖃᑦᑕᕆᐊᖃᕐᓂᖏᓐᓄᑦ. ᐅᖓᑎᐊᓅᓚᐅᕋᑕ ᑮᓇᐅᔭᑦᓴᑕ ᓯᖅᓚᐅᒐᓗᐊᖅ ᓈᒻᒪᒋᔭᕆᐊᖃᓚᐅᖅᓱᑎᒍ 
ᐃᓚᒋᐊᕈᑎᓄ ᖃᓄᐃᒋᐊᖅᑕᓄ ᑕᒪᑐᒧᖓ ᐃᓕᖓᓪᓗᑎ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᓯᕗᓪᓕᖅᐹᒥ, ᑕᐃᒪᖓ ᑕᐃᒍᕋᐃᒐᒃᑯ ᐊᑏᑦ, ᓇᕿᑎᑕᕋᖅᑕᓕ ᑕᕝᕙᓂ ᖃᒥᒋᐊᖃᕐᒥᔭᐃᑦ 
ᑐᓵᒍᒪᖏᑐᐊᕈᕕᑦ ᐃᒻᒥᓂ ᐅᖃᓕᓂᖅᓂᐅᕕᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᒥᐊᑉᐳᖓ ᐃᒪᐃᒻᒪ ᑖᓐᓇ ᐊᐱᖁᑎᒐ ᐃᓕᖓᓂᖃᓗᐊᖏᒻᒪ 
ᐅᑯᓄᖓ ᓇᐃᓕᒋᐊᖅᓯᔪᓄ, ᑭᓯᒥ ᓴᖀᔪᒪᑦᓱᖓᓗ ᐊᐱᖁᑎᒥ. 
 
ᖃᓄᖅᓕ ᐊᕕᑦᑐᓂᕋᑦᓯᐅ ᑖᒃᑯᐊ ᑮᓇᐅᔭᐃᑦ? ᖃᑦᓯᐅᓪᓗ ᑮᓇᐅᔭᐃᑦ ᐅᖓᑖᓅᖅᑐᒥᓃᑦ ᐃᖃᖅᑐᐃᓂᖅᓄᖓᔪ 
ᐅᑯᓄᖓ ᑎᒍᔭᐅᒪᔪᓄ ᐱᔨᑦᓯᖅᑕᐅᓂᖏᓄ ᐊᓯᖏᓄᓪᓗ ᐱᔨᑦᓯᖅᑕᐅᓂᖏᓄ ᐅᖃᐅᑎᒋᕋᑖᖅᑕᓐᓅᕕᑦ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᒥᐊᓇᖅ ᐊᑐᐃᓐᓇᐅᖏᑲᐃᓐᓇᕋᒪ ᑭᐅᒋᐊᒧ 
ᐊᐱᖁᑎᖕᓅᕕᑦ ᑭᓯᒥ ᑖᓐᓇ 399 ᑕᐅᓴᓐ ᑖᓚᐃᑦ ᐃᓕᖓᔪᑦ ᐃᖃᖅᑐᐃᓂᖅᓄᖓᔪᓄ ᐊᐅᓪᓚᕈᑎᒋᕙᑕᖏᓄ 
ᐳᖅᑐᓯᓂᑯᐃᑦ ᑖᓐᓇᓗ 219 ᑕᐅᓴᓐ ᑖᓚᐃᑦ ᐳᖅᑐᓯᓂᖏᓄ ᑎᒍᔭᐅᒪᔪᐃᑦ. ᐅᖃᐅᓯᕆᓗᐊᕐᑕᒃᑲ ᐊᖏᔪᑲᓪᓚᐃᑦ 
ᐅᖓᑖᖅᓅᕈᑎᓯᒪᓂᑯᐃᑦ ᑮᓇᐅᔭᑦᓴᓄ. ᐱᓕᒍᓐᓇᖅᑕᒋ ᑎᑎᕋᖅᓯᒪᔪᓂ ᑭᐅᒍᑎᓄ ᐊᐱᖁᑎᒋᔭᖅᓅᕕᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᑲᓕᖅ. ᓱᓕᒃᑲᓐᓂᖅ ᐊᐱᖁᑎᑦᓴᓄ. ᓇᐃᓈᓯᒪᓂᖏᓄ, 
ᓇᓗᓇᐃᖅᑕᐅᓂᖏᓄ ᐃᖃᖅᑐᐃᓂᖅᓄ ᐱᔨᑦᓯᖅᑕᐅᓂᖏᓄ, ᒪᑉᐱᒐᖅ 5-12ᒥ, ᑲᑎᑦᑐᑦ ᐊᐅᓚᓂᖏᓄ 
ᐃᖏᖅᕋᔾᔪᑎᖏᓄ, 5 ᒥᓕᐊᓐ 270 ᑕᐅᓴᓐ ᑖᓚᐃᑦ. ᓈᒻᒪᓴᕿᑏ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᔪᓯᒋᐊᖅᓗᑕ ᐅᑯᓄᖓ 5-13, ᐃᖃᖅᑐᐃᓂᓕᕆᓂᖅᓄ ᓇᐃᓈᓯᒪᓂᖏᓄ, 
ᐃᑲᔪᖅᑕᐅᕕᓄ ᓄᓇᓕᖕᒥᓗ ᐃᖃᖅᑐᐃᓂᓕᕆᓂᖅᓄ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᒃᑯᐊ ᑮᓇᐅᔭᑦᓴᐃᑦ ᐅᖓᑖᓅᕈᑎᒋᔭᒥᓂᕐᓯ ᐃᓱᒪᒋᓗᒋ 
ᐃᓄᐃᑦ ᐊᐅᓪᓚᑎᑕᐅᕙᑦᑐᐃᑦ ᓄᓇᕗᒥ, ᐃᓱᒪᒋᔭᒃᑲᓕ ᐅᖓᑖᓅᓂᐊᓂᖏᓄ ᓱᓕᒃᑲᓐᓂ ᐱᔾᔪᑎᖓᓗ 
ᐊᑭᓕᕆᐊᖃᕋᑦᑎᒍ ᑕᒪᒃᑯᐊ ᐃᓄᐃᑦ ᐊᐅᓪᓚᖅᑎᑕᐃ ᓯᓚᑖᓄ ᓄᓇᕗᑉ. 
 
ᓇᓪᓕᐊᓂᓪᓕ ᑖᒃᑯᐊ ᐃᑲᔪᖅᑕᐅᒍᓐᓇᓂᐊᖃᑦ? ᐊᑑᑎᓂᐊᕿᓰ ᐃᓚᒋᔭᖏᓐᓄ ᑮᓇᐅᔭᑦᓴᐃᑦ ᑕᕝᕗᖓ ᐊᕐᕌᒍᒧ, 
ᐲᖅᑕᐅᓇᔭᖄᑦ ᐊᕐᕌᒎᓛᖅᑐᒧ ᑮᓇᐅᔭᑦᓴᖏᓄ ᑐᖔᒍᑦ ᐅᖓᑖᓅᓚᐅᖅᑎᓪᓗᓯ ᑖᑦᓱᒪ ᑮᓇᐅᔭᑦᓴᐃᑦ ᐅᕝᕙᓗ 
ᐊᑐᓂᐊᕿᓯᐅ ᐃᓚᖏᑦ ᐊᕐᕌᒎᓛᖅᑑᑉ ᑮᓇᐅᔭᑦᓴᖏᓄ ᑕᒪᒃᑯᐊ ᐊᑭᓕᕈᓐᓇᓂᐊᕐᓗᒋᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᖔᒍᑦ ᐱᔭᕇᖅᓯᒪᓕᕈᑎᒍ 5-12, ᑖᓐᓇᓗ 
ᒪᑉᐱᒐᖅ 5-13. ᐱᑕᖃᖅᓱᓂ 300 ᑕᐅᓴᓐ ᑖᓚᓂ ᐳᖅᑐᓯᓂᑯᓂ ᐃᓗᐊᓂ ᐊᐅᓚᓂᕆᔭᑎᖕᓂ 
ᐃᖏᖅᕋᔾᔪᑎᒋᔭᑎᖕᓄᓗ ᐊᑑᑎᔭᐅᓂᐊᖅᓱᑎ ᑎᒍᔭᐅᒪᔪᓄ. 
 
ᑕᒡᒐᓕᕇᖅᓱᑎ. ᑕᑯᑲᓐᓂᕈᒪᒍᓐᓃᖅᑐᒍ ᐳᖅᑐᓯᓂᖏᓄ, ᐱᓗᐊᖅᑐᒥ ᖃᑦᓯᐅᓂᖏᓄ ᑎᒍᔭᐅᒪᔪᐃᑦ 
ᐅᖓᑖᓅᕈᒪᓇᑕᓗ ᑮᓇᐅᔭᑦᓴᕆᔭᖏᑦᑕ. ᐱᐅᓇᔭᖅᓱᓂᓗ ᐃᒻᒪᖃ ᐊᑎᐊᓃᖔᕈᑦᑕ ᑮᓇᐅᔭᑦᓴᐃᑦ, ᑭᓯᐊᓂ 
ᖃᐅᔨᒪᓇᓐᖏᒻᒪᑦ ᖃᑦᓯᐅᔪᓂ ᑎᒍᔭᐅᓯᒪᔪᖃᕐᓂᐊᕐᒪᖔᖅ ᑕᒫᓂ ᐊᕐᕌᒍᒥ. ᑕᒪᒃᑯᐊᓕ ᒪᓕᑦᑎᑐᐃᓐᓇᕋᑦᑎᒍᑦ 
ᐊᑐᕐᓯᒪᔭᑦᑎᓐᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ 
 
Hᐊᕕᐅᔭᖅ (ᑐᓵᔨᑎᒍᑦ): ᐄ ᑕᒪᓐᓇ ᑐᑭᓯᔭᕋ, ᐃᒃᓯᕙᐅᑕᖅ. ᖃᐅᔨᒪᔪᖓ ᑕᑯᖃᑦᑕᓐᖏᑕᕗᑦ ᑕᒪᒃᑯᐊ ᑎᒍᔭᐅᒪᔪᑦ 
ᑭᓯᐊᓂᓕ ᑕᒪᓐᓇ ᖃᓄᐃᓕᒋᐊᒃᑲᓐᓂᕈᓐᓇᖏᓐᓇᑦᑎᒍᑦ. ᐃᓛᓐᓂᒃᑯᑦ ᐊᒥᓱᓂᕐᓴᐅᕙᒃᑐᑦ ᑎᒍᔭᐅᒪᔪᑦ ᐊᒻᒪᓗ 
ᐃᓚᓐᓂᒃᑯᑦ ᖃᑦᓯᓐᓇᐅᓂᕐᓴᐅᓪᓗᑎᒃ ᐊᕐᕌᒍᒥ. 
 
ᑕᐃᒃᑯᐊ 234 ᑕᐅᓴᓐ ᐊᑐᖅᑕᐅᓂᐊᖅᑐᑦ ᐊᕐᕌᒍ. ᑕᒪᓐᓇ ᖃᓄᐃᓐᓂᖏᑦᑐᒐᓗᐊᖅ ᑕᐃᒃᑯᐊ ᑮᓇᐅᔭᓕᕆᔨᒃᑯᑦ 
ᐅᕙᑦᑎᓐᓂᒃ ᐸᓯᑦᑎᔾᔭᖏᑦᑐᑦ ᐅᖓᑕᐅᓕᓐᓂᕈᑦᑕ ᐊᕐᕋᒍᓂᐊᖅᑐᒥ. ᑮᓇᐅᔭᓕᕆᔨᒃᑯᑦ ᐊᑲᐅᓐᖏᓕᐅᕈᑎᖃᕋᔭᖅᑐᑦ 
ᓇᓗᓇᐃᕐᓯᑎᐊᕐᓂᕐᒧᑦ ᑮᓇᐅᔭᓂᒃ ᐊᕐᕋᒍᓛᖅᑐᒧᑦ. 
 
ᖃᓄᐃᒃᓴᖏᑉᐸᑦ ᐃᒃᓯᕙᐅᑕᐅᔪᖅ, ᐊᐱᕆᒃᑲᓐᓂᕈᒪᔪᖓ. ᐊᕐᕌᓂ ᐅᖃᓚᐅᕐᓯᒪᒐᕕᑦ ᓴᓇᒃᑲᓂᕐᓂᐊᕐᓂᕋᐃᓪᓗᑎᒃ 
ᐃᑲᔪᖅᑕᐅᕕᐅᔪᒥᒃ ᓇᒥᑭᐊᖅ ᐃᖃᓗᐃᑦ ᐊᓯᐊᓂ. ᑕᐃᓐᓇ ᐃᑲᔪᖅᑕᐅᕕᒃᓴᐅᔪᖅ ᐸᕐᓇᑕᐅᓯᒪᓚᐅᖅᑐᖅ ᐊᕐᕋᒍ 
ᒪᕐᕈᓕᖅᑐᑦ. ᑕᒪᓐᓇ ᓱᓕ ᐸᕐᓇᑕᐅᓯᒪᕙ? ᒫᓐᓇᐅᔪᖅ ᖃᓄᐃᓕᖓᓕᖅᐸ?. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᒪᓐᓇ ᑲᒪᒋᓚᐅᖅᑕᕗᑦ ᐊᑭᑐᔪᓂᒃ 
ᑮᓇᐅᔭᓂᒃ ᑲᒪᑎᓪᓗᑕ ᐊᒻᒪᓗ ᐅᖃᓚᐅᖅᑐᖓ ᑕᐃᒃᓱᒪᓂ ᓇᓂᓯᓂᐊᕐᓂᕋᖅᑐᖓ ᑕᒪᓂ ᐊᕐᕋᒍᒥ. ᑕᐃᒪᓕ ᑕᒪᓐᓇ 
ᐊᓂᒍᖁᓕᕋᓗᐊᕋᒃᑯ ᑲᒪᒋᒃᑲᓂᕐᓂᐊᖏᓐᓇᑦᑎᒍᑦ. ᐊᒻᒪ ᖃᐅᔨᒪᔪᖓ ᐃᒃᓯᕙᐅᑕᖅ ᑕᒪᒃᓱᒧᖓ ᑐᓴᕈᒪᒻᒪᕆᑦᑐᖅ. 
 
ᑕᐃᒪᓕ ᑕᒪᓐᓇ ᐱᓕᕆᐊᕆᔭᕗᑦ, ᐊᒻᒪᓗ ᐱᔭᕆᕈᓐᓇᓚᖅᑐᒃᓴᐅᕗᑦ ᑭᖑᓪᓕᕐᓗᒥᒃ ᓂᕈᐊᓚᐅᓐᖏᓐᓂᑦᑎᓂ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᐃ, ᑐᑭᓯᔪᖓ. ᑐᓴᓚᐅᖅᑐᒍ ᑕᒪᓐᓇ ᓴᕿᑕᐅᓂᕐᒪᑦ. ᓱᖅᑯᐃᓱᒃᑐᒃᓴᐅᕗᑎᒃ 
ᓴᖅᑭᑕᐅᓚᐅᕐᒪᑦ. ᑕᖅᑭᑦ ᐱᖓᓱᓕᖅᑐᑦᖅ ᑕᒪᓐᓇ ᑐᓴᕐᕕᒋᒃᑲᓐᓂᓚᐅᕐᓯᒪᓐᖏᑕᕗᑦ. ᑕᐃᒪᓕᖃᐃ 
ᑐᓴᖅᑎᑦᑎᔪᓐᓇᖅᐱᑦ ᓄᓇᐅᓕᔪᓂᒃ ᖃᓄᐃᓕᖓᓕᕐᒪᖓᖅ ᒫᓐᓇᐅᔪᖅ. 
 
ᑐᑭᓯᔭᕋ ᑭᐅᔾᔪᑎᒋᔭᐃᑦ ᑭᓯᐊᓂᓕ ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᖃᕈᒪᒐᓗᐊᓗᕐᒪᑕ ᐅᕙᓂ 
ᖃᐅᔨᒪᕈᔪᒃᑲᓗᐊᖅᑐᒍ ᖃᖓᒃᑯᑦ ᑕᐃᓐᓇ ᓴᓇᔭᐅᓛᕐᒪᖔᖅ, ᐊᒻᒪᓗ ᖃᖓᒃᑯᑦ ᑮᓇᐅᔭᒃᓴᖏᑦ 
ᐱᔭᕇᖅᑕᐅᓚᕐᒪᖔᑕ, ᑕᒪᒃᑯᐊ ᓄᓇᓕᖁᑎᔭᕗᑦ ᑐᑭᓯᐅᒪᓂᐊᕐᒪᑕ ᖃᓄᐃᓕᖓᓕᕐᒪᖓᑦ ᒪᓐᓇᐅᔪᖅ. ᑕᒫᓂ 
2003-2004. 
 
ᐊᕐᕋᒍᑦ ᐊᑯᓂᑲᓪᓚᐅᓕᕐᒪᑕ ᑕᒪᓐᓇ ᐅᖃᐅᓯᐅᓚᐅᕐᓯᒪᑎᓪᓗᒍ. ᑮᓇᐅᔭ.ᐃᑦ ᐊᑐᕋᔭᖅᑐᒐᓗᐊᑦ ᐊᓯᐊᓄᑦ 
ᐊᑐᓕᑐᐃᓐᓇᖅᐸᒃᑐᑎᒃ ᑭᖑᕙᕆᐊᖃᑦᑕᓂᑦᑎᓐᓄᑦ ᐊᕐᕌᒍᑕᒫᑦ. ᖃᐅᔨᒪᔪᖓ ᖁᕐᓗᖅᑐᖅ ᐅᑕᖅᑭᓕᑦᑐᑦ 
ᑕᐃᒪᐃᑦᑐᒥᒃ ᐊᑯᓂᒃ ᐊᒻᒪᓗ ᑐᓴᕈᒪᒐᓗᐅᕐᒪᑕ ᖃᓄᐃᓕᖓᓕᕐᒪᖔᖅ ᑕᐃᓐᓇ ᐃᑲᔪᖅᑕᐅᕕᒃᓴᐅᔪᖅ 
ᐅᖃᐅᓯᕆᓚᐅᖅᑕᕗᑦ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐊᐱᖅᑯᒥᑦ ᑐᓴᓐᖏᑦᑐᖓ, ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒃᑲᓐᓂᕐᓂᐊᖅᑐᒋᑦᑎᖃᐅᒐᓗᐊᕋᒪ ᐅᕙᑦᑎᓐᓂᒃ. 
ᒪᒃᐱᒐᕐᒥᑦᑐᒍᑦ 5-13, ᐃᑲᔪᖅᑕᐅᕕᓕᕆᓂᕐᒥ ᐊᒻᒪᓗ ᓄᓇᓖᑦ ᐃᖅᑲᑦᑐᐃᕕᓕᕆᓂᕐᒧᑦ. 
 
ᐅᓇ ᐊᑕᐅᓯᖅ ᐊᐱᖅᑯᑦ ᐊᐱᖅᑯᑎᒌᓐᓇᐅᔭᖅᑕᕋ ᑕᐃᒪᖓᑦ ᒪᓕᒐᓕᐅᖅᑎᓐᖑᓚᐅᕋᒪ. ᐱᓕᕆᓂᐅᒧᒥᒃ 
ᐸᕐᓇᐅᑎᓂ ᒪᐱᑉᑐᒐᒥ 5-19, ᐅᖃᖅᓯᒪᒻᒪᑦ ᐱᕋᔭᑦᑕᐃᓕᕙᑦᑐᓄᑦ ᑲᒪᔨᐅᔪᑦ. ᖃᑦᑎᐅᒻᒪᑕ ᐱᕋᔭᑦᑕᐅᓕᔪᓄᑦ 
ᑲᒪᔨᐅᔪᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ, ᐱᑕᖃᑦᑐᒍᑦ 11-ᐸᓂᑦ 
ᐱᕋᔭᑦᑕᐃᓕᔪᓄᑦ ᑲᒪᔨᐅᔪᓂᑦ ᐊᒻᒪᓗ ᐅᓇ ᑮᓇᐅᔭᖅᑑᑎᒃᓴᖅ ᐊᖏᖅᑕᐅᑉᐸᑦ, ᐱᑕᖃᓕᕐᓂᐊᖅᑐᒍᑦ 
ᐃᖅᑲᓇᐃᔭᖅᑎᓂᒃ 135 ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕙ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᐱᓕᕆᓂᕐᒧᑦ ᐸᕐᓇᐅᑎᓂ, ᒪᑉᐱᑦᑐᒐᖓᓂ 5-21, 
ᑕᑯᒃᓴᐅᑎᑦᑎᒻᒪᑦ ᓇᒥ ᐃᖅᑲᓇᐃᔮᖑᔪᑦ ᓇᒦᒪᖔᑕ. ᐱᕋᔭᑦᑕᐃᓕᒪᔪᓄᑦ ᑲᒪᔨᐅᔪᑦ ᓇᓗᓇᐃᖅᑕᐅᓯᒪᖏᑦᑐᑦ 
ᐅᑯᑎᒎᓇ ᐃᖅᑲᑦᑐᐃᕕᓕᕆᔨᒃᑯᑦ ᐋᖅᑭᒃᓯᒪᓂᖓ, ᓇᒥ ᐃᓕᓯᒪᕙᑦ ᐅᕙᓂ? 
 
ᓇᒥᓕ ᐱᕋᔭᑦᑕᐃᓕᒪᔪᓄᑦ ᑲᒪᔨᐅᔪᑦ ᐅᕙᓃᑉᐸᑦ? ᐃᓚᒋᓕᐅᔾᔭᐅᓯᒪᑉᐸᑕ, ᓇᓪᓕᐊᕐ ᓄᓇᓕᐅᔪᑦ ᑐᒃᓯᕋᑦᑕᐅᔭᑦ 
ᓄᑖᓂᑦ ᐱᕋᔭᑦᑕᐅᓕᒪᔪᓄᑦ ᑲᒪᔨᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᐅᔪᑦ ᐅᕙᓂ ᑎᑎᕋᖅᑕᐅᓯᒪᔪᑦ. 
ᐃᓕᔭᐅᓂᐊᕐᒥᔪᑦ ᐃᓚᒃᑲᓐᓂᖏᑦ ᐱᕋᔭᑦᑕᐅᓕᒪᔪᓄᑦ ᑲᒪᔨᐅᔪᑦ ᓇᓗᓇᐃᖅᑕᐅᑉᐸᑕ ᓇᒧᓐᖓᓐᓂᐊᕐᓂᖏᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᑦᑑᑎᐊᕐᒥ ᐱᖓᓱᓂᑦ ᐱᕋᔭᑦᑕᐅᓕᒪᔪᓄᑦ ᑲᒪᔨᖃᒻᒪᑕ 
ᐊᒻᒪᓗ ᒥᑦᑎᒪᑕᓕᒃ ᒪᕐᕉᓐᓂᒃ ᐱᑕᖃᑦᑐᑎᒃ ᐅᓇ ᑲᖏᖅᖠᓂᖅ ᒪᕐᕉᒋᓪᓗᑎᒃ. ᐅᑯᐊ ᐱᕋᔭᑦᑕᐅᓕᒪᔪᓄᑦ 
ᑲᒪᔨᐅᔪᓕᒫᑦ ᐊᒻᒪᓗ ᖃᓄᐃᒻᒪᑦ ᐱᖓᓲᕙᑦ ᐃᖃᓗᑦᑑᑎᐊᕐᒥ ᐊᓯᖏᒃ ᓄᓇᓕᐅᔪᑦ ᐱᑕᖃᑦᑎᓐᓇᒋᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᐊ ᐱᕋᔭᑦᑕᐅᓕᒪᔪᓄᑦ 
ᑲᒪᔨᑐᐃᓐᓇᐅᖏᑦᑐᑦ. ᐃᓚᓕᐅᔾᔨᕙᒻᒥᔪᒍ ᐃᖅᑲᑦᑐᕕᒻᒥ ᐃᑲᔪᖅᑎᐅᔪᓂᒃ ᐊᒻᒪᓗ ᐃᑲᔪᑦᑎᐅᔪᑦ ᐱᓕᕆᕙᑦᑐᑦ 
ᓄᓇᓕᓐᓂ. ᐃᓚᖏᑦ ᐊᑕᐅᓯᕐᒥᒃ ᐱᕋᔭᑦᑕᐅᓕᔪᓄᑦ ᑲᒪᔨᐅᔪᓂᑦ ᐱᑕᖃᐅᑦᑐᑦ ᑭᓯᐊᓂ ᐃᓚᒋᓕᐅᔾᔭᐅᓯᒪᒥᔪᑦ 
ᐊᓯᖏᓐᓂᑦ ᐃᓂᐅᔪᓂᑦ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᓱᒻᒪᑦ ᐊᓯᖏᓐᓂᑦ ᐃᓂᐅᔪᓂᑦ ᐱᑕᖃᒻᒪᖔᖅ ᐅᑯᑎᒎᓇ 
ᐃᑲᔪᖅᑕᐅᕕᑎᒍᑦ ᐊᒻᒪᓗ ᓄᓇᓕᓐᓂ ᐃᖅᑲᑦᑐᐃᕕᓕᕆᓂᕐᒧᑦ ᐃᖅᑲᓇᐃᔭᖃᑦᑕᖏᒻᒪᖔᑕ ᐃᑲᔪᖅᑕᐅᕕᓂ 
ᐅᕝᕙᓘᓐᓃᑦ ᓄᓇᓕᓐᓂ ᐃᖅᑲᑦᑐᐃᕕᓕᕆᓂᐅᔪᓄᑦ. ᐃᓱᒪᑐᐃᓐᓇᖅᑯᖓ ᓱᒻᒪ ᐊᑖᓃᑦᑕᒻᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᑦ ᐃᖅᑲᑦᑐᐃᔨᒃᑯᓐᓄᑦ ᖃᐅᔨᒪᔩᑦ ᓄᓇᓕᓐᓃᑦᑐᑦ. 
ᐃᒻᒪᖃ ᓇᓗᓇᐃᖅᓯᒍᓐᓇᖅᑐᒍᑦ ᐊᕐᕌᒎᓂᐊᖅᑐᒧᑦ, ᓱᓪᓚᑦᑖᖃᑦᑕᕐᒪᖔᑕ ᓇᓗᓇᕐᓂᐊᖏᒻᒪᑕ, ᐃᓱᒪᓇᕐᓂᖏᒻᒪᑦ 
ᑲᑎᑕᐅᓯᒪᑐᐃᓐᓇᖅᑐᑎᑐᑦ ᐊᑕᐅᓯᕐᒥ ᓄᓇᓕᐅᔪᒥ ᐊᒻᒪᓗ ᐊᑕᐅᓯᕐᒥᒃ ᐱᓕᕆᔫᔮᕐᓗᑎᒃ. 
 
ᐃᖅᑲᐅᒪᒋᐊᕐᓂᐊᖅᑲᕗᑦ ᐊᕐᕌᒍᓛᖅᑐᒧᑦ ᓇᓗᓇᖏᓂᖅᓴᐅᖁᓪᓗᒍ ᐃᓘᓇᖏᓐᓄᑦ ᖃᓄᐃᓕᐅᖃᑦᑕᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ, ᐃᖃᓗᑦᑑᑎᐊᕐᒥ ᐊᑕᐅᓯᕐᒥᒃ ᓄᓇᓕᓐᓄᑦ ᖃᐅᔨᒪᔨᑕᖃᒻᒪᑦ ᐊᒻᒪᓗ 
ᒪᕐᕉᓪᓗᑎᒃ ᐱᕋᔭᑦᑕᐅᓕᒪᔪᓄᑦ ᑲᒪᔨᐅᔫᒃ ᐊᑕᐅᓯᕐᒥ ᓄᓇᓕᐅᔪᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᒥᓱᑦ ᐊᑦᑕᑎᖃᖅᐳᑦ ᓄᓇᓕᓐᓂᑦ 
ᖃᓄᐃᓐᓂᐅᔪᓂᑦ. ᐃᓚᖏᑦ ᓄᓇᓖᑦ ᐱᔭᔅᓴᖃᕐᓂᖅᓴᐅᕙᑉᐳᑦ ᐊᓯᖏᓐᓂᑦ, ᒪᓕᑉᐸᑉᐳᒍᑦ ᐱᔭᔅᓴᖏᓐᓂᑦ ᑕᒪᒃᑯᐊ 
ᐃᖅᑲᓇᐃᔮᔅᓴᐃᑦ ᓴᖅᑭᐊᓪᓗᑎᒍ. 
 
ᐃᖃᓗᑦᑑᑦᑎᐊᕐᒥ ᐆᑦᑑᑎᒋᓗᒍ, ᒪᕐᕉᕘᒃ ᐃᖅᑲᓇᐃᔮᔅᓵᒃ ᓇᓗᓇᐃᖅᑕᐅᓯᒪᔫᒃ ᒫᓐᓇᐅᔪᖅ ᑭᓯᐊᓂ ᐊᐃᑉᐸᖓ 
ᐃᓐᓄᔅᓯᒪᓐᖏᓚᖅ. ᖃᐅᔨᒋᐊᕆᐊᖃᕐᓂᐊᖅᐳᒍᑦ ᖃᓄᖅ ᑕᒪᓐᓇ ᐱᓕᕆᐊᖑᔪᓐᓇᕐᒪᖔᖅ, ᖃᓄᖅ ᐱᓕᕆᐊᔅᓴᖏᑦ 
ᒪᓕᑦᑐᒋᑦ ᖃᓄᐃᑦᑑᒻᒪᖔᑕ ᐱᓕᕆᐊᔅᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑕᕝᕗᖓ ᒪᑉᐱᖅᑐᒐᕐᒧᑦ, 
ᐃᓚᖏᑦ ᓄᓇᓖᑦ ᐱᕋᔭᑦᑕᐃᓕᑎᑕᐅᔪᓂᒃ ᑲᒪᔨᖃᓐᖏᒻᒪᕆᒻᒪᑕ ᐊᒻᒪ ᐃᓚᖓᑦ ᓄᓇᓕᒃ ᒪᕐᕉᓐᓂᒃ ᐱᖃᖅᑐᓂ 
ᑭᓯᐊᓂ ᐊᐃᑉᐸᖓ ᐃᓐᓄᔅᓯᒪᓇᓂ. 
 
ᐱᕋᔭᑦᑕᐃᓕᑎᑕᐅᔪᓂᒃ ᑲᒪᔨᓂᒃ ᓄᓇᓕᓐᓂᑦ, ᖃᑦᑏᓐᓇᐅᓂᖅᓴᐅᕚᑦ ᐊᓄᓪᓚᔅᓰᕕᒻᒨᖅᑕᐅᕙᑦᑐᑦ 
ᐃᑲᔪᖅᑕᐅᔪᓐᓇᕐᓂᖏᓐᓄᑦ ᑕᐃᒃᑯᓄᖓ. ᐃᓱᒪᔅᓴᖅᓯᐅᕈᓐᓇᖅᐱᓰ ᐱᕋᔭᑦᑕᐃᓕᔪᓕᕆᔨᓂᒃ 2.5-ᓂᒃ 
ᓄᓇᓗᓐᓅᖅᓯᒋᐊᖓ. 
 
ᐊᐱᕆᖃᑦᑕᖅᓯᒪᒐᒪ ᐊᑲᓂᒻᒪᕆᒃ ᐅᕙᖓ ᓄᓇᓕᖓᓐᓂᑦ ᐱᔪᒪᓪᓗᖓ ᑭᓯᐊᓂ ᐱᑕᖃᓚᐅᓐᖏᒻᒪᑦ ᓱᓕ 
ᖁᑦᑎᑦᑐᕐᒥᑦ, ᐊᐅᓱᐃᑦᑐᕐᒥᑦ ᖃᐅᓱᐃᑦᑐᕐᒥᑦ ᐊᒻᒪ ᐃᑉᐱᐊᕐᔪᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕗᑦ ᕕᓕᐊᒻᔅ ᐃᓱᒫᓘᑎᒋᔭᖓ ᑕᒪᑐᒧᖓ ᐊᒻᒪ 
ᓇᓗᓇᐃᖅᓯᓯᒪᕗᒍᑦ ᐊᕝᕙᖏᓐᓂᑦ ᓄᓇᓕᓐᓂᑦ ᕕᓕᐊᒻᔅ ᑭᒡᒐᑐᖅᑕᖏᓐᓂᒃ. 
 
ᑮᓇᐅᔭᖅᓯᐅᒃᑲᓐᓂᕋᓱᐊᖅᐳᒍᑦ ᐱᕋᔭᑦᑕᐃᓕᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ. ᐊᖏᖃᑎᒋᕙᕗᑦ ᒪᓕᒐᓕᐅᖅᑎ 
ᑭᓯᐊᓂ ᑕᕝᕙᓂᔅᓴᐃᓐᓇᖅ ᐱᓕᕆᐊᖃᑦᑎᐊᖁᕙᒐᑦᑎᒃᑯ. ᐱᔭᔅᓴᖃᓗᐊᕐᒪᑕ ᐊᒥᓲᓗᐊᖅᑐᑎᒃ ᐱᖃᔭᔅᓯᒪᔪᑦ 
ᑕᖃᕙᑦᑐᑎᓪᓗ. 
 
ᑕᕝᕙᓂᔅᓴᐃᓐᓇᖅ ᐱᔨᑦᓯᕈᑕᐅᕙᓐᖏᓚᖅ ᑕᐃᒃᑯᓄᖓ ᐱᕋᔭᑦᑕᐃᓕᑎᑕᐅᔪᓄᑦ ᑕᒪᓐᓇ ᖃᐅᔨᒪᒋᐊᖃᖅᐸᕗᑦ. 
ᒫᓐᓇᐅᔪᖅ ᐅᖃᐅᓯᕆᕙᕗᑦ ᐱᕋᔭᑦᑕᐃᓕᑎᑦᑎᔩᓪᓗ ᒐᕙᒪᑐᖃᒃᑯᓐᓂᑦ ᑲᑎᑎᖅᑕᐅᔪᓐᓇᕐᒪᖁᖔᑕ ᐱᓕᕆᐊᖏᑦ 
ᐱᕋᔭᑦᑕᐃᓕᑎᑦᑎᔩᓪᓗ. 
 
ᐊᒥᓲᒻᒪᑕ ᐱᕋᔭᑦᑕᐃᓕᑎᑕᐃᑦ, ᐊᑐᕈᓐᓇᖅᑰᕋᑦᑐᒃᑯ ᑲᓐᑐᕌᖃᖅᑎᓪᓗᒋᑦ ᑕᒪᒃᑯᓄᖓ ᐱᔨᑦᓯᕐᓂᐅᔪᓄᑦ ᐊᕐᕌᒍᒧᑦ 
ᐃᖅᑲᓇᐃᔮᓂᒃ ᓴᖅᑮᒃᑲᓐᓂᖁᓪᓗᒋᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖑᓂᐊᕐᓂᕋᖅᑲᐅᔭᕋᓗᐊᕋ ᐊᐱᖅᑯᑎᒐ ᑭᓯᐊᓂ 
ᐊᓯᐊ ᐊᐅᓚᑕᖓᓐᓄᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓄᑦ ᐱᕋᔭᑦᑕᐃᓕᑎᑦᑎᓂᕐᒧᑦ. 
 
ᓱᓕᒃᑲᓐᓂᖅ, ᑎᒍᔭᐅᓯᒪᔪᖁᑎᕗᑦ ᐃᓘᓐᓇᖏᓐᓂᑦ ᑎᒍᔭᐅᕕᔅᓴᖏᓐᓂᑦ ᑎᒍᔭᐅᖅᑲᕕᕐᔪᐊᕐᓃᒻᒪᑕ ᖃᓪᓗᓈᓂᑦ 
ᐱᕋᔭᑦᑕᐃᓕᑎᑦᑎᔨᖃᓐᖏᒻᒪᑕ. ᑕᒪᔾᔭ ᐱᓕᕆᐊᕆᒋᐊᖃᕆᕙᕗᑦ ᐅᑎᖅᑎᖃᑦᑕᖁᓪᓗᑎᒍ ᐱᕋᔭᑦᑕᐃᓕᓂᕐᒧᑦ. 
 
ᑲᓇᑕᓕᒫᒥ ᑕᐃᒪᐃᒻᒪᑕ. ᑕᐃᒪᐃᒋᐊᖃᕆᕗᒍᑦᑕᐅᖅ. ᐱᕋᔭᑦᑕᐃᓕᔪᓕᕆᓂᕐᒧᑦ ᐱᔨᑦᓯᕐᓂᖃᕆᐊᖃᖅᐳᒍᑦ 
ᓈᒻᒪᑦᑐᓂᒃ ᐊᓄᓪᓗᔅᓰᕕᒻᒨᖅᑕᐅᖃᑦᑕᖁᓇᒋᑦ ᑕᐃᒪᐃᑉᐸᒻᒪᑕ ᐋᑐᕚᒥᑦ ᐊᓄᓪᓚᔅᓰᕕᓐᓂᑦ. 
 
ᐊᔾᔨᐅᓐᖏᑦᑐᒥᑦ ᐱᔭᐅᒋᐊᖃᓐᖏᓇᑦᑕ. ᒥᓂᔅᑕᖃᕐᕕᒃ ᐊᒻᒪ ᒥᓂᔅᑕ ᐱᓕᕆᒃᑲᓐᓂᕆᐊᓪᓚᒍᓐᓇᖅᐹ ᑕᒪᒃᑯᓄᖓ 
ᐃᖅᑲᓇᐃᔮᔅᓴᓄᑦ. ᑐᑭᓯᓚᐅᕐᓚᕗᑦ, ᑮᓇᐅᔭᐃᔭᖅᑐᕐᔪᐊᖑᒐᑦᑕ ᑎᒍᔭᐅᓯᒪᔪᓄᑦ, ᐱᕋᔭᑦᑕᐃᓕᔪᓕᕆᔨᖃᕐᓂᕈᑦᑕ 
ᐃᓚᖏᑦ ᐊᖏᕐᕋᖅᑎᑕᐅᖃᑦᑕᕋᔭᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᕙᕋ. ᑕᐃᒫᒃ ᐱᓕᕆᖃᑎᖃᕋᓱᐊᖅᐸᑉᐳᒍᑦ 
ᒐᕙᒪᑐᖃᒃᑯᓐᓂᑦ. 
 
ᐱᕋᔭᑦᑕᐃᓕᔪᓕᕆᔩᑦ ᒐᕙᒪᑐᖃᒃᑯᑎᒎᕐᒪᑕ ᑭᓯᐊᓂ ᖃᐅᔨᒋᐊᕋᓱᐊᖅᐳᒍᑦ ᑳᓐᑐᕌᖃᖅᑎᒍᓐᓇᕐᒪᖔᖅᑎᒍᑦ 
ᐱᔨᑦᓯᕈᓐᓇᖁᓪᓗᑕ ᑕᒪᒃᑮᓐᓄᑦ ᒐᕙᒪᑐᖃᒃᑯᓐᓄᑦ ᐊᒻᒪ ᓄᓇᕗᒻᒥᑦ ᑎᒍᔭᐅᓯᒪᔪᓄᑦ. ᐊᑐᑦᑎᐊᕈᓐᓇᕋᑦᑎᒃᑯ ᑕᒪᒃᑯᐊ 
ᐊᑐᕋᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓖᖅ. ᐃᖅᑭᑦᑐᖅ. 

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑎᒍᔭᐅᒪᕕᓐᓄᑦ ᐊᒻᒪ ᓄᓇᓕᓐᓂᑦ ᐃᖅᑲᖅᑐᐃᔨᕋᓛᓄᑦ. 
ᑕᒪᓐᓇ ᐊᐱᖅᑯᓯᕆᓚᐅᖅᓯᒪᒻᒥᔭᕋ. ᐃᓄᐃᑦ ᐃᖅᑲᕐᑐᐃᕕᒃᑰᖅᓯᒪᔪᑦ ᐅᕝᕙᓘᓐᓃᑦ ᐃᓄᐃᑦ ᐅᑕᖅᑭᔪᑦ 
ᐃᖅᑲᑐᕐᑕᐅᓂᐊᕐᓂᕐᒥᓂᑦ, ᖃᐅᔨᑎᓚᐅᖅᓯᒪᕙᒋᑦ ᐊᑲᐅᓐᖏᓕᐅᕈᑎᐅᔪᒥᑦ ᐃᓅᔪᖅ ᐊᓯᐊᓄᑦ ᓄᓇᓕᓐᓅᖅᑲᑦ 
ᓅᑎᑕᐅᓯᒪᓪᓗᓂ ᓄᓇᒋᖅᑲᐅᔭᒥᓂᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑕᒪᓐᓇ ᐱᓕᕆᐊᕆᔭᐅᓕᕐᒪᖔᖅ ᑕᒪᒃᑯᓄᖓ ᐃᓄᓐᓄᑦ ᓅᑦᑎᕐᓂᑯᓐᓄᑦ ᐊᓯᐊᓄᑦ 
ᓄᓇᓕᐅᔪᒧᑦ ᐱᑦᑎᐊᕆᐊᖃᕐᑎᑕᐅᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᑲᑎᒪᔨᐅᔪᖅ ᖃᐅᔨᑎᒍᓐᓇᕐᖔᖓ 
ᑕᒪᔅᓱᒪᓐᖓᑦ. ᑕᒪᓐᓇ ᐅᔾᔨᕆᓪᓚᕆᓚᐅᓐᖏᓚᕋ ᑭᐅᑦᑕᐅᑎᒋᓚᐅᓐᖏᓚᕋ ᑲᑎᒪᔨᐅᔪᖅ. ᑕᒪᓐᓇ 
ᐊᑲᐅᓐᖏᓕᐅᕈᑎᐅᔪᖅ ᑕᕝᕗᖓ ᑭᒡᒐᑐᖅᑕᖓᓄᑦ ᑕᐃᒪᐃᑉᐸᑉᐳ. ᑕᒪᓐᓇ ᑕᐃᒪᐃᒃᑲᓐᓂᖁᓐᖏᓚᕗᑦ. 
 
ᐅᖃᕐᓯᒪᕗᒍᑦ ᓄᓇᓕᓐᓂ ᐃᖅᑲᑐᐃᔨᒃᑯᑦ ᑲᑎᒪᔨᕋᓛᖏᑦ ᖃᐅᔨᑎᑕᐅᑉᐸᑕ ᐃᒪᐃᑦᑐᖃᓕᕐᓂᒥᑉᐸᑦ, 
ᖃᓄᐃᓕᐅᕈᑕᐅᔭᕆᐊᖃᖅᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑑᑎᒋᓗᒍ, ᓴᓂᕋᔭᕐᒥᐅᑕᐅᒐᒪ ᐊᒻᒪᓗ 
ᓴᓂᕋᔭᒻᒦᖁᔭᐅᒍᓐᓃᕐᓂᕈᒪ, ᐃᓪᓗᓕᒨᕈᒪ, ᑕᐃᒃᑯᐊ ᑕᔪᕐᒥᕕᒋᔭᒃᑲ, ᐃᓚᒋᓐᓂᕈᒃᑭᑦ, ᐅᕝᕙᓘᓐᓃᑦ 
ᖃᐅᔨᒪᓐᖏᓪᓗᖏᑦ, ᑖᒃᑯᐊ ᐃᓄᐃᑦ ᑐᔪᕐᒥᕕᒋᔭᒃᑲ, ᖃᑕᓐᖑᑎᒌᖑᔪᑦ ᑐᔪᕐᒥᕕᒃᑲ, ᐊᑭᓕᖅᑕᐅᒐᔭᖅᑳᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓐᓅᖅᑲᑕ, ᐊᑭᓕᖅᑕᐅᒐᔭᓐᖏᓚᑦ. 
ᐊᓯᐊᓄᑦ ᓄᓇᓕᓐᓅᖁᔭᐅᓐᓂᖅᑲᑦ ᑐᔪᕐᒥᓗᑎᑦ, ᐊᑭᓕᕆᐊᖃᕋᔭᖅᑲᕗᑦ ᐊᑭᓕᕆᐊᓕᖏᑦ. ᐃᓚᖏᓐᓃᑉᐸᑕ, 
ᐊᑭᓖᒐᔭᓐᖏᓚᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᑦᑎᐊᕙᒻᒪᕆᐅᕗᑎᑦ. ᑕᕝᕙᓂ ᐃᑲᔪᖅᑕᐅᕕᓐᓂ 
ᐊᒻᒪᓗ ᓄᓇᓕᓐᓂ ᐃᖅᑲᕐᑐᐃᕕᓕᕆᔨᒃᑯᓐᓂ, ᓱᕐᓗ, ᑕᒪᓐᓇ ᑕᐃᒪᐃᖁᔭᐅᔪᖅ ᐸᓖᓯᒃᑯᓃᓐᖔᖅᑲᑦ ᐃᓄᑐᖃᐃᑦ 
ᑲᑎᒪᔨᖏᓐᓄᑦ, ᐊᒻᒪᓗ ᐃᓄᑐᖃᐃ ᑲᑎᒪᔨᖏᑦ ᖁᕕᐊᒻᒪᕆᑉᐳᑦ ᐃᑲᔪᕈᓐᓇᕐᓂᖏᓐᓂ ᑕᐃᒪᐃᑕᐅᖁᔭᐅᔪᓄᑦ. 
ᐅᖃᖃᑎᖃᕐᓗᑎᑦ ᐅᕝᕙᓘᓐᓃᑦ ᐃᑲᔪᕐᓗᑎᑦ ᐃᓄᓐᓂᑦ; ᑕᒪᒃᑯᐊ ᐃᓄᐃᑦ ᐃᑲᔪᖅᐸᑦᑐᑦ ᐸᓖᓯᒃᑯᓐᓄᑦ 
ᐅᖃᐅᔾᔭᐅᒋᐊᖅᓯᒪᔪᓄᑦ ᐊᑭᓕᖅᑕᐅᕙᑉᐹᑦ? 
 
ᐊᓪᓚᑦᑎᒋᔭᖓ ᐃᖅᑲᓇᐃᔮᔅᓴᖃᒻᒪᕆᒻᒪᑦ ᐊᒻᒪᓗ ᑮᓇᐅᔭᖃᓐᖏᓗᐊᖅᑐᑎᑦ ᐱᔭᕆᐊᓕᖏᓐᓂ. ᖃᐅᔨᒍᒪᕗᖓᓕ 
ᑕᕝᕙᓂ ᑐᓂᔭᐅᕙᑦᑐᓂᑦ ᐊᒻᒪᓗ ᐃᑲᔫᑎᐅᔪᓂᑦ ᑮᓇᐅᔭᓂᑦ ᐱᑕᖃᕐᒪᖔᖅ ᑕᒪᒃᑯᐊ ᐃᑲᔪᖅᑕᐅᖁᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᑮᓇᐅᔭᐃᑦ ᐊᒥᓱᕈᕆᐊᓚᐅᖅᑐᑦ 
ᒥᓂᔅᑕᕈᕋᒪ. 
 
ᖃᐅᔨᒪᔪᖓ ᑮᓇᐅᔭᖃᒃᑲᓐᓂᕆᐊᖃᖅᑐᑦ ᐊᐅᓚᓂᖏᓐᓄᑦ ᐊᒻᒪᓗ ᑮᓇᐅᔭᖃᖅᑎᒍᓐᓇᖅᑕᕗᑦ ᐊᒻᒪᓗ ᑮᓇᐅᔭᓂᒃ 
ᕿᓂᒃᑲᓂᕋᓱᐊᖅᑐᒍᑦ. ᑐᓴᑐᐃᓐᓇᕆᐊᖃᖅᑐᒍ, ᐊᐅᔭᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᖃᑦᑎᑲᓐᓂᕐᓂᒃ 
ᐱᒃᑲᓐᓂᕈᓐᓇᕐᒪᖔᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᓄᐃᑦ ᐅᖃᐅᓯᕆᔭᕗᑦ ᓄᓇᓕᓐᓄᑦ 
ᐅᑎᖅᑎᑕᐅᔭᕆᐊᖃᓐᖏᑦᑐᑦ, ᑕᐃᒪᓕ ᖃᐅᔨᓇᕐᓯᓯᒪᔪᖃᖅᐸ ᑕᒪᓐᓇ ᐊᒃᑕᕐᓇᕐᒪᖔᑦ ᑕᒪᒃᑯᐊ ᓄᓇᓕᓐᓄᑦ 
ᐅᑎᖅᑎᑕᐅᔪᓇᐃᓪᓕᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐊᑕᐅᓯᑐᐊᒥᒃ ᖃᐅᔨᒪᔪᖓ ᒪᓕᒐᓕᐅᖅᑎᐅᑉ 
ᐊᒥᑦᑐᕐᒧᑦ ᐅᖃᐅᓯᕆᔭᖓᓂᒃ. 
 
ᐊᓯᖏᓐᓂᒃ ᐱᕋᔭᒃᓯᒪᔪᓂᒃ ᐱᑕᖃᖅᐸᑦ ᑕᐃᒪᐃᑦᑐᑯᕐᓯᒪᔪᓂᒃ ᓄᓇᓕᐅᔪᓂᑦ, ᑐᓴᕐᕕᒋᔪᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓐᓇᕆᔭᕗᑦ ᐊᒃᓱᐊᓗᒃ ᐃᑲᔪᕈᓐᓇᖅᑐᑦ 
ᐅᖃᖃᑎᖃᖃᑦᑕᕐᓂᕐᒧᑦ ᑕᐃᒃᑯᓂᖓ ᓄᓇᓕᐅᔪᓂᒃ. 
 
ᓄᓇᓕᓐᓄᑦ ᐅᑎᕈᓐᓇᐃᓕᑎᑕᐅᓯᒪᔪᖃᖅᐸᑦ ᐊᓯᐊᓂᒃ ᓄᓇᓕᓐᓂᑦ, ᐃᓱᒪᓗᑐᐃᓐᓇᖅᑐᖓ ᑕᐃᒃᑯᐊ ᓄᓇᓕᐅᔪᑦ 
ᖃᓄᐃᓕᔭᐅᑐᐃᓐᓇᕆᐊᖃᕐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᒃᓴᑦᑎᐊᕙ ᑭᓯᐊᓂ 
ᐊᐱᖅᑯᑎᒥᒃ ᑐᓴᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᐃᓪᓕᒋᐊᕐᓯᒪᔪᑦ. ᐃᖅᑲᖅᑐᐃᕕᓕᕆᔨᒃᑯᑦ, ᐃᑲᔪᖅᑕᐅᕕᐅᔪᑦ ᓄᓇᓕᓐᓂ 
ᐃᖅᑲᖅᑐᐃᕕᓕᕆᓂᖅ. 5-13. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ. 13 ᒥᓕᐊᓐ, 928 ᑕᐅᓴᓐ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᒋᐊᕈᑎᒃᓴᑦ. ᐅᑎᕐᓗᑕ 5-4. 5-4. ᐃᖅᑲᖅᑐᐃᕕᓕᕆᔨᒃᑯᑦ ᓇᐃᓪᓕᒋᐊᕐᓯᒪᔪᑦ. 
ᓇᓗᓇᐃᕐᓯᒪᓂᖏᑦ ᐊᑭᓕᕆᐊᓕᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. 46 ᒥᓕᐊᓐ, 58 ᑕᐅᓴᓐ. 
ᐊᖏᖅᐱᓯ? ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᒃᓯᕙᐅᑕᖅ ᐊᑖᓂ ᑳᓐᑐᕋᖑᔪᓄᑦ, 22 ᒥᓕᐊᓐ, 565 
ᑕᐅᓴᓐ. ᖃᐅᔨᔪᒪᔪᖓ ᑕᒪᓐᓇ ᐊᑐᖅᑕᐅᔪᓐᓇᕐᒪᖔᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐸᓖᓯᒥᖅᑲᐃ ᐱᔪᓐᓇᖅᑐᒍ ᒪᓕᒐᓕᐅᖅᑎᐅᑉ 
ᓄᓇᖓᑕ ᐊᓯᐊᓂᑦ ᐅᐱᓐᓇᕋᓂ ᑕᒪᒃᑯᐊ ᑐᕌᖓᒻᒪᑕ ᐸᓕᓯᒃᑯᓐᓄᑦ ᑳᓐᑐᕌᖑᔪᓄᑦ. ᑕᒪᓐᓇ 
ᐊᖏᖃᑎᒋᔪᓐᓇᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 5-4 ᐊᓯᖏᓐᓄᑦ ᑮᓇᐅᔭᖃᖅᑎᐅᓂᖏᓐᓄᑦ, ᑕᕝᕙᓃᑦᑐᒐᓗᐊᑦ ᓇᓴᐅᑎᖓ, 
ᖃᐅᔨᒪᓪᓗᖓ ᑕᒪᒃᑯᐊ ᐃᓚᖏᑦ ᑭᓇᐅᔭᖃᖅᑎᑕᐅᓐᖏᑦᑐᑦ. 
 
ᓱᒻᒪᓪᓕ ᐱᑕᖃᖏᓚᑦ ᐃᓗᐊᓂ ᐱᖓᔪᐃᓕᖓᔪᑎᒍ ᑮᓇᐅᔭᑦᓴᒫᓄ? ᐃᒻᒪᖃᖃᐄ ᐊᑑᑎᒍᒪ ᐆᑦᑑᑎᒧ, ᒪᒃᑯᑦᑐᐃᑦ 
ᐃᖃᑐᖅᑕᐅᓂᕆᔭᖏᓄ ᓄᑖᖑᕆᐊᖅᑐᐃᑦ, ᓄᓇᓕᖕᒥ ᐅᖃᖃᑎᖃᕐᕕᐅᕙᑦᑐᒧ ᐊᖏᕈᑎᓂ, ᑕᒪᒃᑯᐊᕈᓘᔭᐃᑦ. 
ᐱᓕᑦᓯᑐᐃᓐᓇᖅᑐᖓ ᐆᑦᑑᑎᒥ ᑕᒪᑐᒧᖓ. ᐃᓚᖏᓪᓗ ᐱᖓᔪᐃᓕᖓᔪᑎᒍ ᑮᓇᐅᔭᑦᓴᒫᓂ 
ᐱᑕᖃᕈᓐᓃᓯᐊᒪᕆᑦᑐᐃᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᖅᒪ ᖃᑦᓯᐅᒐᓗᐊᓄ ᖃᓄᐃᑑᓂᐅᔪᓄ ᐃᒪᐃᒻᒪᓪᓗ 
ᐊᑕᐅᓯᐊᖅ ᐊᑭᖏᓄ ᐊᑑᑎᔭᓂ ᐱᖓᔪᐃᓕᖓᔪᑎᒍ ᑮᓇᐅᔭᑦᓴᒫᓄ. ᐱᑕᖃᕐᓱᓂᓗ ᐃᓚᖏᓄ ᖃᓄᐃᑑᓂᖏᓄ 
ᒐᕙᒪᑐᖃᑯᓂ, ᐃᒪᐃᑦᑐᐃᑦ ᓄᓇᓕᖕᓂ ᐸᓖᓯᓄ, ᒐᕙᒪᑐᖃᑯ ᐃᓱᒪᓇᖅᑑᒐᓗᐊᑦ, ᐃᒪᐃᓂᐊᕐᓗᑎ 
ᓄᑖᖑᕆᐊᕐᓗᑎ, ᑭᓯᒥ ᑕᐃᒪᐃᑦᓯᒪᔫᔮᕋᑎᓪᓗ. 
 
ᑕᒪᑐᒃᑯᐊᕋᓴᐃᓪᓗ ᐋᑐᑎᔭᐃᑦ ᐱᓕᑦᓯᓂᖅᓄ ᐸᓖᓯᒃᑯᓐᓄ ᐱᔨᑦᓯᖅᑎᑕᐅᓂᖏᓄ ᐃᒪᐃᒻᒪᓪᓗ ᐱᑕᖃᔪᖏᓇᑦᑕ 
ᐸᓖᓯᓂ. ᑕᐃᒪᐃᒧ ᐱᑕᖃᓂᐊᓕᕐᓱᑕ ᐸᓖᓯᓂ ᑕᒪᐃᓂ ᓄᓇᓕᖕᒥ ᑐᖔᒍᑦ ᑖᑦᓱᒪ ᐊᕐᕌᒎᑉ. ᑕᐃᒪᐃᒧ 
ᖃᓄᐃᑐᓂᖏᓄ ᐊᑭᖏᓄ. ᐱᑕᖃᕐᓱᓂ ᐊᓯᖏᓄᖓᔪᓂ ᐃᒪᐃᒻᒪ ᒪᒃᑯᓄᐊᖅᑐᓄ ᒪᓕᒐᖅ, ᒪᒃᑯᑦᑐᓄ 
ᐃᖃᑐᖅᑕᐅᓂᕆᔭᖏᓄ ᐋᕿᒋᐊᖅᑕᓄ, ᐱᑕᖃᕐᓱᓂ ᐊᑕᐅᓯᐊᖅ ᑮᓇᐅᔭᓂ ᐊᑐᐃᓐᓇᖅᓂ ᐅᑯᓇᖓ ᒐᕙᒪᑐᖃᑯᓂ 
ᐱᕙᓪᓕᐊᑎᓐᓂᐊᕐᓗᒋ ᐃᓱᒪᖅᓱᖏᑦᑐᑯᕕᖕᒦᑦᑐᓄ ᐃᓕᓐᓂᐊᑎᓂᐊᕐᓗᒋᑦ ᐸᖅᓇᐸᓪᓕᐊᓗᒋᑦ ᑕᒪᒃᑯᓄᖓ. 
 
ᐄᖕ, ᐊᑉᐸᕆᐊᖅᓯᒪᔪᐃᑦ ᐃᓚᖏᓐᓄ ᐱᖓᔪᐃᓕᔪᒃᑯ ᑮᓇᐅᔭᑦᓴᒫᑦ, ᑭᓯᒥ ᐊᒥᓱᐃᓪᓗ ᐃᒪᐃᑐᓯᒪᓕᓗᑎ ᐊᑕᐅᓯᐊᖅ 
ᑮᓇᐅᔭᑦᓴᒫᓗᖑᓗᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ, ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᐃᒻᒪᖃᖃᐄ ᑲᔪᓯᒍᓐᓇᖅᑐᒍ ᐱᓇᓱᐊᖅᓗᑎ ᑲᔪᖏᑦᓴᓪᓗᒋ ᒐᕙᒪᑯ ᐊᐱᕆᓗᒋ 
ᑮᓇᐅᔭᑦᓴᒫᒋᐊᑲᓂᖅᓄ ᑕᒪᑐᒧᖓ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑲᔪᖅᓱᕐᑕᕋ ᑲᑎᒪᔨᐅᑉ, ᖁᔭᒋᑦᓱᒍᓗ 
ᑲᔪᒋᖅᓴᐃᓂᕆᔭᖓᓄᓪᓗ, ᑕᐃᒪᐃᒧ ᐅᖃᐅᑎᒍᓐᓇᑕᑲ ᒐᕙᒪᑐᖃᑯ ᐃᒪᐃᓕᕕᒋᓗᒋ ᐊᔭᐅᖅᑐᕐᑕᐅᒐᒪ ᑲᑎᒪᔨᓂ  

ᐃᓱᒪᒋᓯᒪᓪᓗᑎᒍ ᑲᔪᓯᖏᓇᓂᐊᓂᖏᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑕᐃᒪᐅᕚ? ᑕᐃᒪᐅᕚ?  
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ.  
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᒪᔨᖑᑲᐃᓐᓇᖅᑐᐃᑦ ᓈᒻᒪᓴᖃᑦ ᐃᒪᐃᒻᒪ ᐃᓚᒋᓕᐅᑎᓗᑎᒍ ᐱᓕᕆᕕᖓᓄ 
ᐃᖃᖅᑐᐃᓂᓕᕆᔨᑯ? ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐃᑲᔪᖅᑎᖏᓪᓗ, ᓄᐊᕋ ᓵᓐᑑᔅ, ᓵᑐᕌᓪᓗ ᖁᔭᓐᓇᒦᖅᐸᒃᑲ, ᓇᑯᕐᒦᒃ. 
ᓯᕗᓕᖅᑏ, ᑭᖑᓪᓕᖅᐹᒥᒃ ᐅᖃᐅᓯᒃᓴᖃᖅᐲᑦ? 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᕈᒪᑦᓱᖏ ᐃᖃᓇᐃᔭᖅᑎᖁᑎᒃᑲ ᐃᑲᔪᖅᓂᖏᓄ ᐅᕙᖕᓂ 
ᖁᔭᓐᓇᒦᖅᓱᒋᓪᓗ ᑲᑎᒪᔩᑦ ᐊᐱᖁᑎᒋᔭᖏᓄ. ᖃᓄᖅᑑᓂᐊᕐᑕᕗ ᐅᖃᐅᓯᒋᔭᐃᑦ ᐊᐱᖁᑎᒋᔭᐃᑦ ᐱᓕᑦᓯᒍᑎᐅᔪᐃ 
ᑲᑎᒪᔨᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐱᓕᕆᕕᐋ ᐃᖃᖅᑐᐃᓂᓕᕆᔨᑯ ᐱᔭᕇᑕᐃᑦ. ᐊᐱᕆᔪᒪᓕᖅᓱᖓ 
ᐊᑯᓐᓂᕈᑕᕈᒪᓪᓗᖓ ᐱᓕᕆᓂᐊᕋᑦᑕ ᒪᓕᒐᖅ 22ᒧ ᑐᖔᒍᑦ ᐊᑯᓐᓂᕈᑕᓚᐅᖅᓗᑕ. ᓈᒻᒪᓴᕿᓰ? 20ᒥᓇᔅᒧ 
ᐊᑯᓐᓂᕈᑕᖅ. ᐱᑕᖃᖅᒥᔪᖅ ᑕᒧᓗᒐᑦᓴᓂ ᑲᑎᒪᔩᑦ ᑳᐱᖅᕕᐊᓂ. 
 
>>ᑲᑎᒪᔨᖑᑲᐃᓐᓇᖅᑐᐃᑦ ᐊᑯᓐᓂᕈᑕᖅᑐᐃᑦ 5:44ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓂᖅᑎᕆᔪᖅ. ᓱᓇᐅᕙ ᑲᑎᒪᔨᕋᓛᓄᑦ ᐊᑐᖁᔭᐅᔪᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕗᓐᖓᕈᒪᔪᒍᑦ ᐱᖁᔭ 22 ᐊᒻᒪᓗ ᒥᓂᔅᑕᖓ 
ᐃᖅᑲᑦᑐᐃᕕᓕᕆᔨᒃᑯᑦ ᑕᑯᓐᓇᖅᑎᒋᓗᑎᒍ. ᐱᐊᓂᑐᐊᕈᑦᑕ ᐱᖁᔭ 22-ᒥᑦ, ᑲᔪᓯᒍᒪᒐᑦᑕ ᐅᕗᖓ ᐊᐅᓚᑦᑎᔩ 
ᒐᕙᒪᐅᖃᑎᒌᑦᑐᓪᓗ. 
 
ᐱᔪᒪᒐᓗᐊᕋᑦᑎᒍ ᑕᐃᒃᑯᐊᖏᓐᓇᐅᒐᓗᐊᑦ ᐅᖃᐅᓯᖏ ᐱᒋᐊᖅᑎᓪᓗᑕ ᐊᒻᒪᓗ ᐱᒋᐊᕈᑎᖃᓪᓗᑕ ᐅᖃᐅᓯᖏᑕ 
ᐃᒃᓯᕙᐅᑕᕆᔭᖓᑕ ᑲᑎᒪᔨᕋᓛᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓇᓐᓂᐊᕋᑦᑕ ᐱᖁᔭ 22 ᐊᒻᒪᓗ ᐊᐱᕆᔪᒪᓪᓗᖓ ᒥᓂᔅᑕ ᐃᓚᐅᖁᓪᓗᒍ ᐅᕙᑦᑎᓐᓂ 
ᐃᒃᓯᕙᕕᒋᔭᑦᑎᓐᓂ. ᑕᕝᕙᓃᑉᐸᒌᕐᒪᑦ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᓕᖅᑕᕋ ᒥᓂᔅᑕ ᑲᒪᒋᔭᖃᑦᑐᖅ ᐃᖅᑲᑦᑐᐃᕕᓕᕆᓂᕐᒥᒃ ᒪᑐᐃᖅᓯᓂᕐᒧᑦ 
ᐅᖃᐅᓯᖃᖁᓪᓗᒍ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐱᖁᔭ ᐋᖅᑭᒋᐊᖅᓯᒪᔪᖅ ᒪᓕᒐᕐᒥᑦ 
ᓈᒻᒪᒋᔭᐅᖁᓪᓗᒍ ᐅᖃᐅᓯᖅ ᐊᑐᖅᑕᐅᔪᖅ ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ ᓴᓐᖏᓂᖃᕝᕕᐅᒍᓐᓇᖅᑐᖅ 
ᑕᒪᒃᑯᓄᖓ ᓂᐅᕕᐅᑎᖃᕈᒪᔪᓄᑦ ᐱᖃᖃᑕᐅᔾᔪᑎᖏᓐᓂᑦ ᓇᒻᒥᓂᖃᖃᑕᐅᔾᔪᑎᓂ ᓄᓇᕗᒻᒥ. 
 
ᑕᒪᒃᑯᐊ ᓂᐅᕕᐅᑎᖃᖃᑦᑕᖅᑐᑦ ᓯᓚᑖᓃᖔᖅᓯᒪᔪᑦ ᓄᓇᕗᑦ ᐊᒻᒪᓗ ᐊᐱᖅᓱᖃᑦᑕᖅᑐᐃᑦ ᓄᓇᕗᒻᒥᐅᓂᑦ 
ᐅᖄᓚᐅᑎᒃᑯᑦ ᐊᓯᐊᑎᒍᓪᓘᓐᓃᑦ ᐊᓯᐊᑎᒍᑦ ᑲᓇᑕᒥ ᐱᑕᖃᓐᓂᕋᐃᓪᓗᑎᒃ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. 
 
ᐱᒻᒪᕆᐅᕗᖅ ᓴᐳᒻᒥᔭᐅᒋᐊᖃᓐᓂᖏᓐᓄᑦ ᓄᓇᕗᒻᒥᐅᑦ, ᑕᒪᒃᑯᐊ ᓂᐅᕕᖁᔨᕙᑦᑐᑦ ᐊᑎᓕᐅᖅᓯᒪᖁᔭᐅᓗᑎᒃ 
ᑳᑉᐸᓂᒋᔭᒥᓂᑦ ᓇᒻᒥᓂᖁᑎᒋᔭᒥᓂᓪᓘᓐᓃᑦ ᓄᓇᕗᒻᒥ ᐱᓕᕆᓂᐊᕈᑎᒃ ᐊᒻᒪᓗ ᖃᐅᔨᒪᖃᑎᒌᓐᓂᒃᑯᑦ 
ᐊᑦᔨᓴᐃᓐᓇᖅᑎᒍᑦ ᐊᑐᖅᑕᐅᕙᑦᑐᖅ ᓄᓇᓕᐅᖃᑎᒋᔭᓄᑦ. 
 
ᐃᓚᒋᔭᐅᓂᕐᒧᑦ ᐱᓕᕆᓂᐅᔪᖅ ᓴᐳᒻᒥᑦᑎᔾᔪᑎᐅᕗᖅ ᑮᓇᐅᔭᓕᐅᖅᑎᓂᒃ ᑕᒪᒃᑯᓂᖓ ᒪᖓᑕᐃᓗᑎᒃ 
ᑲᒪᓇᓱᐊᖃᑦᑕᖅᑐᑦ ᑐᓴᖅᑎᑦᑎᖃᑦᑕᖏᑦᑐᑦ ᐃᓘᓇᖏᓐᓂᑦ ᓂᐅᕕᐊᔅᓴᐅᔪᑦ 
ᑮᓇᐅᔭᓕᐅᕈᑕᐅᓇᓱᐊᕈᓐᓇᖅᑐᒥᓪᓘᓐᓃᑦ. ᐋᖅᑭᒋᐊᕈᑎᐅᔪᑦ ᒪᓕᒐᕐᒧᑦ ᐊᔪᓐᓇᕈᓐᓃᑎᑦᑎᓂᐊᖅᑐᖅ ᓄᓇᕗᒻᒧᑦ 
ᐃᓚᒋᔭᐅᓕᕐᓗᓂ ᑲᓇᑕᓕᒫᒥ ᐃᓚᒋᔭᐅᓂᕐᒧᑦ ᑎᑎᕋᖅᓯᒪᔪᓂᒃ ᑐᖅᑯᐃᓂᕐᒥᒃ ᓂᐅᕕᖅᑎᑦᑎᖃᑦᑕᖅᑐᓄᑦ ᐃᓄᓐᓄᑦ 
ᑳᑉᐸᓂᒋᔭᐅᔪᓄᑦ ᐱᓇᓱᖃᑕᐅᓗᑎᒃ ᐊᒻᒪᓗ ᓇᓗᓇᖏᑦᑐᒥᒃ ᑐᓴᖅᑎᑕᐅᓗᑦ ᐃᓚᒋᔭᐅᓕᕐᓂᕐᒥᓄᑦ 
ᑎᑎᕋᖅᑕᐅᓯᒪᓂᖏᑎᒍᑦ ᖃᕆᑕᐅᔭᒃᑯᑦ. 
 
ᐋᖅᑭᒋᐊᕈᑎᐅᔪᑦ ᑐᕌᖓᒻᒥᔪᑦ ᐊᑭᕋᑦᑑᑎᐅᒍᓐᓇᖅᑐᓄᑦ ᐅᑯᑎᒎᓇ ᐃᓗᓕᖏᑎᒍᑦ ᐱᔾᔭᐃᑯᑎᓄᑦ ᒪᓕᒐᑎᒍᑦ 
ᐊᒻᒪᓗ ᐊᑐᐃᓐᓇᐅᓂᕆᔭᖓ ᑐᑭᓯᒍᑎᓄᑦ ᐊᒻᒪᓗ ᓴᐳᒻᒥᔭᖅᑕᐅᓂᖓᓄᑦ ᓇᒻᒥᓂᖃᓂᕐᒧᑦ ᒪᓕᒐᖅ. ᑕᒪᓐᓇ 
ᐊᑐᖅᑕᐅᓂᖓ ᑐᑭᓯᒍᑎᒧᑦ ᒪᓕᒐᖅ ᐊᑐᓕᖅᑎᑕᐅᑉᐸᑦ, ᐱᒻᒪᕆᐅᕗᖅ ᓄᓇᕗᒻᒥ ᒪᓕᒐᖃᓕᕋᔭᕐᒪᑦ 
ᐱᑕᖃᑦᑎᑦᑎᓗᓂ ᒪᓕᒐᑦᑎᒍᑦ ᐋᖅᑭᒃᓯᒪᓂᐅᔪᓂᒃ ᐃᑲᔫᑎᓂᐊᖅᑐᒥᒃ ᑮᓇᐅᔭᓕᐅᕋᓱᐊᕐᓂᐅᔪᒧᑦ ᐊᒻᒪᓗ 
ᓂᐅᕐᕈᖁᑎᖃᕐᓂᕐᒧᑦ ᐱᕙᓪᓕᐊᓂᐅᔪᖅ ᐊᑦᔨᓴᐃᓐᓇᖓᓂᑦ ᓴᐳᒻᒥᔭᐅᓂᖃᕐᓗᓂ ᓄᓇᕗᒻᒥᐅᓄᑦ ᑲᓇᑕᒥᓕᒫᒥᑎᑐᑦ. 
 
ᑕᒪᓐᓇ ᒪᓕᒐᐅᔪᖅ ᐱᒻᒪᕆᐅᕗᖅ ᓴᖑᓂᐅᔪᒧᑦ. ᐃᒃᓯᕙᐅᑖᖅ, ᖁᕕᐊᓱᑦᑎᐊᓂᐊᖅᑯᖓ ᑭᐅᒋᐊᔅᓴᖅ 
ᐊᐱᖅᑯᓯᐅᔪᓂᑦ ᑲᑎᒪᔨᓂᑦ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ. ᐊᐱᖅᓱᖅᑕᐅᔪᔅᓴᓂᑦ ᐱᑕᖃᖅᑮᑦ? ᐊᐱᖅᓱᖅᑕᐅᕕᒻᒨᕈᓐᓇᓕᖅᑯᑦ. 
ᑲᑎᒪᔨᕋᓛᖑᔪᑦ ᐊᐱᖅᓱᖅᑕᐅᔪᔅᓴᓂᑦ ᓈᒻᒪᓴᖅᑳᑦ ᐊᐱᖅᓱᖅᑕᐅᔪᔅᓴᓂᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᒪᐅᓐᖓᕈᓐᓇᕋᔅᓯ ᐊᐱᖅᓱᖅᑕᐅᕕᒻᒧᑦ ᐊᐱᕆᓚᐅᖅᑎᓐᓇᖓ. ᒥᔅᑕ ᒥᓂᔅᑕ, 
ᖃᐅᔨᒃᑲᐃᔪᓐᓇᖅᑮᑦ ᑭᒃᑰᒻᒪᖔᑕ ᐊᐱᖅᓱᖅᑕᐅᓂᐊᖅᑐᑦ? 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᓄᐊᕋ ᓵᓐᑐᔅ, ᑐᖏᓕᕆᔭᕋ. ᓴᐅᒥᓐᓂ 
ᑎᑎᕋᖅᑕᐅᕕᓐᓂ ᐊᐅᓚᑦᑎᔨᐅᔪᖅ, ᑎᑎᕋᖅᑕᐅᕕᓐᓂ. ᑎᑎᕋᖅᑎᐅᕗᖅ ᑕᕝᕙᓂ ᐱᓕᕆᕕᒻᒥ, ᔨᐅᕆ ᑯᕉ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒃᑲᓐᓂᖁᕙᕋ ᒥᔅ ᓵᓐᑐᔅ, ᓯᕗᓕᖅᑎ ᐅᑲᓕᖅ ᐊᒻᒪᓗ 
ᑎᑎᕋᖅᑎᐅᔪᖅ. ᐅᖃᐅᓯᔅᓴᖃᖅᑳᑦ ᐃᒃᓯᕙᐅᑕᖓᓂᑦ ᑲᑎᒪᔨᕋᓛᖑᔪᓂᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖑᐃᓐᓇᖅᑐᑦ ᐊᔭᐅᖅᑏᑦ ᖃᐅᔨᓵᖃᓚᐅᖅᑯᑦ 
ᐱᖁᔭᒃᓴᒥᑦ 22, ᒪᓕᒐᖅ ᐊᓯᔾᔨᓂᕐᒥᑦ ᓴᐳᒻᒥᔾᔪᑎᓄᑦ ᒪᓕᒐᖅ ᐋᖅᑭᐅᒪᑎᑕᐅᓗᑎᑦ ᐊᔾᔨᒌᓐᓂᕐᒥᑦ 
ᓴᐳᒻᒥᔾᔪᑎᐅᔪᓂᑦ ᒪᓕᒐᐅᔪᓂᑦ ᐊᓯᖏᓐᓂ ᒐᕙᒪᓂ. ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖃᐅᔨᓴᕈᓐᓇᓚᐅᖅᑯᑦ 
ᐃᓚᒋᐊᕈᑎᖏᓐᓂ ᐃᓛᒃᑰᖅᑐᒋᑦ ᑲᑎᒪᔨᕋᓛᑦ ᖃᐅᔨᓴᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᑕᒪᓐᓇ ᓄᖅᑲᕐᓂᕆᓂᐊᖅᑲᕋ ᒪᑐᐃᕆᐊᕈᑎᓐᓂ ᐅᖃᐅᓯᔅᓴᓐᓂ. ᑲᑎᒪᔨᕋᓛᖑᔪᑦ ᐱᖁᔨᕗᑦ ᑕᒪᓐᓇ 
ᐊᖏᖅᑕᐅᖁᓪᓗᒍ ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᓂᐊᖅᑯᒍᑦ ᑲᒪᒋᒋᐊᓕᑦᑎᓐᓂ. ᒪᓕᓪᓗᒍ 77(1), ᑭᓇᑐᐃᓐᓇᖅ 
ᐱᔪᓐᓇᑎᓐᓂᐊᖅᑲᕋ 10-ᒥᓂᔅᓯᒥᑦ ᐅᖃᕈᓐᓇᖁᓪᓗᒍ ᐅᖃᐅᓯᕆᒍᒪᔭᖏᓐᓂ.  
 
ᑕᒪᓐᓇ ᒪᓕᓪᓗᒍ ᒪᓕᑦᑕᐅᔭᕆᐊᓕᒃ 77(2), ᐊᖏᖅᑕᐅᓯᒪᑉᐸᑦ ᐃᒃᓯᕙᐅᑕᕐᒧᑦ, ᑲᑎᒪᔨᐅᔪᑦ ᐅᖃᕈᓐᓇᓂᐊᖅᑯ 
ᐊᑕᐅᓯᐊᓐᖏᓪᓗᓂ ᑕᒪᔅᓱᒪ ᒥᔅᓵᓄᑦ ᑭᓯᐊᓂ ᑲᑎᒪᔨᑦ ᐅᖃᕈᒪᓯᒪᔪᑦ ᐅᖃᕐᑐᐃᓐᓇᐅᓚᐅᖅᑎᓪᓗᒋᑦ. 
 
ᑕᕝᕙᓃᑉᐳᒍᑦ ᐅᖃᐅᓯᑐᐃᓐᓇᐃᑦ. ᐃᒪᐃᔪᒪᕕᓰ ᐃᓚᒋᐊᕈᑎᖏᒍᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᔾᔨᖏᓐᓂᒃ ᐱᓯᒪᔪᐃᓐᓇᐅᕙᓪᓚᐃᔪᓯ ᐱᖁᔭᒃᓴᐅᑉ . ᐱᖁᔭᒃᓴᖅ 22, ᒪᓕᒐᖅ 
ᐊᖅᑭᒋᐊᕈᑎᐅᔪᖅ ᓴᐳᒻᒥᔾᔪᑎᓄᑦ ᒪᓕᒐᖅ. 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 3. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 4. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5. ᐊᖏᖅᐱᓯ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 6. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 7. ᐊᖏᖅᐱᓯ? ᐊᖏᖅᐱᓯ? ᐊᒃᑲᖅᑐᖃᖅᐸ? ᑲᔪᓯᔪᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 8. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 10. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 11. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 12. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 13. ᐊᖏᖅᐱᓯ? ᐊᒃᑲᖅᑐᖃᖅᐸ? ᑲᔪᓯᔪᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 14. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 15. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 16. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 17. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 18. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 19. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 20. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 21. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 22. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 23. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 24. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 25. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 26. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 27. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 28. ᐊᖏᖅᐱᓯ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 29. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 30. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 31. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 32. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 33. ᐊᖏᖅᐱᓯ? ᐊᒃᑲᖅᑐᖃᖅᐸ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ ᐱᖁᔭᒃᓴᖅ 22 ᐱᖓᔪᐊᓐᓂ ᐅᖃᓕᒫᖅᑕᐅᑐᐃᓐᓇᕆᐊᓕᕐᒪᑦ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᒃᑲᑦ ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᖃᐃᔪᓐᓇᖃᐅᒻᒪᑕ. 
ᖁᔭᓐᓇᒦᒃ. 
 
ᑲᑎᒪᔨᕋᓛᖑᔪᑦ ᖃᓄᐃᑦᑐᒪᓕᖅᐸᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒐᑦᑕ ᐅᐊᑦᑎᐊᕈ ᒪᑐᐃᖅᓯᓂᕐᒧ 
ᐅᖃᐅᓯᐅᖅᑲᐅᔪᓅᕈᒪᒐᑦᑕ ᒥᓂᔅᑕ ᒥᓂᔅᑕᖃᕐᕕᒻᒧᑦ ᐅᕝᕙᓘᓐᓃᑦ ᐃᒃᓯᕙᐅᑕᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕈᑎᖃᖅᐱᓰ ᐱᓕᕆᐊᖃᕐᓂᐊᕋᑦᑕ ᐊᐅᓚᑦᑎᔩᑦ ᐊᒻᒪ ᒐᕙᒪᓕᕆᔨᓂᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖃᖅᐹ ᓯᕗᓕᖅᑏ? 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓪᓗᖓ ᐊᐅᓚᑦᑎᔩᑦ ᐊᒻᒪ 
ᒐᕙᒪᓕᕆᔨᓂᑦ ᖁᕕᐊᓱᑉᐳᖓ ᐅᖃᐅᓯᖃᕆᐊᖓ ᖃᓄᑐᐃᓐᓇᖅ ᐅᖃᐅᓯᕆᓂᐊᖅᑕᑎᓐᓂᑦ ᒥᓂᔅᑕᖃᕐᕕᓐᓂᑦ. 

ᓇᐃᓈᖅᓯᓂᐊᕋᒪ ᐱᓕᕆᐊᕆᓯᒪᔭᑦᑎᓐᓂᑦ ᑕᕝᕘᓇ ᒥᓂᔅᑕᖃᕐᕕᒃᑯᑦ ᐱᓕᕆᐊᖃᕐᓗᑕ ᒐᕙᒪᒃᑯᓐᓂᑦ ᑕᒪᒃᑯᓄᖓ 
ᐃᓚᖏᓐᓄᑦ ᑐᑭᒧᐊᖅᑎᑦᑎᕙᒻᒥᒐᑦᑕ ᒪᓕᒐᕐᓂᒃ ᑕᒪᒃᑯᓄᖓ ᐅᖃᐅᓯᕆᕙᑦᑕᑎᓐᓄᑦ ᒪᓕᒐᓕᐅᕐᕕᒻᒥ. 
ᐱᓕᕆᖃᑎᖃᖅᐸᒃᑭᕗᒍ ᑲᑎᒪᔨᓂᑦ ᒪᓕᒐᔅᓴᓕᐅᖅᑎᓪᓗᑕ ᓄᓇᕗᒻᒧᑦ. 
 
ᐅᖃᖃᑎᖃᕋᓱᐊᖅᐸᒃᑭᕗᒍᑦ ᐱᓕᕆᖃᑕᐅᔪᓂᒃ ᒪᓕᒐᔅᓴᓕᐅᓕᕋᐃᒐᑦᑕ ᐊᑦᑐᐃᓂᖃᖅᑐᓂᒃ ᓄᓇᕗᒻᒥᐅᓂᒃ ᐊᒻᒪ 
ᑐᑭᒧᐊᖅᑎᑦᑎᕙᑦᑐᑕ ᐃᖅᑲᓇᐃᔭᖅᑎᑎᓐᓂᑦ ᑕᒪᒃᑯᓄᖓ ᐃᓚᖏᓐᓄᑦ ᐅᖃᐅᓯᐅᕙᑦᑐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᐅᖅᑏ. ᓯᕗᓕᐅᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᒪᒥᐊᓇᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ, ᑎᑎᖅᑲᒥᒃ ᐱᓯᒪᑦᑎᕖᑦ ᒪᑐᐃᖅᓯᓂᕐᒧᑦ ᐅᖃᐅᓯᕆᔭᓐᓄᑦ ᐱᖃᕆᐊᖃᕋᑦᑕ 
ᐊᒥᓱᓕᐅᖅᓯᒪᔪᓂᒃ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ, ᐱᔪᐃᓐᓇᐅᓱᒋᑦᑎᖅᑲᐅᒐᒪ. 
ᐃᓯᐅᔾᔭᐅᕙᓪᓚᐃᓕᖅᑑᒐᓗᐊᑦ ᒫᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᖅᑲᓂᒃ ᐱᓯᒪᑦᑎᒋᐊᖃᕋᑦᑕ ᒪᑐᐃᖅᓯᓂᕐᒧᑦ ᐅᖃᐅᓯᐅᓂᐊᖅᑐᓄᑦ. 
ᓄᖅᑲᖓᑲᐃᓐᓇᖅᑕ 5-ᒥᓂᔅᓯᓂᑦ ᐱᓇᓱᐊᕐᓂᑎᓐᓂᑦ ᐊᒥᓱᓕᐅᖅᓯᒪᔪᓂᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᔪᓄᑦ. 5-
ᒥᓂᔅᓯᓂᑦ ᓄᖅᑲᖓᑲᐃᓐᓇᖅᑕ. 
 
>>ᑲᑎᒪᔨᖑᑲᐃᓐᓇᖅᑐᐃᑦ ᐊᑯᓐᓂᕈᑕᖅᑐᐃᑦ 6:28ᒥ ᐊᒻᒪ ᐱᒋᐊᒃᑲᓂᖅᑐᑎᑦ 6:40ᒥ ᐅᓐᓄᓴᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕐᓂᐊᖅᐳᒍ ᐅᖃᐅᓯᕐᖓᐅᑎᖏᓐᓄᑦ ᒥᓂᔅᑕᐅᑉ. ᐊᔾᔨᖏᑦ 
ᐊᑐᐃᓐᓇᐅᖏᒻᒪᑕ. ᓯᕗᓕᖅᑎ, ᐱᒋᐊᕈᓐᓇᕐᓯᔪᑎᑦ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ. ᐃᒃᓯᕙᐅᑖᖅ, ᐊᒻᒪᓗ ᒪᒥᐊᒍᒪᓪᓗᖓ 
ᒪᓕᒐᓕᐅᖅᑎᐅᖃᑎᒃᑲᓄᑦ ᑖᒃᑯᐊ ᐊᔾᔨᖏᓐᓂᒃ ᐊᑐᐃᓐᓇᐅᔪᖃᓐᖏᒻᒪᑦ. ᐊᓯᔨᕆᐊᖅᑕᐅᖁᖅᑲᐅᒐᒃᑭᑦ ᐃᓚᖏᑦ 
ᐊᒻᒪᓗ ᒪᒥᐊᒃᑲᓂᖅᐳᖓ ᐊᔾᔨᖏᓐᓂᒃ ᐱᑕᖃᓐᖏᒻᒪᑦ. 
 
ᐅᖃᐅᓯᕐᖓᐅᑎᓐᓂ, ᖁᕕᐊᓱᒃᐳᖓ ᑐᓂᓯᔭᕆᐊᒃᓴᖅ 2003/2004 ᐱᓕᕆᐊᓄᑦ ᐸᕐᓇᒍᑕᐅᔪᓂᒃ ᐊᒻᒪᓗ 
ᑮᓇᐅᔭᐃᒃ ᐊᑐᖅᑐᒃᓴᐃᑦ ᐊᐅᓚᑦᓯᔨᒃᑯᓐᓄᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᓇᓗᓇᐃᕆᐊᕐᓂᐊᐸᕋ 
ᐱᓕᕆᐊᕆᓪᓗᐊᑕᖅᑕᖓ ᐊᐅᓚᑦᓯᔨᒃᑯᓐᓄᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
 
ᑕᒪᓐᓇ ᑲᒪᒋᔭᐅᔪᖅ ᒐᕙᒪᓕᕆᔨᐅᔪᓂᒃ, ᐊᖏᖃᑎᒋᒃᓯᒪᓂᒃᑯᑦ ᐊᑐᐊᒐᕐᓄᑦ ᐱᓕᕆᐊᑦ ᐃᓗᐊᓂ ᒐᕙᒪᒃᑯᑦ, 
ᐅᖃᖃᑎᖃᖃᑦᑕᕐᓗᑎᒃ ᖃᓄᐃᓕᐅᓂᐊᕐᓂᕐᒥᓂᒃ, ᓄᐊᑦᑎᕙᓪᓗᑎᒃ, ᖃᐅᔨᓴᖅᐸᓪᓗᑎᒃ ᐊᒻᒪᓗ 
ᑐᑭᓯᑎᑦᑎᒋᐊᖅᐸᓪᓗᑎᒃ ᒐᕙᒪᒃᑯᓐᓄᑦ ᐊᒻᒪᓗ ᐊᐅᓚᑦᑎᒋᐊᕐᓗᑎᒃ ᐊᒻᒪᓗ ᓯᕗᓕᖅᑎᐅᓂᕐᒧᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. 
 
ᐱᒻᒪᕆᐅᕗᖅ ᖃᐅᔨᒪᓗᓂ ᐱᓕᕆᕕᐅᔪᖅ ᓱᓕ ᐊᑭᑐᔪᑎᓄᑦ ᐊᑐᒐᒃᓴᓂᒃ ᐱᑕᖃᓐᖏᒻᒪᑕ ᐊᒻᒪᓗ ᐱᓕᕆᕕᐅᔪᖅ 
ᒥᑭᔪᓪᓗᓂ ᐊᐅᓚᓂᕐᒧᑦ ᐱᓕᕆᕕᐅᔪᖅ ᐃᖅᑲᓇᐃᔭᖅᑎᖃᖅᑐᓂᒃ 45-ᓂ ᐃᖅᑲᓇᐃᔭᖅᐸᒃᑐᑦ ᐊᑐᐊᒐᓕᕆᓂᕐᒥᒃ, 
ᓇᓴᐃᓂᕐᒥᒃ, ᒐᕙᒪᐅᖃᑎᒌᑦᑐᓕᕆᓂᕐᒥᒃ, ᐅᖃᖃᑎᒋᖃᑦᑕᕐᓂᕐᒥᒃ, ᓄᓇᓕᓐᓄ ᓯᐊᒻᒪᕐᓯᕙᓪᓕᐊᓂᕐᒥ ᐊᒻᒪᓗ 
ᒥᓂᔅᑕᐅᔪᓄᑦ ᐃᑲᔪᕐᓂᕐᒧᑦ. 
 
ᑕᒪᒃᑯᐊ ᐱᓕᕆᐊᖑᔪᑦ ᐃᓗᐊᓂᑦᑐᖅ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ 6 ᒥᓕᐊᓐ 373 ᑕᐅᓴᓐ. ᑕᒪᒃᑯᐊ 
ᑎᓕᐅᔭᐅᓂᐅᔪᑦ ᐊᒻᒪ ᐊᑐᖅᑐᒃᓴᐅᔪᑦ ᒥᓂᔅᑕᐅᑉ ᐊᓪᓚᕝᕕᖓᓄᑦ, ᑲᒥᓯᓇᐅᔪᖅ ᓄᓇᕗᒻᒧᑦ ᐊᒻᒪᓗ  

ᐅᒻᒪᖅᑯᑎᓕᕆᓂᕐᒧᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᐃᓚᓕᐅᑦᔭᐅᓯᒪᔪᑦ, ᑲᑎᑦᑐᒋᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑎᑭᑉᐳᑦ 
10 ᒥᓕᐊᓐ 495 ᑕᐅᓴᓐ. 
 
ᑕᒪᓐᓇ ᐊᐃᒃᐸᖓᓂ ᒥᑭᓂᖅᐸᐅᖃᑕᐅᒻᒪ,ᑦ ᐃᓱᒪᒋᔭᐅᓪᓗᓂ ᑕᒫᓂ ᐊᕐᕌᒍᒥ ᒪᓕᒐᓕᐅᖅᑎᓂᑦ. ᑕᒪᒃᑯᐊ 
ᐊᐅᓚᓂᖏᓐᓄᑦ ᐊᑐᖅᑐᒃᓴᐅᔪᑦ ᐅᕙᖓ ᐊᓪᓚᕝᕕᖓᓄᑦ ᐊᑭᑐᔪᓄᑦ ᐱᑕᖃᓐᖏᑦᑐᖅ. ᑕᒫᓂ ᐊᕐᕋᒍᒥ ᑮᓇᐅᔭᐃᑦ 
ᐊᑐᖅᑐᒃᓴᐅᔪᑦ ᓇᓗᓇᐃᕐᓯᕗᑦ ᖃᑦᓯᓐᓇᕈᕆᐊᖅᑕᐅᓂᖏᓐᓂᒃ ᐃᒪᓐᓇᐸᓗᓐᓂ 595 ᑕᐅᓴᓐ ᑕᕝᕙᓐᖓᑦ 
2002/2004 ᑮᓇᐅᔭᐃᑦ ᐊᑐᖅᑐᒃᓴᐃᑦ. 
 
ᑕᒪᓐᓇ ᐱᔾᔪᑎᖃᖅᑐᑦ ᐱᔭᕇᖅᑕᐅᓂᖏᓐᓄᑦ ᐱᓕᕆᐊᖑᔪᑦ ᕿᒥᕐᕈᔭᐅᓂᖏᓐᓄᑦ ᐃᓱᓕᓐᓂᐊᖅᑐᖅ ᒫᑦᓯ 31 
ᑕᒫᓂ ᐊᕐᕌᒍᒥ. ᑭᖑᓪᓕᐹᒥ ᐅᓂᒃᑳᖑᔪᖅ ᖃᐅᔨᔭᐅᖃᑦᑕᕐᓂᑯᔪᓄᑦ ᐊᒻᒪᓗ ᐊᑐᓕᖁᔭᐅᔪᓄᑦ 
ᐱᐅᓯᒋᐊᖅᑕᐅᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᓂᕆᕙᒃᑕᖏᓐᖑᓄᑦ ᓴᖅᑭᕈᒪᕐᓂᐊᖅᑐᖅ ᐃᓱᐊᓂ ᔫᓂ 
2003. 
 
ᑕᑲᒪᓐᓇ ᑭᖑᓪᓕᖅᐹᕆᓕᕐᒪᒍ ᓄᓇᓕᓐᓄᕆᓂᕐᒧᑦ ᐊᓪᓚᕝᕕᖃᖅᑎᑕᐅᓪᓗᑎᒃ. ᑕᐃᒪᓐᖓᑦ 1999, ᐊᓪᓚᕝᕕᐅᔪᖅ 
ᑲᒪᖃᑦᑕᕐᓯᒪᔪᖅ ᓄᓇᓕᓐᓄᖅᑎᑦᑎᓂᕐᒧᑦ 429-ᓂ ᐃᖅᑲᓇᐃᔮᖑᔪᓂᒃ ᑕᒫᓂ ᓄᓇᕗᒻᒥᒧ. ᐊᕐᕋᓂᐅᓚᐅᖅᑐᖅ, 
ᐃᓚᖏᑦ ᓄᓇᓕᓐᓄᑦ ᐊᐅᓪᓚᖅᑕᐅᓂᐅᔪᑦ ᑭᖑᕙᕆᐊᕐᓯᒪᒻᒪᑕ ᐱᔾᔪᑎᒋᓪᓗᒍ ᐱᑕᖃᕆᐊᖃᕐᓂᖓᓄᑦ ᐃᓪᓗᓂ 
ᐊᒥᓲᓂᕐᓴᐅᔪᓂᒃ ᓄᓇᓕᐅᔪᓂ. 
 
ᐊᓪᓚᕝᕕᐅᔪᖅ ᐱᓕᕆᓯᒪᔪᑦ ᓴᖅᑭᓂᕐᒥᒃ ᓄᑖᖑᔪᓂᒃ ᐃᓪᓗᓂ ᓄᓇᓕᐅᔪᓂᒃ ᐊᒻᒪᓗ ᑲᔪᓯᑦᑎᐊᖅᑐᑎᒃ. 
ᐊᕐᕋᒍᓂᐊᖅᑐᒥ, ᐊᓪᓚᕝᕕᐅᔪᖅ ᐱᔭᕇᕐᓂᐊᓕᖅᑐᑦ ᓄᒃᑎᖅᑎᕆᓂᕐᒧᑦ ᒫᓐᓇᐅᔪᖅ ᐃᖅᑲᓇᐃᔭᖑᔪᓂᒃ ᐊᒻᒪᓗ 
ᑲᒪᒋᔭᖃᖅᑐᑎᒃ ᓱᓕ ᐱᔭᕇᓐᖏᑦᑐᓂᒃ ᐸᓐᓂᖅᑑᒥ ᐊᒻᒪᓗ ᖃᒪᓂᑦᑐᐊᕐᒥ. 
 
ᐊᓪᓚᕝᕕᐅᔪᖅ ᐱᔭᕆᕋᓱᐊᕐᓂᐊᖅᑐᖅ ᑕᒪᒃᓱᒥᖓ ᐱᓕᕆᐊᒥᒃ ᐅᑭᐊᒃᓴᖓᓂ 2003. ᐱᓕᕆᖃᑎᖃᕐᒥᔪᒍ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓚᓕᐅᑎᓪᓗᒋᑦ ᑕᒪᒃᑯᐊ ᖃᐅᔨᒪᔭᐅᓇᓱᐊᕐᓂᖏᓐᖑᓂᒃ ᓄᓇᓕᓐᓄᑕᐅᕐᓯᒪᔪᑦ 
ᐊᖏᖅᑕᐅᓯᒪᔪᑦ ᑕᒪᒃᑯᑎᒍᓇ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᓇᓗᓇᐃᕐᓯᒪᔪᓂᒃ ᓴᖅᑭᑕᐅᓚᐅᖅᑐᓂᒃ 
ᒪᓕᒐᓕᐅᕐᕕᒻᒥ. 
 
ᑭᖑᓪᓕᐹᒥᒃ, ᐊᖅᑭᒃᓯᒪᓂᖏᓐᓄᑦ ᐊᓯᑦᔨᕈᑕᐅᔪᖅ, ᓄᓇᖃᖅᑲᕐᓯᒪᔪᓄᑦ ᐊᒻᒪᓗ ᓯᓚᕐᔪᐊᒥ ᐅᑭᐅᖅᑕᖅᑐᒥ 
ᐱᓕᕆᐊᖑᔪᑦ ᐋᖅᑭᒃᓱᕐᓯᒪᓕᖅᑐᑦ ᑲᒪᒋᔭᐅᓪᓗᑎᒃ ᒥᓂᔅᑕᐅᑉ ᑐᖏᓕᖓᓄᑦ ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ. 
 
ᑖᒃᑯᐊ ᐱᓕᕆᕕᐅᔪᑦ ᑲᒪᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᖃᑎᖃᕐᓂᖏᓐᓂᒃ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓᓐᓂᒃ ᐊᒻᒪᓗ ᓄᓇᑖᕋᓱᐊᕐᓂᐅᔪᓂᒃ ᑎᒥᐅᔪᓂᒃ. ᑮᓇᐅᔭᖃᕐᑎᑦᑎᕙᑉᐳᑦ ᐃᓄᐃᑦ ᓯᓚᕐᔪᐊᒻᒥ 
ᐅᑭᐅᖅᑕᑐᒦᑦᑐᓂᖅ ᑲᑎᒪᔨᓂᑦ, ᑭᒡᒐᖅᑐᐃᕗᑦ ᒐᕙᒪᒃᑯᓂ ᐅᑭᐅᖅᑕᕐᑐᒥ ᑲᑎᒪᔨᐅᔪᓄᑦ, ᐊᒻᒪᓗ ᐊᐅᓚᑦᑎᓪᓗᑎᑦ 
ᐊᔾᔨᒌᓐᖏᑦᑐᑦ ᓄᓇᔪᐊᕐᖑᔪᓄᑦ ᐊᖏᕈᑕᐅᕙᓐᖏᑦᑐᓂᑦ. ᑕᐃᒪ, ᑲᒪᒋᔭᐅᒐᔭᖅᑯ ᐊᔾᔨᒌᖏᑦᑐᓄᑦ 
ᒐᕙᒪᓕᕆᔨᒃᑯᓐᓄᑦ ᐱᓕᕆᕕᐅᔪᒥᑦ. 
 
ᑕᒪᒃᑯᐊ ᐃᓚᖏᑦ ᐅᖃᐅᑕᐅᓯᒪᔪᑦ ᑲᒪᒋᓯᒪᔭᕗᑦ. ᐃᖅᑲᓇᐃᔮᖃᖅᑯᒍᑦ ᐅᒻᒪᔪᓂᕆᔨᒃᑯᑦ ᒪᓕᒐᖓᓂᑦ 
ᐃᑲᔪᖅᑕᐅᓪᓗᑕ ᐃᑯᐱᕝᕕᓕᕆᔨᒃᑯᓐᓂ. ᐃᖅᑲᓇᐃᔭᖅᑎᑖᕋᓱᒃᑲᓐᓂᕋᓗᐊᖅᑯᒍ ᑕᕝᕘᓇ ᑎᑎᕋᖅᓯᒪᔪᒃᑯᑦ 23. 
ᐱᔾᔪᑎᖃᕐᑐᒧᑦ ᐱᕙᓪᓕᐊᔪᓂᑦ ᑲᒪᒋᔭᐅᔪᑦ, ᐃᑲᔪᖅᓱᖅᑯᒍᑦ ᑲᑎᒪᕕᔾᔪᐊᕐᓂᐅᓂᐊᖅᑐᒥ. 
 
ᒪᐃ 2000-ᖑᑎᓪᓗᒍ, ᐱᔭᕇᖅᓯᔪᓐᓇᓚᐅᖅᑯᒍᑦ ᐃᓄᐃᑦ ᐊᑦᑐᖅᑕᐅᓂᖏᑦ ᐊᒻᒪᓗ ᐃᑲᔫᑎᐅᔪᓐᓇᖅᑐᑦ ᑲᓇᑕᒥ 
ᐊᕕᑦᑐᖅᓯᒪᔪᓂᑦ ᒥᕐᖑᓯᕐᕕᓕᕆᔨᓂ. ᐊᒥᓱᒻᒪᕆᐅᕗᑦ ᑲᒪᒋᔭᕆᐊᖃᕐᑕᕗᑦ ᐅᖃᐅᓯᐅᓯᒪᔪᑦ. ᓂᕆᐅᑉᐳᒍᓪᓕ 
ᑲᔪᓯᓂᖃᕐᓂᐊᕋᑦᑕ ᐱᓕᕆᐊᖑᔪᓂᑦ ᓱᕐᓗ ᒐᕙᒪᒃᑯᑦ ᓄᓇᕗᒻᒥ ᓄᓇᓕᓐᓂ ᓈᓚᐅᑎᖃᕐᑎᑦᑎᓂᕐᒥᑦ, ᐊᒻᒪᓗ 
ᑲᔪᓯᓂᖃᕐᓂᒥᑦ ᓴᖅᑭᐅᒪᑎᑦᑎᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓴᓐᖏᓈᕐᑎᓪᓗᒍ ᒪᓕᑦᑕᐅᔪᔅᓴᐅᓗᓂᑦ 
ᒐᕙᒪᒃᑯᓐᓄᑦ ᓄᓇᕗᒻᒥ. 

ᐊᒥᓱᒻᒪᕆᓐᓂ ᐃᖅᑲᓇᐃᔮᔅᓴᖃᖅᑯᒍᑦ. ᐊᒻᒪᓗᑦᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᖅᑲᓇᐃᔮᖃᒻᒪᕆᑦᑐᑕ, 
ᐊᒻᒪᓗᑦᑕᐅ, ᑕᒪᒃᑯᐊ ᐱᖃᓯᐅᑎᒋᐊᖅᑲᖅᑲᕗᑦ ᐅᓪᓗᑕᒫᖅᓯᐅᑎᐅᔪᑦ ᑲᒪᒋᔭᐅᔭᕆᐊᖃᐸᑦᑐᖅ ᒐᕙᒪᒃᑯᓐᓂ. ᑕᒪᓐᓇ 
ᓇᐃᓈᕐᓗᒍ ᖃᓄᐃᓕᐅᕐᓂᕆᔭᑦᑎᓂ ᑕᕝᕙᓂ ᐱᓕᕆᕕᑦᑎᓐᓂ. ᐊᒻᒪᓗᑦᑕᐅ ᓂᕆᐅᑉᐳᖓ ᐊᐱᖅᑯᓯᔅᓴᖃᕐᓂᐊᕐᖓᑲ 
ᑲᑎᒪᔨᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᐱᖅᓱᖅᑕᐅᕕᒻᒨᕈᓐᓇᖅᓯᕗᓯ ᐃᖅᑲᓇᐃᔭᖅᑎᑎᓪᓗ. 
ᐃᖅᓱᕐᑎ, ᑕᒪᐅᓐᖓᐅᑎᒍᓐᓇᕈᕕᒋᑦ ᐊᐱᖅᓱᖅᑕᐅᓂᐊᖅᑐᑦ? ᖁᔭᓐᓇᒦᒃ. ᐅᖃᐅᓯᕆᒃᑭᑦ ᑭᒃᑰᓂᖏᓐᓂ 
ᐃᖅᑲᓇᐃᔭᖅᑎᑎᑦ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᔭᐃᓐᓇᕆᔭᔅᓴᕆᔭᓯ ᑐᖏᓕᕋ. ᐋᓐ ᑯᕌᕗᑦ ᐊᒻᒪᓗ ᓴᐅᒥᓐᓂ 
ᐊᔾᔨᒌᑦᑐᓂᑦ ᒐᕙᒪᓕᕆᔨᒃᑯᓐᓂ, ᑐᖏᓕᐅᔪᖅ, ᑕᐃᕕᑎ ᐃᒪᕈᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒻᒪᕆᒃ, ᐊᒻᒪᓗ ᑐᓐᖓᓱᒋᔅᓯ ᑲᑎᒪᕕᑦᑎᓐᓄ. 
ᐱᒋᐊᓚᐅᓐᖏᓂᑦᑎᓐᓂ ᐅᖃᐅᓯᐅᔪᑦ ᒪᓕᒐᖓᓂᑦ 77(1), ᐃᓂᖃᕐᑎᑕᐅᕗᓯ 10-ᒥᓂᔅᓯᒥᑦ. ᐊᖏᖅᑲᑦ 
ᐃᒃᓯᕙᐅᑕᐅᔪᖅ, ᑲᑎᒪᔨᐅᔪᖅ ᐅᖃᒃᑲᓐᓂᕈᓐᓇᓂᐊᖅᑯ, ᑭᓯᐊᓂ ᑲᑎᒪᔩᑦ ᐅᖃᕈᒪᔪᑦ ᐅᖃᓚᐅᖅᑎᓪᓗᖏᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑕᖅ. ᕼᐊᓗᖃᕋ ᒋᓕᓐ. ᑭᓇᑐᐃᓐᓇᕐᒧᑦ ᕼᐊᓗᕈᒪᕋᑖᖅᑐᖓ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑲᐅᒻᒪᑦ ᐅᕙᓐᓂᒃ ᑕᑯᓐᓇᕋᓱᓐᓂᐊᕐᓂᕋᖅᑐᓂᒃ ᑕᓕᕕᓴᒃᑯᑦ ᑕᐃᒪᓕ ᓂᓪᓕᐅᑎᒍᒪᑐᐃᓐᓇᕋᑖᖅᐸᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᐱᔨᑦᓯᓂᕐᒧᑦ ᕿᒥᕐᕈᓇᒃᓯᒪᔪᑦ ᑮᓇᐅᔭᓂᒃ 
ᐊᑐᖅᑐᒃᓴᐅᔪᓂᒃ ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑕᐅᔪᓂᒃ ᐊᐅᓚᑦᓯᔨᒃᑯᓐᓄᑦ ᒐᕙᒪᐅᖃᑎᒋᑦᑐᓕᕆᔨᒃᑯᓐᓄᑦ ᐅᑭᐅᓄᑦ 
2003/2004, ᑮᓇᐅᔭᐃᑦ ᐊᑐᖅᑐᒃᓴᐃᑦ 10 ᒥᓕᐊᓐ 495 ᑕᐅᓴᓐ ᑭᒡᒐᖅᑐᐃᔪᑦ ᐊᒥᓱᕈᕆᐊᖅᑐᑦ 2.7 ᒥᓕᐊᓐ 
35% ᐱᓕᕆᕕᐅᔪᑦ ᓯᕗᓪᓕᖅᐹᒥᒃ ᑮᓇᐅᔭᓄᑦ ᐊᑐᖅᑐᒃᓴᐅᓚᐅᖅᑐᓄᑦ 1999/2000. 
 
ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᒥᓂᔅᑕᐅᕝᕕᐅᑉ ᑲᑎᓪᓗᒋᑦ ᑮᓇᐅᔭᒃᓴᖏᑦ 2003/2004ᒧᑦ $10 ᒥᓕᐊᓐ 495 
ᑕᐅᓴᓐ ᐃᓚᒋᐊᖅᓯᒪᓂᖃᕐᒪᑕ $2.7 ᒥᓕᐊᓐ ᐅᖓᑖᓂ, 35%ᓂᑦ ᓯᕗᓪᓕᖅᐹᖓᓐᓂᒃ ᐱᓚᐅᖅᑕᒥᓂᑦ 
1999/2000ᒥ. 
 
ᐊᕐᕋᒍᓂ ᑕᓪᓕᒪᓂ ᐊᒥᓱᕈᕆᐊᓪᓗᐊᑐᒻᒪᕆᐅᒻᒪᑕ ᐱᓕᕆᕕᐅᔪᒧᑦ ᐊᒥᓱᓗᐊᓐᖏᑦᑐᓂᒃ ᐱᓕᕆᐊᖃᖅᐸᒃᑎᓪᓗᒋᑦ 
ᑕᒪᒃᑯᓄᖓ ᐃᓄᓐᓄᑦ. ᐊᕐᕋᓂ, ᒪᓕᒐᓕᐅᖅᑎᐅᔪᑦ ᐊᒥᓱᑲᓪᓚᐅᔪᓂ ᐃᓱᒪᓗᒍᑎᒋᔭᒥᓐᓂᒃ ᐅᖃᐅᓯᖃᓚᐅᕐᒪᑕ 
ᕿᒥᕐᕈᓂᖃᖅᑎᓪᓗᒋᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ. 
 
ᑕᐃᒪᓕ ᒫᓐᓇᐅᔪᖅ ᐅᖃᐅᓯᖃᑲᐃᓐᓇᕈᒪᔪᖓ ᐱᕙᓪᓕᐊᓂᕆᓯᒪᔭᖏᓐᓂᒃ ᐊᒻᒪᓗ ᖃᓄᐃᓕᐅᕐᓂᐅᖃᑦᑕᕐᓯᒪᔪᓂᒃ 
ᑕᒪᒃᑯᓇᓂ. ᐊᕐᕋᓂ, ᒪᓕᒐᓕᐅᖅᑎᐅᔪᑦ ᓇᓗᓇᐃᕐᓯᖃᑦᑕᓚᐅᕐᒪᑕ ᐱᑕᖃᕆᐊᖃᕐᓂᖓᓂᒃ ᐱᓕᕆᕕᐅᔪᑉ 
ᑲᒪᒋᔭᕆᐊᓕᖏᓐᓂᒃ ᑲᒪᓗᑎᒃ ᑐᒃᑕᕐᕕᒋᔭᐅᓗᓂ ᑕᒪᒃᑯᐊ ᒐᕙᒪᒃᑯᑦ, ᐱᓕᕆᕕᐅᔪᑦ, ᑲᑎᒪᔨᐅᔪᑦ ᐊᒻᒪ 
ᑭᒡᒐᑐᖅᑎᐅᔪᑦ ᒪᓕᒃᑲᓗᐊᕐᒪᖔᑕ ᒪᓕᒐᕐᒥᒃ ᐊᒻᒪᓗ ᓴᖅᑭᖃᑦᑕᕐᓗᑎᒃ ᐅᓂᒃᑳᓕᐊᖏᓐᓂᒃᑦ ᐊᕐᕋᒍᑕᒫᑦ ᐊᒻᒪᓗ 
ᐊᓯᖏᓐᓂᒃ ᒪᓕᒐᑎᒍᑦ ᑲᒪᒋᔭᐅᔭᕆᐊᖃᖅᑐᓂᒃ. 

ᐱᕙᓪᓕᐊᓂᖃᕐᓯᒪᒻᒪᕆᒃᑲᓗᐊᖅᑎᓪᓗᒋᑦ ᑕᒪᒃᓱᒪᓂ ᐅᑭᐅᖑᓚᐅᖅᑐᒥ, ᓱᓕ ᐱᐅᓯᒃᑲᓐᓂᕈᓐᓇᕐᒪᑦ. ᐅᐊᑦᑎᐊᕈ, 
ᒪᓕᒐᓕᐅᓗᖅᑦᑎ ᐅᖃᖃᑦᑕᕐᓯᒪᒻᒪᑕ ᐱᑕᖃᕆᐊᖃᕐᓂᖓᓂ ᐱᐅᓯᒃᑲᓐᓂᕆᐊᖃᕐᓂᖓᓂᒃ 
ᐅᖃᖃᑦᑕᐅᑎᖃᑦᑕᕐᓂᐅᔪᖅ ᓄᓇᓕᓐᓄ. 
 
ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ ᐱᓕᕆᕕᐅᔪᑦ ᐊᖏᕐᓯᒪᓂᖓᓂᒃ ᐊᑐᕐᓂᓴᐅᓂᐊᕐᓗᑎᒃ ᓄᓇᓕᓐᓂ 
ᓇᓚᐅᑎᖃᕐᕕᐅᔪᓂᒃ ᑐᓴᖅᑎᖅᑎᑦᑎᖃᑦᑕᕐᓂᕐᒧᑦ ᐱᔪᒪᔭᐅᔪᓂ ᓄᓇᕗᒻᒥᐅᕗᑦ. ᐊᕐᕌᓂ, ᑲᑎᒪᔨᕋᓛᖑᔪᑦ 
ᓂᓪᓕᐊᓚᐅᕐᒪᑕ ᒐᕙᒪᒃᑯᑦ ᐊᒃᓱᕈᒃᑲᓐᓂᕆᐊᖃᕐᓂᖓᓂᒃ ᓄᓇᕗᒻᒥᐅᑕᐅᔪᓄᑦ ᑲᓇᑕᓕᒫᒥ. 
 
ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᓚᐅᖅᑐᑦ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᒃ ᑕᑯᓐᓇᖅᑎᒋᐊᒃᑲᓂᕐᓗᒋᑦ ᑲᓇᑕᒥ 
ᒐᕙᒪᒃᑯᑦ, ᑮᓇᐅᔭᑎᒍᑦ ᐊᖅᑭᒃᓯᒪᔭᕆᐊᖃᕐᓂᖏᓐᓂᒃ ᒪᓕᓐᖏᓪᓗᑎᒃ ᐃᓱᒪᐃᓐᓇᕿᓐᖏᑦᑐᓂᒃ, ᓇᒻᒪᓐᖏᑦᑐᓂᒃ, 
ᐃᓄᒋᐊᓐᓂᖏᑎᒍᓐᖏᑦᑐᖅ ᐋᖅᑭᒃᓯᒪᔪᓂ, ᑭᓯᐊᓂᓕ ᐱᔭᐅᔭᕆᐊᖃᓪᓚᕆᑦᑐᓂᒃ. 
 
ᑕᐃᒪᓕ, ᒪᓕᒐᓕᐅᖅᑎᐅᔪᑦ ᐊᔪᐃᓐᓇᓚᐅᕐᒪᑕ ᒐᕙᒪᒃᑯᓐᓄᑦᒃ ᐊᔾᔨᒋᑎᑦᑎᔪᒥᖃᑦᑕᕐᓗᑎᒃ ᐊᒻᒪᓗ ᐅᒃᐱᓇᕐᓗᑎᒃ 
ᑕᒪᒃᑯᓄᖓ ᐱᔪᒪᔭᐅᔪᓄᑦ ᒥᑭᓂᕐᓴᐅᔪᓄᑦ ᓄᓇᓕᐅᔪᓄᑦ ᒪᓕᑐᐃᓐᓇᖏᓪᓗᑎᒃ ᐃᓄᒋᐊᓐᓂᖏᓐᓂᒃ. 
ᒪᓕᒐᓕᐅᖅᑎᐅᔪᑦ ᐊᒃᓱᐊᓗᒃ ᖁᕕᐊᓱᓚᐅᖅᑐᑦ ᑕᐃᒃᓱᒥᖓ ᒫᓐᓇᕈᓗᓚᐅᕐᓯᒪᔪᑦ ᐱᖓᓱᒃ ᐅᑭᐅᖅᑕᖅᑐᒥ 
ᒐᕙᒪᐅᔪᑦ ᐊᒃᓱᕈᕐᓂᕆᓚᐅᖅᑕᖏᓐᓂᒃ ᓇᒻᒪᓂᕐᓴᐅᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᓄᓇᕗᒻᒧᑦ ᐊᒻᒪᓗ ᖃᓂᒋᔭᕗᑦ 
ᑕᐃᒪᐃᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ. ᒪᓕᒐᓕᐅᖅᑎᐅᔪᑦ ᓱᓕ ᐃᓱᒪᓗᒍᑎᖃᕐᒪᑕ ᑭᓯᐊᓂ, ᐱᔾᔪᑎᖃᖅᑐᓂᒃ 
ᐱᕙᓪᓕᐊᓂᕐᒧᑦ ᐊᓯᖏᓐᓂᑦ. ᐆᒃᑐᑎᒋᓗᒍ, ᑕᒪᒃᑯᐊ ᒫᓐᓇᕈᓗᓚᐅᖅᑐᖅ ᑭᓇᐅᔭᓕᕆᓂᕐᒧᑦ ᐊᑐᖅᑐᒃᓴᐅᔪᑦ ᓱᓕ 
ᓇᓗᓇᐃᕐᑲᓐᓂᓚᐅᕐᒪᑕ ᓄᒃᑎᖅᑎᕆᓂᕐᒧᑦ, ᑕᒪᓐᓇ ᒪᓕᒐᓕᐅᖅᑎᓕᒪᑲᓴᓐᓄᑦ ᐅᖃᐅᓯᕆᔭᐅᓯᒪᔪᖅ, ᑕᒪᓐᓇ ᓱᓕ 
ᐱᔭᐅᕙᓪᓕᐊᖏᓗᐊᓗᕐᒪᑦ. 
 
ᐱᓇᓱᐊᕈᓯᐅᕋᑖᓚᐅᖅᑐᒥ, ᐃᒃᓯᕙᐅᑕ, ᐆᒃᑐᑎᒋᓗᒍ, ᔫᑲᓐᒥ ᓯᕗᓕᖅᑎ. ᒥᔅᑕ ᕕᐊᓐᑎ ᐅᖃᓚᐅᕐᒥᒻᒪᑕ 
ᒪᓕᒐᓕᐅᕐᕕᒻᒥ ᑲᑎᒪᓪᓗᑎᒃ ᐊᒻᒪ ᐃᒪᐃᓕᓚᐅᕐᒪᑦ; ᖁᕕᐊᓇᓐᖏᑦᑐᒐᓗᐊᖅ, ᓄᓇᕗᑦ ᑕᐃᒪᒃᓴᐃᓐᓇᖅ 
ᐊᖏᖅᑕᐅᓯᒪᓐᖏᒻᒪᑕ ᐋᔨᖃᑎᒋᒍᓐᓇᕐᓯᕙᓪᓕᐊᓂᐊᕐᓂᖏᓐᓂᒃ ᓄᒃᑎᖅᑎᕆᕙᓪᓕᐊᓂᕐᒧᑦ. ᑕᒪᓐᓇ ᓱᓕ 
ᐃᓱᒪᓗᒍᑎᒋᒐᑦᑎᒍᑦ. 
 
ᐊᕐᕋᓂ, ᑲᑎᒪᔨᕋᓛᖑᔪᑦ ᓇᓗᓇᐃᕐᓯᓚᐅᕐᒪᑕ ᑕᑯᔪᒪᓂᕋᖅᑐᑎᒃ ᓴᖅᑭᑕᐅᓂᖓᓄᑦ ᑭᖑᓪᓕᕐᒥ ᐅᓂᒃᑳᓕᐊᖑᔪᑦ 
ᖃᓄᐃᓕᖓᓂᖓᓄᑦ ᑲᖏᖅᑐᒑᐱᒻᒥ ᐊᖏᕈᑕᐅᓚᐅᕐᓯᒪᔪᒥᒃ ᑕᒪᒃᑯᓇᓐᖓ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᒃ. 
 
ᒪᓕᒐᓕᐅᖅᑎᐅᔪᑦ ᓱᓕ ᑕᒪᒃᓱᒧᖓ ᕿᓚᓇᖅᐳᑦ ᓱᓕ ᓴᖅᑭᓯᒪᓐᖏᒻᒪᑦ. ᒪᓕᒐᓕᐅᖅᑎᐅᔪᑦ ᑎᓕᐅᕆᒃᑲᓂᖅᐳᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᓴᐳᒻᒥᑦᑎᐊᖃᑦᑕᖁᓪᓗᒋᑦ ᐋᖅᑭᒃᓯᒪᓂᕐᒥᓂᑦ ᓈᒻᒪᓐᖏᓕᐅᕈᑎᓂᑦ ᓄᐃᔪᖃᕌᖓᑦ 
ᓄᓇᕗᑦ ᑐᓐᖓᕕᒃᑯᑎᒍᑦ. 
 
ᐃᒃᓯᕙᐅᑖ, ᒪᓕᒐᓕᐅᖅᑎᓕᒫᑦ ᖃᐅᔨᒪᕗᑦ ᓄᓇᕗᑦ ᒐᕙᒃᑯᑦ ᐱᓇᓱᐊᒐᖏᓐᓂᑦ ᕿᒥᕐᕈᖃᑦᑕᕐᓂᖏᑕ 
ᐱᒻᒪᕆᐅᓂᖓᓂᒃ ᒫᓐᓇᐅᔪᖅ ᑐᑭᒧᐊᖅᑎᑕᐅᔪᖅ ᓯᕗᓕᖅᑎᓕᕆᔨᒃᑯᓐᓄᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᒃᑯᓐᓄᑦ. 
 
ᑲᑎᒪᔨᕋᓛᖑᔪᑦ ᑎᓕᐅᕆᓐᓇᖅᐳᑦ ᐱᓕᕆᕕᐅᔪᓂᒃ ᑕᒪᒃᑯᐊ ᐃᖅᑲᓇᐃᔭᖅᑎᓪᓗᐊᑕᐅᔪᑦ 
ᖃᐅᔨᒪᔭᕆᐊᖃᕐᓂᖏᓐᓂᒃ ᑕᐃᒪᐃᓕᐅᖅᑎᓪᓗᒋᑦ ᐊᒻᒪᓗ ᑐᕚᖃᓗᐊᖁᓐᖏᓪᓗᒋᑦ ᑕᒪᒃᑯᓂᖓ ᑎᑭᑎᑕᐅᕙᒃᑐᓂᒃ 
ᖃᐅᔨᒪᔨᒋᔭᐅᔪᓂᒃ. 
 
ᒪᓕᒐᓕᐅᖅᑎᐅᔪᑦ ᓇᓗᓇᐃᕐᓯᓯᒪᕗᑦ ᐃᓱᒪᓗᒍᑎᖃᖅᑐᑎᒃ ᑕᒪᒃᑯᓂᖓ ᑳᓐᑐᕌᒃᑕᕈᑕᐅᓇᓱᐊᖅᐸᒃᑐᓂᒃ 
ᐱᓕᕆᕕᐅᔪᑦ ᑐᓂᓯᒪᔭᖏᓐᓂᒃ ᑳᓐᑐᕌᒃᑕᖅᑎᑦᑎᓂᕐᒧᑦ. ᐃᓚᒋᔭᐅᔪᑦ ᑲᑎᒪᔨᕋᓛᖑᔪᓄᑦ ᐅᖃᕐᓯᒪᔪᑦ ᒐᕙᒪᒃᑯᑦ 
ᕿᒥᕐᕈᑦᑎᐊᖁᔭᐅᓪᓗᑎᒃ ᐊᑲᐅᒐᔭᕐᒪᖔᖅ ᐊᕕᒃᑕᐅᑉᐸᑎᒃ ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᒪᕐᕈᕈᕐᓗᑎᒃ ᐱᓕᕆᕕᐅᓗᑎᒃ ᐊᒻᒪᓗ ᖃᐅᔨᓴᑦᑎᐊᕐᓗᑎᒃ ᑖᒃᑯᐊ ᐊᑕᐅᓯᐅᓗᓂ ᐱᑕᖃᕆᐊᕐᒪᖔᑕ  

ᐃᖅᑲᓇᐃᔭᖅᑎᓄᑦ ᐱᓕᕆᕕᒻᒥᒃ. ᑲᑎᒪᔨᐅᔪᑦ ᐃᓱᒪᖃᓚᐅᖅᓯᒪᒻᒪᑕ ᐱᐅᒐᔭᕆᐊᖓᓂᒃ ᐃᑲᔫᓯᐊᖑᕙᑦᑐᑦ 
ᐊᐅᓚᓂᖓ ᐲᕐᓗᒍ ᑕᕝᕙᖓᑦ ᐱᓕᕆᕕᐊᓂᒃ ᐃᓕᓐᓂᐊᖅᑐᓕᕆᔨᒃᑯᑦ. ᑲᑎᒪᔩᑦ ᑎᓕᐅᕆᓪᓗᑎᓪᓗ ᒐᕙᒪᒃᑯᓐᓂᐊ 
ᕿᒥᕐᕈᔭᐅᑦᑎᐊᕐᓗᓂ ᐱᕕᖃᓐᓂᐅᔪᑦ ᐊᑐᖏᕙᓕᓂᕐᒧᑦ ᒪᑯᑎᒎᓇ ᐊᐅᓚᖃᑦᑕᕐᓂᒃᑯᑦ. 
 
ᐃᒃᓯᕙᐅᑖᖅ, ᐃᓚᒋᔭᖓᑦᑕᐅᖅ ᐱᓕᕆᓂᖏᑦᑕ ᖃᓄᐃᓂᖏᑦ. ᑲᑎᒪᔩᑦ ᐅᔾᔨᑐᖅᓯᒪᒻᒪᑕ ᖁᕕᐊᒋᔭᖃᑦᑐᑎᒃ 
ᐱᓕᕆᕕᐅᔫᑉ ᐸᕐᓇᐅᑎᒋᓯᒪᔭᖓᓂᑦ ᑎᑭᑕᐅᔪᒪᔪᒥᒃ “ᓴᖅᑮᓗᑎᒃ ᒐᕙᒪᒥᑦ ᓄᓇᕗᒻᒥ ᐱᓕᕆᓂᖏᓐᓄᑦ 
ᖃᐅᔨᓴᕈᑕᐅᔪᑦ” ᐊᖏᖅᑐᓂ ᐊᕐᕌᒍᐊᓂ ᑮᓇᐅᔭᖅᑑᑎᐅᑉ. ᑲᑎᒪᔩᑦ ᑕᑯᔪᒪᒃᑲᓂᖅᑐᑎᒃ ᐸᕐᓇᐅᑎᐅᔪᒥᒃ 
ᐊᑐᖅᑕᐅᓕᕐᓗᓂ ᐱᓕᕆᓂᖏᓐᓄᑦ ᖃᐅᔨᓴᐅᑎᐅᔪᒥᒃ ᑕᑯᓐᓇᕐᓗᓂ ᓴᖅᑭᑕᐅᔪᓂᒃ ᐱᓕᕆᓂᑐᐃᓐᓇᕆᖏᑕᖏᒍᑦ. 
 
ᒪᓕᒐᓕᐅᖅᑏᑦ ᐃᑲᔪᖅᑐᖅᓯᒪᐃᓐᓇᖅᑯᑦ ᒐᕙᒪᒃᑯᓐᓂᑦ ᓄᓇᕗᑦ ᐊᐅᓛᖅᑎᕆᕙᓪᓕᐊᓂᖏᒍᑦ ᐸᕐᓈᖑᔪᓂᑦ, 
ᐋᖅᓱᖅᑕᐅᓯᒪᔪᑦ ᐱᓕᕆᕕᐅᔪᑎᒍᑦ. ᖃᐅᔨᓕᖅᑐᓂ ᐊᐅᓛᖅᑎᕆᓂᖅ ᐱᒋᐊᕈᒫᓐᓂᐊᖅᑐᖅ ᑎᑭᓪᓗᒍ ᐃᓱᐊᓄᑦ 
ᐊᕐᕌᒎᑉ ᖃᐃᔫᑉ. ᑲᑎᒪᔩᑦ ᓇᓗᓇᐃᖅᓯᕕᐅᒍᒪᒐᔭᖅᑐᑦ ᑕᒪᒃᑯᓄᖓ ᐃᓱᒫᓘᑎᐅᔪᓄᑦ ᖃᐅᔨᓴᕐᓂᐅᒧᓄᑦ 
ᐊᐅᓛᖅᑎᕆᕙᓪᓕᐊᓂᕐᒧᑦ ᓇᓕᐊᓐᓂᒃ ᐃᓂᐅᔪᓂᒃ ᐅᖃᕈᑎᐅᓯᒪᔪᓂᒃ ᑲᑎᒪᕕᒻᒥ ᐅᓪᓘᕋᑖᖅᑐᓂᑦ, ᐊᒻᒪᓗ 
ᓯᕗᓂᑦᑎᓐᓂ ᑕᒪᒃᑯᐊ ᐃᓂᐅᔪᑦ ᐃᓚᓕᐅᑎᓯᒪᔪᑦ ᐅᑯᓄᖓ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 
ᓇᓗᓇᐃᖅᑕᐅᓚᐅᖅᑐᑦᑎ ᐅᖅᓱᖅᑑᒧᑦ. 
 
ᐱᐊᓂᒃᐳᖅ ᒪᑐᐃᖅᓯᓂᕐᒧᑦ ᐅᖃᐅᓯᕆᔭᒃᑲ. ᑲᑎᒪᔨᐅᔪᑦ ᐃᓱᒫᓘᑎᒋᔭᒥᓂᑦ ᐅᖃᐅᓯᕆᔪᒪᔭᒥᓂᑦ ᓵᓚᖃᑦᑐᔅᓴᐅᕗᑦ 
ᓂᓪᓕᐊᑎᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒪᒥᐊᓇᖅ ᐱᕕᖃᑦᑎᑦᑎᓂᐊᕋᑦᑕ ᑲᑎᒪᔨᓂᑦ ᓂᓪᓕᕈᓐᓇᕐᓗᑎᒃ 10 
ᒥᓂᔅᒥᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨ ᐱᖁᔨᕗᖔᖅᑐᖅ ᓄᖅᑲᕆᐊᕈᒪᓕᖅᑐᓂ ᐊᒻᒪᓗ ᐋᔩᕈᑎᐅᒍᓐᓇᖏᓚᖅ. 
ᐅᕙᓐᓂᒃ ᕿᒪᓕᕋᒪ. ᐅᓪᓗᑯᑖᖑᒻᒪᑦ ᐅᕙᑦᑎᓐᓄᑦ. ᐱᖁᔨᕗ.ᖓᕈᑎᑕᓕᒃ ᓄᖅᑲᕈᒪᓕᖅᑐᒧᑦ. ᓈᒻᒪᓴᖅᑐᐃᑦ? 
ᓈᒻᒪᓴᖏᑦᑐᑦ? ᓇᖏᖅᓯᕗᖓ ᐊᒻᒪᓗ ᓄᖅᑲᖅᑯᒍᑦ. ᖁᔭᓐᓇᒦᒃ, ᒥᓂᔅᑕ, ᐊᒻᒪᓗ ᐃᖅᑲᓇᐃᔭᖅᑎᑎ. ᖁᔭᓐᓇᒦᒃ 
ᑕᑯᓛᕆᕗᒍᑦ ᖃᐅᑉᐸᑦ. 
 
ᐃᖅᓱᖅᑎ. ᐅᖃᖅᑎᖔᒥ ᐱᔪᖓ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 21, ᐅᓂᒃᑳᓕᐊᖑᔪᑦ ᑲᑎᒪᑐᐃᓐᓇᓂᕐᒧᑦ, ᐃᒃᓯᕙᐅᑕᖅ. 
 

ᑲᑎᒪᔾᔪᑎᒃᓴᖅ 21: ᐅᓂᒃᑳᖏᑦ ᑲᑎᒪᔨᕋᓛᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᓯ ᐃᓱᒪᔅᓴᖅᓯᐅᓯᒪᕗᑦ ᐱᖁᔭᔅᓴᒥᑦ 30 ᐊᒻᒪᓗ 
ᐱᖁᔭᔅᓴᒥᑦ 22 ᐊᒻᒪᓗ ᐅᖃᕈᒪᕗᑦ ᐱᖁᔭᔅᓴᐅᔪᖅ 22 ᐊᑐᐃᓐᓇᐅᓕᕐᖓᑦ ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓄᑦ. 
ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᑳᖑᔪᖅ ᑲᑎᒪᑐᐃᓐᓇᓂᕐᒧᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᓯᒪᔪᖃᖅᑯ. ᐊᐃᑉᐱᖅᑕᐅᕚ ᐱᒋᐊᖅᑎᑕᐅᔪᒧᑦ. ᕼᐊᕕᐅᔭᖅ, 
ᐊᐃᑉᐲᕗᖅ ᐱᒋᐊᖅᑎᑕᐅᔪᒧᑦ. ᐱᒋᐊᖅᑎᑕᐅᔪᖅ ᖃᓄᐃᓕᖓᓂᐊᖅᑲ, ᓈᒻᒪᔅᓴᖅᑐᑦ. ᓈᒻᒪᓴᓐᖏᑦᑐᑦ. ᑲᔪᓯᔪᖅ 
ᐱᒋᐊᖅᑎᑕᐅᔪᖅ. ᑲᑎᒪᔾᔪᑎᔅᓴᖅ 22, ᐱᖓᔪᐊᓐᓂ ᐅᖃᓕᒫᖅᑕᐅᓂᖓ ᐱᖁᔭᔅᓴᓂᑦ. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓ ᐱᖁᔭᔅᓴᓂᑦ. ᑲᑎᒪᔾᔪᑎᔅᓴᖅ 23, ᑲᑎᒪᔾᔪᑎᓴᐃᑦ ᐅᓪᓗᒧᑦ, ᑎᑎᕋᖅᑎ ᑰᒃ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᒫᑦᓯ 20, 2003ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ ᑯᐊᒃ.. 
 
ᐅᓇ ᑲᑎᒪᓂᖅ ᓄᖅᑲᑲᐃᓐᓇᖅᑐᖅ ᕿᑎᖅᑰᒧᑦ ᒫᑦᓯ 20, 1:30 ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᖃᑎᒪᔩᑦ ᓄᖅᑲᖅᑐᑦ 7:03 ᐅᓐᓄᒃᑯᑦ.

